
ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

ᓯᒥᐅᓂ ᒥᒃᑭᓐᖑᐊᖅ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐅᖅᑯᒻᒥᐅᑦ) 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑑᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 10, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᑯᐊᒃ, ᐹᑦ ᐊᕐᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᓯ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᒃᑭᓐᖑᐊᖅ, 

ᓴᒥᐅᓪ ᓄᑭᓐᖓᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ 

ᓴᒻᒧᖅᑑᖅ, ᐊᖓᔪᖅᑳᖅ ᑖᒻ ᓴᒻᒧᖅᑑᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑑᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑕ ᖁᐊᓴ, ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᐅᓪᓗᒥ ᑲᑎᒪᔾᔪᑎᔅᓴᑦᑎᓐᓄᑦ. 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 009 - 4(1): ᒥᓂᔅᑕ 

ᐅᐸᒃᓯᒪᓐᖏᓐᓂᖓ ᒪᓕᒐᓕᐅᕐᕕᒻᒥ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐊᓇᖅᑐᑎᑦ, 

ᐅᖃᖅᑎᑦᑎᔨ. ᒪᓕᒐᓕᐅᖅᑎᐅᖃᑎᒃᑲ ᑐᓴᖁᕙᒃᑲ 

ᑖᓐᓇ ᒪᓕᒐᓕᐅᖅᑎᐅᔪᖅ ᔮᓂ ᒪᐃᒃ, 

ᐸᖕᓂᖅᑑᕐᒥᐅᑕᖅ ᑲᑎᒪᖃᑕᐅᓂᐊᓐᖏᒻᒪᑦ ᐅᓪᓗᒥ 

ᐱᔾᔪᑎᖃᖅᑐᓂ ᐃᓚᐃᔭᕐᓂᕐᒧᑦ. ᐃᓱᒪᒋᕙᒃᑯᑦ 

ᐃᓚᖏᓪᓗ ᑐᒃᓯᐊᕐᓂᒃᑯᑦ ᐅᓪᓗᒥ ᑕᒫᓃᓂᐊᓐᖏᒻᒪᑦ 

ᓇᓗᓇᐃᔭᐃᕗᖓ. ᖁᔭᓐᓇᒦᒃ, ᐅᖃᖅᑎᑦᑎᔨ.  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. ᐱᖓᔪᖓᓐᓄᐊᕐᓗᑕ. 

ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᒥᐊᓇᖅ ᐅᑎᕐᒥᓗᑕ 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᒡᒍᕐᒧᑦ, ᒥᔅᑕ 

ᖁᐊᓴ. 
 

ᐊᖓᔪᖅᑳᑉ ᐅᖃᐅᓯᖓ 010 - 4(1): ᓕᐊ ᐅᑕᒃ 

ᐃᓅᒍᓐᓃᕐᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᓪᓗᒦᓛᒃ ᑐᓴᖅᑎᑦᑎᔪᒪᒋᕗᖓ 

ᒪᓕᒐᓕᐅᖅᑎᐅᖃᑎᓐᓂᒃ ᑕᒪᓐᓇ 

ᖁᕕᐊᓇᓐᖏᑦᑑᒐᓗᐊᖅ ᑭᓯᐊᓂ ᐃᓚᐃᖅᓯᒪᓕᕐᒥᒐᑦᑕ 

ᑖᓐᓇ ᐊᑯᓂᒻᒪᕆᒃ ᓴᓇᖃᑦᑕᖅᓯᒪᔪᕕᓂᖅ ᑖᒃᑯᓇᓂ 

ᐃᓐᓇᐃᑦ ᐃᓕᓴᕐᕕᖁᑎᖓᓂ, ᑖᓐᓇ ᐊᑎᖃᖅᑐᖅ ᓕᐊ 

ᐅᑕᒃ.  
 

ᐅᖃᖅᑎᑦᑎᔨ, ᑕᐃᒪ ᓕᐊ ᐃᓅᔪᓐᓃᓵᓚᐅᕐᒪᑦ 

ᐅᓪᓗᑐᐃᓐᓇᐅᑎᓪᓗᒍ ᒫᔅᓯ 7-ᒥ, 2014. ᓕᐊ ᐊᒃᓵᕐᔪᒃ 

ᐅᑦᑕᒃ ᑕᐃᒪᓐᖓᓕᒫᖅ ᐃᓅᓯᓕᒫᒥᓂᒃ 

ᐱᓕᕆᖃᑦᑕᖅᓯᒪᒻᒪᑦ ᑖᒃᑯᐊ ᐃᓄᖁᑎᓂ 

ᐱᔾᔪᑎᒋᓪᓗᓂᒋᑦ, ᐊᒻᒪᓗ ᐊᑯᓂᒻᒪᕆᒃ 

ᓴᓇᖃᑦᑕᖅᓯᒪᒻᒪᑦ ᐊᔾᔨᒌᓐᖏᑦᑐᓂᒃ. ᑖᓐᓇ 

ᓰᐲᓰᒃᑯᓐᓂᒃ ᐱᒋᐊᕈᑎᖃᓚᐅᖅᓯᒪᔪᖅ ᐃᓄᑦᑎᑐᑦ 

ᐅᖃᓪᓚᑦᑎᐅᓪᓗᓂ, ᑐᓵᔨᐅᖃᑦᑕᓚᐅᖅᓯᒪᓪᓗᓂᓗ 

ᑖᒃᑯᓇᓂ ᐃᓱᐊᖅᓴᐃᔨᒃᑯᓐᓂ ᐊᒻᒪᓗ ᑕᐃᒪᓐᖓᑦ 

ᒪᑯᓇᓐᖓᑦ ᖃᐅᔨᒪᔭᕐᔪᐊᖑᓂᕋᖅᑕᐅᔪᓂᒃ 

ᐱᓕᕆᖃᑦᑕᖅᓯᒪᓚᐅᖅᑐᖅ. 
 

ᐅᑭᐅᓂᒃ 20-ᓂᒃ ᑖᓐᓇ ᐊᑯᓂᒻᒪᕆᒃ 

ᓴᓇᖃᑦᑕᖅᓯᒪᓚᐅᕐᒥᒻᒪᑦ ᑕᑉᐱᑲᓂ ᐃᒡᓗᓕᒻᒥ ᑕᒪᒃᑯᐊ 

ᐃᓄᑐᖃᐃᑦ ᓂᐱᓕᐅᖃᑦᑕᖅᑐᓂᒋᑦ ᐃᓅᑉ 

ᐃᓕᖅᑯᓯᐊᓂᒃ ᐅᖃᐅᓯᖃᖅᐸᑦᑎᓪᓗᒋᑦ, 

ᐅᖃᐅᔾᔪᐃᑎᓪᓗᒋᓪᓗ, ᐊᒻᒪᓗ ᐊᒥᓱᓂᒃ ᑖᒃᑯᐊ ᓱᕈᓯᑦ 

ᐅᖃᓕᒫᒐᒃᓴᖏᓐᓂᒃ ᓴᓇᖃᑦᑕᖅᓯᒪᓚᐅᕐᒥᔪᖅ, ᓱᕈᓯᑦ 

ᐅᖃᓕᒫᒐᒃᓴᖏᓐᓂᒃ. ᐊᒃᓵᕐᔪᒃ ᑖᓐᓇ 

ᐊᒃᓱᕉᑎᖃᒻᒪᕆᓚᐅᕐᒪᑦ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 

ᐃᓄᐃᑦ ᐃᓕᖅᑯᓯᖓᓂᒃ. ᑖᓐᓇ 

ᐅᐱᒋᔭᐅᒻᒪᕆᖃᑦᑕᓚᐅᖅᑐᖅ ᐃᓄᑦᑎᑐᑦ ᐅᖃᐅᓯᕐᒥᒃ 

ᐊᔪᓐᖏᓪᓚᕆᓐᓂᖓᓂᒃ ᐊᒻᒪᓗ ᑖᓐᓇ ᐅᖃᐅᓯᖅᐳᑦ 

ᐃᓄᑦᑎᑐᑦ ᑕᒪᓐᓇ ᑲᔪᓯᑦᑎᐊᖁᓪᓗᓂᐅᒃ 

ᐊᒃᓱᕉᑎᒌᓐᓇᓚᐅᖅᑕᖓ. 
 

ᐊᒻᒪᓗ ᑖᓐᓇ ᐃᓕᑕᕆᔭᐅᓯᒪᑦᑎᐊᓚᐅᕐᒥᔪᖅ ᐃᓄᐃᑦ 

ᐊᓐᓄᕌᖏᓐᓂᒃ, ᐊᓐᓄᕌᑐᖃᖏᓐᓂᒃ ᓴᓇᔪᓐᓇᕐᓂᖓᓂᒃ 

ᐊᒻᒪᓗ ᕿᓯᓕᕆᓂᕐᒥᒃ. ᓄᓇᕐᔪᐊᓕᒫᒥ ᑕᒪᓐᓇ 

ᐃᓕᓴᕆᔭᐅᑦᑎᐊᖅᓯᒪᓚᐅᖅᑐᖅ 

ᐊᓐᓄᕌᓕᐅᕈᓐᓇᕐᓂᖓᓂᒃ ᐃᓄᐃᑦ ᐊᓐᓄᕌᑐᖓᖏᓐᓂᒃ 

ᐊᒻᒪᓗ ᑖᒃᑯᐊ ᐊᓐᓄᕌᓕᐅᖅᓯᒪᔭᖏᑦ ᑕᐅᕙᓂ ᑕᕆᐅᑉ 

ᐊᑭᐊᓂ ᕗᕆᑎᔅ ᑕᑯᔭᒐᖃᕐᕕᐊᓂ ᑕᐃᑲᓂ ᓚᓐᑕᓐᒥ 

ᐃᖕᓚᒻᒥ ᑕᑯᔅᓴᐅᑎᑕᐅᖃᑦᑕᓚᐅᖅᓯᒪᔪᑦ ᐊᒻᒪᓗ  

ᑕᐅᓇᓂ ᐊᒥᐊᓕᒐᒃᑯᑦ ᓄᓇᖓᓂ Smithsonian 

Institute-ᒥ ᑕᐃᑲᓂ ᐅᐊᓯᖕᑕᓐᒥ. 

 

ᐅᖃᖅᑎᑦᑎᔨ, ᑖᒃᑯᐊ ᐃᓚᓕᒫᖏᓪᓗ 

ᓴᓇᖃᑎᒋᓚᐅᖅᑕᖏᓪᓗ ᐱᖃᓐᓈᖏᓪᓗ 

ᐃᓱᒪᒋᑦᑎᐊᕐᓂᐊᖅᐸᕗᑦ ᐅᓪᓗᒥ. ᑖᓐᓇᑦᑕᐅᖅ 

ᓴᓇᖃᑎᒋᖃᑦᑕᓚᐅᕐᒥᒻᒪᒍ ᒪᓕᒐᓕᐅᖅᑎᒋᔭᕗᑦ 

ᐊᒥᑦᑐᕐᒧᑦ ᑖᓐᓇ ᑕᕝᕙ ᐃᖅᑲᐅᒪᑦᑎᐊᖁᓪᓗᒍ 

ᐃᓕᔅᓯᓐᓄᑦ ᓇᖏᖅᓯᔾᔪᑎᒋᓯᒪᔭᕋ, ᐅᖃᖅᑎᑦᑎᔨ, 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᓱᒪᒋᑦᑎᐊᖅᐸᕗᑦ ᑖᒃᑯᐊ 

ᐅᖃᐅᓯᕋᑖᖅᑑᒃ ᒪᕐᕉᒃ ᐃᓱᒪᒋᔭᐅᑦᑎᐊᖁᓪᓗᒋᓪᓗ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. 

 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 011 - 4(1): 

ᐅᔾᔨᖅᓱᑦᑎᐊᕐᓂᖅ ᐊᐅᓪᓛᖅᓯᒪᑦᑎᐊᓂᕐᓗ 

ᓄᓇᒥ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᓐᓇ ᐅᖃᐅᓯᕆᓂᐊᖅᑕᕋ 

ᑎᓕᐅᕆᔾᔪᑎᑐᐃᓐᓇᖅ ᐊᒻᒪᓗ 

ᐃᖅᑲᐃᑎᑦᑎᒍᑎᑐᐃᓐᓇᐅᓂᐊᖅᑐᖅ. ᑖᓐᓇ 

ᑎᑎᕋᖅᓯᒪᔪᖅ ᖃᓪᓗᓈᑎᑐᑦ ᐅᖃᓕᒫᓚᐅᕐᓗᒍ 

ᐃᓚᖏᑦ ᐅᖃᐅᓯᕆᓂᐊᖅᑲᕋ. 

 

(ᑐᓵᔨᑎᒍᑦ) ᐅᖃᖅᑎ, ᑎᑭᑕᐅᓯᒪᓕᕐᒥᔪᒍᑦ ᐊᕐᕌᒍᒥ 

ᐊᒥᓱᑦ ᐊᐅᓪᓚᖃᑦᑕᕐᓗᑎᒃ ᓄᓇᒧᑦ 

ᐆᒪᔪᖅᓯᐅᖅᑐᑎᑦ ᑲᔾᔮᕆᐊᖅᑐᕐᓗᑎᓪᓗ. ᓄᓇᕗᑦ 

ᒐᕙᒪᒃᑯᖓᑦ ᐃᖅᑲᐃᑎᑦᑎᒍᒪᕗᑦ ᓄᓇᕗᒻᒥᐅᓕᒫᓂᒃ 

ᐅᔾᔨᖅᓱᑦᑎᐊᖁᓪᓗᒋᑦ 

ᐅᐸᓗᖓᐃᖅᓯᒪᑦᑎᐊᖁᓪᓗᒋᓪᓗ 

ᐊᐅᓪᓚᕐᓂᐊᓕᕋᐃᒻᒪᑕ ᓄᓇᒧᑦ. 

 

 ᐊᐅᓪᓚᖃᑦᑕᓐᖏᓪᓗᓯ ᑐᓵᒍᑎᖃᓐᖏᓪᓗᓯ. 

ᖃᐅᔨᒋᐊᕈᓐᓇᖅᐳᓯ SPOT-ᒥᒃ 

ᐊᑐᐃᓐᓇᖅᑕᖃᕐᒪᖔᖅ ᕼᐋᒻᓚᖁᑎᓯ 

ᑎᑎᕋᕐᕕᐊᓂᒃ ᕿᓂᖅᑎᖁᑎᒋᔭᔅᓯᓐᓂᓘᓐᓃᑦ. 

 ᐃᓚᑎᑦ ᐅᖃᐅᑎᖃᑦᑕᕐᓗᓯᐅᒃ 

ᓇᒧᓐᖓᐅᓐᓂᐊᕐᒪᖔᑦᑎ ᖃᖓᓗ 

ᐅᑎᕐᕕᒃᓴᖃᕐᒪᖔᑦᑎ.  

 ᐸᕐᓇᓯᒪᒐᔭᖅᐳᓯ ᐅᓪᓗᓄᑦ ᐱᖓᓱᓄᑦ 

ᐊᐅᓪᓚᖅᓯᒪᓂᐊᕐᓂᑎᓐᓂᒃ, 

ᐅᖅᓱᐊᓗᒡᒋᑦᑎᐊᕐᓗᓯ ᓂᕆᔭᒃᓴᓂᓪᓗ 

ᐊᓐᓄᕌᕐᓂᓪᓗ ᓈᒻᒪᑐᐃᓐᓇᓐᖏᑦᑐᓂᒃ, 

ᐅᓪᓗᑐᐃᓐᓇᕐᒧᐊᕐᓂᐊᕋᓗᐊᕈᔅᓯ. 

 

ᐊᓯᐅᑳᓪᓚᒃᑯᕕᑦ ᐊᔪᖅᓯᐅᖅᑲᕈᕕᓪᓘᓐᓃᑦ 

ᑐᐊᕕᕐᓇᖅᑐᖅᓯᐅᕈᕕᓪᓘᓐᓃᑦ ᐊᐅᓪᓚᖅᓯᒪᑎᓪᓗᓯ, 

ᐃᖅᑲᐅᒪᓂᐊᖅᐳᑎᑦ: 

 

 ᕿᒪᒃᑕᐃᓕᓗᒋᑦ ᐱᖁᑎᓯ 

ᐊᐅᓪᓚᖅᓯᒪᖃᑎᒋᔭᓯᓗ; 

 ᓇᕿᒐᔭᖅᐸᐃᑦ HELP ᖃᐅᔨᔭᐅᒡᒍᑎᒥᒃ SPOT-

ᒥᒃ ᐊᓯᐅᓕᕈᕕᑦ ᐊᔪᖅᓯᐅᖅᑲᕈᕕᓪᓘᓐᓃᑦ; 

 ᓇᕿᓪᓗᒍᓘᓐᓃᑦ 911 ᑕᕝᕙᓂ SPOT-ᒥᒃ 

ᑐᐊᕕᕐᓇᖅᑐᖃᓯᑳᓪᓚᓐᓂᕈᕕᑦ. 

 

(ᑐᓵᔨᑎᒎᖏᑦᑐᖅ) ᑕᐃᒪᓐᓇᒃ 

ᐸᕐᓇᑦᑎᒪᑦᑎᐊᖃᑦᑕᕋᔭᖅᐸᑕ ᐊᒻᒪᓗ 

ᐸᕐᓇᒃᓯᒪᖃᑦᑕᕐᓗᓯ ᐊᖏᕐᕋᑦᑎᐊᒃᑲᓐᓂᕈᒫᓐᓂᕆᔭᓯ 

ᓂᕆᐅᒋᑦᑎᐊᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᖏᑦ. ᓂᕈᐊᖅᑕᐅᓯᒪᔪᖅ ᓇᑦᑎᓕᒻᒧᑦ, ᒥᔅ 

ᐅᒡᔪᒃ.. 

 

ᐊᖓᔪᖅᑳᑉ ᐅᖃᐅᓯᖓ 012 - 4(1): 

ᐃᓄᓕᕆᓂᕐᒧᑦ ᑕᖅᑭᖓ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑖᒻᓇ ᑕᖅᑭᖅᓯᐅᑦ ᒫᑦ 

ᑲᓇᑕᓕᒫᒥ ᐃᓄᓕᕆᔨᓄᑦ ᑕᖅᑭᕆᔭᐅᔪᖅ 

ᐃᓕᑕᕆᔭᐅᖁᓪᓗᒋᑦ ᐃᑲᔪᖃᑦᑕᕐᓂᖏᑦ ᐃᓄᓕᕆᔨᑦ 

ᐃᓅᖃᑎᒌᓄᑦ. 

 

ᐃᓄᓕᕆᔨᑦ ᑲᔪᖏᓐᓂᖃᖃᑦᑕᖅᐳᑦ ᐃᑲᔪᕈᒪᓐᓂᕐᒧᑦ 

ᐃᓅᖃᑎᑦᑎᒃ ᑕᐅᑐᖅᑰᖅᖢᑎᒃ 

ᐃᓅᖃᑎᒌᑦᑎᐊᓐᓂᕐᒥᒃ ᑕᒪᐃᓐᓄᑦ. ᑕᕝᕙᓂ ᐊᕐᕌᒍᒥ 

ᑲᓇᑕᒥ ᐃᓄᓕᕆᔨᑦ ᑲᑐᔾᔨᖃᑎᒌᖏᑦ 

ᖁᕕᐊᓲᑎᖃᕐᓂᐊᖅᑐᑦ ᑕᐃᒍᐃᓗᑎᒃ ᐃᓄᓕᕆᔨᑦ 

ᐊᔅᓱᕈᖅᑐᑦ. ᐃᓄᓕᕆᔨᑦ ᐊᔅᓱᕈᖅᑐᑦ ᑕᒪᒃᑮᓐᓂᒃ 

ᑲᓇᑕᐅᑉ ᐃᓗᐊᓂ ᑐᓐᖓᕕᒃᓴᖃᑦᑎᐊᖁᓪᓗᒋᑦ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ, ᐃᓚᐃᓐᓇᖅᓯᐅᓐᖏᑦᑐᒥᒃ 

ᓇᑯᖅᓯᕚᓪᓕᕈᑕᐅᔪᓐᓇᖅᑐᓂᒃ ᐃᓄᓐᓄᑦ 

ᐃᓗᐃᓐᖓᐅᒪᓂᒃ ᓄᓇᖅᑲᑎᒌᓐᓂᕐᓗ. ᑖᓐᓇ 

ᑐᓐᖓᕕᒋᔭᐅᓗᓂ ᐃᑲᔪᖃᑦᑕᕐᒪᑕ ᐃᓄᓕᕆᔨᑦ. 

ᕼᐊᕐᕙᖅᑎᓯᒪᑦᑎᐊᕐᓂᖅ ᐃᓕᓐᓂᐊᕈᑎᒃᓴᓂᒃ 

ᐃᖢᐊᕐᓂᖅᓴᐅᔪᓂᒃ ᑕᒪᒃᑭᐅᒪᑦᕼᐃᐊᖅᑐᓂᒃ 

ᐱᕙᓪᓕᐊᖁᓪᓗᒋᑦ ᕼᐃᕗᒧᐊᑦᓯᐊᕐᓗᑎᓪᓗ. 

 

ᒥᓂᔅᑕᐅᓪᓗᖓ ᐃᓄᓕᕆᔨᒃᑯᓐᓄᑦ ᐱᓗᐊᖅᑐᒥᒃ 

ᓄᓇᓕᓐᓂ ᐃᓄᓕᕆᔨᐅᕼᐃᒪᓪᓗᖓ ᓇᑯᕆᕙᒃᑲ 

ᐃᓕᑕᕆᔭᐅᔪᓐᓇᕐᒪᑕ. ᖁᔭᓇᖅᑯᕼᐃ ᐃᓄᓕᕆᔨᕗᑦ 

ᕼᐊᓇᖃᑎᕕᓂᒃᑲ. ᕼᐃᕗᓪᓖᑦᓲᓪᓗᑎᒃ 

ᑲᒪᓱᖃᑦᑕᖅᑐᑦ ᐊᒃᕼᐅᕈᓐᓇᖅᑐᖃᓕᕌᖓᑦ 

ᓄᓂᓇᑉᑎᖕᓂ ᖁᔭᒋᕙᒃᑯᑦ ᐊᒃᕼᐅᕈᖃᑦᑕᕐᓂᖏᑦ 

ᑐᓂᕼᐃᒪᖃᑦᑕᕐᓂᖏᓪᓗ ᕼᐊᓇᓂᕐᒧᑦ ᓄᓇᕗᒻᒥᐅᑦ 

ᐃᑲᔪᖅᑕᐅᑦᕼᐃᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᑦᑕᐃᑦ ᐅᖃᐅᓯᑦᓴᖏᑦ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐊᒡᒍᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 013- 4(1): ᓄᑖᑦ 

ᐃᓕᓐᓂᐊᕈᑏᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᑕᒪᓐᓇ ᐃᓕᓐᓂᐊᕐᓂᖅ ᐱᐅᓯᕚᓪᓕᖁᓪᓗᒍ 

ᑕᒪᒃᑯᐊ ᐊᑐᐊᒐᒃᓴᖏᓪᓗ ᑕᒪᒻᒥᓕᒫᖅ ᐃᓅᑉ 

ᐃᓅᓂᖓᓐᓂᒃ, ᑕᒪᒃᑯᐊ ᑕᑯᒃᓴᐅᑦᑎᐊᕆᐊᖃᕐᒪᑕ 

ᑕᒪᒃᑯᓄᖓ ᒪᒃᑯᓛᖑᔪᓄᑦ 

ᐃᓕᓐᓂᐊᕆᐊᖅᐸᓐᓂᐊᖅᑐᓄᑦ. 

 

ᑕᐃᒪ ᐃᑲᔪᕈᒪᓪᓗᑎᒍ ᒪᒃᑯᓛᖑᔪᐃᑦ 

ᐃᓕᓐᓂᐊᓂᕐᒧᑦ ᐋᖅᑭᒃᓯᒪᑦᑎᐊᖁᓪᓗᒋᑦ ᑕᐃᒪ 

ᑕᒪᒃᑯᓂᖓ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐃᓅᑉ 

ᐃᓕᖅᑯᓯᐊᓂᒃ ᑕᒪᒃᑯᐊ ᑐᓂᑦᑎᐊᕆᐊᖃᕋᑦᑎᒍᑦ 

ᑕᒪᒃᑯᓂᖓ ᐊᑐᖃᑦᑕᕐᓂᐊᖅᑕᖏᓐᓂᒃ 

ᐃᓕᓐᓂᐊᕐᕕᖕᒥ ᐱᐊᓂᑦᑎᐊᖁᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᑲᑐᔾᔨᖃᑎᒌᓐᓂᖅ 

ᐃᓕᖅᑯᓯᓕᕆᔨᒃᑯᓐᓂᒃ ᐃᑦᑕᕐᓂᓴᓕᕆᔨᒃᑯᓐᓂᒃ 

ᐱᔪᓐᓇᖅᑎᑦᓯᖃᑦᑕᖅᑯᖅ ᐊᑐᕈᓐᓇᑎᑦᓯᖃᑦᑕᖅᑐᖅ 

2013-ᒥᒃ 2014-ᒧᑦ ᑮᓇᐅᔭᖁᑎᐅᔪᓂᒃ  

ᓂᐅᕕᒃᑲᓐᓂᕈᓐᓇᖃᑦᑕᖅᑐᑕ ᐃᓕᓐᓂᐊᖅᑎᑦᓯᕈᑎᒃᓴᓂᒃ 

ᐃᓕᖅᑯᓯᕐᒧᑦ ᐱᖅᑯᓯᕐᒧᑦ ᓈᒻᒪᑦᑐᓂᒃ ᐃᓕᓐᓂᐊᕋᒃᓴᓂᒃ 

ᐱᖃᖃᑦᑕᕈᓐᓇᕐᓂᐊᕐᒪᑕ. ᑕᒪᒃᑯᐊ ᐱᓕᕆᔾᔪᑎᒃᓴᑲᓐᓃᑦ 

ᑲᔪᖏᖅᓴᐃᔾᔪᑎᒃᓴᐅᔪᓐᓇᓂᐊᖅᑐᑦ ᐊᔭᐅᕆᔾᔪᑕᐅᓗᑎᒃ 

ᐱᓐᖑᐊᕋᓗᐊᖅᑐᑎᒃ ᐃᓕᑉᐸᓪᓕᐊᓂᕐᒥᒃ ᐊᔾᔨᐅᖏᑦᑐᒥᒃ 

ᓄᓇᕗᒻᒥ ᐊᕙᑎᕆᔭᖓᓂ 

ᐃᓕᖅᑯᓯᖃᕐᕕᐅᓂᕆᔭᖓᓂᓗ. 

 

ᐃᓕᐅᖅᑲᐃᑲᓐᓂᖃᑦᑕᖅᑐᒍᑦ ᓄᑖᓂᒃ ᑕᒪᒃᑯᓂᖓ 

ᑎᒋᖓᔪᓂᒃ ᐸᐃᑉᐹᓂᒃ ᐊᔾᔨᓐᖑᐊᓕᓐᓂᒃ 

ᐆᒪᔪᓐᖑᐊᓕᓐᓂᒃ ᐊᒻᒪᓗ ᐊᓐᓄᕌᓂᒃ 

ᐃᓕᓴᕈᑕᐅᖃᑦᑕᓐᓂᐊᕐᒪᑕ ᐊᒥᐊᓂᒃ ᑎᑎᖅᑲᓂᓪᓗ. 

ᐊᒻᒪᑦᑕᐅᖅ. ᐅᑭᐅᖅᑕᖅᑐᒥ ᐃᖅᑲᐃᑎᑦᓯᔾ-ᔪᑎᑦ 

ᐱᓐᖑᐊᕈᑎᑦ ᐊᒻᒪ ᐊᒥᐊᒐᐃᑦ ᐊᑐᖅᑕᐅᕙᒻᒥᓗᑎᒃ. 

 

(ᑐᓵᔨᑎᒎᖏᑦᑐᖅ) ᑭᒃᑯᓕᒫᓄᑦ ᑐᓂᔭᐅᓂᐊᖅᑐᑦ 

ᑕᒪᒃᑯᓄᖓ ᐸᐃᕆᕕᖃᐅᖅᑐᓄᑦ ᐊᒻᒪᓗ ᑕᒪᒃᑯᓄᖓ 

ᐃᓕᓐᓂᐊᓕᓵᖅᑐᓄᑦ ᑐᓂᔭᐅᒃᑲᑑᓐᓂᐊᖅᑐᐃᑦ 

ᓄᓇᕘᓕᒫᒥ. ᑕᒪᓐᓇ ᐱᒻᒪᕆᐅᒻᒪᑦ ᐅᖃᓕᒫᒐᑦᓴᓐᓂᕐᒧᑦ 

ᐃᓕᓐᓂᐊᓂᕐᒥ ᑖᓐᓇ ᓴᓐᖏᔾᔪᑎᒃᑲᓐᓂᐅᓂᐊᖅᑐᖅ, 

ᓄᓇᕗᒻᒥᐅᑕᓕᒫᓄᓪᓗ ᑖᓐᓇ ᐊᑦᑑᑎᖃᕐᓂᐊᖅᖢᓂ. 

 

ᐊᒻᒪᓗ, ᖃᐅᔨᒪᓂᐊᖅᐳᒍᑦ ᑕᒪᓐᓇ 

ᐸᐃᕆᕝᕕᐅᖃᑦᑕᖅᑐᐃᑦ, ᐸᐱᕆᕕᐅᔪᐃᑦ, ᓇᓂᓕᒫᖅ 

ᑕᒪᓐᓇ ᐊᐅᓚᑎᑦᓯᐊᒃᑲᓐᓂᖁᓪᓗᒍ. ᑕᐃᒪ 

ᖃᕆᓴᐅᔭᕐᓂᓪᓗ ᐊᒻᒪᓗ ᑎᑎᕋᕈᑎᓂᒃ ᑕᐃᒪ 

ᓂᐅᕕᖅᓯᒪᓕᖅᑐᒍᑦ ᑕᒪᒃᑯᓄᖓᓕᒫᖅ ᐸᐃᕆᕕᓐᓄᓪᓗ 

ᐊᒻᒪᓗ ᑕᒪᒃᑯᐊ ᐃᓕᓐᓂᐊᓕᓵᖅᑐᓄᑦ. ᑕᒪᓐᓇᓗ 

ᐱᔾᔪᑎᒋᓪᓗᒍ ᑕᒪᒃᑯᐊ ᒪᓕᒐᒋᓂᐊᖅᑕᖏᓪᓗ 

ᐋᖅᑭᒃᓱᐃᓯᒪᓕᖅᑕᕗᑦ ᐊᒻᒪᓗ ᒪᑯᐊ ᑮᓇᐅᔭᐃᑦ 

ᐊᐅᓚᓂᖓᓄᑦ ᖃᐅᔨᒪᕚᓪᓕᕈᑕᐅᓂᐊᕐᒪᑕ ᑕᒪᒃᑯᐊ. 

 

ᐅᖃᖅᑎᑦᑎᔨ, ᑕᒪᒃᑯᐊ ᐃᓅᑉ ᐃᓕᖅᑯᓯᐊᓄᑦ 

ᐊᒃᑐᐊᓂᖃᑦᓯᐊᕐᓂᐊᑐᐊᕈᑎᒃ ᐃᑲᔫᑎᖃᑦᓯᐊᓐᓂᐊᕐᒪᑕ 

ᑕᒪᒃᑯᐊ ᐃᓕᓐᓂᐊᕆᐊᕐᓂᐊᓕᓵᖅᑐᑦ. ᐊᒻᒪᓗ ᑕᒪᒃᑯᐊ 

ᒪᒃᑯᒃᑐᖁᑎᕗᑦ ᓱᕈᓯᖁᑎᕗᑦ ᑕᐃᒫᒃ 

ᐃᓕᓐᓂᐊᖅᐸᓪᓕᐊᓕᖅᐸᑕ ᑕᐃᑲᓐᖓᑲᐅᑎᒋ 

ᐅᖃᓕᒫᓐᓂᕐᒥᒃ ᐃᓕᓐᓂᐊᓕᖅᑎᓪᓗᒋᑦ 

ᐊᔪᕈᓐᓃᕐᕚᓪᓕᓪᓚᕆᓐᓂᐊᕐᒪᑕ. ᑖᒃᑯᐊ ᑕᒡᕙ 

ᑐᓴᐅᑎᑦᓴᐅᖃᐅᔪᐃᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 3. 

ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 4(1): 

ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᑦ 

(ᒥᑭᓐᖑᖓᖅ) 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. ᐅᓪᓗᒥ 

ᓇᖏᖅᓯᕗᖓ ᓇᓗᓇᐃᔭᐃᔪᒪᓪᓗᖓᓗ 

ᐱᕚᓪᓕᕆᐊᖃᓪᓚᕆᒻᒪᑦ ᒐᕙᒪᒋᔭᑦᑎᓐᓂ ᐃᓐᓇᕐᓄᑦ 

ᐃᑲᔫᓯᐊᕈᑕᐅᕙᑦᑐᖅ ᐅᖅᓱᐊᓗᓐᓄᑦ ᐃᑲᔫᓯᐊᖓ 

ᑖᓐᓇ ᐊᐅᓚᑕᐅᑎᓪᓗᒍ ᑖᒃᑯᓇᓐᖓᑦ ᐃᓛᒋᖑᔪᓄᑦ 

ᐱᔨᔾᑦᓯᖅᑐᓕᕆᔨᒃᑯᓐᓄᑦ.  

 

ᐅᖃᖅᑎᑦᑎᔨ, ᑖᓐᓇ ᒐᕙᒪ 

ᓇᓗᓇᐃᔭᐃᓚᐅᖅᑎᓪᓗᒍ ᐅᖅᓱᐊᓗᒃ 

ᐊᑭᑦᑐᕆᐊᕈᒫᕐᒪᑦ ᓄᓇᕘᓗᑦᑖᒥ 

ᐃᖅᑲᐃᑎᑦᑎᒋᐊᒃᑲᓂᒻᒫᖅᕼᐅᑎᒃ 

ᓄᓇᓕᒻᒥᐅᑕᐅᔪᓄᑦ, ᓄᓇᕗᒻᒥᐅᑕᐅᔪᓄᑦ 

ᓇᓗᓇᐃᔭᐃᓪᓗᑎᒃ ᑖᓐᓇ ᐃᑲᔫᓯᐊᖑᔪᖅ 

ᒐᕙᒪᒃᑯᓐᓂᒃ ᕼᐋᖅᑭᑕᐅᕼᐃᒪᔪᖅ ᐃᓐᓇᐅᔪᓄᑦ 

ᐅᖅᓱᐊᓘᑉ ᐃᑲᔫᓯᐊᖓᓄᑦ ᒥᔅᕼᐋᓄᑦ 

ᐃᓐᓇᕆᔭᑦᑎᓐᓄᑦ ᐃᑲᔪᖅᑑᓪᓗᐊᕐᓂᐊᕐᒪᑦ 

ᐅᖅᑯᖅᕼᐊᐅᑎᖏᓐᓂᒃ ᐊᑭᓕᐅᑎᒃᓴᖏᓐᓂᒃ.  

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᓂᕈᐊᖅᑎᒋᔭᒃᑲ 

ᐃᓐᓇᑐᖃᐅᒻᒪᑕ ᑕᐃᑲᓂ ᒐᕙᒪᒃᑯᑦ ᐱᖁᔭᖏᓐᓂᒃ 

ᒪᓕᓚᐅᕐᒪᑕ ᐃᑲᔪᖅᑕᐅᒡᒍᑎᔅᓴᒥᓐᓄᓪᓗ 

ᑐᒃᓯᕋᐅᑎᖃᓚᐅᕐᒪᑕ, ᑭᓯᐊᓂ ᐅᖃᖅᑎ, 

ᐅᑉᐱᕈᓱᒃᑲᒪ ᑕᒪᓐᓇ ᐱᓕᕆᐊᕆᔭᐅᔪᖅ ᒫᓐᓇᐅᔪᖅ 

ᖃᔅᓯᓂᒃ ᑮᓇᐅᔭᓕᐅᕈᑎᖃᕐᓂᖏᓐᓄᑦ ᒪᓕᒻᒪᑦ 

ᑕᒪᓐᓇ ᓄᑖᓐᖑᖅᑎᑕᐅᒋᐊᖃᖅᑐᓂᓗ 

ᐅᓄᖅᓯᒋᐊᕆᐊᖃᖅᑐᓂᓗ, ᐊᒻᒪᓗᑦᑕᐅᖅ ᑕᒪᒃᑯᐊ 

ᑐᒃᓯᕋᖅᑑᒐᓗᐊᑦ ᕿᐱᓗᑦᑕᐅᓯᒪᒻᒪᑕ 

ᑮᓇᐅᔭᓕᐊᖏᑦ ᐊᖏᓗᐊᕐᓂᖏᓐᓄᓪᓗ. 

 

ᐅᖃᖅᑎ, ᓯᕗᓪᓕᖅᐸᐅᑎᑕᐅᒋᐊᖃᖅᑐᖅ ᒫᓐᓇᐅᔪᖅ 

ᐸᕐᓇᐅᑎᒋᔭᐅᓯᒪᔪᓂ ᑖᒃᑯᓇᓂ ᐃᓄᓕᕆᔨᒃᑯᓐᓂᒃ, 

ᐃᒪᓐᓇ ᐅᖃᖅᐳᖓ ᑕᐃᒪᓐᓇ ᑮᓇᐅᔭᓂᒃ 

ᐱᒋᐊᖃᕐᒪᑕ ᕿᒥᕐᕈᔭᐅᑦᑎᐊᕐᓗᑎᒃ ᒐᕙᒪᒃᑯᑦ 

ᐃᑲᔪᕈᑎᒋᖃᑦᑕᖅᑕᖏᑦ ᑖᒃᑯᐊ ᐃᓚᐅᑎᑕᐅᓪᓗᑎᒃ 

ᐃᓐᓇᓄᑦ ᐅᖅᓱᐊᓗᑦᑖᕆᔭᐅᖃᑦᑕᖅᑐᑦ 

ᐊᑭᑭᓪᓕᒋᐊᖅᓯᒪᔪᑦ. ᑖᒃᑯᐊ ᐃᓄᓕᕆᔨᒃᑯᓐᓂᒃ 

ᐃᖅᑲᓇᐃᔭᕐᕕᖓᓗ ᕿᒥᕐᕈᔭᐅᑦᑎᐊᖁᔭᒃᑲ 

ᑕᒪᒃᑯᓇᓐᖓᑦ ᑮᓇᐅᔭᓕᐅᕈᑎᒋᔭᖏᑦ  

ᕿᒥᕈᔭᐅᑦᑎᐊᕈᓐᓇᖁᓪᓗᒋᑦ ᑖᓐᓇ 

ᕿᒥᕐᕈᔭᐅᓂᖓᓂ. 

 

ᑐᓴᖅᑎᑕᐅᖃᑦᑕᕋᑦᑕ ᒐᕙᒪᒃᑯᑦ ᑕᒪᒃᑯᐊ ᐃᒪᓐᓇ 

ᑮᓇᐅᔭᓂᒃ ᐊᑐᓗᐊᒃᑲᓂᖅᑕᐃᓕᒪᒻᒪᑕ ᐱᓕᕆᐊᓄᑦ 

ᐱᔨᑦᓯᕋᕐᓄᓪᓗ.  

 

ᐅᖃᖅᑎ, ᑕᐃᒪ ᐱᐊᓂᒍᒪᒐᓗᐊᕋᒪ 

ᐅᖃᐅᓯᕆᔭᓐᓂᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᑲᑎᒪᔨᐅᔪᖅ ᑖᓐᓇ ᐱᐊᓂᒍᒪᒻᒪᑦ ᐅᖃᐅᓯᕆᔭᒥᓂᒃ. 

ᐋᒃᑳᖅᑕᐅᕙ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᑦ. 

ᐋᒡᒑᖅᑕᐅᓐᖏᓐᓇᕕᑦ, ᐊᑏ ᑲᔪᓯᒋᐊᕆᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ.  

 

(ᑐᓵᔨᑎᒍᑦ) ᑕᐃᒪ ᑕᕝᕙᓂ ᑕᐃᒪᐃᑎᓪᓗᒍ 

ᐃᒪᓐᓇᐃᓕᖅᑰᔨᒻᒪᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᑕᒪᒃᑯᐊ ᐅᖅᓱᐊᓗᑦᑖᓄᑦ ᐃᑲᔫᑕᐅᖃᑦᑕᖅᑐᑦ 

ᑕᐃᒪᓐᓇ ᐅᓄᖅᓯᒋᐊᕐᓗᒍ, ᑮᓇᐅᔭᐃᑦ 

ᐅᓄᖅᓯᒋᐊᖅᑕᐅᓐᖏᖔᕐᓗᑎᒃ.  

 

(ᑐᓵᔨᑎᒎᖏᑦᑐᖅ) ᑖᓐᓇ ᐱᓕᕆᕝᕕᐅᔪᖅ ᑮᓇᐅᔭᖓ 

ᐃᓄᑐᖃᕆᔭᐅᔪᓄᑦ ᐅᖅᓱᐊᓗᒻᒧᑦ 

ᐃᑲᔫᕼᐃᐊᕈᑕᐅᔪᖅ ᑮᓇᐅᔭᓂᒃ ᐊᑐᐊᓂᑉᐸᖏᒻᒪᑦ. 

ᐆᑦᑑᑎᒋᓗᒍ, ᑖᒃᑯᓇᓂ ᑮᓇᐅᔭᖅᑐᕐᓂᕋᐃᓚᐅᔮ 

2011-12-ᖑᑎᓪᓗᒍ ᐊᕐᕌᒎᔪᒥ $478,000-

ᖑᓚᐅᕐᒪᑦ, ᑭᕼᐃᐊᓂ ᑖᓐᓇ ᐱᓕᕆᕝᕕᐅᔪᖅ 

ᑮᓇᐅᔭᓂᒃ ᐊᑐᕐᓂᖃᓚᐅᕐᒪᑦ $230,471 

ᑕᕝᕙᓐᖓᑦ ᑮᓇᐅᔭᖅᑐᕐᓂᕆᓂᐊᓚᐅᖅᑕᒥᓐᓂᒃ. 

ᑖᓐᓇ ᐊᑐᕐᓂᖃᓚᐅᕐᒪᑦ ᑮᓇᐅᔭᖅ $250,000-ᓂᒃ 

ᐊᑐᖅᑕᐅᓚᐅᓐᖏᑦᑐᑦ. 

 

ᐅᖃᖅᑎᑦᑎᔨ, ᐊᒡᓕᒋᐊᕐᓂᖅ ᑖᓐᓇ 

ᐃᓐᓇᕆᔭᐅᔪᓄᑦ ᐅᖅᓱᐊᓗᒻᒧᑦ ᐃᑲᔫᕼᐃᐊᖅ 

ᑭᒡᓕᒋᔭᖓ ᐃᑲᔪᕐᓂᖃᕋᔭᕐᒪᑦ ᓄᓇᓕᒻᒥᐅᑕᐅᔪᓄᑦ 

ᐊᒥᕼᐆᔪᓄᑦ ᐊᒻᒪᓗ ᐃᑲᔫᕼᐃᐊᖅᑖᖅᑑᓪᓗᐊᖅᑐᑦ 

ᐊᒥᕼᐆᓂᖅᕼᐊᐅᓇᔭᖅᑐᑎᒃ ᑭᕼᐃᐊᓂᑦᑕᐅᖅ ᑖᓐᓇ 

ᐅᖃᐅᕼᐃᕆᕝᓗᒍ ᑕᐃᒪ ᒐᕙᒪᒋᔭᑦᑎᓐᓄᑦ 

ᐊᑦᑐᐊᓂᖃᕋᔭᓐᖏᒻᒪᑦ. (ᑐᓵᔨᑎᒍᑦ) ᑖᒃᑯᐊ ᑮᓇᐅᔭᑦ 

ᐊᑐᖃᑦᑕᖅᑕᖏᑦ ᒥᑭᓗᐊᓕᕋᔭᓐᖏᒻᒪᑕ.  



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᖏᑦᑐᖅ) ᐅᖃᖅᑎᑦᑎᔨ, ᓇᓗᓇᐃᔭᖅᐳᖓ 

ᐊᐱᖅᑯᑎᖃᕆᐊᕈᒪᒐᒪ ᑖᑉᓱᒧᖓ ᒥᓂᔅᑕᒧᑦ 

ᐃᓚᒌᓄᑦ ᐱᔨᑦᓯᖅᑐᓕᕆᔨᒃᑯᓐᓄᑦ ᑕᒪᑐᒪ ᒥᒃᕼᐋᓄᑦ 

ᓈᒻᒪᒃᕼᐃᑐᐊᖅᐸᑦ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 4(1): 

ᐃᒥᐊᓗᒻᒥᒃ ᓂᐅᕕᐊᒃᓴᖃᖅᑐᓕᕆᓂᖅ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ 

ᐅᓪᓗᒥ ᓂᑯᕕᑦᑐᖓ ᓴᓐᖏᓂᖅᓴᒃᑯᑦ ᑕᒪᒃᑯᐊ 

ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᑦ 

ᐱᕚᓪᓕᖅᑕᐅᒋᐊᖃᕐᒪᑕ. 

 

ᐅᖃᖅᑎ, ᓄᕕᐱᕆ 2012-ᒥ ᑭᖑᓪᓕᖅᐹᖅ 

ᐅᓂᒃᑳᒥ ᓄᓇᕗᑦ ᐃᒥᐊᓗᒻᒧᑦ ᕿᒥᕐᕈᔭᐅᑎᓪᓗᒍ 

ᒪᓕᒐᖅ ᓴᖅᑭᑎᑕᐅᓚᐅᖅᑐᖅ ᒪᓕᒐᓕᐅᕐᕕᐅᑉ 

ᐃᓗᐊᓄᑦ. ᓄᓇᓕᓐᓄᑦ ᐳᓚᕋᖃᑦᑕᓚᐅᖅᓯᒪᒻᒪᑕ 

ᐊᒥᓱᓂᓪᓗ ᑕᐃᒪᓐᓇ ᐱᒻᒪᕆᐅᔪᓂᒃ 

ᐱᖁᔨᕗᖔᕈᑎᖃᖅᑐᑎᒃ. 

 

ᐅᖃᖅᑎ, ᑖᓐᓇ ᐊᑲᐅᓐᖏᓕᐅᕈᑕᐅᓂᖅᐹᖅ 

ᑕᕝᕙᓂ ᕿᒥᕐᕈᑎᓪᓗᒋᑦ ᑕᒪᑐᒪ ᒥᒃᓵᓄᑦ ᑕᒪᒃᑯᐊ 

ᐃᒥᐊᓗᒻᒥᒃ ᓂᐅᕕᐊᒃᓴᖃᖃᑦᑕᖅᑐᑦ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᒻᒪᑦ ᓄᓇᑦᑎᓐᓄᑦ. 

ᐅᖃᖅᓯᒪᓪᓗᓂᓗ ᐅᖃᖅᐳᖓ ᓄᓇᕗᒻᒥ ᐃᒥᐊᓗᒻᒥᒃ 

ᖃᐅᔨᓴᖅᑎᐅᓚᐅᖅᑐᑦ 50 ᐳᓴᓐ ᑕᒪᒃᑯᐊ ᓴᓐᖏᔪᑦ 

ᐃᒥᐊᓗᐃᑦ ᓂᐅᕕᕈᑕᐅᖃᑦᑕᕐᒪᑕ. ᑖᒃᑯᐊ ᐃᒻᒪᖃ 

33,500 ᐊᓕᒍᐃᑦ 1.140 ᒥᓕᒍᕌᒻ ᐊᓕᒍᐃᑦ 

ᑕᐃᒪᓐᓇ ᐃᒪᖃᖅᑐᑦ $300-ᕌᖅᑎᑕᐅᖃᑦᑕᖅᑐᑎᒃ, 

ᑕᐃᒪᓐᓇ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᑦ 

ᐱᕋᔭᔅᓱᑎᒃ $10 ᒥᓕᐊᖑᖃᑦᑕᕐᒪᑕ 

ᑮᓇᐅᔾᔭᒃᓴᐅᑕᐅᔪᑦ.  

 

ᐅᖃᖅᑎ, ᑕᒪᒃᑯᐊ ᖁᕕᐊᓇᓐᖏᒃᑲᓗᐊᖅᑎᓪᓗᒋᑦ 

ᖁᐊᖅᓵᓇᓐᖏᒻᒪᕆᑉᐳᑦ ᑕᒪᑦᑕ ᖃᐅᔨᒪᒐᑦᑕ 

ᑖᒃᑯᓂᖓ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᓂᒃ  

ᓄᓇᑦᑎᓐᓂ ᖃᐅᔨᒪᒐᑦᑎᒍ ᐊᒻᒪᓗ 

ᖃᐅᔨᒪᓗᑦᑖᑦᑎᐊᕋᑦᑕ ᑕᒪᓐᓇ ᐳᑭᖅᑕᓕᑦ ᐊᒻᒪᓗ 

ᑭᒃᑯᑐᐃᓐᓇᐃᑦ ᓄᖅᑲᑎᑦᑎᒐᓱᖃᑦᑕᕋᓗᐊᖅᑎᓪᓗᒋᑦ.  

 

ᐅᖃᖅᑎ, ᖃᐅᔨᒪᒐᒪ ᑕᒪᒃᑯᐊ ᐊᑭᓖᑎᑕᐅᖃᑦᑕᕐᒪᑕ 

ᓯᖁᒥᑦᑎᔪᑦ ᒪᓕᒐᕐᓂᒃ ᐃᒥᐊᓗᓐᓂᒃ 

ᓂᐅᕕᖃᑦᑕᖅᑐᑦ, ᓂᐅᖅᑯᑎᖃᖃᑦᑕᖅᑐᑦ ᑖᒃᑯᐊ 

ᐊᒃᓱᕈᒃᑲᓐᓂᕐᓗᑕ 

ᓄᖅᑲᖅᑎᒐᓱᒃᑲᓐᓂᕆᐊᖃᕋᓗᐊᕋᑦᑎᒍ ᑕᒪᒃᑯᐊ 

ᐱᕋᔭᑦᑐᑎᒃ ᐃᒥᐊᓗᒻᒥᒃ ᓂᐅᕐᕈᑎᖃᖃᑦᑕᖅᑐᑦ.  

 

ᐅᖃᖅᑎ, ᑖᒃᑯᐊ ᐱᖁᔨᕗᖔᕈᑕᐅᓚᐅᖅᑐᑦ 

ᑖᒃᑯᓇᓂ ᑭᖑᓪᓕᖅᐹᓂ ᕿᒥᕐᕈᔨᐅᓚᐅᖅᑐᓄᑦ 

ᒐᕙᒪᒃᑯᓐᓂ ᑕᐃᒪᓐᓇ ᕿᓂᖃᑦᑕᕆᐊᖃᕐᒪᑕ 

ᓴᓐᖏᓕᕆᐊᕐᓗᒍ ᒪᓕᒐᖅᑎᒍᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᐊᖅᓵᖅᑕᐅᖃᑦᑕᕐᓗᑎᒃ ᒪᓕᒐᖅᑖᕐᓗᑎᒃ 

ᐊᖅᓵᖅᑕᐅᖃᑦᑕᕆᐊᖃᕐᓂᖏᓐᓄᑦ.  

 

ᐅᖃᖅᓯᒪᓪᓗᓂᓗ ᐃᒪᓐᓇ ᐅᓪᓗᒥ ᑲᓇᑕᒥ 7 

ᑖᒃᑯᐊ ᓄᓇᓕᐅᔪᑦ ᓲᕐᓗ ᐊᖅᓵᖅᑕᐅᔪᓐᓇᕐᓂᖏᑦ 

ᐱᖁᑎᑖᕆᓯᒪᔭᖏᓐᓄᑦ ᓂᐅᕐᕈᑎᖃᖃᑦᑕᕐᓗᑎᒃ 

ᐃᒥᐊᓗᓐᓂᒃ ᐱᔭᐅᓯᒪᒻᒪᑕ ᐊᒻᒪᓗᑦᑕᐅᖅ ᑖᒃᑯᐊ 

ᓴᖅᑭᑎᑦᑎᓚᐅᖅᑐᑎᒃ 

ᒪᓕᒐᖅᑖᖅᑎᑦᑎᖁᔨᓚᐅᖅᑐᑎᒃ ᑕᕝᕙᓂ. 

 

ᐅᖃᖅᑎ, ᑕᐃᒪ ᐱᐊᓂᒍᒪᓪᓗᖓ 

ᐊᖏᖅᑕᐅᒍᒪᒐᓗᐊᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᔪᖅ 

ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ 

ᐅᖃᐅᓯᕆᔭᕐᒥᓂᒃ. ᐋᒃᑳᖅᑕᐅᕙ? 

ᐋᒃᑳᖅᑕᐅᓐᖏᓐᓇᕕᑦ, ᐊᑏ ᐱᒋᐊᒃᑲᓐᓂᕆᑦ, ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

 

ᑕᐃᒪ ᑖᒃᑯᐊ ᕿᒥᕐᕈᔨᐅᓚᐅᖅᑐᑦ ᐃᒪᓐᓇ 

ᐃᑲᔪᖅᑐᐃᓚᐅᖅᐳᑦ ᒪᓕᒐᓕᕆᔨᒃᑯᓐᓂᒃ  

ᐱᖁᔨᕗᖔᖅᑐᑎᓪᓗ ᑕᐃᒪᓐᓇ ᓴᓐᖏᔪᒃᑯᑦ 

ᒪᓕᒐᓕᐅᕆᐊᖃᕐᒪᑕ ᑕᒪᒃᑯᐊ ᓂᐅᕐᕈᑎᖃᖃᑦᑕᖅᑐᑦ 

ᐃᒥᐊᓗᒻᒥᒃ ᐱᔾᔪᑎᒋᓪᓗᒋᑦ ᐊᓯᖏᓪᓗ.  

 

ᐅᖃᖅᑎ, ᑕᐃᒪᓐᓇ ᑭᐅᓪᓗᑎᒃ ᐅᓂᒃᑳᓄᑦ 

ᕿᒥᕐᕈᔨᓄᑦ ᒐᕙᒪᒃᑯᑦ ᐅᖃᓚᐅᖅᑐᑦ ᐃᒪᓐᓇ 

ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᕗᑦ ᑕᐃᒪᓐᓇ 

ᓄᖅᑲᖅᑎᑦᑎᓂᐊᕐᓗᑎᒃ ᓂᐅᕐᕈᑎᖃᖃᑦᑕᖅᑐᓂᒃ 

ᑮᓇᐅᔭᓂᓪᓗ ᐊᒻᒪᓗ ᐱᖁᑎᓂᒃ 

ᐊᖅᓵᖅᓯᖃᑦᑕᕆᐊᖃᕐᒪᑕ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ ᓴᖅᑭᑎᑦᑎᒋᐊᖃᖅᐳᑦ 

ᒪᓕᒐᕐᓂᒃ ᐊᖅᓵᖃᑦᑕᕈᓯᐅᒍᓐᓇᖅᑐᒥᒃ ᐃᒥᐊᓗᖕᓂ 

ᓂᐅᕐᕈᑎᖃᖃᑦᑕᖅᑐᓂᒃ. 

 

ᑕᒪᓐᓇ ᐱᐊᓂᒃᑕᐅᓯᒪᓕᕆᐊᖃᕋᓗᐊᕐᒪ, ᒫᓐᓇ 

ᐱᒋᐊᖅᑕᐅᒋᐊᖃᓕᒻᒪᑦ. 

  

ᐅᖃᖅᑎ, ᐊᐱᖅᑯᑎᖃᓐᓂᐊᖅᑐᖓ ᑕᒪᑐᒪᐅᑉ 

ᒥᒃᓵᓄᑦ ᐅᓪᓗᒥ ᓈᒻᒪᓕᕈᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᒪᓕᒐᓕᐅᖅᑎ ᑕᓯᐅᔭᓗᒃ, ᑕᓯᓗᒃ 

ᐃᖃᓗᐃᑦ, ᒥᔅᑕ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 4(1): 

ᐃᑲᔪᖅᑐᐃᓂᖅ ᐊᔾᔨᒌᓐᖏᑦᑐᓂᑦ 

ᓄᓇᖅᑲᑎᒌᖑᔪᓂᑦ (ᕼᐃᒃᔅ) 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᓂᕈᐊᖅᑕᐅᓯᒪᓪᓗᑕ ᒪᓕᒐᓕᐅᕝᕕᐅᑉ ᐃᓗᐊᓂ, 

ᐃᒪᓐᓇ ᐱᓕᕆᐊᒃᓴᖃᕋᑦᑕ ᑭᒃᑯᑐᐃᓐᓇᐃᑦ ᓲᓪᓗ 

ᐃᓱᒫᓗᒍᑎᒋᔭᖏᑦ ᑭᒃᑯᑐᐃᓐᓇᐃᑦ 

ᑐᓴᖅᑕᐅᒋᐊᖃᕐᒪᑕ, ᑐᓴᖅᑎᑕᐅᖃᑦᑕᓚᐅᕋᑦᑕ 

ᑕᒡᕙᓂ ᓄᓇᓕᒻᒥ ᐃᒪᓐᓇ ᐊᑭᕋᖅᑐᖅᑐᓂᒃ. 

 

ᐅᖃᖅᑎ, ᐱᓇᓱᐊᕈᓯᐅᖅᑲᐅᔪᒥ ᐅᖃᖅᓯᒪᔪᖃᖅᐳᖅ 

ᓄᓇᓕᓐᓂ ᐃᓚᐃᓐᓈᖃᑦᑕᕐᒥᕐᒧᐊᖓᔪᓂᑦ. 

 

ᐄ, ᑕᐃᒪ ᐱᓕᕆᐊᖃᕆᐊᖃᕋᑦᑕ ᑕᐃᒪᓐᓇ 

ᐃᓱᒪᖅᓱᕋᑦᑕ ᑕᒪᑦᑐᓗᒃᑖᑦᓯᐊᖅ, 

ᒪᑐᐃᓐᖔᑦᑎᐊᕆᐊᖃᕋᑦᑕ ᐊᔾᔨᒌᖏᑦᑐᓂᒃ 

ᐃᓅᓯᖃᕋᓗᐊᖅᐸᑕ. 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᕼᐃᒃᔅ (ᑐᓵᔨᑎᒍᑦ): ᐅᖃᖅᑎ, ᑕᐃᒪ 

ᐅᐱᒋᑦᓯᐊᖅᐳᖓ ᐅᕝᓗᒥ, ᑕᐃᒪᓐᓇᐃᑦᑐᒥᒃ 

ᖁᖓᓯᕈᓯᖅᓯᒪᒐᒪ ᐃᓚᖏᑦ ᑖᒃᑯᐊ ᐊᑭᕋᖅᑐᖅᑐᑦ 

ᐱᔾᔪᑎᒋᓪᓗᒋᑦ ᓴᐳᒻᒥᔭᒃᑲ ᑖᒃᑯᐊ ᐱᔪᓐᓇᓐᓂᖏᑦ 

ᑭᒃᑯᓕᒫᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 4(1): 

ᐱᒃᑯᒋᔭᐅᓂᖓ ᑖᒥ ᐋᑲᕚᒃ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ ᐅᖃᖅᑎᑦᓯᔨ. ᐅᓪᓗᑯᑦ 

ᑲᑎᒪᔨᐅᖃᑎᒃᑲ, ᑭᓐᖓᒥᐅᑦ, ᑭᒻᒥᕈᒻᒥᐅᑦ, 

ᓄᓇᕘᒥᐅᑦ, ᑐᓵᔪᓕᒫᓪᓗ. 

 

ᓇᖏᖅᓯᔾᔪᑎᖃᕋᒪ ᐅᓪᓗᒥ ᐃᓕᓴᕆᔪᒪᓪᓗᒍ ᐊᒻᒪᓗ 

ᖁᕕᐊᒃᑯᑎᒍᒪᓪᓗᒍ ᑭᒡᒐᖅᑐᖅᑎᒋᔭᒪ ᐃᓚᖓ 

ᑭᒻᒥᕈᒻᒥ, ᑖᒥ ᐊᒃᑲᕙᒃ. ᐊᑯᓂᕐᔪᐊᒻᒪᕆᐊᓗᐃᓐᓇ 

ᓄᓇᕘᑉ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᓯᒪᒻᒪᑦ, 30 

ᐅᑭᐅᓄᑦ ᖄᖏᐅᑎᓯᒪᓕᒻᒪᑦ, ᑖᓐᓇ 

ᐃᓕᓴᕆᔭᐅᔾᔪᑎᒋᓂᐊᕐᒪᒍ ᐅᓪᓗᒥ, ᖁᕕᐊᑦᑎᓪᓗᒍ 

ᑲᑕᓐᓂᓕᒃ ᒥᕐᖑᐃᖅᓯᕝᕕᓕᕆᔨᒃᑯᖏᓐᓄᑦ 

ᑲᒪᔨᐅᖃᑕᐅᓪᓗᓂ. 

 

ᖃᐅᔨᒪᖁᔨᓪᓗᖓ ᑖᓐᓇ ᐅᐱᒋᑦᓯᐊᕋᒃᑯ 

ᓂᕈᐊᖅᑕᐅᒐᓱᐊᖃᑎᒋᓚᐅᕋᓗᐊᖅᓱᒍ ᑕᕝᕙᓃᓕᕋᒪ  

ᑭᓯᐊᓂ ᐃᓕᓴᕆᔪᓐᓇᕋᒃᑯ ᐅᐱᒋᔭᕋ, ᑕᒪᔾᔭᑐᐊᖅ 

ᐅᖃᖅᑎᑦᓯᔨ, ᓇᑯᒻᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 4(1): 

ᐊᐅᓱᐃᑦᑐᒥ ᐃᒪᖃᐅᑎᖃᕐᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎ. ᓯᕗᓪᓕᒻᒥ 

ᐅᒃᐱᐊᕐᔪᒻᒥᐅᑦ, ᖃᐅᓱᐃᑦᑐᒥᐅᑦ ᐅᓪᓗᒃᑰᖅᐸᒃᑲ. 

ᐅᖃᖅᑎ, ᐅᓪᓗᒥ ᒪᓕᒐᓕᐅᖅᑎᑦ 

ᐅᖃᐅᓯᒃᓴᖃᕐᕕᖓᓐᓂ ᐅᖃᐅᓯᒃᓴᖃᓐᓂᐊᖅᐳᖓ 

ᖃᐅᓱᐃᑦᑐᒥᐅᑦ ᐃᒥᖅᑕᖅᑕᐅᓂᕆᕙᒃᑕᖏᓐᓂᒃ. 

 

ᐅᖃᖅᑎ, ᖃᐅᔨᒪᕕᑦ ᑕᑉᐹᓂᒻᒥᐅᑦ ᓄᓇᖓᑦ 

ᐃᓄᒃᑎᑐᑦ ᐊᐅᓱᐃᑦᑐᒥᒃ 

ᐊᑎᖃᖅᑎᑕᐅᒐᓗᐊᖅᑎᓪᓗᒍ. 

 

ᑭᓯᐊᓂᓕ, ᐅᖃᖅᑎ, ᐊᕐᕌᒍᑦ ᐅᓄᓐᖏᑦᑐᑦ 

ᐊᓂᒍᖅᓯᒪᓕᖅᑐᑦ ᐅᖃᓕᒫᒐᓕᐅᖅᑎᐅᔪᑦ ᑲᓇᑕᒥ 

ᑕᑯᔅᓴᐅᑎᑦᑎᓚᐅᕐᒪᑕ ᖃᐅᓱᐃᑦᑐᒥᐅᑦ ᓄᓇᖓ 

ᓯᓚᐅᑉ ᐅᖅᑰᓯᕙᓪᓕᐊᓂᖓᓄᑦ 

ᐊᑐᖅᑕᐅᓯᒪᓕᓐᓂᖏᓐᓂᒃ. ᑖᒃᑯᐊ ᐅᖃᓕᒫᒐᐃᑦ 

ᐅᓂᒃᑳᓗᐊᖅᓯᒪᔪᑦ ᐊᐅᓱᐃᑦᑐᒥᐅᒡᒎᖅ 

ᓯᕐᒥᒦᓐᖔᖅᑐᒥᑦ ᐃᒪᖃᒻᒪᑕ. 

ᐊᐅᒃᐸᓪᓕᐊᑐᐃᓐᓇᓕᕐᒪᑕ ᓄᖑᑉᐸᓪᓕᐊᓕᖅᖢᑎᒡᓗ 

ᐊᒻᒪ ᐊᐅᔭᐅᕋᑖᖅᑐᖅ, ᐃᒥᖅᑕᕝᕕᖓᓪᓘᓐᓃᑦ 

ᑕᑕᓚᐅᓐᖏᑦᑐᖅ. ᐅᐱᓐᖔᒃᑯᑦ ᓄᓇᓕᖓ 

ᐃᒪᐃᕈᑎᔭᕌᖓᑦ ᕼᐋᒻᓚᒃᑯᓐᓄᑦ ᐃᖅᑲᓇᐃᔭᖅᑎᑦ 

ᓂᓚᓕᖅᓱᐃᖃᑦᑕᖅᑐᑦ ᐱᖃᓗᔭᒻᒥᑦ. 

 

ᐅᖃᖅᑎ, ᖃᐅᓱᐃᑦᑐᒥᐅᑦ ᓄᓇᓕᖓᓐᓄᑦ 

ᐊᐅᓚᔾᔪᑎᔅᓴᓄᑦ ᒪᑭᒪᐅᑎᓄᑦ ᐸᕐᓇᐅᑎᖓ 

ᐃᖅᑲᓇᐃᖅᑕᐅᓚᐅᖅᓯᒪᔪᖅ ᐊᕐᕌᒍᓂ 2011-ᒥ. 

ᐅᖃᖅᑎ, ᐃᓱᒫᓗᒍᑎᓐᓂᒃ ᑐᓂᔭᐅᓚᐅᕋᒪ ᐱᓪᓗᒍ 

ᐊᐅᓱᐃᑦᑐᒥᐅᑦ ᐃᒪᖃᐅᑎᖏᑦ ᖃᑦᑕᐅᔭᑦ 

ᐊᒥᒐᓗᐊᓕᒻᒪᑕᒎᖅ, ᐃᒪᖃᖅᑎᑦᑎᔭᕆᐊᔅᓴᖅ 

ᓄᓇᓕᓐᓂ. 

ᐅᖃᖅᑎ, ᐊᐱᖅᑯᑎᒃᓴᖃᓐᓂᐊᕋᒪ ᒥᓂᔅᑕᖓᓐᓄᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᑕᒪᑐᒥᖓ ᒥᒃᓵᓄᑦ ᐊᐱᖅᓱᓐᓇᖅᓯᒃᐸᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐊᖁᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 4(1): 

ᐃᑲᔫᑎᑦ ᐊᖏᕐᕋᖃᓐᖏᑦᑐᒃᑯᕕᒃᓴᒧᑦ 

ᐅᖅᓱᖅᑑᒥ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐅᓪᓗᒥ ᐅᖃᐅᓯᖃᕋᓱᐊᖅᑐᖓ 

ᐃᑲᔪᖅᑐᐃᒍᒪᓪᓗᖓ ᐅᖅᓱᖅᑑᒥ ᐅᖃᐅᓯᐅᓂᖓᓂᒃ 

ᐊᖏᕐᕋᖃᓐᖏᓐᓂᐅᔪᖅ. 

 

ᐅᖃᖅᑎ, ᐃᖅᑲᐅᒪᓂᐊᖅᑐᑎᑦ ᐅᖃᓚᐅᕋᒪ 

ᓯᕗᓪᓕᖅᐹᒥ ᒪᓕᒐᓕᐅᖅᑎᑦ ᐅᖃᐅᓯᖏᑎᒍᑦ 

ᑕᒪᓐᓇ ᐃᒡᓗᖃᓐᓂᖅ ᓯᕗᓪᓕᐅᑎᓯᒪᓂᐊᕐᓇᕋᖅᑐᒍ 

ᐃᒡᓗᑭᒃᓴᕐᓂᖅ ᒪᓕᒐᓕᐅᖅᑎᐅᑎᓪᓗᖓ 

ᐅᖅᓱᖅᑑᒧᑦ. 

 

ᑕᖅᑭᐅᓚᐅᖅᑐᒥ ᑕᒫᓂ 50 ᐃᓚᒌᑦ ᐅᖅᓱᖅᑑᒥ 

ᐅᑕᖅᑭᒻᒪᑕ ᐃᒡᓗᒃᓴᓂᒃ. 

 

ᐅᖃᖅᑎ, ᑖᓐᓇ ᐅᖅᓱᖅᑑᖅ ᐃᓚᒋᔭᐅᒻᒪᑦ ᐊᒥᓱᓄᑦ 

ᐊᖏᕐᕋᖃᓐᖏᑦᑐᐃᑦ ᐃᓂᒃᓴᖃᓐᖏᓐᓂᖏᓐᓂᒃ. 

ᑕᐃᒪᐃᒻᒪᑦ ᑕᒪᓐᓇ ᑭᓐᖒᒪᒋᔭᐅᔪᖅ ᓄᓇᓕᓐᓂ 

ᐃᒡᓗᓕᕆᔨᒃᑯᑦ ᐋᖅᑭᒃᓱᐃᒋᐊᕐᓂᐊᖅᑐᑦ 

ᐊᖏᕐᕋᑐᖃᕕᓂᕐᓂᑦ ᑲᒪᒋᔭᐅᓐᖏᑦᑐᓂᒃ 

ᐊᖏᕐᕋᖃᓐᖏᑦᑐᒃᑯᕕᓕᐊᕆᓗᒍ. ᑖᒃᑯᐊ 

ᑲᑐᔾᔨᖃᑎᒌᑦ ᓂᕆᐅᒍᒪᔫᒐᓗᐊᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓂᐅᕕᐊᕆᓗᓂᐅᒃ ᑖᓐᓇ ᐃᒡᓗ 

ᓄᑦᑎᕐᓗᒍᓗ ᐊᐅᓚᑕᐅᓂᖓ ᑲᒪᒋᔭᐅᓂᖓᓗ 

ᓄᓇᓕᑦ ᐃᒡᓗᓕᕆᔨᖏᓐᓄᑦ. 

 

ᐅᖃᖅᑎ, ᑕᐃᒪᓐᓇᒃ ᐃᑲᔪᖅᑐᐃᑦᑎᐊᖅᑐᖓ 

ᓄᓇᓕᓐᓂ ᐱᒋᐊᖅᑎᑕᐅᔪᓂᒃ 

ᐅᖃᐅᓯᖃᕋᓱᐊᖅᑎᓪᓗᒋᑦ ᐊᖏᕐᕋᖃᓐᖏᓐᓂᕐᒥᒃ 

ᐊᒻᒪᓗ ᑎᓕᐅᖅᐸᒃᑲ ᒐᕙᒪᕗᑦ ᐊᒻᒪᓗ  

ᒐᕙᒪᑐᖃᒃᑯᑦ ᐃᒡᓗᓕᕆᔨᕐᔪᐊᖏᑦ 

ᐱᓕᕆᖃᑎᖁᓪᓗᒋᑦ ᓄᓇᓕᑦ ᐃᒡᓗᓕᕆᔨᖏᓐᓂᒃ 

ᑖᒃᑯᐊ ᐃᒡᓗᑖᑦᑎᐊᖁᓪᓗᒋᑦ ᑕᒪᑐᖓ 

ᐱᓕᕆᐊᕆᒐᓱᐊᖅᑕᖏᓐᓄᑦ. 

 

ᐅᖃᖅᑎ, ᑕᒫᓂ ᐱᒋᐊᓐᖓᕐᓂᖓᓂ ᐊᕐᕌᒎᑉ 

ᒐᕙᒪᕗᑦ ᑐᓴᖅᑎᑦᑎᓚᐅᕐᒪᑕ ᑖᒃᑯᓂᖓ 

ᐱᓕᕆᐊᖃᕐᓂᐊᕐᓂᕐᒥᓂᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ. ᑕᒪᓐᓇ 

ᐱᒋᐊᖅᑎᑕᐅᔪᖅ ᑐᑭᓯᒋᐊᕈᑎᑖᕈᑕᐅᒐᓱᐊᕐᒪᑦ 

ᒐᕙᒪᒃᑯᑦ ᐊᑐᕈᓐᓇᕐᓂᐊᖅᑕᖏᓐᓂᒃ ᑖᒃᑯᓂᖓ 

ᐅᖃᐅᓯᖃᕈᑎᒋᓗᒍ ᐊᖏᕐᕋᖃᓐᖏᓐᓂᕐᒥᒃ. 

 

ᐅᖃᖅᑎ, ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᓕᒫᒃᑲ 

ᑕᒪᑐᒥᖓ ᐃᑲᔪᖅᓯᖁᓪᓗᒋᑦ ᑖᒃᑯᓂᖓ 

ᓂᕈᐊᖅᑕᐅᓯᒪᕕᒻᒧᑦ ᐅᖅᓱᖅᑑᑉ 

ᐱᓕᕆᐊᕆᒐᓱᐊᖅᑕᖏᓐᓂᒃ ᐊᖏᕐᕋᖃᓐᖏᑦᑐᓂᒃ 

ᐃᑲᔪᕋᓱᐊᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ 

ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 4(1): 

ᐃᓕᓴᕕᒃᑯᑦ ᑲᖏᖅᑐᒑᐱᒻᒥ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᑦᑎᔨ, ᓇᑦᓯᓕᒻᒥᐅᑕᓪᓗ 

ᐅᓪᓗᒃᑰᑦᑎᐊᖅᐸᒃᑲ. 

 

ᐅᖃᖅᑎᑦᑎᔨ, ᖁᔭᓐᓇᒦᕈᒪᔪᖓ ᓄᓇᓕᓐᓄᑦ. ᐃᓚᐃ 

ᓄᓇᓕᓐᓂ ᐱᒋᐊᖅᑎᑦᑎᖃᑦᑕᒻᒪᑕ ᐃᓄᓕᕆᓂᕐᒥᒃ 

ᐃᑲᔪᕈᒪᓪᓗᑎᒃ ᓄᓇᖅᑲᑎᒥᓐᓂᒃ. 

 

ᑖᒃᑯᐊ ᑲᖏᖅᑐᒑᐱᒻᒥᐅᑦ ᖁᔭᒋᔪᒪᕙᒃᑲ 

ᐃᓄᓕᕆᓂᕐᒧᑦ ᐃᓕᓴᕐᕕᐅᖃᑦᑕᒻᒪᑕ, ᑖᒃᑯᐊ 

ᐃᓕᓴᖅᓯᕕᒃ ᓴᓴᐃᔭᑎᒥᒃ ᑕᐃᒍᖅᑕᐅᔪᑦ, ᑕᒫᓂ 

2007-ᒥ ᐱᒋᐊᖅᑐᓐᖒᖅ. ᑖᒃᑯᐊ 

ᐃᓕᓴᐅᑎᖃᒻᒪᕆᒃᖢᑎᒃ ᐃᓄᒃᑎᑐᑦ ᑎᑎᕋᖅᓯᒪᔪᓂᒃ 

ᑕᒫᓂ ᕿᑭᖅᑖᓗᒻᒥ ᐊᑐᖅᑕᐅᖃᑦᑕᖅᖢᑎᒃ 

ᐃᓕᓴᐅᑎᑦ. 

ᐱᓇᓱᐊᕈᓯᕐᓂᒃ ᒪᕐᕉᓐᓂᒃ ᐃᓕᕼᐊᐃᕼᐋᕐᓂᐊᕐᒪᑕ 

ᑖᒃᑯᐊ ᐊᕙᑎᑦ ᐅᖓᑖᓃᓪᓗᑎᒃ ᐃᓕᓴᖅᑐᒐᓚᐃᑦ 

ᐃᖏᖅᓯᔪᑦ ᑕᐃᑲᓂ ᖁᔭᒋᕙᒃᑲ ᐃᓄᓕᕆᓂᕐᒥᒃ 

ᐃᓄᓕᕆᓂᐅᑉ ᑕᖅᑭᕆᑎᓪᓗᒍ ᑖᒃᑯᐊ 

ᖁᔭᒋᕙᓪᓛᕈᒪᓪᓗᒋᑦ. 

 

ᑕᐃᒃᑯᐊᑦᑕᐅᖅ ᐊᖑᑎᑦ ᒪᑭᒋᐊᕐᓂᖏᑦ ᓴᓪᓕᓂ 

ᐱᒋᐊᖅᑐᕕᓂᑦ ᓱᓕ ᐃᖏᕐᕋᒻᒪᑕ ᐅᑭᐊᖅᕼᐋᕐᓗ 

ᑰᒑᕐᔪᒦᕼᐊᕐᓂᐊᖅᓱᑎᒃ ᐃᓄᓕᕆᓂᕐᒥᑦᑕᐅᖅ 

ᐃᑉᐱᒍᓱᑦᑎᐊᕐᒪᑕ ᖁᔭᒋᕙᒃᑲ. ᑖᒃᑯᐊ 

ᓯᕗᓪᓕᖅᑕᐅᓪᓗᑎᒃ ᓄᐊ ᖃᓗᔾᔭᕐᒧᑦ. 

 

ᑕᐃᒃᑯᐊᑦᑕᐅᖅ ᐊᖅᑯᑎᒋᔭᐅᓪᓗᑎᒃ 

ᑕᓗᕐᔪᐊᕐᒥᐅᑕᐃᑦ ᐊᖏᑎᑦ ᑲᑎᒪᑎᑖᓕᒻᒪᑕ 

ᑖᔅᓱᒥᓐᖓᑦ ᓯᕗᓕᖅᑎᖃᖅᖢᑎᒃ ᔫ-ᔫ ᐋᓯᕙᒻᒥᒃ, 

ᖁᔭᒋᕙᑉᐳᑦ ᓄᓇᖅᑲᑎᖏᓐᓂᒃ ᐃᓄᓕᕆᓂᐅᑉ 

ᒥᒃᓵᓄᑦ ᐃᑉᐱᒍᕼᐅᒻᒪᑕ.  

 

ᑕᖅᑭᖅᕼᐃᐅᑎᐅᔫᒐᓗᐊᒥᓗ ᕕᕝᕗᐊᕆᒥ 

ᐃᖃᓗᑦᑑᑦᑎᐊᕐᒦᒃᑲᓗᐊᕋᒪ ᑕᐃᑲᓂᑦᑕᐅᖅ 

Wellness Centre-ᖁᑕᐅᔪᒥ ᐃᑲᔪᖅᑕᐅᕕᒻᒥ 

ᑲᑎᒪᖃᑎᖃᕋᓗᐊᕋᑦᑕ ᒥᓂᔅᑕᐅ ᑐᒡᓕᐊᓗ 

ᕼᐊᓇᔪᓂᒃ ᑕᐃᑲᓂ, ᐃᓄᓐᓂᒃ 

ᐃᓄᓕᕆᔨᖃᐅᖅᖢᓂ. 

 

ᖁᕕᐊᕼᐆᑎᒋᒻᒪᕆᑦᑕᒃᑲ ᑖᒃᑯᐊ 

ᐃᑲᔪᖅᑐᑦᑎᐊᖅᑐᒋᓪᓗ ᓄᓇᖅᑲᑎᒥᓂᒃ 

ᐃᑲᔪᕋᕼᐅᐊᕐᒪᑕ ᓄᓇᕗᒻᒥᐅᑕᐃᑦ ᐊᒥᕼᐅᓂᒃ 

ᐱᔾᔪᑎᖃᖅᑐᑎᒃ ᖁᕕᐊᕼᐅᖃᑦᑕᖏᒻᒪᑕ 

ᐃᕼᐅᐃᓪᓕᐅᖃᑦᑕᕐᒪᑕ ᐃᓄᓕᕆᔭᐅᖃᑦᑕᕐᒪᑕ, 

ᖁᔭᓐᓇᒦᒃ. 

ᐅᖃᖅᑎᑦᑎᔨ, ᐱᔭᕇᕈᒪᓪᓗᖓ ᐊᐱᕆᕗᖓ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. ᑖᓐᓇ 

ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ ᐅᖃᐅᓯᕐᒥᓂᒃ. 

ᐋᒃᑳᖅᑐᖃᖅᐸ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

  

ᐅᖃᖅᑎ: ᖁᔭᓐᓇᒦᒃ. ᐱᑕᖃᓐᖏᒻᒪᑦ ᑲᔪᓯᓗᑎᑦ, 

ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᖁᐊᓇᖅᑯᕼᐃ ᑲᑎᒪᔨᐅᖃᑎᒃᑲ. 

ᐅᓪᓗᖅᕼᐃᐅᑎᑦ ᐳᐃᒍᖃᑦᑕᕋᒃᑯ ᐃᓛᓐᓂ 

ᒪᒥᐊᓇᐅᒐᓗᐊᖅ.  

 

ᑭᕼᐃᐊᓂᓕ ᑖᒃᑯᐊ ᖁᔭᒋᔪᒪᓪᓗᐊᖅᖢᒋᑦ 

ᓄᓇᒥᓐᓂᒃ ᐱᒋᐊᖅᓱᑎᒃ ᐃᓄᓕᕆᓇᕼᐅᐊᖃᑦᑕᕐᒪᑕ 

ᓄᓇᖅᑲᑎᑎᑦ ᐃᑲᔪᕈᒪᓪᓗᓂᔾᔪᒃ 

ᕼᐃᕗᓂᒃᕼᐊᖃᑦᑎᐊᖁᓪᓗᒋᑦ. ᑖᒃᑯᐊ ᓄᑕᕋᓐᓄᐃᑦ 

ᐃᓅᕼᐅᑦᑐᓪᓗ ᕼᐃᕗᓂᒃᕼᐊᖃᖁᔭᐅᓪᓗᑎᒃ 

ᑕᐃᒪᓐᓇ ᐱᒋᐊᖃᑦᑕᕐᒪᑕ, ᐃᑲᔪᖃᑦᑕᖅᑐᐊᓘᒻᒪᑕ 

ᓄᓇᓕᓐᓂ ᐃᓄᓕᕆᔨᑦ ᖁᔭᒋᕙᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑎᑦ. 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. (ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑎ 

ᐊᒡᒍᕐᒧᑦ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᓈᒻᒪᓈᑦᑎᐊᖅᑰᕐᒪᑦ ᐃᓕᑕᖅᓯᔪᒪᓪᓗᖓ. 

 

ᐃᓕᑕᖅᓯᔪᒪᓪᓗᖓ ᑕᒫᓃᑦᑐᖅᑕᖃᕐᒪᑦ 

ᖃᐅᔨᒪᔭᐅᑦᑎᐊᓕᕐᒥᔪᖏᓛᒃ ᓄᓇᕗᒻᒥᐅᑕᓕᒫᓂ 

ᑖᓐᓇ ᑕᒫᓃᖃᑕᐅᒻᒪᑦ ᒧᕇ ᐋᓐᒋᔅ, ᑖᓐᓇ  

ᐃᓕᓴᐃᔨᐅᔪᖅ ᑕᐃᑲᓂ ᓄᓇᕗᑦ ᓯᕗᓂᒃᓴᕗᒻᒥ. 

ᑕᐃᒪᓐᖓᑦ 1985-ᒥᑦ ᐱᒋᐊᓚᐅᖅᓯᒪᒻᒪᑦ ᐅᑭᐅᓂᒃ 

29-ᓂᒃ ᑕᐃᑲᓃᓕᖅᑐᖅ ᐊᒻᒪᓗ ᓇᓗᓇᓐᖏᓚᖅ 

ᐃᓕᓴᐃᖃᑦᑕᖅᓯᒪᔪᖅ ᐃᒻᒪᖃ 500-ᐸᓗᓐᓂᒃ 

ᑕᒫᓐᖓᑦ ᓄᓇᕗᒻᒦᓐᖔᖅᑐᓂᒃ ᒪᒃᑯᑦᑐᓂᒃ. 

 

ᐊᒻᒪᓗ ᖃᐅᔨᒪᖅᑰᖅᑐᑕᐃᓛᒃ ᐊᒥᓱᐃᑦ ᑖᒃᑯᐊ 

ᓄᓇᕗᑦ ᓯᕗᓂᒃᓴᕗᒻᒦᓐᖔᖅᑐᐃᑦ ᓄᓇᕗᑦ 

ᒐᕙᒪᒃᑯᑦ ᐃᓗᐊᓂ ᓴᓇᔪᐃᑦ ᐊᔪᓐᖏᑦᑎᐊᖅᖢᑎᓪᓗ 

ᑖᒃᑯᓇᓐᖓᑦ ᓄᓇᕗᑦ ᓯᕗᓂᒃᓴᒃᑯᓐᓃᓐᖔᖅᑐᐃᑦ 

ᑖᒃᑯᐊ ᐱᒃᑯᓇᒻᒪᕆᖃᑦᑕᕐᒪᑕ. ᓄᓇᕗᒻᒦᓐᖔᓕᒫᕐᒪᑕ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂ, ᖃᐅᒪᖅᑰᖅᑐᒍᑦ 

ᑕᒪᑦᑕᓕᒫᖅ ᐅᕙᓂ ᒪᓕᒐᓕᐅᖅᑎᐅᔪᒍᑦ. 

 

ᐊᒻᒪᓗ ᐅᖃᒃᑲᓐᓂᐊᕐᔪᒍᒪᑐᐃᓐᓇᖅᖢᖓ ᑕᒫᓃᒻᒪᑕ 

ᓄᓇᕗᑦ ᓯᕗᓂᑦᓴᕗᑦ Alumni-ᖑᓂᕋᖅᑕᐅᔪᐃᑦ 

ᑖᒃᑯᐊ ᐃᓕᓐᓂᐊᖃᑦᑕᖅᑐᕕᓃᑦ ᑕᒫᓂ 

ᐱᓇᓱᐊᕈᓯᑦᑎᓐᓂ ᑕᒫᓃᒻᒪᑕ 

ᑐᓐᖓᓱᑦᑎᖁᑐᐃᓐᓇᑦᑎᐊᖅᑕᕗᑦ, ᑖᓐᓇ ᒧᕇ ᐋᓐᒋᔅ 

ᐊᒻᒪᓗ ᑖᒃᑯᐊ ᐃᓕᓐᓂᐊᖃᑦᑕᖅᑐᕕᓃᑦ ᓄᓇᕗᑦ 

ᓯᕗᓂᒃᓴᒧᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑕᓯᓗᒃ 

ᐃᖃᓗᓐᓂ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓕᑕᖅᓯᒍᒪᒻᒥᒐᒪ ᑕᐃᓐᓇ ᐃᓕᓐᓂᐊᕌᓂᒃᓯᒪᔪᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒥ ᐅᓐᓄᒃ ᑖᓐᓇ ᐅᕙᓐᓄᑦ 

ᓴᓇᔭᐅᓚᐅᖅᑐᖅ ᑭᐅᕈ ᑑᑐ ᑕᕝᕙᓃᓐᖏᒻᒪᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓕᑕᖅᓯᓂᖅ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᑐᓂᒃ. 

(ᑐᓵᔨᒃᑰᕈᓐᓃᖅᑐᖅ) ᑕᕝᕗᖓ ᐳᓛᕆᐊᖅᓯᒪᔪᑦ 

ᑐᓐᖓᓱᑦᑎᐊᕐᓕᑦ. (ᑐᓵᔨᑎᒍᑦ) 6. ᐅᖃᐅᓯᒃᑯᑦ  

ᐊᐱᖅᑯᑎᑦ. (ᑐᓵᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑎ 

(ᑐᓵᔨᑎᒍᑦ) ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 024 - 4(1): ᑐᔪᕐᒥᕕᑕᖃᕆᐊᖃᕐᓂᖓ 

ᐋᓐᓂᐊᕕᓕᐊᖅᑐᓄᑦ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐅᖃᐅᓯᔅᓴᕋ ᒥᓂᔅᑐ (ᑐᓵᔨᑎᒍᑦ) 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑎ, ᑕᐃᒪ ᑖᓐᓇ ᒪᑐᐃᖅᑕᐅᑎᓪᓗᒍ 

ᐋᓐᓂᐊᕕᒃ ᑲᖏᖅᖠᓂᕐᒥ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓗᐊᖅᓴᐃᒍᑎᓂᒃ 

ᐱᑕᖃᖅᑎᑦᑎᒍᓐᓇᓂᖅᓴᐅᓕᖅᑐᑦ. ᑕᒪᒃᑯᐊ 

ᐊᒥᓱᕈᖅᐸᓪᓕᐊᑎᓪᓗᒋᑦ ᓄᓇᓕᓐᓂ ᐃᖏᕐᕋᔭᕋᖅᑐᑦ 

ᐋᓂᐊᔪᑦ ᖃᐅᔨᓴᕆᐊᖅᑕᐅᔪᓪᓗ. 

 

ᑖᓐᓇ ᒥᓂᔅᑕ ᓇᓗᓇᐃᔭᐃᒍᓐᓇᖅᐸ ᖃᓄᐃᑦᑐᓂᒃ 

ᐋᖅᑭᒃᓯᒪᔾᔪᑎᖃᒻᒪᖔᑕ ᑕᒪᒃᑯᐊ ᐋᓐᓂᐊᕕᓕᐊᖅᑐᑦ 

ᓄᓇᒥᓂᑦ ᑲᖏᖅᖠᓂᕐᒦᓪᓗᑎᒃ ᖃᓄᖅ 

ᐋᖅᑭᒃᓯᒪᔾᔪᑕᐅᓂᐊᖅᑲᑦ ᐋᓐᓂᐊᕕᓕᐊᖅᓯᒪᓗᑎᒃ 

ᑲᖏᖅᖠᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᓐᓄᓴᒃᑯᑦ ᐊᒻᒪ 

ᓇᑯᕐᒦᒃ ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ 

ᐊᐱᖅᑯᑕᐅᒻᒪᑦ. ᒫᓐᓇ ᐅᖃᕈᓐᓇᖅᑐᖓ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒃᑯᓂᖓ ᑲᓇᑕᒥ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓐᓂᒃ 

ᐅᖃᖃᑎᖃᖅᐸᓪᓕᐊᓕᓚᐅᖅᓯᒪᔪᑦ ᐊᒻᒪᓗ 

ᑲᔪᓰᓐᓇᕐᓂᐊᖅᑐᑦ ᐅᖃᖃᑎᖃᖅᐸᓪᓕᐊᓗᑎᒃ 

ᖃᓄᖅ ᓯᕗᓂᒃᓴᑎᓐᓂ ᑕᐃᑲᓂ ᑲᖏᖅᖠᓂᕐᒥ 

ᐊᒻᒪᓗᑦᑕᐅᖅ ᐃᖃᓗᑦᑑᑦᑎᐊᒥ ᑖᒃᑯᐊ  

ᑐᔪᕐᒥᕕᒃᓴᓂᒃ ᖃᓄᖅ ᐸᕐᓇᐸᓪᓕᐊᓂᕐᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑎ, 

ᐅᓄᖅᓯᕙᓪᓕᐊᑎᓪᓗᒋᑦ ᐃᓄᖁᑎᕗᑦ ᑕᒪᒃᑯᐊ 

ᐋᓐᓂᐊᕕᑦ ᐃᓗᐊᖅᓴᐅᑎᖃᑦᑎᐊᕆᐊᖃᕐᒪᑕ 

ᐱᖁᑎᓂᒃ ᐊᒻᒪᓗ ᐋᓐᓂᐊᕕᓕᐊᖃᑦᑕᖅᑐᑦ 

ᐅᓄᖅᓯᕙᓪᓕᐊᑎᓪᓗᒋᑦ, ᖃᓄᐃᓕᐅᖅᐸᓪᓕᐊᕕᓯ 

ᑕᒪᒃᑯᐊ ᑲᒪᒋᔭᐅᑦᑎᐊᕈᓐᓇᕐᓂᐊᖁᓪᓗᒋᑦ 

ᓯᓂᑦᑕᕐᕕᖃᕆᐊᖃᖅᑐᑦ ᐋᓐᓂᐊᕕᓕᐊᖅᑐᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᐅᖃᖃᑖᕋᒪ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᔨᒃᑯᑦ ᐃᑲᔪᖅᓱᐃᓐᓇᓚᖓᔪᑦ 

ᑐᔪᕐᒥᕕᒃᓴᒥᒃ ᐃᖏᕐᕋᔭᖃᑦᑕᕆᐊᖁᓗᐊᕐᓇᒋᑦ 

ᑕᒪᒃᑯᓄᖓ ᐊᖏᕐᕋᒃᓴᓕᐅᕐᓗᑎᒃ ᐃᓪᓖᑦ, 

ᓂᕆᔭᒃᓴᖏᓪᓗ ᑕᒪᒃᑯᐊ. ᑭᓯᐊᓂ ᒫᓐᓇ 

ᑐᔪᕐᒥᑎᑕᐅᖃᑦᑕᖅᑐᑦ ᐊᖏᕐᕋᕆᔭᐅᔪᓂ 

ᑲᖏᖅᖠᓂᕐᒥ ᐊᒻᒪᓗ ᐃᖃᓗᑦᑑᑦᑎᐊᒥ 

ᐋᓐᓂᐊᕕᓕᐊᖅᑐᑦ. 

 

ᒫᓐᓇᐅᔪᖅ ᑕᐃᒪ ᐅᖃᓕᒪᖃᑎᒋᕙᓪᓕᐊᔭᕗᑦ 

ᑕᐃᒃᑯᐊ ᑲᓇᑕᒥ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᓄᑖᓂᒃ ᑐᔪᕐᒥᕕᓕᐅᖁᓪᓗᒋᑦ, ᑭᓯᐊᓂ ᑕᒪᓐᓇ ᓱᓕ 

ᐅᖃᓕᒪᐅᑕᐅᒻᒪᑦ. ᐱᔨᑦᑎᕈᑎᖃᒃᑲᓐᓂᕐᓂᐊᕈᑦᑕ 

ᐃᖅᑲᓇᐃᔭᖅᑎᑖᕆᐊᖃᖅᑐᑎᓪᓗ. ᒫᓐᓇ 

ᐃᒡᓗᖃᓐᖏᓗᐊᒧᑦ ᐊᔪᖅᑎᑕᐅᒐᑦᑕ ᑕᒪᒃᑯᓇᓂ 

ᐋᓐᓂᐊᕕᓐᓂ ᐃᖅᑲᓇᐃᔭᖅᑎᑦ 

ᐊᖏᕐᕋᒃᓴᖃᓐᖏᓗᐊᕐᓂᖏᓐᓄᑦ ᐊᒻᒪᓗ 

ᐱᓕᕆᖃᑎᒌᒋᐊᖃᕐᓂᐊᖅᑕᕗᑦ ᑕᒪᒃᑯᐊ 

ᓇᒻᒥᓂᖃᖅᑐᑦ ᐊᕕᑦᑐᖅᓯᒪᔪᓂ ᑯᐊᐳᕇᓴᐅᔪᑦ. 

ᑕᒪᓐᓇ ᐆᑦᑑᑎᒋᑐᐃᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᑐᓪᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᒃᑰᕈᓐᓃᖅᑐᖅ) ᐃᓚᖓ ᑕᐃᓐᓇ  

ᑭᐅᕌᓂᖅᑰᖅᑕᖓᐅᒐᓗᐊᖅ, ᑲᔪᓯᑎᑦᑎᓂᐊᖅᐸᕋ. 

 

(ᑐᓵᔨᑎᒍᑦ) ᑖᒃᑯᐊ ᑲᖏᖅᖠᓂᕐᒥᐅᑦ 

ᑐᔪᕐᒥᕕᖃᕆᐊᖃᕐᒪᑕ ᐊᔾᔨᐸᓗᐊᓂᒃ ᑕᒻᒫᑕᕐᕕᐅᑉ 

ᐃᖃᓗᓐᓂ ᐊᒻᒪᓗ ᐋᑐᐊᒥ, ᐅᐃᓂᐸᒡ, ᐃᑦᒪᓐᑕᓐ, 

ᔭᓗᓇᐃᒥᓗ. ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᐸ 

ᐃᓱᒪᔅᓴᖅᓯᐅᕈᑎᖃᕈᓐᓇᕐᓂᐊᕐᓗᓂ 

ᐋᖅᑭᒃᓯᒐᔭᕐᓗᑎᒃ ᑐᔪᕐᒥᕕᔅᓴᒥᒃ ᑲᖏᖅᖠᓂᕐᒥ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᓂᐊᖅᐳᑦ ᐅᖃᓕᒪᖃᑎᖃᕐᓂᐊᕐᓂᕐᒥᓂᒃ 

ᑐᓴᐅᒪᖃᑎᖃᕐᓗᓂᓗ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᐃᖏᕐᕋᐃᓇᖅᑐᒥᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 025 - 4(1): ᑲᓇᑕᐅᑉ 

ᓯᓚᑖᓅᕈᓐᓇᐅᑎᓄᑦ ᐊᔾᔨᓕᐅᖅᑕᐅᓂᖅ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔨ. ᐊᐱᖅᑯᑎᒃᑲ 

ᑐᕌᖓᔪᑦ ᒥᓂᔅᑕᒧᑦ ᒐᕙᒪᓕᕆᔨᒃᑯᓐᓄᑦ. 

 

2007-ᖑᑎᓪᓗᒍ ᒐᕙᒪᒃᑯᑦ 

ᐱᖁᑎᑖᖅᑐᓚᐅᕐᒪᑕᐃᓛᒃ ᐱᔨᑦᓯᖅᑎᑦᑎᓪᓗᑎᒃ 

ᓄᓇᓕᓐᓂ ᓄᓇᕗᑦ ᐃᓗᐊᓂ ᑕᐃᒃᑯᓇᓐᖓᑦ  

ᐊᔾᔨᓕᐅᕈᑎᓂᒃ ᓄᓇᓕᕐᔪᐊᑉ ᐊᓯᐊᓅᕈᓐᓇᐅᑎᓂᒃ 

Passport photos-ᖑᓂᕋᖅᑕᓂᒃ.  

 

ᑖᓐᓇᓕ ᑭᓯᐊᓂ ᐅᖃᐅᓯᐅᓯᒪᒻᒪᑦ ᐅᕙᓐᓄᑦ 

ᑖᒃᑯᐊᒎᖅ ᐱᖁᑎᒋᔭᐅᔪᑦ ᐊᔾᔨᓕᐅᕈᑎᑦ 

ᓈᒻᒪᒍᓐᓃᖅᓯᒪᒻᒪᑕ, ᐊᓯᖏᓐᓂᑦᑕᐅᖅ ᓄᓇᓕᓐᓂ 

ᑕᐃᒪᐃᑦᑐᔅᓴᐅᒋᓪᓗᓂ. ᖃᐅᔨᒪᔪᖓᓘᓐᓃᑦ ᐊᓪᓛᑦ 

ᑭᒡᒐᖅᑐᖅᑕᕐᒪ ᐃᓚᖓ ᑕᒪᐅᓐᖓ ᐃᖃᓗᓐᓄᑦ 

ᖃᖓᑦᑕᐅᓯᕆᐊᖃᓚᐅᕋᒥᒎᖅ 

ᐊᔾᔨᓕᐅᖅᑕᐅᔭᖅᑐᑐᐃᓐᓇᖅᑐᓂ. 

 

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᒐᕙᒪᒃᑯᓐᓄᑦ 

Government Liaison Officers-ᓂᒃ 

ᐱᓕᕆᖃᑎᖃᕐᒪᖔᑦ ᓄᓇᓕᓐᓂ ᑖᒃᑯᓇᓐᖓᑦ 

ᐊᔾᔨᓕᐅᕈᑎᑦ ᐱᖁᑎᒋᔭᐅᔪᑦ 

ᓄᑖᖑᑦᑎᐊᕋᓗᐊᕐᒪᖔᑕ ᐊᒻᒪᓗ 

ᐊᑐᖅᑕᐅᒍᓐᓇᖅᓱᑎᒃ? ᓇᑯᕐᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᕗᒻᒧᑦ 

ᓯᕗᓕᖅᑎᖓ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐅᖃᖅᑎ, ᑕᐃᒃᑯᐊ 

ᐊᖁᔾᔪᑎᑖᖅᑎᑦᑎᖃᑦᑕᖅᑐᑦ 

ᐊᔾᔨᓕᐅᕆᔨᐅᖃᑦᑕᖅᑐᑦ. ᒫᓐᓇ 21-ᓂᒃ 

ᒐᕙᒪᒃᑯᓐᓂᒃ ᑭᒡᒐᖅᑐᐃᔨᖃᐅᕐᒪᑦ ᑕᐃᑲᓂ 

ᓄᓇᓕᓐᓂ, ᐅᓄᖅᓯᒋᐊᒃᑲᓐᓂᕈᒥᓇᐅᒐᓗᐊᖅ. 

 

ᐄ, ᑕᐃᒪᐃᓕᐅᕐᓂᐊᖅᐳᑦ ᐊᔾᔨᓕᐅᕆᕙᓪᓗᑎᑦ 

ᐃᑲᔪᖅᑎᒋᓗᒋᑦ ᐃᖏᕐᕋᔪᓕᕆᔨᒃᑯᑦ 

ᐃᓗᐊᖅᓯᕚᓪᓕᖁᓪᓗᒍ ᐊᖁᑦᑐᖅᓯᐅᑎᑖᕋᓱᒃᑐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ,. ᐃᓚᒋᐊᕈᑎᑦ ᓯᕗᓪᓕᖅᐹᖅ, 

ᒥᔅᑕ ᔪᐊᓇᓯ. 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᑭᐅᖅᑕᖅᑐᒥ ᐱᓐᖑᐊᔪᔾᔪᐊᕐᓂᖅ ᐊᓛᒃᑲᒦᒪᑦ 

ᑕᒪᑐᒪᓂ ᐊᕐᕌᒍᑦᑎᓐᓂ ᐊᒻᒪᓗ ᑕᐃᒃᑯᐊ 

ᐃᖃᐃᔭᖅᑎᑯᓗᐃᑦ ᑕᐃᒪᐃᑦᑐᖃᕆᐊᖃᕐᓂᐊᖅᑐᑎᒃ 

ᑲᓇᑕᐅᑉ ᓯᓚᑖᓅᕐᓂᐊᕈᑎᒃ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐱᓕᕆᕝᕕᖏᓐᓄᑦ 

ᒐᕙᒪᒃᑯᓐᓄᑦ ᐃᖅᑲᖅᑐᐃᔨᑦ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᑕ ᓄᓇᕗᒻᒥ 

ᐱᓐᖑᐊᖅᑐᓕᕆᔨᒃᑯᖏᓐᓂᒃ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᐊᓯᖏᓐᓂᓪᓗ ᑕᐃᒃᑯᐊ ᑲᓇᑕᐅᑉ 

ᓯᓚᑖᓅᕈᓐᓇᐅᑎᓂᒃ ᑕᒪᕐᒥᒃ ᐱᑖᕈᓐᓇᕐᓂᐊᕐᒪᑕ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ, ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ ᑕᒪᑐᒥᖓ. ᑕᐃᒃᑯᐊ 

ᑲᓇᑕᐅᑉ ᓯᓚᑖᓅᕈᑎᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐱᓕᕆᐊᒃᓴᖅᑖᕆᓯᒪᒻᒪᒍ. ᑕᐃᒪ ᐊᔾᔨᓕᐅᕐᓂᐊᕈᑎᒃ 

ᖃᕋᓴᐅᔭᐃᑦ ᐊᑐᕐᓗᓂᔾᔪᒃ ᐱᔭᕐᓂᓂᖅᓴᐅᓲᖅ 

ᐊᒻᒪᓗ ᕿᓚᒻᒥᐅᓂᖅᓴᐅᓲᖑᓪᓗᓂ 

ᑕᐃᒪᐃᑦᑐᖅᑖᕋᓱᓐᓂᕐᒧᑦ, ᐊᒻᒪᓗ ᑕᐃᒃᑯᐊ 

ᑲᒪᔨᒋᔭᐅᔪᑦ ᐊᔾᔨᓕᐅᖅᑕᐅᓯᒪᓕᕋᓗᐊᕐᒪᖔᖏᑦ 

ᑕᒪᒃᑯᓂᖓ ᑲᒪᔨᒋᔭᐅᖃᑦᑕᖅᑐᑦ. ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔨ. ᒥᓂᔅᑑᔪᖅ 

ᓇᓗᓇᐃᖅᓯᒍᓐᓇᖅᑲ ᐱᓕᕆᕕᒋᔭᖓ ᐊᒻᒪ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐊᒻᒪᓗ 

ᓄᓇᓕᓐᓂ ᐱᓕᒻᒪᖅᓴᐃᔪᓕᕆᔨᒃᑯᑦ ᑎᒥᖓᑦ ᖃᓄᖅ 

ᐱᓕᕆᓂᐊᕐᒪᖔᑕ ᓄᓇᕗᒻᒥ ᓄᓇᓕᖏᓐᓄᑦ 

ᐊᑕᐅᓯᕐᒥᒃ 

ᐊᔾᔨᓕᐅᖅᑕᐅᒋᔭᐅᔭᖅᑐᒍᓐᓇᕐᓂᐊᖅᑐᒥᒃ? ᓇᑯᕐᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒧᑦ, ᓯᕗᓕᖅᑎ ᑕᑉᑑᓇ. 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐅᖃᖅᑎ, ᑕᐃᒃᑯᐊ ᒐᕙᒪᒃᑯᑦ 

ᑭᒡᒐᖅᑐᖅᑎᖏᑦ ᐃᖅᑲᓇᐃᔭᖃᑎᖃᖃᑦᑕᖅᑕᕗᑦ 

ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ. 

ᑕᒪᒃᑯᐊ ᓱᒃᑲᓂᖅᓴᒃᑯᑦ 

ᐋᖅᑭᑦᑕᐅᖃᑦᑕᕈᓐᓇᕐᓂᐊᕐᒪᑕ ᑕᒪᒃᑯᐊᓗ 

ᑭᓐᖒᒪᔭᐅᔪᐃᑦ ᑲᓇᑕᐅᑉ ᓯᓚᑖᓄᑦ 

ᐱᓐᖑᐊᕆᐊᖃᕐᓂᐊᖅᑐᓄᑦ. ᑕᐃᒃᑯᐊ 

ᐊᖅᑯᑎᒋᓪᓗᑎᒃᑯ ᒐᕙᒪᒃᑯᑦ ᑭᒡᒐᖅᑐᐃᔨᖏᑦ 

ᕿᓚᒥᐅᓂᖅᓴᒃᑯᑦ ᑕᒪᒃᑯᐊ ᐊᔾᔨᓐᖑᐊᓖᑦ 

ᐱᔭᐅᖃᑦᑕᓕᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑐ ᓲᔪᖅ. 

 

ᐊᐱᖅᑯᑦ 026 - 4(1): ᐊᐅᓱᐃᑦᑐᒥ 

ᐃᒥᖃᑕᐅᖃᕐᕕᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ 

ᒥᓂᔅᑕᒧᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ 

ᐱᔨᔅᓯᕋᖅᑎᒃᑯᓐᓄᑦ ᐱᔾᔪᑎᖃᖅᑐᖅ ᖃᐅᓱᐃᑦᑐᒥ 

ᐃᒪᖃᐅᑎᖃᕐᕕᒻᒥᒃ. 

 

ᐅᖃᖅᑎ, ᐊᐅᔪᐃᑦᑑᑉ ᓄᓇᓕᒃ ᐊᐅᓚᔾᔪᑎᑦ 

ᒪᑭᒪᐅᑎᓪᓗ ᐸᕐᓇᐅᑎᖏᑦ 

ᐱᔭᕇᖅᑕᐅᓚᐅᖅᓯᒪᒻᒪᑕ 2011-ᒥ. ᐸᕐᓇᐅᑎᑦ 

ᐅᖃᖅᓯᒪᒻᒪᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ 

ᐱᔨᑦᑎᕋᖅᑎᒃᑯᓪᓗ ᖃᐅᔨᓴᕐᓂᐊᕐᒪᑕ 

ᐃᒪᖃᐅᑎᖃᕐᕕᔅᓴᒥᒃ ᐊᕐᕌᒍᓂᒃ 50-ᓂᐊᖅᑐᓂᒃ, 

ᒥᓂᔅᑐ ᐅᖃᕈᓐᓇᖅᐸ ᑕᒪᓐᓇ 

ᖃᐅᔨᓴᖅᑕᐅᓯᒪᓕᕐᒪᖔᑦ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᖏᓐᓄᑦ, 

ᒥᓂᔅᑕ ᓴᒻᒧᖅᑐᖅ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᐃᓐᓇ ᐊᐱᖅᑯᓯᒋᔭᖓ 

ᑐᑭᓯᑦᑎᐊᓐᖏᑐᐃᓐᓇᖅᑕᕋᓘᕝᕙᑭᐊᖅ 

ᖃᐅᓱᐃᑦᑐᒥᓪᓗ ᐊᐅᓱᐃᑦᑐᒥᓘᕝᕙ 

ᐅᖃᐅᓯᖃᒻᒪᖔᖅ ᑐᑭᓯᑦᑎᐊᕈᒪᔪᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᓲᔪᖅ, ᐊᐱᕆᔭᐅᕗᑎᑦ. 

 

ᓲᔪᖅ: ᒥᓂᔅᑕ ᓴᖅᑭᑎᑦᑎᔪᓐᓇᖅᐸ ᒪᓕᒐᓕᐅᕐᕕᐅᑉ 

ᐃᓗᐊᓂ ᐊᔾᔨᒌᓂᒃ ᐃᖅᑲᓇᐃᔭᕐᕕᒻᒥ. ᑕᒻᒪᕋᒪᖃᐃ? 

ᐄ, ᐃᖅᑲᓇᐃᔭᕐᕕᒻᒥ ᖃᐅᔨᒪᔭᔅᓯᓐᓂᒃ ᐊᐅᓱᐃᑦᑑᑉ 

ᐃᒪᖃᐅᑎᖃᕐᕕᔅᓴᖓᑕ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᖏᓐᓄᑦ, 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑕᐃᓐᓇ ᐊᐅᓱᐃᑦᑑᑉ 

ᐃᒪᖃᐅᑎᖓ ᒫᓐᓇ ᐱᓕᕆᐊᖑᒻᒪᑦ 

ᑐᓴᐅᒪᓗᑦᑖᕋᑦᑕ ᑯᕕᔪᒥᒃ ᐃᒪᖃᐅᑎᖏᑦ 

ᐊᖅᑯᑎᖃᕐᒪᑕ. ᑖᓐᓇ ᓯᑉᑎᒻᐳ 2011-ᖑᑎᓪᓗᒍ 

ᐃᖅᑲᓇᐃᔭᕈᑎᒃᓴᐃᑦ ᓴᖅᑭᑎᑕᐅᓚᐅᖅᓯᒪᒻᒪᑕ 

ᐊᒻᒪᓗ ᑕᐃᒃᑯᐊ ᒫᓐᓇ ᐱᓕᕆᐊᕆᔭᐅᓂᕆᔭᖓ 

ᐱᐊᓂᒃᑕᐅᕝᕕᒃᓴᖃᓚᐅᖅᑐᖅ ᑕᒡᕙᓂ ᕕᕝᕗᐊᕆ 

2014-ᖑᑎᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᓯᕗᓪᓕᖅᐹᖅ, 

ᒥᔅᑐ ᓲᔪᖅ. 

 

ᓲᔪᖅ: ᐃᓱᒫᓗᒍᑎᖃᖅᑐᖃᖅᓯᒪᒻᒪᑦ 

ᐊᐅᓱᐃᑦᑐᒥᐅᓂᒃ ᐱᔾᔪᑎᒋᓪᓗᒋᑦ ᓄᓇᓕᐅᑉ ᒫᓐᓇ 

ᐃᒪᖃᐅᑎᖏᓐᓂᒃ ᒥᓂᔅᑕ ᑕᒪᑐᒥᖓ 

ᖃᐅᔨᓴᕈᓐᓇᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᖏᓐᓄᑦ, ᒥᔅᑐ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒥ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᓐᓇ ᖃᐅᔨᓴᖅᑕᐅᓪᓗᓂᓗ ᒫᓐᓇ 

ᐱᓕᕆᐊᖑᒻᒪᑦ ᐊᒻᒪᓗ ᑲᔪᓯᒋᐊᒃᑲᓐᓂᕐᓗᒍ 

ᖃᐅᓴᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑐᒡᓕᐊ, ᒥᔅᑕ 

ᓲᔪᖅ. ᖁᔭᓐᓇᒦᒃ. ᐃᓚᒋᔭᐅᔪᖅ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 027 - 4(1): ᐊᑐᓕᖅᑎᑕᐅᓂᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ 

(ᐊᖕᓇᑲᖅ) 

ᐊᖕᓇᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪᓗ 

ᑕᕝᕙᐅᕗᑏᖅᑲᒃᑲ ᑭᒡᒐᑐᖅᑕᒃᑲ, ᐃᓚᒃᑲᓗ. 

(ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ 

ᐊᐱᖅᑯᑎᒃᓴᖃᖅᑐᖓ ᐊᐱᖅᓱᖅᑕᐅᓗᐊᖅᐸᖏᒻᒪᑦ. 

 

ᐅᖃᖅᑎ, ᒪᓕᒐᒃᓴᖅ ᐊᖏᓂᖅᐹᖑᔪᖅ 

ᐊᓂᒍᖅᑎᑕᐅᓚᐅᖅᓯᒪᔪᖅ 

ᒪᓕᒐᓕᐅᖅᑎᐅᓚᐅᖅᑐᓄᑦ ᑕᐃᒎᓯᖃᖅᑐᖅ 

ᓄᓇᕗᒻᒥ ᓄᑖᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 

ᒪᓕᒐᖓᑦ. ᑖᔅᓱᒪᓐᖓᑦ ᑖᓐᓇ ᒪᓕᒐᖅ 

ᐃᓗᓕᖃᖅᑐᖅ ᑎᒃᑯᐊᖅᓯᓂᖅ 

ᐃᖅᑲᓇᐃᔭᖅᑎᐅᓚᐅᕐᓂᕐᒧᑦ ᑲᒪᔨᒃᓴᐅᑕᐅᔪᒥᒃ, 

ᐃᒻᒥᒃᑰᕐᓗᓂ ᑖᓐᓇ ᕿᒥᕐᕈᖃᑦᑕᕐᓂᐊᖅᑐᖅ 

ᑕᐃᒫᒍᓐᖏᑦᑑᖅᑐᖃᓐᓂᕋᐃᑉᐸᑦ ᐃᖅᑲᓇᐃᔭᕐᕕᐅᑉ 

ᐃᓗᐊᓂ. 

 

ᑖᓐᓇ ᒥᓂᔅᑕᕆᔭᐅᔪᖅ ᒪᓕᒐᓕᐅᕐᕕᒻᒧᑦ 

ᓇᓗᓇᐃᖅᓯᔪᓐᓇᖅᐸ ᖃᖓ ᓯᕗᓪᓕᖅᐹᑦ 

ᑲᑎᒪᔨᑦᑎᐊᕙᐅᓂᕐᒧᑦ ᑲᒪᔨᒃᓴᖅ 

ᑎᒃᑯᐊᖅᑕᐅᓛᕐᒪᖔᖓ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᐸᓗᑦᑐᕈᓗᑕᐃᓐᓇᐅᓵᕋᒪ, ᑖᓐᓇ 

ᐊᐱᖅᑯᑎᒋᒻᒪᒍ ᒥᔅ ᐊᖕᓇᑲᐅᑉ  



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓱᖅᑕᐅᓗᐊᖃᑦᑕᓐᖏᓐᓇᒪᒎᖅ. 

ᓇᓗᓇᐃᕐᓚᖓᐃ ᐊᐱᖅᓱᖅᑕᐅᓲᕈᓘᒻᒥᔪᖓᑦᑕᐅᖅ. 

 

ᐅᖃᖅᑎ, ᑭᓯᐊᓂ, ᐄ, ᑖᓐᓇ ᐱᕐᔪᐊᒻᒪᕆᐊᓗᒃ 

ᒪᓕᒐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 

ᐱᔨᑦᑎᕐᓂᖏᓐᓄᑦ ᒪᓕᒐᐅᑉ ᐃᓗᐊᒍᑦ 

ᓴᖅᑭᑕᐅᓂᐊᖅᑐᖅ. ᓲᕐᓗ ᐅᖃᐅᓯᐅᖃᑦᑕᖅᑐᖅ 

ᐅᖃᐅᓯᐅᔪᓂᒃ ᑕᒪᒃᑯᓂᖓ 

ᐱᓕᕆᐊᖃᖃᑦᑕᕋᔭᖅᑐᖅ ᑖᓐᓇ ᒪᓕᒐᐅᑉ 

ᐃᓗᓕᐊᓄᑦ ᐃᓕᖃᓯᐅᔾᔭᐅᓯᒪᒻᒪᑦ 

ᐱᓕᕆᕝᕕᑦᑎᓐᓄᑦ ᑕᒪᓐᓇ ᑲᒪᒋᔭᐅᕙᓪᓕᐊᔪᖅ, 

ᐊᐃᐳᕈ 2015-ᖑᓕᖅᐸ ᑐᖔᓂᓪᓘᓐᓃᑦ ᑖᓐᓇ 

ᐃᓐᓄᑦᑕᐅᓛᖅᑐᖅ, ᑭᓯᐊᓂᑦᑕᐅᖅ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᑐᓐᓂᖅᑯᑕᐅᔭᕆᐊᖃᕐᓂᐊᖅᑐᖅ 

ᐱᓕᕆᐊᕆᔭᐅᕙᓪᓕᐊᓕᑕᐃᓐᓇᕐᒪᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᒐᒋᐊᕈᑏᑦ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᖁᕕᐊᓈᓗᒃ ᑕᐃᒫᒃ ᓂᓪᓕᐅᑎᒐᕕᑦ. ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐱᔨᑦᑎᕐᓂᖏᓐᓄᑦ ᒪᓕᒐᖅ 

ᐃᓚᖓᑦ 6-ᒥ ᓈᓴᐅᑎᓕᒃ ᐅᖃᖅᓯᒪᒻᒪᑦ 

ᓴᐳᒻᒥᐅᓯᖅᑕᐅᓯᒪᖃᑦᑕᕐᓂᐊᖅᑐᒡᒎᖅ 

ᐃᖅᑲᓇᐃᔭᖅᑎᑦ ᐅᖃᐅᓯᖃᕌᖓᑕ ᐊᓯᖏᓐᓂᒃ 

ᑕᐃᒫᒍᓐᖏᑦᑑᓇᓱᒋᔭᒥᓂᒃ. ᑕᒪᓐᓇ ᐅᖃᐅᓯᕆᓪᓗᒍ 

ᐱᕐᔪᐊᖑᓂᕋᖅᑕᐅᓚᐅᖅᓯᒪᔪᖅ ᐊᒻᒪᓗ 

ᖃᐅᔨᓴᐃᓂᖏᑦ ᑕᒪᒃᑯᐊ 

ᒪᓕᒐᖃᐅᑦᑎᐊᕐᓂᐊᖅᑐᑎᒃ. 

 

ᐅᖃᖅᑎ, ᑖᓐᓇ ᓈᓴᐅᑎᓕᒃ 6 ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐱᔨᑦᑎᕐᓂᖏᓐᓄᑦ ᒪᓕᒐᖅ 

ᐊᑐᓕᖅᑎᑕᐅᓂᐊᖅᑐᒎᖅ ᐊᐃᐳᕈ 2015-ᒥ 

ᐅᕝᕙᓘᓐᓃᑦ ᐅᓪᓗᖓ ᐋᖅᑭᑦᑕᐅᓗᓂ ᑲᒥᓴᓇᒧᑦ. 

ᐅᖃᖅᑎ, ᐄ ᐃᑲᔪᖅᓱᐃᑦᑎᐊᖅᑐᖓ ᑕᒪᓐᓇ 

ᐊᑐᓕᖅᑎᑕᐅᑦᑕᐅᑎᒋᔪᓐᓇᕐᓂᐊᕐᒪᑦ 

ᐊᔪᕐᓇᕈᓐᓃᑐᐊᖅᐸᑦ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸᑦ ᑖᓐᓇ 6-ᖑᓂᕋᖅᑲᐅᔭᕋ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦ ᐱᔨᑦᑎᕐᓂᖏᓐᓄᑦ 

ᒪᓕᒐᖅ ᐃᓗᐊᓃᑦᑐᖅ ᖃᖓ 

ᐊᑐᓕᖅᑎᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐊᒻᒪᓗ ᖁᔭᓐᓇᒦᖅᑐᒍ ᒥᔅ ᐊᖕᓇᑲᖅ. 

ᐅᖃᖅᑎ,  ᓇᓚᐅᑦᑖᕈᓐᓇᖏᑦᑐᖓ 

ᖃᓄᐃᓐᓂᐊᕐᒪᖔᖅ, ᑭᓯᐊᓂ 

ᓇᓗᓇᐃᕐᕕᒋᔪᓐᓇᖅᑕᕋ ᒪᓕᒐᓕᐅᖅᑎ  

ᐱᕐᔪᐊᖑᔪᖅ ᓈᓴᐅᑎᓕᒃ 6-ᖑᓂᕋᖅᑲᐅᔭᐃᑦ 

ᒪᓕᒐᕐᒥ ᐱᓕᕆᔨᑦᑕᓄᓪᓗ ᐱᓕᕆᐊᖑᓕᖅᑐᓂ. 

ᐅᓪᓗᓕᖅᓱᖅᓯᒪᓕᖅᐳᖅ ᑖᓐᓇ ᑐᕌᕆᓪᓗᑎᒃᑯ 

ᐊᐃᐳᕈ 2015. ᑖᓐᓇ ᖃᐅᔨᒪᓕᕋᑦᑎᒍ 

ᑐᐊᕕᐅᑎᓇᓱᓐᓂᐊᓕᖅᐸᕗᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖁᕕᐊᓇᖅ ᐅᖃᕐᒪᑦ “ᑐᐊᕕᐅᑎᓇᓱᓐᓂᐊᓕᖅᐸᕗᑦ”. 

 

ᐅᖃᖅᑎ, ᑖᓐᓇ ᒪᓕᒐᖅ ᓇᓗᓇᐃᖅᓯᓯᒪᒻᒪᑦ 

ᑕᐃᒫᒍᓐᖏᑦᑑᓂᕋᖃᓯᐅᔾᔭᐅᓪᓗᓂ “ᐊᑐᕐᓂᓗᕐᓂᖅ” 

ᐊᒻᒪᓗ “ᒥᐊᓂᖅᓯᑦᑎᐊᓐᖏᓗᐊᕐᓂᐊᓗᒃ” ᒐᕙᒪᒃᑯᑦ 

ᑮᓇᐅᔭᖏᓐᓂᑦ ᐱᖁᑎᖏᓐᓂᓪᓘᓐᓃᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᓚᐅᕋᒪ ᓄᓇᕗᑦ 

ᐳᓚᕋᖅᑐᓕᕆᔨᒃᑯᑦ ᑕᐃᒫᒍᕙᓪᓚᐃᖏᑦᑐᖅ 

ᐊᑭᓕᐅᑎᖃᖅᑐᒥᓂᐅᒋᐊᒃᓴᖏᓐᓂᒃ, ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ ᐊᑐᖅᑐᒻᒪᕆᐅᕙᒃᑎᓪᓗᒋᑦ. 

 

ᑭᓯᐊᓂ ᑕᐃᓐᓇ ᓄᑖᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ ᓈᓴᐅᑎᓕᒃ 6 

ᐊᑐᓕᓚᐅᓐᖏᓐᓂᖓᓂ, ᒐᕙᒪᑦᑕ 

ᐃᖅᑲᓇᐃᔭᖅᑎᖏᑦ ᓴᐳᒻᒥᔭᐅᓯᒪᔾᔮᖏᒻᒪᑕ 

ᑕᐃᒫᒍᓐᖏᑦᑐᓂᑦ ᐅᓂᒃᑳᕋᓱᒋᐊᒃᓴᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐅᓂᒃᑳᖃᑦᑕᕆᐊᖃᕐᒪᖔᑕ 

ᑕᐃᒫᒍᓐᖏᑦᑑᕈᑕᐅᔪᓂᑦ ᐃᖅᑲᓇᐃᔭᕐᕕᖏᓐᓂ? 

ᖁᔭᓐᓇᒦᒃ ᐅᖃᖅᑏ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᓯᔅ ᐊᖕᓇᑲᐅᑉ ᐅᖃᐅᓯᕆᓚᐅᖅᑕᖏᑦ 

ᐱᓇᓱᐊᕈᓯᐅᓚᐅᖅᑐᒥ ᐊᕙᓗᑕᐅᕗᑦ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑐᓂᔭᐅᕙᒃᑐᓄᑦ 

ᐃᑲᔫᑕᐅᕙᒃᑐᓄᓪᓗ ᑎᓕᐅᕈᑎᒃ 801-ᒥ. 

ᐱᓕᕆᕕᓕᒫᓂ ᐊᖓᔪᖅᑲᐅᑏᑦ ᑐᓪᓕᖏᑦ 

ᑲᒪᔨᐅᑎᑕᐅᕗᑦ ᑐᓐᓂᖅᑯᑎᒋᔭᐅᖃᑦᑕᖅᑐᒍᑦ 

ᑮᓇᐅᔭᓂᒃ ᐅᑎᖅᑎᑕᐅᒋᐊᑐᓐᖏᑦᑐᓂᓪᓗ. ᐃᒃᑯᐊ 

ᐊᖏᕈᑎᓂ ᐅᖃᖅᓯᒪᔪᖃᖅᑰᖅᑐᑦ 

ᑭᐅᖃᑦᑕᕆᐊᖃᕐᓂᕐᒥ 

ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᕐᓂᕐᒥᓪᓗ.  

 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎ ᑕᐃᒫᑦᑎᐊᖏᑦᑐᖅ 

ᐱᔭᐅᔪᖃᕋᓱᒋᓐᓂᕈᓂ ᐅᖃᕆᐊᓖᑦ ᐊᖓᔪᖅᑳᒥᓄᑦ 

ᖁᓛᒍᓪᓘᓐᓃᑦ, ᒥᓂᔅᑕᐅ ᑐᓪᓕᐊᓄᓪᓘᓐᓃᑦ ᑕᒪᓐᓇ 

ᑲᒪᒋᔭᐅᔭᕆᐊᖃᕐᒪᑦ ᐱᓕᕆᕕᓕᒫᑦ 

ᐊᖓᔪᖅᑲᐅᑎᖏᓐᓄᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᓗᒃ ᐃᖃᓗᓐᓂ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 028 - 4(1): ᐊᑐᓕᖅᑎᑕᐅᓂᖏᑦ 

ᐋᖅᑭᒋᐊᕈᑕᐅᓯᒪᔪᑦ ᐃᒥᐊᓗᓕᕆᓂᕐᒧᑦ 

ᒪᓕᒐᕐᒧᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᓯᑎᐱᕆᐅᑎᓪᓗᒍ ᐊᕐᕌᓂ ᐃᒥᐊᓗᓕᕆᓂᕐᒧᑦ 

ᒪᓕᒐᖓᓄᑦ ᐋᖅᑭᒋᐊᕈᑕᐅᔪᑦ 

ᑲᔪᓯᑎᑕᐅᓚᐅᖅᓯᒪᒻᒪᑕ ᒪᓕᒐᓕᐅᖅᑎᐅᓚᐅᖅᑐᓄᑦ 

ᑭᖑᓪᓕᕐᓄᑦ. ᒪᓕᒐᓕᐅᖅᑏᑦ 

ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᐋᖅᑭᒋᐊᕈᑎᐅᓂᐊᖅᑐᓂᒃ ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᒐᕙᒪᒃᑯᒡᒎᖅ ᐆᑦᑐᕋᐅᑎᖃᓛᕆᐊᒃᓴᖅ 

ᐱᓕᕆᕙᓪᓕᐊᓛᕈᒪᓪᓗᑎᒃ ᐃᒥᐊᓗᑦᑖᕐᕕᒻᒥ 

ᓄᓇᕗᒻᒥ. 

ᐅᖃᖃᑎᒋᓪᓗᒋᑦ ᑕᐃᒃᑯᐊ ᓂᕈᐊᖅᑎᒋᔭᒃᑲ 

ᐅᓄᖅᑐᑦ ᐃᑲᔪᖅᑐᐃᓪᓚᕆᒻᒪᑕ ᑕᐃᒫᑦᑎᐊᖅ 

ᑲᔪᓯᒋᐊᕐᒥᖃᖁᓪᓗᒍ ᐃᒥᐊᓘᑉ 

ᓂᐅᕕᖅᑕᐅᖃᑦᑕᕐᓂᖓᓄᑦ ᑕᒫᓂ ᐃᖃᓗᓐᓂ, 

ᑕᕝᕘᓇᓗ ᒪᓕᒐᓕᐅᖅᑎᐅᖃᑎᒻᒫ ᐊᕐᕕᐊᑦ 

ᓂᒋᐊᓄᑦ ᐃᓱᒫᓘᑎᒋᔭᖓᓄᑦ ᐃᑲᔫᑎᖃᕋᔭᖅᑐᓂ 

ᒪᐅᓇᑐᐃᓐᓇᖅ ᐃᒥᐊᓗᑦᑖᕐᓂᐅᕙᒃᑐᒥᒃ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᓕᖓᓕᕐᒪᖔᖅ 

ᑕᒪᓐᓇ ᒐᕙᒪᒃᑯᑦ ᐸᕐᓇᐅᑎᒋᔭᖏᑦ ᑕᒪᑐᒨᓇ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ ᕼᐃᒃᔅ. ᒪᓕᒐᒃᓴᖅ 

ᑕᐃᓐᓇ ᐅᖃᖅᓯᒪᔪᖅ, ᐆᑦᑐᕋᐅᑎᒥᑦ 

ᐅᖃᐅᓯᖃᓚᐅᖅᓯᒪᔪᒍᑦ ᓄᓇᓕᓐᓂᑦ 

ᑕᐃᓚᐅᓐᖏᑦᑕᕗᓪᓘᓐᓃᑦ ᓄᓇᓕᒃ 

ᓇᓕᐊᖑᓂᐊᕐᒪᖔᖅ ᐃᓱᒪᖅᓲᑎᒋᔭᐅᓂᐊᖅᑐᕐᓂ 

ᓄᓇᓕᓐᓂᑦ. ᐅᖃᓚᐅᖅᓯᒪᒐᓗᐊᖅᑐᒍᑦ ᐊᕐᕌᓂ 

ᐃᒻᒪᖃ ᑕᐃᒪᓐᓇᐃᑦᑐᒥᑦ ᓴᖅᑭᑦᑎᓛᕐᓂᐊᕐᓂᕋᖅᑐᑕ 

ᐆᑦᑐᕋᖅᑕᐅᓗᓂ. 

 

ᑐᓴᕋᓱᐊᖅᑳᕐᕕᒋᔪᒪᒐᑦᑎᒍ ᑕᐃᒃᑯᐊ ᓄᓇᓖᑦ 

ᐃᒥᐊᓗᒻᒥᑦ ᓂᐅᕕᐊᔅᓴᖃᕈᒪᑐᐃᓐᓇᕆᐊᓖᑦ. 

ᐱᓕᕆᕕᖓ ᐃᖅᑲᓇᐃᔭᖅᑎᖏᑦ, ᐊᖏᔪᖅᑲᐅᑎᖏᑦ 

ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 

ᓴᓇᕙᓪᓕᐊᓕᖅᑑᒐᓗᐊᖅ ᐱᐅᓯᐅᓂᐊᖅᑐᓂᒃ ᖃᓄᖅ 

ᑕᒪᓐᓇ ᐊᑐᖅᑕᐅᒐᔭᕐᒪᖔᑦ. ᑕᒪᒃᑯᐊ 

ᐅᖃᐅᓯᐅᔪᓐᓇᕐᒪᖔᑕ ᖃᓄᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕼᐃᒃᔅ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ ᑭᐅᒻᒪᑦ ᑖᔅᓱᒧᖓ. 

ᑕᕝᕙᓂᔅᓴᐃᓐᓇᖅ ᐊᐱᖅᑯᑎᒋᓪᓗᒍ, ᑕᐃᔅᓱᒪᓂ 

ᑭᖑᓂᑦᑎᓐᓂ ᒪᓕᒐᓕᐅᖅᑏᑦ 

ᐃᓱᒪᔅᓴᖅᓯᐅᕈᑎᖃᓚᐅᖅᓯᒪᒻᒪᑕ 

ᐋᖅᑭᒋᐊᕈᑕᐅᖁᓪᓗᒍ ᒪᓕᒐᒃᓴᒧᑦ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐃᒪᓐᓇ ᓂᐅᕕᕐᕕᖃᓕᖅᐸᑕ 

ᐃᒥᐊᓗᓐᓄᑦ ᒪᑐᐃᖅᓯᒐᔭᓐᖏᑦᑐᑦ ᐃᒥᐊᓗᑦᑖᕐᕕᒻᒥ 

ᑭᓯᐊᓂ ᓄᓇᓕᓐᓂ ᐃᑲᔪᖅᑐᖅᑕᐅᓚᐅᕐᓗᑎᑦ. 

ᓄᓇᓖᑦ ᐃᓚᐅᒐᔭᖅᑐᑦ ᑕᒪᒃᑯᓂᖓ 

ᒪᓕᒐᓕᐅᖅᑎᐅᔪᑦ ᓂᓪᓕᕐᕕᔅᓴᖃᕐᓗᑎᒃ ᖃᑦᑎᓂᒃ 

ᐃᒥᐊᓗᓐᓂᒃ ᓂᐅᕐᕈᑎᖃᕈᓐᓇᕐᒪᖔᑕ 

ᐊᑐᐊᒐᖃᕐᓗᑎᓪᓗ ᐋᓐᓂᖅᓯᖅᑕᐃᖁᓗᒋᑦ. 

 

ᑭᐅᕌᕐᔪᕋᑖᖅᑕᕋᓗᐊᖓ ᐊᐱᖅᑯᑎᒋᕋᑖᖅᑕᕋ. 

ᐃᖃᓗᐃᑦ ᐃᓄᒋᐊᑦᑐᐊᓘᓕᕐᒪᑦ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐃᖏᕐᕋᓂᐅᔪᒥᒃ ᐱᓕᕆᕕᒻᒥᑦ 

ᐊᑐᖅᑕᐅᒐᔭᖅᑐᒥᑦ ᑐᓴᕋᓴᐊᕐᓂᖃᕋᔭᖅᑐᓂᒃ 

ᑕᕝᕙᓂ ᓄᓇᓕᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᕼᐃᒃᔅ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐃᖅᑲᐃᑎᑦᑎᔪᐊᓐᓅᒻᒪᑦ 

ᐱᓕᕆᔭᐅᕙᓚᐅᖅᑐᓂᒃ ᒪᓕᒐᓕᐅᕐᕕᑦᑎᓐᓂᑦ. ᐄ, 

ᑕᐃᒃᑯᐊ ᑐᓴᕋᓱᐊᕐᕕᒋᔭᕗᑦ ᓄᓇᓕᓕᒫᑦᑎᐊᑦ 

ᓇᓕᐊᑐᐃᓐᓇᖅ ᐃᒥᐊᓗᒻᒥᑦ 

ᓂᐅᕕᐊᔅᓴᖃᕈᒪᓐᓂᖅᐸᑕ ᐊᒻᒪᓗᑦᑕᐅᖅ ᐃᖃᓗᐃᑦ 

ᐱᔪᒪᓐᓂᖅᐸᑕ ᑐᓴᖅᑎᑦᑎᔭᕆᐊᓖᑦ 

ᑮᓇᐅᔭᓕᕆᕕᒃᑯᑦ ᐱᓕᕆᕕᖓᓐᓂᑦ. 

 

ᒫᓐᓇ ᐸᕐᓇᐃᕙᓪᓕᐊᓂᕐᒦᒃᑲᑦᑕ ᓴᓇᕙᓪᓕᐊᓪᓗᑕᓗ 

ᐱᐅᓯᐅᒐᔭᖅᑐᒥᒃ ᑐᓴᕋᓱᐊᕐᓂᐅᒐᔭᖅᑐᒥᒃ ᓄᓇᓕᖕᓂ 

ᓇᓕᐊᖕᓂᑐᐃᓐᓇᖅ. ᖃᓄᖅ ᑕᒪᒃᑯᐊ 

ᐆᒃᑐᕋᐅᑕᐅᓗᑎᒃ ᖃᐅᔨᓴᐅᑕᐅᓂᖏᑦ 

ᐱᓕᕆᔭᐅᔪᓐᓇᕐᒪᖔᑕ ᖃᓄᕐᓗ 

ᐃᖏᕐᕋᓂᖃᕈᓐᓇᕐᒪᖔᖅ ᓄᓇᓕᖕᓂᕐᒥᐅᑕᓕᒫᑦ 

ᐃᓗᐊᖅᓴᕐᓗᑎᑦ ᐊᑲᖅᓴᕐᓗᑎᑦ ᖃᓄᐃᒃᓴᖏᓪᓗᑎᒃ  

ᐆᒃᑐᕋᐅᑎᒥᒃ ᖃᐅᔨᓴᐃᓂᖃᓕᕋᑦᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎᑦ ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᖁᔭᓐᓇᒦᖅᐸᕋ ᑭᐅᔾᔪᑎᖓᓄᑦ. ᐅᖃᖅᑎ, 

ᑕᕝᕙᓂᑦᑕᐃᓐᓇᖅ ᑕᐃᒪᓐᓇᒃ ᐃᖃᓗᖕᒥᐅᑦ 

ᓈᒻᒪᒃᓴᖁᓪᓗᒋᑦ ᐊᕐᕌᓂ ᐃᒥᐊᓗᓕᕆᓂᕐᒧᑦ ᒪᓕᒐᖅ 

ᐅᖃᖅᓯᒪᓚᐅᕐᒪᑦ ᑕᐃᒃᑯᐊ ᑮᓇᐅᔭᐃᒡᒎᖅ 

ᐊᑐᖅᑕᐅᔪᓐᓇᖅᑐᑦ ᐅᑎᖅᑕᐃᓐᓇᖃᑦᑕᖅᑐᑦ 

ᐃᓕᓐᓂᐊᖅᑎᑦᑎᔾᔪᑎᖃᕐᓗᑎᑦ 

ᐃᒥᐊᓗᓗᐊᖅᑕᐃᓕᒪᓂᕐᒥᒃ ᑎᑭᓪᓗᒍ ᖃᓄᖅ 

ᐅᓄᖅᑎᒋᔪᓂᒃ ᐃᒥᕈᓐᓇᕐᒪᖔᑕ. ᑕᖅᑭᑦ 

ᐱᖓᓲᔪᖅᑐᑦ ᐊᓂᒍᖅᓯᒪᓕᕐᒪᑕ ᒪᓕᒐᓕᐅᖅᑎᓄᑦ 

ᐊᓂᒍᖅᑎᑕᐅᓚᐅᖅᑐᑦ. 

 

ᒥᓂᔅᑕ ᐃᓚᖓᒍᑦ ᑭᐅᖅᑲᐅᒻᒪᑦ, ᐃᖃᓗᐃᑦ 

ᐃᓄᒋᐊᕐᓂᖓ ᒪᓕᒃᑐᒍ, ᒥᓂᔅᑕᖃᐃ 

ᓇᓗᓇᐃᕆᒋᐊᒃᑲᓐᓂᕈᓐᓇᖅᐸ ᖃᓄᖅ ᐱᓕᕆᕕᖓ 

ᐸᕐᓇᐃᒐᔭᕐᒪᖔᑕ ᑲᑎᒪᖃᑎᖃᕐᓂᐊᓂᕐᒥᓂᑦ ᑕᒫᓂ 

ᓄᓇᓕᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃᑕᐅᖅ ᒥᔅᑕ ᕼᐃᒃᔅ ᐊᐱᕆᒐᕕᑦ. 

ᒥᔅᑕ ᕼᐃᒃᔅ ᖃᐅᔨᒪᔪᖅ ᓂᕈᐊᕐᔪᐊᖅᓯᒪᒐᑦᑕᐃᓛᒃ 

ᒫᓐᓇᐅᔪᖅ ᐊᖑᒻᒪᑎᓐᓇᓱᓕᑕᐃᓐᓇᕋᑦᑕ ᑕᒪᒃᑯᓂᖓ 

ᐃᖅᑲᓇᐃᔭᖅᑕᐅᓯᒪᓐᖏᑦᑐᓂᑦ ᑕᐃᒃᑯᐊᓗ 

ᒪᓕᒐᕋᓛᖏᑦ ᐋᖅᑭᒃᓱᖅᑕᐅᔭᕆᐊᖃᖅᖢᑎᒃ 

ᐃᖅᑲᓇᐃᔭᖅᑕᐅᔭᕆᐊᖃᖅᖢᑎᖏᓛᒃ ᑕᐃᑲᓐᖓᑦ 

ᐃᒥᐊᓗᒃᑖᕈᑕᐅᕕᓂᕐᓂᑦ ᑮᓇᐅᔭᓂᑦ ᐅᑎᖅᑕᖅᑐᓂᒃ 

ᓴᓇᔭᐅᓂᐊᖅᖢᑎᑦ. ᑭᓯᐊᓂᓕ ᒪᓕᒐᕋᓛᖏᑦ 

ᑕᐃᒃᑯᐊ 2014-15 ᐱᒋᐊᓕᖅᐸᑕ ᑖᒃᑯᐊᓗ 

ᒥᓂᔅᑕᐃ ᑲᑎᒪᔨᖏᑦ ᐋᖅᑭᒃᓱᐃᓂᐊᖅᖢᑎᑦ 

ᖃᔅᓯᑖᓚᐃᔭᕆᐊᖃᕐᓂᐊᕐᒪᖔᑦ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᐃᑎᑦᑎᔭᕆᐊᖃᕐᓂᐊᕐᒥᔪᖓ ᒥᔅᑕ ᕼᐃᒃᔅᒥᒃ 

ᑮᓇᐅᔭᐃᑦ ᐱᔭᐅᔪᑦ ᑕᐃᒃᑯᐊ ᐃᒥᐊᓗᖕᒧᑦ 

ᐅᓄᖅᑐᐊᓘᓐᖏᒻᒪᑕ, $1.5 

ᒥᓕᐊᖏᓐᓃᑉᐸᓪᓚᐃᔫᒐᓗᐊᑦ. ᑕᕝᕙ 

ᑮᓇᐅᔭᓕᐅᕆᔭᐅᖃᑦᑕᖅᑐᑦ ᑖᒃᑯᓇᓐᖓᑦ. 

ᖃᔅᓯᑖᓚᓂᑦ ᐊᑐᕐᓂᐊᕐᒪᖔᑕ ᓇᓗᓇᕐᓚᖕᒪᑦ 

ᐃᒥᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᑭᒡᒐᖅᑐᖅᑐᖅ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ. 

 

ᐊᐱᖅᑯᑦ 029 - 4(1): ᑐᓵᔨᐅᖃᑦᑕᖅᑐᑦ 

ᐋᓐᓂᐊᕕᓕᐊᕈᔾᔭᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒥᓂᔅᑕᒧᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐅᓄᖅᑐᑲᓪᓚᐃᑦ 

ᐊᐱᖅᑯᑕᐅᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ 

ᐃᓅᓕᓴᖅᑕᐅᒋᐊᖅᑐᖅᑐᑦ ᐊᐅᓪᓚᖃᑦᑕᖅᑐᑦ 

ᐊᑐᐊᒐᖓ. 

 

ᐅᖃᓚᐅᖅᓯᒪᔪᑦ ᐱᖃᑎᖃᖃᑦᑕᕈᓐᓇᖅᑐᒍᑦ ᐃᓄᐃᑦ 

ᖃᓪᓗᓇᐅᔭᕈᓐᓇᖏᑦᑐᑦ ᐊᐅᓪᓚᕐᓂᐊᓕᖅᐸᑕ 

ᑕᐃᒃᑯᐊ ᑐᓵᔨᖃᓐᖏᑦᑐᓄᑦ ᖃᓪᓗᓈᑦ ᓄᓇᖓᓐᓂ. 

 

ᐃᓚᖓᑦ ᐃᓱᒫᓘᑎᒋᔭᐅᒐᔪᒃᑐᖅ ᓴᓂᑭᓗᐊᕐᒥ 

ᐅᖃᐅᓯᖏᑦ ᐊᔾᔨᒌᓐᖏᐊᕐᔪᖕᒪᒋᑦ ᑭᕙᓪᓕᕐᒥᐅᓄᑦ 

ᐅᖃᐅᓯᖃᑎᖃᓐᖏᒻᒪᑕ ᑭᕙᓪᓕᕐᒥᐅᓂᑦ. 

ᑐᓵᔨᖃᐅᑦᑎᐊᖅᑐᐊᓘᔪᒃᓴᐅᔫᒐᓗᐊᑦ ᑖᕙᓂ 

ᐅᖃᐅᓯᖃᑎᒌᓐᖏᓗᐊᕌᕐᔪᖕᓂᖓᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᕈᓐᓇᖅᐹ ᒥᓂᔅᑕ ᖃᓄᐃᓕᐅᓕᕐᒪᖔᑕ ᑖᒃᑯᐊ 

ᖃᓄᖅ ᑐᓵᔨᖃᖅᑎᑦᑎᖃᑦᑕᕐᓂᐊᕐᒪᖔᑕ  

ᐊᐅᓪᓚᕆᐊᖅᑐᖅᑐᑦ ᐋᓐᓂᐊᕕᓕᐊᖅᑐᓂᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊ: ᖁᔭᓐᓇᒦᒃ ᐅᖃᖅᑎᑦᓯᔨ, 

ᐊᒻᒪᓗ ᑖᓐᓇ ᖁᔭᓐᓇᒦᖅᐸᕋ ᐊᐱᖅᑯᑎᑦᑎᐊᕙᒻᒥᒃ. 

ᑕᐃᒪ ᑐᓴᐅᒪᔭᒃᑯᑦ ᑖᒃᑯᐊ ᑐᓵᔨᑕᖃᖅᐸᑦ 

ᒪᓕᒐᐅᔪᖅ ᑖᓐᓇ ᐃᓚᖓ ᑕᐃᑲᓂ ᐅᐸᑦᑕᐅᓲᖑᒻᒪᑦ 

ᓘᑦᑖᓕᐊᖅᑐᓄᑦ. ᖃᐅᔨᒪᔭᒃᑯᓪᓕ 

ᑐᓴᐅᒪᑎᑕᐅᓂᒃᑯᑦ ᓴᓂᑭᓗᐊᕐᒥ ᐅᖃᐅᓯᖓᑦ 

ᐊᔾᔨᒋᑦᑎᐊᖏᓐᓇᑦᑎᒍᑦ. ᒫᓐᓇ ᐋᖅᑭᒃᑕᐅᓯᒪᕙᒃᑐᑦ 

ᓴᓂᑭᓗᐊᕐᒥᐅᑦ ᑕᐅᓄᖓ 

ᐋᓐᓂᐊᕐᕕᓕᐊᕐᓂᐊᕐᓂᕋᕋᑕ ᓄᓇᓕᖓᑕ ᐅᖓᑖᓄᑦ 

ᑕᐅᓄᖓ ᑰᔾᔪᐊᕌᓗᒻᒧᑦ ᐅᐃᓂᐸᐃᒧᓘᓐᓃᑦ, 

ᐋᓐᓂᐊᕕᓕᐊᕐᓂᕋᕋᑦᑕ ᒪᓕᑦᑎᑕᐅᒐᔪᑉᐸᑦᑐᑦ 

ᑕᒪᓐᓇ ᐅᖃᐅᓯᖃᑎᒌᑦᑎᐊᖏᓐᓂᕗᑦ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᐅᓗᐊᓐᖏᑦᑑᒐᓗᐊᖅ ᒥᓂᔅᑕ 

ᓇᓗᓇᐃᖅᓯᕋᑖᑦᑎᐊᕐᒪᑦ ᐃᓕᓴᖅᓯᔪᒡᒎᖅ 

ᐅᖃᐅᓯᖃᑎᒋᔭᐅᑦᑎᐊᓐᖏᒻᒪᑕ ᓴᓂᑭᓗᐊᕐᒥᐅᑦ 

ᐊᒻᒪᓗ ᐱᓕᕆᐊᖃᓕᖅᑐᒡᒎᖅ ᑐᓵᔨᖃᕆᐊᖃᕐᓂᖏᑦ 

ᐋᖅᑭᒃᑕᐅᑦᑎᐊᖁᓪᓗᒍ. ᖁᔭᓐᓇᒦᕈᒪᑐᐃᓐᓇᓕᖅᑕᕋ  

ᒥᓂᔅᑕ ᐊᒻᒪ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ, ᐊᕝᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 030 - 4(1): ᒪᐅᓇᑐᐃᓐᓇᖅ 

ᐃᒥᐊᓗᒻᒥᒃ ᓂᐅᕕᐊᒃᓴᖃᖅᑕᐃᓕᒍᑏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓂᐊᖅᑕᒃᑲ ᒪᓕᒐᓕᕆᔨᒃᑯᑦ 

ᒥᓂᔅᑐᖓᓄᖅᑲᐃ 

 

ᐅᖃᖅᑲᐅᒐᒪᐃᓛᒃ ᑲᑎᒪᔨᐅᑉ ᐅᖃᐅᓯᒃᓴᖏᑎᒍᑦ 

ᐊᑐᓕᖁᔭᓕᐊᕆᔭᐅᓯᒪᔪᖅ ᑕᐃᒃᑯᓂᖓ  

ᕿᒥᕐᕈᓇᓚᐅᖅᓯᒪᔪᓂᒃ ᓄᓇᕘᒥ ᐃᒥᐊᓗᐃᑦ 

ᒪᓕᒐᔾᔪᐊᖏᓐᓂ. ᓄᓇᕘᑉ ᒐᕙᒪᒃᑯᖏᑦ 

ᐃᒪᐃᓐᓇᐃᖁᔭᐅᓪᓗᑎᒃ. ᐃᒪᓐᓇ ᐅᖃᓚᐅᖅᓯᒪᔪᑦ, 

ᓴᓐᖓᒃᑎᒋᐊᓪᓗᑎᒃ ᑕᐃᒃᑯᓂᖓ 

ᕿᓂᕆᐊᖃᖅᑲᑦᑕᓐᓂᒻᒧᑦ ᒪᓕᒐᔾᔪᐊᖏᓐᓂᒃ 

ᑕᐃᒪᓐᓇ ᐊᒻᒪᓗ ᐊᖅᓵᖅᓯᔪᓐᓇᓪᓗᑎᒃ 

ᒪᓕᒐᔾᔪᐊᓃᓪᓗᑎᒃ ᓂᐅᕐᕈᑎᖃᖃᑦᑕᓐᓂᐊᖏᒻᒪᑕ 

ᐱᕋᔭᒡᓗᑎᒃ ᐃᒥᐊᓗᓐᓂᒃ. 

 

ᒐᕙᒪᒃᑯᑦ ᑭᒡᒍᓯᐅᓚᐅᖅᑐᖅ 

ᐊᑐᓕᖁᔭᓕᐊᕆᔭᐅᓯᒪᔪᑦ, ᑖᒃᑯᐊᒎᖅ 

ᕿᒥᕐᕈᓇᕈᓘᔭᖃᑦᑕᓐᓂᐊᖅᑐᑦ ᐊᖅᓵᖅᓯᖃᑦᑕᓐᓂᒻᒧᑦ 

ᒪᓕᒐᔾᔪᐊᖑᓂᐊᖅᑐᖅ ᐱᕋᔭᒡᓗᑎᒃ ᐃᒥᐊᓗᓐᓂᒃ 

ᓂᐅᕐᕈᑎᖃᖃᑦᑕᖅᑐᑦ ᓄᖅᑲᔾᔫᒥᖁᓪᓗᒋᑦ. 

 

ᒥᓂᔅᑕ ᐅᖃᐅᔾᔨᔪᓐᓇᖅᐸ ᒪᓕᒐᓕᐅᕝᕕᒻᒥ ᖃᖓᒃᑯᑦ 

ᓴᖅᑭᑦᑎᓂᐊᒻᒪᖔᑕ ᐊᖅᓵᖅᓯᖃᑦᑕᓐᓂᒻᒧᑦ 

ᒪᓕᒐᔾᔪᐊᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᓐᓇ ᐅᖃᐅᓯᕆᕙᓪᓕᐊᔭᕗᑦ 

ᐊᒻᒪᓗ ᐸᓐᓇᑉᐸᓪᓕᐊᔪᒍᑦ. ᑕᒫᓂᖃᐃ 

ᑕᖅᑭᕆᓂᐊᖅᑕᑎᓐᓂ ᖃᐅᔨᕙᓪᓕᐊᓂᐊᖅᑐᒍᑦ 

ᖃᓄᐃᓕᐅᖅᐸᓪᓕᐊᓂᐊᒻᒪᖔᑦᑕ. ᑕᒪᓐᓇ 

ᐸᓐᓇᑦᑎᐊᕆᐊᖃᕐᓂᐊᕐᖓᑦ ᐋᖅᑭᔅᓱᐃᓂᐊᕈᑦᑕ 

ᑕᐃᒪᐃᑦᑐᒥᒃ. ᖃᐅᔨᒪᔪᖓ ᑕᐃᒪᐃᑦᑐᒥᒃ 

ᐊᓚᒃᑲᐃᓇᓱᒃᐸᓐᓂᐊᖅᑐᒍᑦ ᐊᒻᒪᓗ ᑭᓯᐊᓂ, 

ᐊᑐᖅᑕᐅᑦᑎᐊᕆᐊᖃᓐᓂᐊᒻᒥᒻᒪᑦ ᐊᑕᓕᖅᑲᑦ. ᑖᓐᓇ 

ᕿᒥᕐᕈᑎᐊᕆᐊᖃᕋᑦᑎᒍᑦ ᐊᑐᓕᓚᐅᓐᖏᓐᓂᖓᓂ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᐅᑉ 

ᐅᖃᕝᕕᔅᓴᖓᓐᓂ ᐅᓪᓗᒥ, ᐊᕐᕌᓂ ᑖᒃᑯᐊ  

ᑎᓕᔭᐅᓚᐅᖅᓯᒪᒻᒪᑕ ᕿᒥᕐᕈᓇᖁᔭᐅᔪᑦ ᓄᓇᕘᒥ 

ᒪᓕᒐᔾᔪᐊᖏᓐᓂᒃ ᐃᒥᐊᓗᓕᕆᓂᒻᒧᑦ. 7-ᒍᖅ 

ᖁᓕᐅᔪᓂᒃ ᑲᓇᑕᒥ ᑖᒃᑯᐊ ᐊᖅᓵᖅᓯᓂᒻᒧᑦ 

ᒪᓕᒐᔾᔪᐊᖃᓕᒻᒪᑕ ᐃᒥᐊᓗᒻᒥᒃ 

ᓂᐅᕐᕈᑎᖃᖅᐸᒃᑐᓄᑦ ᐱᕋᔭᒡᓗᑎᒃ. 

ᖃᐅᔨᒪᒐᓗᐊᖅᑐᖓ ᐱᒻᒪᕆᐅᒻᒪᑦ ᒪᓕᒐᔾᔪᐊᖅ 

ᐊᑐᖅᑕᐅᒐᔪᓐᖏᑦᑑᒐᓗᐊᖅ. ᓲᓪᓗ 

ᓇᓗᓇᖅᑰᔨᓐᖏᒻᒪᑦ ᐃᓕᑉᐹᓪᓕᕈᓐᓇᕋᑦᑕ 

ᒐᕙᒪᐅᖃᑎᑦᑎᓐᓂᒃ ᐊᓯᑦᑎᓐᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓇᓕᐊᒃ ᑲᓇᑕᒥ ᒐᕙᒪᐅᔪᑦ 

ᓇᓕᐊᒃ ᑕᐃᒪᐃᑦᑐᓂᒃ ᐊᖅᓵᖅᓯᓂᒻᒥᒃ 

ᒪᓕᒐᔾᔪᐊᖃᒻᒪᖔᑕ ᓄᓇᕘᑉ 

ᐃᔾᔪᐊᖅᑕᐅᔪᓐᓇᓛᖑᓂᐊᖅᑐᒥᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᓂᒃᑳᓂᒃ 

ᐱᑕᖃᖅᑑᒐᓗᐊᖅ ᑕᐃᒃᑯᓂᖓ ᐊᑐᕈᓐᓇᖅᑕᑦᑎᓐᓂᒃ 

ᐊᓯᑦᑎᓐᓂᒃ ᒐᕙᒪᐅᔪᓂᒃ ᐃᔾᔪᐊᕈᓐᓇᖅᑕᑦᑎᓐᓂᒃ. 

ᑕᒻᒪᖅᓯᒪᔪᖅᑕᖃᐅᒻᒥᒻᒪᑦᑕᐅᖅ. ᑕᐃᒪᓐᓇ 

ᒪᓕᒐᔾᔪᐊᓕᕆᓕᕌᖓᑦᑕ 

ᐅᔾᔨᖅᓱᑦᑎᐊᕆᐊᖃᕈᒪᒐᑦᑕ, ᑕᐃᒃᑯᐊ ᒪᓕᒐᔾᔪᐊᕗᑦ 

ᓄᓇᕘᒥ ᐊᑑᑎᖃᑦᑎᐊᖁᓪᓗᒋᑦ. ᑕᐃᒪᓐᓇ 

ᓇᐅᑦᑎᖅᓱᕋᑦᑎᒍᑦ ᐊᓯᖏᑦ ᒐᕙᒪᐅᒻᒥᔪᑦ 

ᖃᓄᐃᓕᖓᓕᒻᒪᖔᑕ ᒪᓕᒐᔾᔪᐊᖏᑎᒍᑦ. ᑕᐃᒪᓐᓇ 

ᐃᖅᑲᓇᐃᔭᑦᑎᐊᓛᖅᑐᔅᓴᐅᔫᒐᓗᐊᑦ ᐱᓕᕆᕕᑦᑕ 

ᐃᓗᐊᓂ ᓴᖅᑭᑦᑎᓛᕋᑦᑕ ᐃᓘᓐᓇᑦᑎᐊᖏᑦ 

ᐱᓕᕆᖃᑕᐅᑦᑎᐊᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓚᖓᑦᑕᐅᖅ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᖅ 

ᐊᕐᕌᓂ ᐅᓂᒃᑳᓕᐊᓂ ᕿᒥᕐᕈᔨᓄᑦ ᐃᒥᐊᓗᐃᑦ 

ᓄᓇᕘᒻᒥ ᒪᓕᒐᔾᔪᐊᖓᓐᓂ ᒐᕙᒪᒃᑯᒡᒎᖅ 

ᐃᒪᐃᓕᐅᕆᐊᖃᖅᑐᓐ, ᐅᖃᖅᖢᑎᒃ. 

ᑐᑭᒧᐊᒃᑎᑦᑎᔭᕆᐊᓖᑦ ᑐᓴᐅᒪᑎᑦᑎᔭᕆᐊᓖᑦ 

ᓄᐊᑦᑎᔭᕆᐊᓖᓪᓗ ᑐᓴᒐᔅᓴᓂᒃ ᐅᒥᐊᓗᒻᒥᒃ 

ᓂᐅᕕᖃᑦᑕᓐᓂᒻᒥᒃ ᓚᐃᓴᓐᓯᖃᖅᑐᓂᒃ  

ᓂᐅᕐᕈᑎᖃᖃᑦᑕᓐᓂᒻᒧᓪᓗ. ᐊᒻᒪᓗᑦᑕᐅᖅ 

ᒪᓕᒐᔾᔪᐊᑦ ᒪᓕᒐᓐᓂᒃ ᑕᐃᒃᑯᓂᖓ 

ᒪᓕᒃᑕᐅᑎᑦᑎᔨᑦ. ᒥᓂᔅᑕ ᐅᖃᕈᓐᓇᖅᐸ ᑭᖑᓪᓕᒻᒥ 

ᑕᐃᒃᑯᐊ ᓴᖅᑭᑦᑎᓛᒻᒪᖔᑕ ᑎᑎᖅᑲᓂᒃ 

ᐸᓖᓯᒃᑯᓐᓃᓐᖔᖅᑐᓪᓗ ᑕᒡᕙᓐᖓᑦ V-ᒥᑦ ᑕᒪᑐᒥᖓ 

ᐊᑐᓕᖁᔭᓕᐊᕆᔭᐅᔪᒥᒃ. ᑭᐅᓂᐊᖅᐸ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᒥᓂᔅᑕᒋᔭᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᒃᑰᓕᖅᑐᖅ) ᒥᓂᔅᑕᖓᑦ 

ᑮᓇᐅᔭᓕᕆᔨᒃᑯᑦ ᑕᐃᒪᓐᓇ ᓂᐅᕐᕈᑎᖃᑦᑕᓐᓂᒻᒧᑦ 

ᓄᓇᕘᒥ ᑲᒪᒻᒪᑦ. ᐃᖅᑲᓇᐃᔭᖃᑎᒋᑦᑎᐊᓛᖅᑕᕋ. 

ᑖᒃᑯᐊ ᐱᓕᕆᕕᐅᖃᑎᕗᑦ 

ᐃᖅᑲᓇᐃᔭᖃᑎᒌᑦᑎᐊᕈᒫᒻᒪᑕ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ, ᐅᖅᓱᖅᑑᒻᒧᑦ ᒥᔅᑕ ᐊᖁᐊᖅ 

 

ᐊᐱᖅᑯᑦ 031 - 4(1): 

ᐊᖏᕐᕋᖃᓐᖏᑦᑐᖃᕈᓐᓃᖁᓪᓗᒋ 

ᐱᓇᓱᐊᖅᑕᐃᑦ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᑲᒪᔪᒧᑦ 

ᐊᖏᕐᕋᖃᓐᖏᑦᑐᓕᕆᓂᒧᑦ. 

 

ᑕᖅᑭᐅᕋᑖᖅᑐᒥ ᒥᓂᔅᑕ ᑐᓴᖅᑎᑦᑎᓚᐅᒻᒥᒻᒪᑦ 

ᒐᕙᒪᒃᑯᒡᒎᖅ ᑖᒃᑯᐊ ᖃᐅᔨᓴᐃᓂᐊᒻᒪᑕ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ. ᑕᖅᑭᐅᕋᑖᖅᑐᒥ 

ᒥᓂᔅᑕ ᑐᓴᖅᑎᒃᑎᓚᐅᕐᒥᖕᒪᑦ ᒐᕙᒪᒃᑯᒡᒎᖅ ᑖᒃᑯᐊ 

ᖃᐅᔨᓴᐃᓐᓇᕐᒪᑕ ᐊᖏᕐᕋᖃᓐᖏᑦᑐᓂᒃ ᓈᓴᐃᓗᑎᒃ. 

ᑕᐃᑲᓂ ᑐᓴᖅᑎᒃᑎᑎᒡᓗᒋᑦ ᒐᕙᒪᒃᑯᑦ 

ᐅᖃᓚᐅᖅᓯᒪᖕᒪᑕ ᑖᒃᑯᐊᒎᖅ ᓈᓴᐃᓪᓚᕆᖕᓂᐊᕐᒪᑕ 

ᐊᖏᕐᕋᖃᓐᖏᑦᑐᓂᒃ ᐃᖃᓗᒃᑑᑦᑎᐊᕐᒥ, 

ᑲᖏᖅᖠᓂᕐᒥ, ᐃᖃᓗᓐᓂᓗ. ᐅᖃᓚᐅᕐᒥᖕᒪᑕ 

ᖃᐅᔨᓴᐃᓕᕐᒥᖕᒪᑕᒎᒃ ᐅᖃᓘᑎᒃᑯᑦ ᐊᓯᖏᓐᓂ 

ᓄᓇᓕᐅᔪᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᖅᓱᖅᑑᖅ 

ᐃᓚᒋᔭᐅᓂᐊᕐᒪᖔᖅ ᓄᓇᓕᑦ ᒐᕙᒪᒃᑯᓐᓄᑦ  

ᖃᐅᔨᓴᕈᑎᒋᔭᐅᔪᓂᒃ ᐱᓕᕆᖃᑕᐅᓂᐊᕐᒪᖔᑦᑕ 

ᑕᐃᒃᑯᐊ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᑲᒪᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᒃᑎᔨ. ᐄ, ᖁᔭᓇᖅᑯᓪᓗ ᑖᓐᓇ ᐅᖅᓱᖅᑑᑉ 

ᒪᓕᒐᓕᐅᖅᑎᐊ ᐊᐱᕆᔪᓐᓇᕐᒪᑦ, ᑖᓐᓇ 

ᐊᐱᖅᑯᑎᒃᓯᐊᕙᒃ. ᑖᑉᑯᐊ ᐃᓄᓕᕆᔨᒃᑯᑦ 

ᓈᕼᐊᐃᒻᒪᑕ ᐃᒡᓗᖃᓐᖏᑦᑐᓂᒃ 

ᐊᖏᕐᕋᖃᓐᖏᑦᑐᓂᒃ, ᑖᒃᑯᐊᓗ ᓄᓇᓕᑦ 

ᑕᐃᒍᖅᑕᐃᑦ ᕼᐅᓕᒡᓗᑎᒃ. 

 

ᓱᓕ ᓈᕼᐊᐃᒍᑕᕆᒻᒪᑕ ᐊᐱᖅᓱᑦᑕᐅᔪᒪᔪᖃᖅᐸᑦ 

ᑎᑎᕋᕐᕕᑎᓐᓄᑦ ᐅᖄᓚᔪᖃᖅᕼᐃᓐᓇᕆᐊᓕᒃ. 

ᑭᓯᐊᓂᓪᓕ ᑕᐃᑲᓂ ᓄᓈᓂ 

ᒪᓕᒐᓕᐅᖅᑎᐅᒐᓗᐊᕋᒪ ᐃᒡᓗᖃᓐᖏᒻᒪᕆᒃᑐᓂᒃ 

ᖃᕼᐃᓂᒃᑭᐊᖅ ᐊᑎᕐᓂᒃ ᑐᓂᕼᐃᔪᒐᓗᐊᖅᑐᖓ 

ᑕᓚᐴᑎᒃᑯᑦ ᐊᐱᖅᓱᑕᐅᖁᔭᐅᓪᓗᒋᑦ ᑕᐃᑲᓂ 

ᐅᖅᓱᖅᑑᓪᓚᕆᖕᒥ. ᖁᔭᓐᓇᒦᒃ ᐅᖃᖅᑎᒃᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒐᕙᒪᒃᑯᑦ ᑐᓴᖅᑎᒃᑎᓚᐅᖅᓯᒪᖕᒪᑕ ᑖᒃᑯᐊᒎᖅ 

ᐊᖏᕐᕋᖃᓐᖏᑦᑐᓂᒃ ᓈᓴᐃᓚᕐᒪᑕ ᐄᐳᕆ 2014-ᒥ 

ᓴᖅᑭᑕᐅᓂᐊᖅᖢᑎᒃ. ᒥᓂᔅᑕ ᓴᖅᑭᑦᑎᔪᓐᓇᓛᖅᐸ 

ᖃᐅᔨᔭᐅᔪᓂᒃ ᒪᓕᒐᓕᐅᕐᕕᒻᒥ ᐅᐱᕐᖔᒃᑯᑦ 

ᑲᑎᒪᕐᔪᐊᓕᖅᐸᑕ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᖏᕐᕋᖃᓐᖏᓐᓂᓕᕆᓂᕐᒧᑦ ᑲᒪᔨᐅᔪᖅ, ᒥᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᒃᑎᔨ. ᖁᔭᓇᖅᑯᕐᓗᑦ ᑖᒻᓇ ᐅᖅᓱᖅᑑᕐᒥᐅᑕ 

ᒪᓕᒐᓕᐅᖅᑎᐊ ᐊᐱᖅᓱᕐᒪᑦ. ᑕᒡᕙᓂ ᑕᖅᑭᖅᓯᐅᕐᒥ 

ᐊᑐᕉᑕᕆᔭᑉᑎᖕᓂ ᐱᔭᕇᕈᒻᒦᒻᒪᑕ ᓈᕼᐊᐃᓗᑎᒃ. 

ᑭᓯᐊᓂ ᓈᕼᐊᐃᑕᕋᓗᐊᖅᑎᓪᓗᒋᑦ ᑖᒻᓇ 

ᕼᐊᓇᐅᒐᐅᖏᓐᓇᕐᓂᐊᕐᒪᑦ ᖃᐅᔨᓴᕐᓂᖅ 

ᐃᒡᓗᖃᓐᖏᑦᑐᓂᒃ. ᐃᒡᓗᖃᓐᖏᒻᒪᕆᒃᑐᓂᒃ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐊᓇᔨᒃᑲ ᑐᕼᐋᑦᑎᐊᕐᒪᑕ 

ᐃᐸᒻᒧᖓᖅᑕᐅᔪᓐᓇᕆᐊᔅᓴᖅ ᓈᕼᐊᖅᑕᐅᔪᕕᓂᑦ 

ᔪᓐᓇᖅᐸᑕ ᐅᐱᓐᖔᒥ ᐊᐱᕆᒻᒪᑦ ᐊᔪᓐᓇᖏᑉᐸᑦ 

ᐅᐱᓐᖔᒃᑯᑦ ᐅᕝᕙᓘᓐᓃᑦ ᐅᑭᐅᖅᓵᒃᑯᑦ 

ᑕᐅᑐᖕᓇᕈᒫᖅᑐᖅᓴᐅᕗᖅ. ᖁᔭᓐᓇᒦᒃ ᐅᖃᖅᑎᒃᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑐᒡᓕᐊ ᐊᒻᒪ 

ᑭᖑᓪᓖᖅᐹᖅ, ᒥᔅᑕ ᐊᖁᐊᖅ. 

 

ᐊᖁᐊᖅ: (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᕝᕙᓂ ᐅᕙᖓ ᒪᓕᒐᓕᐅᖅᑎᓪᓗᖓ 

ᐅᖃᐅᓯᖏᓐᓂ ᐃᑲᔪᖅᓰᓂᕋ ᓴᖅᑭᖅᑲᕋ ᑖᒃᑯᓄᖓ 

ᐊᖏᕐᕋᖃᓐᖏᑦᑐᓂᒃ ᓱᒋᐊᕐᓂᐅᒐᓱᑦᑐᓂᒃ 

ᐅᖅᓱᖅᑑᕐᒥ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑖᒃᑯᐊ 

ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔭᖃᑎᖃᕐᓂᐊᕐᓂᕋᓪᓗᒋᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᑯᓐᓂᒃ ᐊᒻᒪ ᐅᖅᓱᖅᑑᒥ 

ᐃᓪᓗᓕᕆᔨᒃᑯᖏᓐᓂᒃ ᓇᓗᓇᐃᖅᑐᐃᓗᑎᒃ ᑭᓱᓂᒃ 

ᐱᓕᕆᔾᔪᑎᓂᒃ ᐱᖃᕆᐊᖃᕋᔭᕐᒪᖔᑕ ᑖᔅᓱᒥᖓ 

ᓴᖅᑭᖅᑕᐅᒐᓱᑦᑐᒥᒃ ᓴᖅᑮᒍᑎᒃᓴᐅᔪᓂᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᖏᕐᕋᖃᓐᖏᓐᓂᓕᕆᓂᕐᒧᑦ ᒥᓂᔅᑕᐅᔪᖅ. ᒥᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᖅᑯᑎᑦ 

ᐅᖃᖅᑎᒃᑎᔨ. ᖁᔭᓐᓇᖅᑯᕐᓗ ᐅᖅᓱᖅᑑᑉ 

ᒪᓕᒐᓕᐅᖅᑎᓄᐊᖓ ᐊᐱᖅᓱᖅᓯᐊᕐᒪᑦ ᓄᓇᖅᑲᑎᓂ 

ᐱᔾᔪᑎᒋᓪᓗᓂᒋᑦ. ᐄ, ᐊᖏᕐᕋᖃᖏᓐᓂᖅ ᑖᓐᓇ 

ᐊᖅᑯᓇᓐᓇᖅᑐᐊᓘᖕᒪᑦ ᑖᑉᑯᓄᖓᓗ 

ᐃᓂᒋᔭᐅᔪᓐᓇᖅᑐᓂᒃ ᕿᓂᕐᓇᖅᕼᐃᖃᑦᑕᕐᒪᑦ 

ᐊᓂᑕᐅᔪᖃᕌᖓᑦ. 

 

ᑕᐃᒪ ᕼᐊᓇᔨᒃᑯᑦ ᐅᖅᓱᖅᑑᒥᐅᑕᓂᒃ 

ᑎᑎᖅᑭᕼᐃᒪᖕᒪᑕ ᑎᑎᖅᑲᒥᒃ ᑕᐃᑯᖓ 

ᑐᑭᒧᐊᖅᑎᒃᑎᔨᒧᑦ ᖃᓄᖅ ᐱᒋᐊᕈᓐᓇᕆᐊᒃᓴᖅ 

ᕼᐊᓇᖃᑎᖃᕈᒪᔪᑦ ᐅᖅᓱᖅᑑᒥᐅᑕᐃᑦ 

ᕼᐋᒻᒪᓚᖏᓐᓂᒃ. ᖃᐅᔨᒪᓕᕋᑉᑕ ᑕᑯᒐᑉᑯ ᑎᑎᖅᑲᖅ. 

ᑕᐃᒃᑯᐊ ᐅᖅᓱᖅᑑᒻᒥᐅᑕᐃᑦ ᕼᐋᒻᓚᖏᑦ 

ᕼᐊᓇᖃᑎᒋᑉᓯᐊᕈᒪᔭᒃᑯᑦ ᖃᓄᖅᑑᕈᑎᒃᓴᒥᒃ 

ᐊᖏᕐᕋᖃᓐᖏᓐᓂᐅᑉ ᒥᒃᓵᓄᑦ. ᑖᓐᓇᓗ 

ᒪᓕᒐᓕᐅᖅᑎᐅᖃᑎᒐ ᒥᓂᔅᑕᐅᖃᑎᒐ 

ᐃᒡᓗᓕᕆᔨᒃᑯᓐᓄᑦ ᕼᐊᓇᖃᑎᒌᑦᓯᐊᕈᒪᕗᒍᑦ  

ᐅᖅᓱᖅᑑᕐᒥᐅᑕᐃᑦ ᐃᒡᓗᖃᖏᑦᑐᑦ ᐱᔾᔪᑎᒋᓪᓗᒋᑦ. 

ᖁᔭᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 032 - 4(1): ᐃᓄᑐᖃᕐᓄᑦ 

ᐅᖅᓱᐊᓗᒻᒥᒃ ᐃᑲᔫᑎᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. ᐅᕝᓗᒥ 

ᐊᐱᖅᓱᕐᓂᐊᕋᒪ ᑖᓐᓇ ᒥᓂᔅᑑᔪᒧᑦ 

ᐃᓄᓕᕆᔨᒃᑯᓐᓄᑦ. 

 

(ᑐᓵᔨᑎᒍᑦ) ᐅᖃᖅᑎ, ᐃᓚᖓ ᑖᓐᓇ 

ᓯᕗᓪᓕᐅᑎᑕᐅᓂᕋᖅᑕᐅᓯᒪᔪᖅ ᒫᓐᓇ 

ᐸᕐᓇᐅᑎᖏᓐᓂ ᑖᒃᑯᐊ ᐃᓚᒌᒃᑯᓕᕆᔨᒃᑯᑦ 

ᐃᓄᓕᕆᔨᒃᑯᑦ, ᑖᓐᓇᐅᕗᖅ ᑖᒃᑯᐊ ᐅᖃᓕᒫᖅᑐᒋᑦ. 

ᐱᓕᕆᔾᔪᑎᒃᓴᓂᒃ ᐱᓗᑎᒃ ᐱᔭᕇᖅᓯᓂᐊᕐᖓᑕ 

ᕿᒥᕐᕈᐊᓂᓪᓚᕆᐅᔪᒥᒃ ᒐᕙᒪᒃᑯᑦ ᑮᓇᐅᔾᔭᓵᓄᑦ 

ᐃᑲᔫᓯᐊᕐᓂᓕᕆᕙᑦᑕᖏᓐᓂᒃ ᐱᖃᓯᐅᑎᓗᒋᑦ 

ᐃᓐᓇᑐᖃᐃᑦ ᐅᖅᓱᐊᓗᓐᓄᑦ 

ᐃᑲᔪᖅᑕᐅᔾᔪᑎᒋᕙᑦᑕᖏᑦ. (ᑐᓵᔨᑎᒎᖏᑦᑐᖅ) 

 

ᒥᓂᔅᑐ ᐱᑎᔫᓪᓗᐊᖅᐸᑦ ᐃᒡᓗᒧᑦ ᐅᕝᓗᒥ ᖃᓄᖅ 

ᐱᓕᕆᐊᕆᔭᐅᒻᒪᖔᑦ ᑖᒻᓇ ᐅᖅᓱᐊᓗᓐᓄᑦ 

ᐃᑲᔫᕼᐃᐊᕆᔭᐅᕙᑦᑐᖅ ᐃᓐᓇᕆᔭᐅᔪᓄᑦ? ᒪ’ᓇ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ, ᖁᔭᓇᖅᑯᓪᓗ ᑖᓐᓇ 

ᖃᒪᓂᑦᑐᐊᕐᒥᐅᑕᖅ ᒪᓕᒐᓕᐅᖅᑎᓐᓄᐊᖓ 

ᐊᐱᖅᓱᒻᒪᑦ ᐃᓄᑐᖃᓐᓄᐃᑦ ᐅᖅᓱᕐᔪᐊᕐᒥᒃ 

ᐃᑲᔫᑎᐅᑉ ᒥᒃᓵᓄᑦ. ᐄ, ᑖᒻᓇ ᐊᕐᕌᓂ ᐊᕙᑎᑦ 

ᑕᓕᒪᐅᓐᖏᓐᓈᖅᑐᑦ ᐃᑲᔪᖅᑕᐅᒻᒪᑕ ᐃᓄᑐᖃᕐᓂᒃ 

ᐅᖅᓱᕐᔪᐊᑉ ᒥᒃᓵᓄᑦ ᒐᕙᒪᒃᑯᓐᓃᓐᖔᖅᑐᖅ. 

ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ ᐃᑲᔪᖅᑕᐅᖃᑦᑕᕐᒪᑕ. 

 

ᑕᕝᕘᓇ ᑭᕼᐃᐊᓂ, ᐃᓛᒃ, 

ᐃᑲᔪᖅᑕᐅᓐᖏᓚᕿᖃᑦᑕᖅᑐᑦ. ᑮᓇᐅᔭᓕᐅᕐᓂᖅ  

ᒪᓕᒃᑕᐅᓪᓗᓂ ᑖᒃᑯᐊ ᐃᑲᔫᑕᐅᔪᑦ ᐃᓐᑲᒻᑖᒃᓯᓄᑦ 

ᐃᓚᓕᐅᔭᐅᖃᑦᑕᕐᒪᑕ ᐳᖅᑐᕙᓪᓛᖅᐸᑦ 

ᐃᓇᖅᓴᖅᓯᐅᑎᓄᑦ ᒐᕙᒪᑐᖃᒃᑯᓐᓂᑦ 

ᐊᔪᓕᖅᑎᑕᐅᔪᓐᓇᕐᒪᑕᒎᖅ ᑕᐃᒪᓐᓇ 

ᑭᒡᓕᖃᖅᑎᑕᐅᒻᒪᑦ ᑐᑭᓯᓇᖅᑐᑦᓴᐅᕗᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. 

(ᑐᓵᔨᑎᒍᑦ) ᐊᕐᒑᒍᕋᓚᓐᓄᑦ ᐊᓂᒍᓵᖅᑐᓄᑦ ᑖᑦᓱᒪ 

ᐱᓕᕆᕕᐅᑉ ᑮᓇᐅᔭᖁᑎᒋᓯᒪᔭᖏᑦ ᐃᓐᓇᑐᖃᕐᓄᑦ 

ᐅᖅᓱᐊᓗᓐᓄᑦ ᐃᑲᔫᑎᖏᓐᓄᑦ 

ᓄᖑᑕᐅᖃᑦᑕᖅᓯᒪᖏᒻᒪᑕ. ᐆᑦᑑᑎᒋᓪᓗᒋᑦ, 

ᑮᓇᐅᔭᖁᑎᒃᓴᖏᑦ ᑕᕝᕙᓂ 2011-ᒥ 2012-ᒥ 

ᑮᓇᐅᔭᓕᕆᔾᔪᑎᑦ ᑮᓇᐅᔭᖏᑦ ᐊᕐᕌᒍᖓᓐᓂ 

$478,000-ᖑᓚᐅᖅᑐᑦ. ᑭᓯᐊᓂᓕ ᑖᓐᓇ ᑖᒃᑯᐊ 

ᐱᓕᕆᕝᕕᑦ ᐊᑐᓚᐅᖅᑐᑦ $230,471 ᑐᐃᓐᓇᕐᓂᒃ 

ᑖᕝᕙᓐᖓᑦ ᑮᓇᐅᔭᖁᑎᒃᓴᖏᓐᓂᒃ. ᑕᐃᒫᒃ ᑕᒡᕙ 

ᐊᖏᓪᓕᐊᕐᕕᑦᓴᖃᕕᐅᑎᒃᑲᑦᓯ 

ᑮᓇᐅᔭᖅᑖᒃᑲᓐᓂᖏᓪᓗᓯ. ᑖᓐᓇ ᒥᓂᔅᑐᕆᔭᐅᔪᖅ 

ᐊᖏᕈᓐᓇᖅᐸ ᐊᓯᔾᔩᕈᒪᓕᕐᓗᓂ ᑕᐃᒫᒃ 

ᐊᒥᓲᓂᖅᓴᐃᑦ ᓄᓇᕗᑦ ᐃᓐᓇᑐᖃᐃᑦ 

ᐱᒍᓐᓇᖃᑦᑕᓂᐊᕐᖓᑕ ᑕᕝᕙᓐᖓᑦ 

ᐃᑲᔫᓯᐅᕐᕕᐅᖃᑦᑕᖅᑐᒥᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ:ᖦ ᖁᔭᓇᖅᑯᑎᑦ 

ᐅᖃᖅᑎᑦᓯᔨ, ᖁᔭᓇᖅᑯᓪᓗ ᑖᓐᓇ 

ᖃᒪᓂᑦᑐᐊᕐᒥᐅᑕᖅ ᒪᓕᒐᓕᐅᖅᑎᓐᓄᐊᖓ 

ᐊᐱᖅᓱᒻᒪᑦ ᑖᑉᕼᐅᒪ ᐃᓄᑐᖃᐃᑦ ᐅᖅᓱᕐᔪᐊᒧᑦ 

ᐃᑲᔫᑎᓂᒃ ᒥᒃᓵᓄᑦ. ᑕᐃᒪ ᐅᖄᓪᓚᒃᑲᒪ ᐊᕐᕌᓂ 

ᐊᕙᑎᑦ ᑕᓪᓕᒪᐅᓐᖏᓐᓈᖅᑐᑦ 98, 

ᐅᖃᑦᑎᐊᕋᔭᕈᒃᑯ, ᐃᑲᔪᖅᑕᐅᔪᓂᒃ ᐃᓄᑐᖃᐃᑦ. 

ᐃᑲᔪᖅᑕᐅᖃᑦᑕᖅᑐᑦ ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ. 

ᑮᓇᐅᔭᓕᐅᖅᐸᓪᓛᖅᐸᑕ ᐃᓇᖅᓴᖅᓯᐅᑎᓄᑦ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᐃᑲᔫᑎᒃᓴᓂᒃ 

ᐊᔪᓕᖅᑎᑕᐅᔪᓐᓇᕐᒪᑕ ᑕᒡᕘᓇ 

ᐅᓗᕆᐊᓇᕈᑎᖃᖅᑐᖅ ᑕᒪᐃᓐᓂᒃ ᐃᑲᔪᕆᐊᑦᓴᖅ.  

ᑕᕝᕘᓇ ᐱᔾᔪᑎᒋᓪᓗᒍ ᑮᓇᐅᔭᐃᑦ ᑖᒃᑯᓄᖓ 

ᐃᓕᖓᔫᒐᓗᐃᑦ ᓄᖑᖃᑦᑕᖏᑦᑐᑦ. 

 

ᕿᑭᖅᑖᓗᖕᒥ ᐃᑲᔪᖅᑕᐅᖃᑦᑕᖅᑐᑦ ᑭᕙᓪᓕᕐᒥᐅᓪᓗ, 

ᑖᕙᓂ ᕿᑎᕐᒥᐅᑕᓂ ᑎᑎᕋᖅᓯᒪᔪᒃᑯᑦ ᐊᕐᕌᓂ 

ᐃᑲᔪᖅᑕᐅᔪᖃᖏᑦᑐᖅ ᐅᖅᓱᕐᔪᐊᑉ ᒥᓵᓄᑦ 

ᐃᓄᑐᖃᕐᓄᑦ. ᑕᒡᕘᓇ ᐱᔾᔪᑎᒋᕙᓪᓛᖅᖢᒍ ᑖᒃᑯᐊ 

ᕿᒥᕐᕈᐊᖅᑕᐅᔪᒫᕐᒥᒻᒪᑕ ᐃᑲᔫᑕᐅᖃᑦᑕᖅᑐᑦ 

ᐃᓄᓐᓄᑦ, ᐃᓄᓕᕆᔨᒃᑯᓐᓃᓐᖔᖅᑐᓂᒃ 

ᐊᒥᕐᕈᖅᑕᐅᕙᓪᓕᐊᒻᒪᑕ ᑖᓐᓇ 

ᐃᓚᒋᔭᐅᓂᐊᕆᓪᓗᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔨ. ᑖᓐᓇ 

ᐃᕼᐅᒫᓘᑎᒋᔭᐅᕙᒻᒪᑦ ᓄᓇᓕᕆᔭᒻᓂ, 

ᑭᒡᒐᖅᑐᖅᑕᕐᓂᑦ ᐃᓐᓇᐅᔪᓄᑦ. ᑖᓐᓇ ᐃᓐᓇᐅᔪᓄᑦ 

ᐃᑲᔫᕼᐃᐊᕈᑕᐅᔪᖅ ᐅᖅᓱᐊᓗᒻᒧᑦ ᐃᓚᖏᑦ 

ᐅᑎᕐᕕᐅᓕᖅᑕᕐᒪᑕ, ᐅᑦᑕᒃᑯᕼᐃᐊᖅᑕᕐᒪᑕ 

ᓂᐅᕕᓚᐅᒐᓂᒃᓯᒪᔭᕌᖓᒥᒃ ᐅᖅᓱᐊᓗᒻᒥᒃ. ᑖᒃᑯᐊᓗ 

ᐅᑎᕐᕕᐅᓇᕼᐋᓕᖅᑕᖅᑐᑎᒃ ᑭᕼᐃᐊᓂ 

ᐃᒃᑮᕐᓇᓕᕙᓪᓕᐊᓕᕼᐋᖅᑎᓪᓗᒍ 

ᐅᑎᕐᕕᐅᓕᖃᑦᑕᖅᑎᓪᓗᒋᑦ ᐃᒃᑮᕐᓇᖅᑐᖅ, 

ᐃᒃᑮᕐᓇᕐᓂᖓ ᓇᓪᓕᖅᕼᐃᒪᑎᓪᓗᒍ. 

 

(ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ ᐅᖃᕈᓐᓇᖅᑲ 

ᕿᒥᕐᕈᓛᕐᓂᕋᕐᓗᓂ ᑖᔅᓱᒥᖓ ᐱᓕᕆᓂᐅᔪᒥᒃ, ᑕᐃᒪ 

ᑕᒪᒃᑯᐊ ᐱᔪᓐᓇᖅᑎᑕᐅᔪᑦ, ᐃᑲᔫᓯᐊᕈᓐᓇᖅᑎᑕᐅᔪᑦ 

ᓂᕈᐊᕈᓐᓇᕐᓂᐊᕐᖓᑕ ᓇᓖᕌᕐᓗᑎᒃ ᑖᒃᑯᐊ 

ᐱᓕᕆᕕᒃ ᐊᖏᖃᑎᖃᕐᓗᓂ 

ᐅᖅᓱᐊᓗᖅᑖᕐᕕᐅᖃᑦᑕᖅᑐᓂᒃ ᓄᓇᓕᓐᓂ ᐊᒻᒪᓗ 

ᐊᑭᓕᔅᓴᓂᕝᕕᑖᖅᑎᑦᑎᓗᑎᒃ ᑕᕝᕙᓂ ᓄᓇᓕᓐᓂ, 

ᓄᓇᖃᖅᑐᓂᒃ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐊᓇᖅᑯᑎᑦ 

ᐅᖃᖅᑎᑦᑎᔨ. ᑖᓐᓇ ᑭᖑᓪᓕᖅ ᐊᐱᖅᑯᑎᒋᔮ 

ᑐᑭᕼᐃᑦᑎᐊᓐᖏᓐᓇᒃᑯ,  

ᐅᖃᐅᕼᐃᕆᕚᓪᓕᕈᓐᓇᖅᐸᒍ? ᖃᓪᓗᓇᐅᔭᕆᐊᕐᒪᑦ 

ᑐᑭᕼᐃᓐᖏᑕᕋ. ᖁᔭᓐᓇᒦᒃ.  

 

ᐅᖃᖅᑎ: ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ, ᐅᖃᒃᑲᓐᓂᕆᑦ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓚᖓ ᑖᓐᓇ ᐊᓯᐊ ᐃᓱᒫᓘᑎ ᓴᖅᑭᖅᑕᐅᓯᒪᔪᖅ 

ᐱᔾᔪᑎᖃᖅᓯᒪᒻᒪᑦ ᐃᓐᓇᑐᖃᕐᓄᑦ ᐅᖅᓱᐊᓗᓐᓄᑦ 

ᐃᑲᔫᓯᐊᕐᓂᕆᖃᑦᑕᖅᑕᖓᑦ. ᑕᒪᓐᓇᐅᕗᖅ ᖃᓄᖅ 

ᑮᓇᐅᔭᓂᒃ ᐅᑎᖅᑎᑦᑎᓲᖑᒻᒪᖔᑕ, ᖃᓄᖅ 

ᑮᓇᐅᔭᖅᑖᑎᑦᑎᓲᖑᒻᒪᖔᑕ ᐃᑲᔪᖅᓱᖅᑕᐅᒐᓱᑦᑐᓂᒃ 

ᐅᖅᓱᐊᓗᑦᑖᕇᖅᓯᒪᓕᖅᑎᓪᓗᒋᑦ. ᐃᓛᓐᓂᒃᑯᑦ 

ᑭᓯᐊᓂ ᐃᑲᔫᓯᐊᓲᖑᒻᒪᑕ ᓂᓪᓚᓱᓐᓂᖅ 

ᐊᓂᒍᖅᓯᒪᓕᖅᑎᓪᓗᒍ.  

 

ᒥᓂᔅᑕ ᐊᖏᕈᓐᓇᖅᑲ ᕿᒥᕐᕈᐊᕐᓂᐊᕐᓂᕋᕐᓗᓂ 

ᑖᔅᓱᒥᖓ ᐱᓕᕆᓂᐅᖃᑦᑕᖅᑐᒥᑦ ᑕᐃᒃᑯᐊ 

ᐱᒍᓐᓇᖅᑎᑕᐅᔪᓕᒫᑦᑎᐊᑦ 

ᐃᓱᒪᖅᓱᖃᑦᑕᕈᓐᓇᕐᓂᐊᕐᖓᑕ ᑖᒃᑯᐊ ᒐᕙᒪᒃᑯᑦ 

ᐱᓕᕆᕕᖏᑦ ᐊᖏᖃᑎᒌᒍᑎᑖᕐᓗᑎᒃ 

ᐅᖅᓱᐊᓗᑦᑖᖅᑎᑦᑎᔨᐅᖃᑦᑕᖅᑐᓂᒃ ᓄᓇᓕᓐᓂ, 

ᑕᐃᒫᓪᓗ ᐊᑭᓕᔅᓴᓂᕝᕕᖏᑎᒍᑦ 

ᐊᑭᓕᖅᑕᐅᖃᑦᑕᕐᓗᑎᒃ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᐊᓇᖅᑯᑎᑦ, 

ᐅᖃᖅᑎᑦᑎᔨ. ᖁᐊᓇᖅᑯᕐᓗ ᑖᓐᓇ 

ᖃᒪᓂᑦᑐᐊᕐᒥᐅᑕᖅ ᒪᓕᒐᓕᐅᖅᑎᓐᓄᐊᖓ 

ᐊᐱᖅᓱᕐᒪᑦ ᐃᓄᑐᖃᐃᑦ ᐅᖅᕼᐅᕐᔪᐊᕐᒧᑦ ᐃᑲᔫᑎᑦ. 

ᐄ, ᑖᒃᑯᐊ ᕼᐊᓇᔨᒃᑲ ᕿᒥᕐᕈᒻᒪᑕ ᑕᕝᕚᕉᑕᕆᔪᖅ 

ᑕᕼᐊᒃᑯᓄᖓ ᑕᒪᐃᓐᓄᑦ ᐃᑲᔫᑕᐅᖃᑦᑕᖅᑐᓄᑦ. 

 

ᑮᓇᐅᔭᓕᐅᕐᓂᖏᑦ ᒪᓕᒃᖢᒋᑦ ᐃᑲᔪᖅᑕᐅᖃᑦᑕᕐᒪᑕ, 

ᐃᓚᐃᑦ ᓇᑉᐹᓂᒃ ᐅᑎᕐᕕᐅᖃᑦᑕᖅᑐᑦ, ᐃᓚᐃᓪᓗ 

ᐊᑭᓪᓗᐊᖓᑕ ᑕᒫᓂ ᐅᑎᕐᕕᐅᖃᑦᑕᖅᑐᑎᒃ 

ᐃᓄᑐᖃᕐᓄᐃᑦ. ᑖᓐᓇ ᐱᔾᔪᑕᐅᕙᓪᓛᕆᓪᓗᓂ 

ᑮᓇᐅᔭᓕᐅᕐᓂᖏᑕ ᒥᒃᓵᓄᑦ, ᓇᑉᐹᓂ 

ᐅᑎᕐᕕᐅᖃᑦᑕᖅᑐᑦ $75,000-ᒧᑦ ᑎᑭᕼᐃᒪᑉᐸᑕ 

ᑮᓇᐅᔭᓕᐅᕐᓂᖏᑦ, $75,000-ᓂᒃ $100,000-ᓄᑦ  

ᐊᑯᓐᓂᖓᓃᑉᐸᑦ 50 ᐳᓴᒥᒃ ᑭᕼᐃᐊᓂ ᓇᑉᐹᓂᒃ 

ᐅᑎᕐᕕᐅᖃᑦᑕᖅᑐᑎᒃ. ᑖᓐᓇ ᑮᓇᐅᔭᓕᐅᕐᓂᖓ 

ᑕᐅᑐᑦᑕᐅᓪᓚᕆᑉᐸᒻᒪᑕ ᐊᔪᓕᖁᔭᐅᓐᖏᓪᓗᑎᒃ 

ᐃᓐᓇᖅᓴᖅᕼᐃᐅᑎᓄᑦ ᒐᕙᒪᑐᖃᒃᑯᓐᓃᓐᖔᖅᑐᑦ. 

 

ᑐᑭᕼᐃᓇᖅᑐᒃᓴᐅᕗᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 033 - 4(1): ᐃᓚᖃᓯᐅᑎᑦᑎᓂᖅ 

ᐃᓄᐃᑦ ᐱᒻᒪᕆᐅᒋᔭᖏᑦ ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᕐᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. 

ᒥᑦᑎᒪᑕᓕᒻᒥᐅᖑᖃᑎᒃᑲ ᐅᓐᓄᓴᒃᑯᑦ, 

ᓄᓇᕗᒻᒥᐅᓪᓗ ᐅᓐᓄᓴᒃᑯᑦ. ᐊᒻᒪᓗ ᑕᐃᒃᑯᐊ 

ᐅᖃᐅᓯᐅᖅᑲᐅᔪᑦ ᐅᓪᓗᒥ ᐃᖅᑲᐅᒪᕙᕗᑦᑕᐅᖅ 

ᐃᒡᓗᓕᒻᒥᐅᑦ ᐸᖕᓂᖅᑑᕐᒥᐅᓪᓗ. 

 

ᐅᖃᖅᑎ, ᐊᐱᖅᓱᕈᒪᔪᖓ ᐃᓄᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ ᒥᓂᔅᑕᖓᓐᓄᑦ. 

 

ᐅᖃᖅᑎ ᑭᖑᓪᓕᖅᐹᒥᒃ ᒪᓕᒐᓕᐅᕕᖕᒦᑎᒡᓗᑕ 

ᐱᖓᔪᒋᔭᖓᓐᓂᒃ ᑖᓐᓇ ᒥᓂᔅᑕᖑᔪᖅ 

ᐅᖃᐅᓯᖃᖃᑦᑕᓚᐅᖅᓯᒪᖕᒪᑦ ᓇᓗᓇᐃᖅᓯᕙᒃᑐᓂᓗ 

ᐃᑲᔪᖅᑐᐃᓪᓚᕆᓐᓂᕐᒥᓐᓂᒃ ᐃᓄᐃᑦ 

ᐅᒃᐱᕆᔭᖏᓐᓂᒃ ᐊᒻᒪᓗ ᑕᒪᓐᓇ ᐱᒃᑯᒋᓪᓚᕆᑦᑐᒍ 

ᖁᕕᐊᒋᓪᓗᒍᓗ. ᒫᓐᓇᓗ ᒥᓂᔅᑕᐅᓕᕋᒥ ᑕᒪᒃᑯᐊ 

ᐅᒃᐱᓂᕆᕋᖃᑦᑕᐅᓚᑕᖏᑦ 

ᐊᑐᓕᖅᑎᑕᐅᑎᑦᑐᓐᓇᑦᑎᐊᓕᕐᒪᒋᑦ, 

ᐊᒃᓱᕉᑎᒋᖃᑦᑕᓚᐅᖅᑕᓂᓗ ᐊᒻᒪᓗ 

ᓂᕆᐅᒋᓪᓚᕆᒃᖢᒍ ᑕᐃᒪᐃᓐᓂᐊᖅᑐᖅ. 

 

ᐆᒥᖓ ᐊᐱᕆᔪᒪᔪᖓ,ᐅᖃᖅᑎ, ᒥᓂᔅᑕ 

ᓇᓗᓇᐃᖅᓯᕕᒋᓚᐅᖅᑎᒍᑦ ᑕᒡᕙᓂ ᐱᓕᕆᕝᕕᖕᒥ 

ᐃᓄᓕᕆᔨᒃᑯᑦ ᐱᓕᕆᕝᕕᐊᓂ. ᑖᓐᓇ 

ᑕᑯᓇᒃᑕᐅᑎᖕᓂᐊᓕᐅᖅᐱᐅᒃ ᓱᕈᓯᓕᕆᓂᕐᒧᑦ 

ᐃᓚᒌᑦᑐᓕᕆᓂᒧᓪᓗ ᐱᖁᔭᖅ. ᖃᓄᖅ ᑕᒪᒃᑯᐊ 

ᐅᒃᐱᕆᓂᕋᖅᐸᓚᐅᖅᑕᑎᑦ ᐃᓄᐃᑦ ᐅᒃᐱᕆᔭᖏᑦ 

ᐃᓚᐅᑎᑕᐅᑎᒃᑲᓐᓂᑎᓐᓇᓱᖕᓂᐊᕐᒪᖔᖅᐱᒋᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᐅᒡᔪᒃ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᒃᑎᔨ, ᑖᒻᓇᓗ ᑐᓄᓂᕐᒥᐅᑕᖅ 

ᒪᓕᒐᓕᐅᖅᑎᓐᓄᐊᖓ ᐊᐱᕆᒻᒪᑦ ᖁᔭᓇᖅᑯᖅ. ᐄ, 

ᑖᒻᓇ ᐃᓄᓕᕆᔨᒃᑯᓐᓃᓐᖔᕐᓗᑕ 

ᒐᕙᒪᒃᑯᓐᓃᖔᕐᓗᑕ ᐃᓄᐃᑦ ᐃᓕᖅᑯᓯᐊ 

ᐊᒃᑯᓐᓇᕈᑎᒋᖃᑦᑕᕋᑉᑎᒍ ᑕᐃᓐᓇᓗ ᒥᓂᔅᑕᐅᔪᖅ 

ᐃᓕᖅᑯᕼᐃᓕᕆᔨᒃᑯᓐᓄᑦ ᕼᐊᓇᖃᑎᒋᓗᑎᒍ ᖃᓄᖅ 

ᑖᓐᓇ ᐃᖢᐊᖅᓯᕚᓪᓕᕈᓐᓇᕆᐊᒃᓴᖅ ᐃᓄᓕᕆᓂᐅᑉ 

ᑭᒃᓵᓄᑦ ᕼᐊᓇᖃᑎᒌᑉᑐᒍᑦ ᑕᕝᕚᕼᐆᑕᕆᔪᖅ. 

 

ᑕᐃᒃᑯᐊᓗ ᐅᕙᑦᑎᐊᖅ ᐅᖃᐅᕼᐃᕆᒐᑉᑭᑦ 

ᓄᓇᓕᖕᒥ ᐱᒋᐊᖅᐸᓪᓕᐊᔪᑦ ᐃᓄᓕᕆᓂᐅᑉ ᑭᒃᓵᓄᑦ 

ᑕᐃᒪᒃᑕᐅᖅ ᐊᖅᑯᑎᓴᐅᔪᑦ ᓄᓇᓕᓐᓃᖔᕐᒪᑕ 

ᒐᕙᒪᓃᖔᖏᒻᒪᑕ ᓄᓇᓕᓐᓃᖔᕐᒪᑕ, ᐃᓄᐃᑦ 

ᐃᓕᖅᑯᕼᐃᓂᓪᓗ ᐃᓄᓕᕆᓂᐅᑉ ᒥᒃᓵᓄᑦ 

ᐊᒃᑑᒪᖅᑭᒐᐅᓪᓗᑎᒃ. 

 

ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᒃᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᓯᕗᓪᓕᖅᐹᖅ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓇ 

ᐃᓄᖕᓂᒃ ᐃᓄᒃᑎᒍᓪᓗ ᐊᒃᓱᖕᒪᕆᐊᓗᒃ 

ᐃᓲᓘᑎᒋᖃᑦᑕᖅᓯᒪᒐᑦᑎᒍ ᓱᕈᓯᑦ 

ᓅᑕᐅᔭᕆᐊᖃᓕᕌᖓᑕ ᐊᖏᕐᕋᒥᓐᓂᑦ 

ᐃᓄᓕᕆᔨᒃᑯᓐᓂᒃ. ᑕᒪᓐᓇ ᖃᐅᔨᒪᔪᐃᓐᓇᐅᒐᑦᑕ 

ᓄᓇᕘᒻᒥᐅᑎᒍᑦ ᐱᓗᐊᖅᑐᒥᒡᓗ ᐃᓄᐃᑦ 

ᐃᓕᖅᑯᓯᖓ ᐅᒃᐱᕆᔭᖓᓗ ᒪᓕᒃᖢᒍ, ᐃᓚᒌᑦ 

ᑲᑎᓐᖓᔪᓐᓇᑐᐊᕌᖓᒥᒃ ᐊᑲᐅᓂᖅᐹᖑᒐᓗᐊᕐᒪᑦ. 

ᑕᒪᓐᓇ ᐃᓱᒋᓪᓗᒍ ᑖᓐᓇ ᒪᓕᒐᖅ ᓱᕈᓯᓕᕆᓂᕐᒧᑦ 

ᐃᓚᒌᑦᑐᓕᕆᓂᕐᒧᑦ ᑕᒪᑐᒥᖓ 

ᐊᑐᓐᖏᖃᑦᑕᖅᓯᒪᖅᑰᔨᒋᒐᑦᑎᒍ ᐃᓄᐃᑦ 

ᐅᒃᐱᕆᔭᖏᓐᓂᒃ ᐃᓕᖅᑯᓯᖏᓂᒡᓗ. ᐱᓗᐊᖅᑐᒥᒃ 

ᓱᕈᓯᑦ ᓅᑕᐅᓇᓱᐊᖅᑎᓪᓗᒋᑦ ᐅᕝᕙᓗ 

ᐊᖏᕐᕋᕆᔭᒥᖕᓂᒃ ᐊᓂᑎᑕᐅᑎᓪᓗᒋᑦ ᐊᓯᐊᓂᒃ 

ᐸᕐᕆᔭᐅᓂᐊᖅᖢᑎᒃ. 

 

ᒥᓂᔅᑕ ᐊᔪᕆᖅᓱᐃᑎᓚᐅᓐᖓ ᐅᖃᐅᑎᓚᐅᖓᓗ 

ᖃᓄᐃᓕᐅᕋᓱᒃᐱᓯ ᑕᒪᓐᓇ ᓱᕈᓯᕐᓂᒃ 

ᐊᖏᕐᕋᕆᔭᐅᔪᒥᒃ ᑎᒍᓯᖃᑦᑕᕐᓂᖅ, ᖃᓄᖅ ᒪᓕᒐᖓ  

ᐊᓯᔾᔨᖅᐸᓪᓕᐊᕕᓯᐅᒃ ᐅᒃᐱᕆᓂᕋᓚᐅᖅᑕᐃᑦ 

ᐅᒃᐱᓂᕆᕋᖃᑦᑕᖅᑕᐃᓪᓗ 

ᐊᑐᓕᖅᑎᑕᐅᕙᓪᓕᐊᖁᓪᓗᒍ ᐃᓄᐃᑦ ᐅᒃᐱᕆᔭᖓᑦ 

ᓱᕈᓯᑦ ᓅᑕᐅᔭᕆᐊᖃᖅᑎᓪᓗᒋᑦ ᐊᖏᕐᕋᕆᔭᒥᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐃᓄᓕᕆᓂᕐᒧᑦ ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᒃᑎᔨ. ᖁᔭᓇᖅᑯᓪᓗ ᑖᓐᓇ ᑐᓄᓂᐅᑉ 

ᒪᓕᒐᓕᐅᖅᑎᓐᓄᐊᖓ ᐊᐱᖅᓱᒻᒪ ᑖᑉᓱᒪ ᒥᒃᓵᓄᑦ. 

ᐄ, ᑖᑉᑯᐊ ᐃᓄᓕᕆᔨᒃᑯᑦ ᐃᓕᕼᐊᐅᑎᒃᓴᓂᒃ 

ᐃᓪᓗᐊᖅᑲᐃᕙᓪᓕᐊᓕᒻᒪᑕ ᐃᓄᐃᑦ ᐃᓕᖅᑯᕼᐃᐊ 

ᐃᓚᐅᖅᓯᐊᖁᓪᓗᒍ ᐊᕼᐃᖏᓪᓗ ᕿᒥᕐᕈᕋᓗᒃᖢᑎᒃ 

ᖃᓄᖅ ᐃᓚᐅᖅᓯᐊᕈᓐᓇᕆᐊᖅᓴ ᑖᒻᓇ ᐃᓄᐃᑦ 

ᐃᓕᖅᑯᕼᐃᐊ. ᐅᕙᒍᑦ ᓄᓇᕗᒻᒥᐅᑕᐅᔪᒍᑦ 

ᐃᓅᓂᖅᐳᑦ ᒪᓕᒡᓗᒍ ᐃᓄᑐᖃᕐᓂᖅ 

ᓈᓚᖃᑦᑕᖁᔭᐅᒐᓗᐊᕋᑉᑕ ᑭᕼᐃᐊᓂ 

ᑕᐃᒪᐃᑦᓱᐃᖅᐸᓪᓕᐊᒐᑉᑕ. ᑭᕼᐃᐊᓂᓪᓕ 

ᐅᖃᐅᑎᔪᓐᓇᒻᒪᕆᑦᑕᒃᑲ ᑖᒃᑯᐊ 

ᐃᓕᕼᐊᐃᔾᔪᑎᒃᕼᐊᓂᒃ ᐃᓄᓕᕆᔨᓂᒃ, 

ᐃᓄᓕᕆᔨᓐᖑᖅᐸᓪᓕᐊᔪᓂᓪᓗ ᐃᓕᕼᐊᐅᑎᕼᐊᓂᒃ 

ᐃᓗᐊᖅᕼᐊᐃᕙᓪᓕᐊᔪᑦ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᐅᓪᓗᑕ 

ᐱᕕᖃᑦᑎᐊᕋᑦᑕ ᒪᓕᒐᓕᐅᖃᑦᑕᖁᓪᓗᑕ ᐊᒻᒪᓗ 

ᒪᓕᒐᓕᐊᕆᔭᕗᑦ, ᐱᖁᔭᓕᐊᕆᔭᕗᓪᓘᓐᓃᑦ 

ᑭᒡᒐᖅᑐᖅᑕᑦᑎᓐᓂᒃ 

ᑐᓐᖓᕕᖃᑦᑎᐊᖅᑎᑦᑐᓐᓇᕋᑦᑎᒍ ᓄᓇᕗᒻᒥᐅᓂᒃ 

ᑕᐃᒪᐃᑦᑕᕆᐊᖃᖅᖢᑕᓗ.  

 

ᒥᓂᔅᑕᖃᐃ ᐊᖏᕈᓐᓇᖅᐹ ᑖᓐᓇ ᓱᕈᓯᓕᕆᓂᕐᒧᑦ 

ᐊᒻᒪᓗ ᐃᓚᒌᑦᑐᓕᕆᓂᕐᒧᑦ ᐱᖁᔭᖅ 

ᑕᑯᓇᑦᑕᐅᔪᓐᓇᖁᓪᓗᒍ ᓴᓐᖏᑦᑎᒃᑲᓐᓂᖁᓪᓗᒍ 

ᐃᓄᐃᑦ ᐅᑉᐱᕆᔭᖏᑦ 

ᐃᓚᓕᐅᔾᔭᐅᒃᑲᓐᓂᖁᓪᓗᒋᓪᓗ ᐊᒻᒪᓗ 

ᐊᑐᓕᖅᑕᐅᖁᓪᓗᒋᑦ ᑕᕝᕙᓂ ᐱᖁᔭᐅᑉ ᐃᓗᐊᓂ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔨ. ᖁᔭᓇᖅᑯᕐᓗ ᑖᓐᓇ ᑐᓄᓂᐅᑉ 

ᒪᓕᒐᓕᐅᖅᑎᓐᓄᐊᖓ ᐊᐱᖅᓱᒻᒪᑦ ᐃᓄᐃᑦ 

ᐃᓕᖅᑯᕼᐄᑦ ᐃᓚᐅᖁᓪᓗᓂᒋᑦ. ᐃᓄᓕᕆᓂᐅᑉ 

ᒥᒃᕼᐋᓄᑦ ᕼᐊᓇᔨᒃᑲ ᑲᑎᒪᖃᑎᒋᖃᑦᑕᕋᒃᑭᑦ, 

ᑖᓐᓇᑦᑕᐅᖅ ᑲᑎᒪᖃᑎᒋᖃᑦᑕᕋᑦᑎᒍ 

ᓂᕆᐅᒋᔭᐅᒻᒪᑦ ᓄᓇᕗᒻᒥᐅᑕᓄᑦ. 

 

ᑕᐃᔅᓱᒧᖓ ᓄᑖᒧᑦ ᐱᖁᔭᕐᒧᑦ ᖄᖏᕼᐋᖅᑕᑦᑎᓐᓄᑦ 

ᐃᓅᖃᑎᒌᑦᑎᐊᕐᓂᖅ, ᑐᓐᖓᓇᕐᓂᖅ, ᐱᔨᑦᑎᕐᓂᖅ, 

ᐋᔩᖃᑎᒌᑦᓯᐊᕐᓂᖅ, ᐱᓕᕆᖃᑎᒌᑦᓯᐊᕐᓂᖅ ᑖᒃᑯᐊ 

ᐃᓚᓕᐅᑎᓇᕼᐅᐊᖅᑕᒃᑯᑦ ᐃᓕᕼᐊᐅᑎᒃᓴᓄᑦ 

ᐃᓄᓕᕆᔨᒃᓴᓄᑦ, ᐃᓄᓕᕆᔨᐅᔪᓄᓪᓗ. ᑕᓪᓕᒪᐅᒻᒪᑕ 

ᑖᒃᑯᐊ ᐃᓕᕼᐊᐅᑕᐅᔪᓐᓃᖅᑐᑦ 

ᐃᓄᓕᕆᔨᓐᖑᖅᐸᓪᓕᐊᓂᐊᖅᑐᓄᑦ, 

ᐃᓄᓕᕆᔨᐅᔪᓄᓪᓗ ᑖᓐᓇ ᐃᑉᐱᒋᔭᐅᑦᑎᐊᖅᑐᖅ 

ᐃᓄᓕᕆᔨᓂ. ᐃᓅᑉ ᐃᓕᖅᑯᕼᐃᐊ, ᐃᓄᓕᕆᓂᐅᑉ 

ᒥᒃᓵᒍᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓛᖅ. 

 

ᐊᐱᖅᑯᑦ 034 - 4(1): ᒪᓕᒃᑏᑦ 

ᐋᓐᓂᐊᕕᓕᐊᕈᔾᔭᓄᑦ 

ᐱᓚᑦᑕᐅᔨᐊᖅᑐᖅᑐᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖅᑕᐃᓕᔪᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ. ᐊᐱᖅᑯᑎᒋᒐᓚᓚᐅᖅᑕᕋ ᐃᓚᖓ, 

ᑕᒪᓐᓇ ᐱᖃᑎᖃᕆᐊᖃᕐᓂᖅ 

ᐋᓐᓂᐊᕐᕕᓕᐊᖅᓯᒪᔪᓄᑦ. 

 

ᐅᓇ ᐊᐱᖅᑯᑎᒋᔪᒪᔭᕋ ᑕᒪᒃᑯᐊ ᐱᓚᑦᑕᐅᔭᖅᑐᖅᑐᑦ 

ᑕᐅᓄᖓ, ᐱᓚᑦᑕᐅᒋᐊᖃᓪᓚᕆᓲᑦ ᐃᓚᖏᑦ, 

ᑕᐅᓄᓐᖓᕌᖓᒥᒃ ᐊᑕᐅᓰᓐᖏᒃᖢᑎᒃ 

ᐅᑎᖅᓯᒪᔪᖃᓕᕐᒪᑦ, ᐅᑎᖅᑎᑕᐅᓯᒪᔪᖃᑐᐃᓐᓇᓕᕐᒪᑦ 

ᐱᒋᐊᖅᑕᐅᓇᓂ ᓇᐅᒎᖅ ᐱᖃᑎᖃᖁᔭᐅᓐᖏᒃᖢᓂ 

ᑕᐅᓇᓂ ᐊᐅᓪᓚᖅᑎᑕᐅᑐᐃᓐᓇᖃᑦᑕᖅᑐᓂᒃ. 

ᑕᒪᓐᓇᓗ ᐊᑭᑐᔫᓪᓗᓂ ᐊᒻᒪᓗ ᑕᐃᒪᓐᓇᐃᒃᑳᖓᑕ, 

ᐅᖃᖅᑎᑦᑎᔨ, ᑖᒃᑯᐊ ᑭᖑᕙᕆᐊᖅᑕᐅᓂᖏᑦ 

ᑭᖑᕙᕆᐊᖅᑕᐅᕐᔪᐊᖃᑦᑕᕐᒪᑕ 

ᐱᓕᕆᐊᖔᓂᒃᑐᑦᓴᐅᑕᐅᓕᕋᓗᐊᖅᑎᓪᓗᑎᒃ. 

 

ᑖᓐᓇ ᐊᐱᖅᑯᑎᒋᔪᒪᔭᕋ ᒪᓕᒐᕐᓂᒃ, ᑖᓐᓇ 

ᒪᓕᒐᕐᓃᒃᑲᓗᐊᖅᐸ ᑖᒃᑯᐊ ᑕᐅᓄᖓ 

ᐋᓐᓂᐊᕐᕕᓕᐊᖅᓯᒪᔪᑦ ᐱᓚᑦᑕᐅᔭᖅᑐᖅᓯᒪᔪᑦ  

ᐱᖃᑎᖃᕆᐊᖃᓪᓚᑦᑖᕐᓂᖏᓐᓂᒃ, ᐱᔾᔪᑎᒋᓪᓗᒍ 

ᑕᐅᓇᓂ ᒥᐊᓂᖅᓯᔨᖃᕈᓐᓇᖏᒻᒪᑕ ᑕᐃᒪᓐᓇᐃᑦᑐᒥᒃ 

ᒥᐊᓂᕆᔭᐅᔪᓐᓇᖃᑦᑕᖏᒻᒪᑕ. ᒪᓕᒐᕐᓃᑉᐸ ᑕᒪᓐᓇ 

ᖃᐅᔨᒪᕙ? ᖁᔭᓐᓇᒦᒃ, ᐅᖃᖅᑎᑦᓯᔨ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑖᓐᓇ ᒪᓕᒐᕐᓃᑦᑐᖅ 

ᐊᐅᓪᓚᖅᐸᓪᓕᐊᓂᐊᖅᑐᓄᑦ ᑐᕌᖅᑐᖅ 

ᐅᑎᕐᓂᐊᓕᕐᓂᖏᓐᓄᑦᑕᐅᖅ ᐊᑑᑎᖃᕈᓐᓇᕐᒥᔪᖅ, 

ᑕᐅᓄᓐᖓᕐᓂᕋᓗᐊᖅᐸᑕ ᒪᓕᑦᑎᖃᓐᖏᓪᓗᑎᒃ. 

ᐱᓕᕆᐊᖑᓐᓂᕐᒥᒻᒪᑕ ᑖᓐᓇ ᒪᓕᒐᖅ ᐃᓚᖓᑦ 

ᐊᑑᑎᖃᓕᕋᔭᕐᒪᑦ ᖃᓄᖅ ᑎᒥᖓᒍᑦ 

ᐱᓕᕆᔪᓐᓇᓐᖏᓗᐊᖅᐸᑦ ᑕᕝᕘᓇ 

ᐋᖅᑭᔅᓯᒪᓐᓂᖅᐸᑦ. ᑕᐃᒃᑯᐊ 

ᖃᓂᒪᖃᖅᑕᐃᓕᒪᔪᓕᕆᔨᑦ ᐱᓕᕆᔨᖏᑦ 

ᑎᓕᐅᕆᒋᐊᕋᔭᖅᑐᐃᑦ ᐅᖃᕐᕕᐅᔭᕆᐊᖃᖅᑐᓄᑦ 

ᑖᓐᓇ ᑕᐅᓇᓃᒃᑯᑖᓐᓂᐊᕐᓂᖓᓂᓪᓘᓐᓃᑦ 

ᐅᑎᖅᐸᓪᓕᐊᓂᕆᓂᐊᖅᑕᖓᓄᓪᓘᓐᓃᑦ 

ᖃᓄᖅᑑᖃᑎᒋᔭᐅᕙᓪᓕᐊᕈᓐᓇᕋᔭᕐᒪᑕ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓛᒃ. 

 

ᒪᑉᓴᓛᒃ: ᖁᔭᓐᓇᒦᒃ ᐅᖃᖅᑎᑦᓯᔨ, ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᒋᔭᖓᓂᒃ. ᐄᓛᒃ, 

ᑕᐃᒪᓐᓇᐃᑦᑑᓇᕐᒪᑦ ᑕᐃᒪ ᐱᑕᖃᓪᓚᑦᑖᒻᒪᕆᓐᓂᕐᒪᑦ 

ᑖᓐᓇ ᑕᐃᒪᓐᓇ ᐊᑐᖅᑕᐅᓱᐃᑦᑑᒻᒪᑦ ᓱᓕ. ᑕᐃᒃᑯᐊ 

ᐋᖅᑭᒃᓱᐃᕙᑦᑐᑦ ᖃᖓᑦᑕᐅᑎᓂᒃ ᐅᕝᕙᓘᓐᓃᑦ 

ᐱᓕᕆᔨᐅᕙᑦᑐᑦ ᑕᒡᕙᓂ ᓄᓇᓕᒻᒥ 

ᓇᓗᓇᐃᖅᑕᐅᑦᓯᐊᖅᓯᒪᖃᑦᑕᖅᑑᒐᓗᐊᖃᐃ 

ᑕᐃᒪᓐᓇᐃᑦᑐᓂᒃ ᒪᓕᒋᐊᖃᕐᓂᖏᓐᓂᒃ 

ᐱᖃᑎᖃᕆᐊᖃᓪᓚᑦᑖᕐᓂᖏᓐᓂᒃ, 

ᓇᓗᓇᐃᖅᑕᐅᓯᒪᑦᓯᐊᓲᖑᒐᓗᐊᖅᑲᐃ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᒡ ᐃᐊᓪ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᖁᔭᓐᓇᒦᒃ ᑖᑦᓱᒥᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᐱᓕᕆᔨᐅᔪᐃᑦ ᑕᒪᑐᒥᖓ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓐᓄᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᐃᑦ ᑕᒪᑐᒥᖓ ᓄᑖᒥᒃ 

ᒪᓕᒐᐅᔪᒥᒃ ᑐᑭᓯᐅᒪᑦᓯᐊᖁᓪᓗᒋᑦ ᐊᔾᔨᒌᒥᓪᓗ 

ᑖᑦᓱᒥᖓ ᐊᑐᑦᓯᐊᖁᓪᓗᒋᑦ. 

 

ᑕᐃᒪᓐᓇ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᓘᑦᑖᓕᐊᕐᕕᓕᕆᔨᐅᖃᑦᑕᖅᑐᑦ, 

ᐊᓪᓚᕝᕕᓕᕆᔨᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᓛᓐᓂ 

ᖃᑯᑎᒃᑯᑦ ᑕᒪᒃᑯᐊ ᓘᑖᓕᐊᓚᖓᔪᐃᑦ 

ᐅᖃᐅᔾᔪᖅᑕᐅᑦᓯᐊᖃᑦᑕᕐᒥᔪᐃᑦ ᑖᒃᑯᓂᖓ 

ᒪᓕᒐᐅᔪᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑐ ᐃᓄᒃ. 

 

ᒪᒥᐊᓇᐅᒐᓗᐊᖅ ᐃᓱᓕᒻᒪᑦ, ᐃᓱᓕᓐᓂᕐᒪᑦ 

ᐊᐱᖅᑯᑎᑦᓴᖃᕐᕕᒃᓴᐃᑦ. 7. (ᑐᓵᔨᑎᒍᑦ) 

ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 001 - 4(1): 

ᑮᓇᐅᔾᔭᓵᖑᕙᒃᑐᓂᑦ ᓴᖅᑭᑎᕆᓂᖅ 

ᖁᓪᓕᐅᓂᖅᓴᓄᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑎᒃᓴᖃᕋᒪ ᐅᓪᓗᒥ ᓯᕗᓕᖅᑎᒧᑦ. 

ᐱᔾᔪᑎᖃᖅᑐᑦ ᖃᐅᔨᔪᒪᓂᕐᒥᒃ 

ᑮᓇᐅᔭᓕᐊᖑᖃᑦᑕᖅᑐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᖏᔪᖅᑲᐅᑎᓄᑦ. ᐅᖃᖅᑎ, 

ᐊᐱᖅᑯᑎᒃᓴᒃᑲ ᐃᓗᓕᓕᒻᒪᕆᐊᓘᒻᒪᑕ. ᑕᐃᒪᐃᒻᒪᑦ, 

ᐅᖃᓕᒫᖅᑕᐅᓯᒪᔪᒥᓂᐅᓂᕋᖁᕋᓗᐊᖅᐸᒃᑲ. 

 

1. ᑎᑎᕋᖅᑕᐅᓯᒪᓗᑎᒃ ᐊᑐᓂ, ᑲᑎᓪᓗᒋᑦ 

ᖃᑦᓯᕌᖅᐸᑦ ᐊᕐᕌᒍᑕᒫᓐ 

ᐊᑭᓕᖅᓱᖅᑕᐅᔾᔪᑎᖏᑦ ᒫᓐᓇᐅᔪᖅ 

ᑐᖏᓕᖏᑕ ᒥᓂᔅᑕᐃᑦ, ᐊᖓᔪᖅᑲᐅᑎᑦ 

ᓄᓇᕗᑦ ᑯᐊᐳᕇᓴᖁᑎᖏᑕ ᐊᒻᒪ 

ᐊᖓᔪᖅᑲᐅᑎᖏᑦ ᒐᕙᒪᒃᑯᑦ ᑎᒥᖁᑎᖏᑕ 

ᐱᓕᕆᕕᖏᑕ, ᐱᖃᓯᐅᑎᓪᓗᒋᑦ, 

ᑖᒃᑯᓄᐊᖑᖏᑦᑐᖅ ᑭᓯᐊᓂ, ᑮᓇᐅᔾᔭᒃᓵᖏᑦ,  

ᓄᓇᕗᒥ ᐅᑭᐅᖅᑕᖅᑐᒦᔾᔪᓯᐊᖏᑦ, 

ᐊᐅᓪᓚᖅᑎᓪᓗᒋᑦ ᖃᖓᑦᑕᐅᑎᒃᓴᖏᑦ ᐊᒻᒪ 

ᑭᐱᓐᖑᐃᔭᐅᑎᓄᑦ ᐊᑐᒐᒃᓴᑦ? 

 

2. ᐱᒋᐊᕐᓗᒍ ᓄᕕᐱᕆ 15, 2008, ᑎᑭᓪᓗᒍ 

ᒫᔾᔨ 6, 2014, ᑎᑎᕋᖅᓯᒪᓗᒋᑦ ᐊᑐᓂ, 

ᖃᓄᑎᒋ ᑐᓂᓯᓚᐅᖅᐸᑦ ᖁᔭᓐᓇᒦᕈᓯᐊᓂᒃ 

ᐃᖅᑲᓇᐃᔭᑦᑎᐊᕐᓂᑯᓄᑦ ᑐᖏᓕᖏᓐᓄᑦ 

ᒥᓂᔅᑕᐃᑦ, ᐊᖓᔪᖅᑲᐅᑎᖏᓐᓄᑦ ᓄᓇᕗᑦ 

ᑯᐊᐳᕇᓴᖁᑎᖏᑕ ᐊᒻᒪ ᐊᖓᔪᖅᑲᐅᑎᖏᓐᓄᑦ 

ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᕕᖏᑕ? 

 

3. ᐱᒋᐊᕐᓗᒍ ᓄᕕᐱᕆ 15, 2008, ᑎᑭᓪᓗᒍ 

ᒫᔾᔨ 6, 2014, ᑭᓱᓂᒃ ᐃᓗᓕᖃᖅᐸᑦ ᐊᑐᓂ 

ᐊᕐᕌᒍᑕᒫᓐ ᓂᕆᐅᒋᔭᐅᕕᖏᓐᓄᑦ 

ᑎᑎᖅᑲᐅᓯᐊᕆᖃᑦᑕᖅᑕᖏᑦ ᑐᓂᔭᐅᕙᒃᑐᑦ 

ᓯᕗᓕᖅᑎᒥᑦ ᑐᖏᓕᖏᓐᓄᑦ ᒥᓂᔅᑕᐃᑦ, 

ᐊᖓᔪᖅᑲᐅᑎᖏᓐᓄᑦ ᓄᓇᕗᑦ 

ᑯᐊᐳᕇᓴᖁᑎᖏᑕ ᐊᒻᒪ ᐊᖓᔪᖅᑲᐅᑎᖏᓐᓄᑦ 

ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᕕᖏᑕ? 

 

4. ᖃᓄᐃᑦᑐᓂᒃ ᐊᐅᓚᓂᕐᓂᒃ ᐊᑐᓕᖅᑎᑦᑎᓯᒪᕙᑦ 

ᓄᓇᕗᑦ ᒐᕙᒪᒃᑯᖏᑦ ᐊᖓᔪᖅᑲᐅᑎᓂᒃ 

ᐃᖅᑲᓇᐃᔭᖅᑎᖏᑦ ᓇᐅᑦᑎᖅᓱᐊᖁᓪᓗᒋᑦ 

ᒪᓕᑦᑎᐊᓕᕋᓗᐊᕐᒪᖔᑕ ᑐᖏᓕᖏᑦ ᒥᓂᔅᑕᐃᑦ 

ᐃᒻᒥᒧᑦ ᐊᒡᕕᐊᕈᑎᖃᕆᐊᖃᖏᓐᓂᕐᒧᑦ 

ᒪᓕᒐᖏᓐᓄᑦ ᐊᒃᑐᐊᓂᖃᖅᑎᓪᓗᒋᑦ ᐃᒻᒥᒧᑦ 

ᑮᓇᐅᔭᖁᑎᖏᓐᓄᑦ ᐱᓕᕆᐊᖃᖅᑎᓪᓗᒍ, 

ᐱᔅᓇᓯᒧᑦ ᑎᒍᒥᐊᖅᓯᓂᖃᖅᑎᓪᓗᒍ ᐊᒻᒪ 

ᑮᓇᐅᔭᓕᐅᕈᑎᖃᕋᓱᐊᕐᖢᑎᒃ 

ᐱᔅᓇᓯᖃᖃᑦᑕᖅᑐᑦ ᓄᓇᕗᒥ? 

 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᑐᒃᓯᕋᕐᒪᑦ ᑎᑎᖅᑲᑎᒍᑦ ᐊᐱᖅᑯᑎᒋᓯᒪᔭᖏᑦ 

ᑎᑎᕋᖅᑕᐅᑐᐃᓐᓇᖁᓪᓗᒋᑦ ᐊᒥᓲᒻᒪᑕ. ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᕐᒪᑕ. ᒥᔅᑐ ᓴᕕᑲᑖᖅ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᖅᑲᒃᑯᑦ ᐊᐱᖅᑯᑦ 002 - 4(1): 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᑎᑦᑎᓂᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᑎᑎᕋᖅᑲᑎᒍᑦ ᐊᐱᖅᑯᑎᒋᔭᕋ ᐅᓪᓗᒥ 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕᒧᑦ ᐊᒻᒪᓗ 

ᐃᒥᐊᓗᓕᕆᓂᐅᑉ ᒥᒃᓵᓄᑦ ᑲᑎᒪᔨᓄᑦ 

ᐱᔾᔪᑎᖃᖅᑐᓂ ᐃᒥᐊᓗᒻᒥᒃ ᒪᓕᒐᕐᒥᒃ. 

 

ᐊᐱᖅᑯᑎᒃᑲ ᑖᒃᑯᐊ ᓇᓗᓇᐃᔭᖅᓯᒪᔪᒻᒪᕆᐊᓘᒻᒪᑕ 

ᐊᒥᓲᓪᓗᑎᓪᓗ ᑖᒃᑯᐊ ᐅᖃᓕᒫᖏᓪᓗᒋᑦ ᑖᒃᑯᐊ 

ᑐᓴᖅᑎᑕᐅᖁᔭᒃᑲ ᑎᑎᕋᖅᓯᒪᔪᓄᑦ. 

 

1. ᐱᒋᐊᕐᓗᒍ ᐄᐳᕈ 1, 2010ᒥᓂᑦ ᑕᒪᐅᖓ ᒫᑦᓯ 

10, 2014ᒧᓐ, ᒐᕙᒪᒃᑯᑦ ᐊᕐᕌᒍᒋᓲᖏ 

ᒪᓕᓪᓗᒋᑦ, ᓄᓇᓕᑦᑎᒎᖓᓗᒋᑦ ᐊᒻᒪᓗ 

ᖃᓄᐃᑦᑐᓂᒃ ᒪᓕᒐᕐᓂᒃ ᓱᕋᐃᓂᐊᓯᒪᔪᓂᒃ 

ᐊᒡᒍᖅᓯᒪᓗᒋᑦ, ᖃᑦᑎᓂᒃ 

ᐃᖅᑲᖅᑐᕋᒃᓴᓕᐊᖑᔪᖃᖅᓯᒪᕙ 

ᓱᕋᐃᓯᒪᓂᕋᖅᑕᐅᔪᓂᒃ ᐃᒥᐊᓗᒻᒧᓐ ᐱᖁᔭᓂᒃ? 

 

2. ᐱᓪᓗᒋᓪᓕ ᐃᖅᑲᖅᑐᕋᒃᓴᓕᐊᒥᓃᑦ ᐅᖃᐅᓯᒃᑲ 

ᐊᐱᖅᑯᑎᒐᓂ 1-ᒥ, ᖃᓄᖅ ᑖᒃᑯᐊ 

ᐱᐊᓂᒃᑕᐅᓂᖅᑲᓐ, ᐊᒻᒪᓗ ᖃᖅᑎᓂᒃ 

ᑮᓇᐅᔭᐃᖁᔭᐅᓯᒪᕙᓐ? 

 

3. ᐱᓪᓗᒋᓪᓕ ᐃᖅᑲᖅᑐᕋᒃᓴᓕᐊᒥᓃᑦ 

ᐊᑯᓐᓂᖓᓂ ᔮᓐᓄᐊᓕ 1, 2010 ᑕᒪᐅᖓ 

ᒫᑦᓯ 10, 2014ᒧᓐ, ᓱᕋᐃᓂᕋᖅᑕᐅᔪᓄᑦ 

ᐃᒥᐊᓗᒻᒧᓐ ᐱᖁᔭᒥᒃ, ᖃᑦᑎᓂᒃ 

ᑮᓇᐅᔭᖅᑖᖅᓯᒪᕕᑕ ᐱᕋᔭᑦᑐᒥᓂᓃᓐᖔᖅᑐᓂᒃ? 

 

4. ᒫᑦᓯ 10, 2014ᖑᓕᖅᑎᓪᓗᒍᓕ, ᖃᑦᓯᑦ ᒫᓐᓇ 

ᑎᒍᔭᐅᖅᑲᕙᓐ ᓄᓇᕗᒥ ᑎᒍᔭᐅᒪᕕᓐᓂ 

ᐱᔾᔪᑎᖃᖅᑐᑎᒃ ᑎᒍᔭᐅᓯᒪᒋᖃᕋᒥᒃ ᐃᒥᐊᓗᒻᒧ 

ᒪᓕᒐᕐᒥᒃ ᓱᕋᐃᓯᒪᓂᖏᓐᓄᑦ? 

 

5. ᒫᑦᓯ 10, 2014ᖑᓕᖅᑎᓪᓗᒍ, ᖃᑦᑎᐅᕙᓐ 

ᐱᓕᕆᐊᖑᒋᐊᓖᑦ ᐱᔾᔪᑎᖃᖅᑐᖅ 

ᓱᕋᐃᓯᒪᓂᕋᖅᑕᐅᓪᓗᑎᒃ ᐃᒥᐊᓗᒻᒧᓐ ᒪᓕᒐᕐᒥᒃ 

ᐅᑕᖅᑭᕙᓐ ᓄᓇᕗᒥ ᐃᑲᖅᑐᐃᕕᒻᒧᓐ 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ ᐊᐱᖅᑯᑎᒋᔭᖏᑦ 

ᑎᑎᖅᑲᑎᒍ ᑎᑎᕋᖅᑕᐅᖁᔭᖏᑦ 

ᐅᖃᓕᒫᖅᑕᐅᓐᖑᐊᖅᓯᒪᓗᑎᒃ. ᐊᖏᖅᐱᓯ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᕐᒪᑕ. ᑎᑎᖅᑲᑎᒍᑦ 

ᐊᐱᖅᑯᑎᑦ. ᑭᐅᔾᔪᑎᑦ ᐅᖃᐅᓯᕐᖓᐅᑕᐅᓯᒪᔪᓄᑦ. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. ᑭᐅᔾᔪᑎᑦ 

ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᐃᑦ ᐊᓯᖏᓐᓄᓪᓗ ᐱᔾᔪᑎᖃᖅᑐᑎᒃ. 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 014 - 4(1): 

ᒐᕙᒪᑐᖃᒃᑯᑦ/ᐳᕌᕕᓐᓯᓂ/ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᑦ ᑲᑎᒪᓂᖏᑦ ᒥᓂᔅᑕᐃᑦ 

ᓄᓇᓕᓐᓂ ᒐᕙᒪᓕᕆᓂᕐᒧᑦ, ᔪᓚᐃ 2013 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᕕᐊᓱᑉᐳᖓ 

ᓴᖅᑭᑎᑦᑎᔪᓐᓇᕋᒪ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 

ᓄᓇᓕᑦ ᒐᕙᒪᒃᑯᖏᑦ ᓄᓇᕘᑉ ᒐᕙᒪᒃᑯᖏᓪᓗ 

ᑲᑎᒪᖃᑎᒌᓚᐅᕐᓂᖏᓐᓄᑦ ᓄᓇᓕᓐᓂ 

ᒐᕙᒪᓕᕆᓂᕐᒧᑦ ᐅᐊᐃᑦᕼᐅᐊᔅ, ᔫᑳᓂᒥ 

ᑲᑎᒪᓚᐅᖅᓯᒪᖕᒪᑕ ᔪᓚᐃ 2013 

ᑲᑎᒪᓂᐅᓂᓚᐅᖅᑐᒥ.  

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐅᑕᐅᓂᖏᑦ 

ᐱᖁᔨᕗᖔᕈᑎᒃᓴᐃᑦ. ᖃᐅᔨᒃᑲᐅᑕᐅᓂᖏᑦ 

ᐱᖁᔨᕗᖔᕈᑎᒃᓴᐃᑦ ᒪᓕᒐᒃᓴᓂᒃ 

ᐅᖃᓕᒫᕐᓂᐊᓗᑎᒃ. ᐱᖁᔨᕗᖔᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᑐᐃᓐᓇᕆᐊᓕᖕᓂᒃ ᒪᓕᒐᒃᓴᓂᒃ ᐊᓯᖏᓐᓂᓗ 

ᐅᖃᐅᓯᖃᓂᐊᕐᓗᓂ, ᒪᓕᒐᒃᓴᖅ 2. ᒥᔅᑕ ᐃᓄᒃ 

ᐃᒃᓯᕙᐅᑕᐅᓗᓂ, ᐱᒋᐊᒃᑲᓐᓂᓚᐅᓐᖏᓐᓂᑦᑎᓐᓂ 

ᒪᓕᓪᒐᒃᓴᓂᒃ 20 ᒥᓂᑦᒥᒃ ᓄᖅᑲᖓᓚᐅᐱᓪᓚᒃᑕ. 

 

(ᑐᓵᔨᒃᑰᕈᓐᓃᖅᑐᖅ) ᐃᖅᓱᖅᑎ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᓄᖅᑲᑲᐃᓐᓇᖅᑐᑦ 15:16 ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᖅᑐᑎᑦ 15:38ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔩᑦ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ ᓄᓇᕗᒻᒥᐅᓕᒫᑦ 

ᑐᓐᖓᓱᒋᑦᑎ ᑲᑎᒪᕕᖁᑎᔅᓯᓐᓄᑦ. ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ ᑲᑎᒪᑐᐃᓐᓇᕐᓂᕐᒥ. 

ᐃᓕᔭᒃᓴᖃᖅᑎᑕᐅᔪᒍᑦ ᒫᓐᓇ ᑲᑎᒪᑎᓪᓗᑕ 

ᐱᖁᔭᒃᓴᖅ 2, ᑖᒃᑯᐊ ᑲᑎᒪᔩᑦ 

ᖃᓄᐃᓕᐅᕈᒪᖕᒪᖔᔅᓯ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕈᒪᒐᑦᑕ ᕿᒥᕐᕈᓗᑕ ᐊᑭᑐᔪᖅᑑᑎᒃᓴᓂᒃ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒋᒃᐱᑖ ᑖᓐᓇ ᐱᓕᕆᐊᕆᔪᒪᓪᓗᑎᒍᑦ 

ᐊᑭᑐᔫᑎᓄᑦ ᑮᓇᐅᔭᖅᑑᑎᒃᓴᐃᑦ ᑖᒃᑯᓇᓐᖓᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᐊᖏᖅᐱᑖ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-

2015 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐅᓰᒻᒪ ᐊᖏᓐᖏᒋᐊᓐᖑᐊᐱᑦᒃᑐᓯ. 

ᖁᔭᓐᓇᒦᒃ. ᒫᓐᓇ ᑲᔪᓯᕙᓪᓕᐊᓚᐅᖅᑕᐃ. ᒥᓂᔅᑕ 

ᖁᒃᓱᒃ ᑐᓐᖑᓱᒋᑦ. ᒫᓐᓇ ᐱᒋᐊᖅᑎᑎᔾᔪᑎᓄᑦ 

ᐅᖃᐅᓯᒃᓴᖃᕈᕕᑦ ᐅᖃᓪᓚᖁᓪᓗᑎᑦ. ᒥᓂᔅᑕ 

ᐱᒋᐊᖅ.  

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᓄᓇᕗᒻᒥᐅᖃᑎᒃᑲ ᐊᒻᒪᓗ 

ᑕᐃᒃᑯᐊ ᓄᓇᒋᔭᒻᓂᒃ ᑭᒡᒐᖅᑐᒃᑲᓂ ᑕᐅᑐᒃᑐᑦ 

ᐅᑉᓗᒃᑰᖅᖢᒋᑦ. ᐱᒋᐊᕈᓐᓇᓕᕐᓂᕈᒪ ᑖᒃᑯᐊ 

ᐱᕙᓪᓕᐊᒋᐊᕈᑎᒃᑲ ᐅᖃᓕᒫᕐᓂᐊᖅᐸᒃᑲ 

ᖃᑉᓗᓈᑐᕐᓂᐊᕋᒪ. ᑕᐃᒪᐃᓛᒃ ᐅᖃᕋᒪ ᐅᑉᓗᒃᑯᑦ 

ᐃᒃᓯᕙᐅᑖᖅ. 

 

(ᑐᓵᔨᑎᒍᑦ) ᖁᕕᐊᓱᒃᑲᒪ ᑕᒫᓃᒋᐊᑦᓴᖅ 

ᑲᑎᒪᑐᐃᓐᓇᑐᓂᒃ ᕿᒥᕐᕈᓂᐊᖅᑎᓪᓗᑕ 2014-15 

ᐊᑭᑐᔪᖅᑑᑎᒃᓴᓄᑦ ᐸᕐᓇᐅᑎᖏᓐᓂᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᑐᒃᓯᕋᕋᑦᑕ ᐊᑭᑐᔪᖅᑑᑎᒃᓴᓂᒃ $35,968,000 

ᑕᕝᕗᖓ ᐊᕐᕌᒍᐊᓄᑦ 2014-15. ᑕᒪᓐᓇ 

ᐱᔪᓐᓇᖅᑎᒃᓯᓂᐊᖅᑐᖅ ᐅᕙᑦᑎᓐᓄᑦ 

ᑮᓇᐅᔭᐃᕈᓐᓇᕐᓗᑕ ᖃᖓᑕᔫᒃᑯᑦ ᑕᕆᐅᒃᑯᑦ 

ᓄᓇᒃᑯᓪᓗ ᐃᖏᕐᕋᔪᑎᓄᑦ ᐊᒻᒪᓗ ᖁᕝᕙᕆᐊᕐᓗᒋᑦ 

ᑕᒪᓐᓇ ᐳᓚᕋᑦᑐᓕᕆᓂᕐᒧᑦ ᐱᖁᑎᕐᔪᐊᕆᔭᐅᔪᑦ 

ᑭᕙᓪᓕᕐᒥ. 

 

ᖃᖓᑕᓲᒃᑯᕖᑦ 

 

ᖃᖓᑕᔫᒃᑯᕖᑦ ᑖᓐᓇ ᐊᖏᓂᖅᐹᖑᔪᖅ 

ᐊᑭᑐᔪᖅᑑᑎᓂᒃ $30,118,000. ᓴᓂᕐᕙᖅᓯᒪᔭᕈᑦ 

ᐃᖃᓗᐃᑦ ᖃᖓᑕᔫᒃᑯᕕᒃᓴᖓᓄᑦ 

ᐱᐅᓯᕚᓪᓕᕈᑕᐅᓂᐊᖅᑐᖅ. 

 

ᑖᒃᑯᐊ ᑮᓇᐅᔭᖅᑑᑎᒃᓴᒃ ᐊᑐᖅᑕᐅᓂᐊᖅᑐᑦ 

ᐊᒡᒍᖅᓯᒪᓗᑎᒃ ᓴᓇᔭᐅᓂᖓᓂᒃ ᑖᓐᓇ 

ᖃᖓᑕᔫᒃᑯᕕᑦ ᐱᒋᐊᕐᓗᒍ ᐄᐳᓘ 2014. ᑖᒃᑯᐊ 

ᐃᓗᓕᖏᑦ ᐅᑭᐅᖅᑕᒥᒃ ᐃᓛᒃ ᐅᑭᐅᖅᑕᖅᑐᒥ 

ᐱᖁᑎᕐᔪᐊᓄᑦ ᑎᒥᖓᑦ ᑖᒃᑯᐊ ᐃᑲᔪᖅᑎᒋᔭᐅᔪᑦ 

AILP-ᑯᑦ ᑖᒃᑯᓄᖓ ᐊᐅᓚᑦᓯᓂᐊᖅᑐᑦ ᔪᓚᐃ 21, 

2014 ᑕᒫᓐᓂ ᐊᕐᕌᒍᒥ. ᑖᓐᓇ ᐱᓕᐊᖑᔪᖅ 

ᑮᓇᐅᔭᖅ ᐱᖓᓲᓕᖅᑲᖓᔪᓂᒃ ᐱᔭᐅᔪᑦ P3 ᑲᓇᑕᑦ 

ᓄᓇᕗᑦ ᒐᕙᒪᖏᑦ ᐊᒻᒪᓗ ᓇᖕᒥᓂᖃᖅᑐᑦ AILP-

ᑯᑦ. ᓄᓇᕗᑦ ᒐᕙᒪᖏᑦ ᐊᑭᓕᖅᐸᓪᓕᐊᓕᓚᐅᖅᑐᑦ 

ᑖᒃᑯᓄᖓ AILP-ᒃᑯᓐᓄᑦ ᐱᒋᖓᕐᓗᒍ 

ᐃᓱᓕᓐᓂᐊᕐᓗᓂ 2048, ᑖᒃᑯᐊ ᑮᓇᐅᔭᓂᑦ 

ᐊᑐᖅᑕᐅᔪᑦ ᓄᓇᕗᑦ ᒐᕙᒪᒃᑯᖏᑦ 

ᐊᑐᓐᖏᓂᖅᓴᐅᓂᐊᖅᑐᑦ $100 ᒥᓂᐊᓐᓂᒃ 

ᑖᑦᓱᒥᖓ ᓂᕈᐊᖅᑐᑎᑦ ᑮᓇᐅᔭᖃᕈᑕᐅᔪᒥᒃ ᓴᓂᐊᓂ  



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᓯᓂᐅᑉ ᐊᐅᓚᑦᓯᓂᐅᓪᓗ 

ᖃᖓᑕᔫᒃᑯᕕᖏᔭᐅᔪᓂᑦ. 

 

ᑖᒃᑯᐊ ᐱᖁᑎᕐᔪᐊᑦ ᖃᖓᑕᔫᒃᑯᕕᒃᓴᖓᐃᓛᒃ 

ᐃᖃᓗᖕᓂᑦ ᐃᓱᓕᓕᕐᒪᑦ ᑖᓐᓇ ᒥᑭᓗᐊᓕᕐᒪᑦ 30 

ᐳᓴᖏᑦ ᑖᒃᑯᐊ ᓄᓇᕗᒥᑦ ᐃᖏᕐᕋᔭᕋᖃᑦᑕᕐᓂᐅᔪᑦ 

ᐃᖃᓗᑦᑎᒎᖃᑦᑕᕐᒪᑕ ᐊᒻᒪᓗ ᑖᓐᓇ 

ᑐᖅᑕᕐᕕᐅᓪᓗᓂ ᕿᑭᖅᑖᓗᖕᒥ ᓄᓇᕗᒻᒥᓗ 

ᐊᑕᒍᑕᐅᓪᓗᓂ ᐊᕕᒃᑐᖅᓯᒪᓂᐅᔪᓄᑦ. 

ᐱᑐᒃᓯᖃᑦᑕᕐᒥᖕᒪᑕ ᐋᑐᕚᒧᑦ ᒪᓐᑐᕆᔮᒧᑦ 

ᓄᓇᕕᒻᒥᓗ ᐊᑯᑭᑦᑐᒧᓪᓗ ᐊᒻᒪᓗ ᑕᐅᓄᖓ 

Atlantic Canada-ᒧᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᑖᓐᓇ ᐱᓕᕆᐊᖑᔪᖅ ᐊᖏᓂᖅᐹᖑᔪᑦ ᐊᒻᒪᓗ 

ᑐᐊᕕᕐᓇᕐᓂᖅᐹᖑᓪᓗᓂ 

ᐱᖁᑎᕐᔪᐊᕆᒋᐊᖃᖅᑕᑦᑎᓐᓂ. 

 

ᑖᒃᑯᐊ ᐊᑭᑐᔪᖅᑑᑎᒃᓴᐃᑦ ᐃᓗᓕᖃᕐᒥᔪᑦ 

ᑮᓇᐅᔭᖅᑑᑎᒃᓴᓄᑦ ᐊᓯᖏᓐᓂ ᓄᓇᓕᖕᓄ 

ᐱᓕᕆᔾᔪᑎᒃᓴᐃᑦ ᐱᐅᓯᕚᒡᓕᕈᑎᒃᓴᐅᓂᐊᖅᑐᖅ 

ᖃᖓᑕᔫᑉ ᐃᓛᒃ, ᐅᖃᖅᑭᕕᓐᓄᑦ ᐊᒻᒪᓗ ᒥᑦᑕᕐᕕᐅᑉ 

ᖄᖏᓐᓄᑦ ᐊᒻᒪᓗ ᐱᐅᓯᕚᓪᓕᕐᓗᒋ ᑕᒪᒃᑯᐊ 

ᐱᖁᑎᖏᑦ ᓱᓇᒃᑯᑖᖏᓪᓗ 

ᐃᓵᖅᓴᖅᑕᐅᑦᑕᐃᓕᒪᔾᔪᑏᒡᓗ. 

 

ᐃᖃᓗᒃᑑᑦᑎᐊᖅ ᑲᖏᖅᖠᓂᐅᓪᓗ ᒥᑦᑕᕐᕕᖓ 

ᐱᐅᓯᕚᓪᓕᕆᐊᖃᕐᒪᑦ ᑕᒪᒃᑯᐊ ᐊᑦᑕᕐᓇᖁᓇᒋᑦ. 

ᑲᖏᖅᖠᓂᕐᒥ ᑖᓐᓇ ᑕᑭᒡᓕᒋᐊᖅᑕᐅᓂᐊᖅᑐᖅ 

ᖃᖓᑕᔫᓄᑦ ᐃᖏᕐᕋᕕᐅᔪᖅ ᐃᖃᓗᒃᑑᑦᑎᐊᒥ 

ᒥᑦᑕᕐᕕᖓ ᓯᕕᑐᓕᑎᑕᐅᒋᐊᕐᓗᓂ. ᑕᒪᓐᓇ 

ᐱᐅᓯᕚᓪᓕᕈᑕᐅᓂᐊᖅᑐᖅ ᓯᕕᑐᔪᒧᑦ 

ᐊᔾᔭᖅᑐᐃᖃᑦᑕᖅᑎᓪᓗᒋᑦ ᑭᕙᓪᓕᕐᒥᑦ ᐊᒻᒪᓗ 

ᕿᑎᕐᒥᐅᓂ. 

 

ᑲᖏᖅᖠᓂᕐᒥᑦ ᑖᓐᓇ ᓈᒻᒪᓈᖅᑐᖅ 2014-15-ᒥ 

ᐱᔭᕇᖅᑕᐅᕕᒃᓴᖓ ᑖᒃᑯᐊ ᐋᖅᑭᒃᓱᖅᑕᐅᓕᖅᑐᑦ 

ᒫᓐᓇ ᐅᐊᔭᓅᖅᑐᑦ. ᑕᒪᓐᓇ ᓴᓇᔭᐅᓂᖓ 

ᑲᔪᓯᓂᐊᖅᑐᖅ ᐃᖃᓗᒃᑑᑦᓯᐊᓂ 

ᐱᓕᕆᐊᕆᔭᐅᒃᑲᓐᓂᕐᓂᐊᖅᓱᓂ ᑖᓐᓇ ᒥᑦᑕᕐᕕᖓ 

ᐃᖏᕐᕋᕕᖏᓪᓗ ᑖᒃᑭᑯᐊ ᖃᖓᑕᔫᑦ ᐅᐊᔭᓅᓪᓗᒍ. 

ᐃᒃᓯᕙᐅᑖᖅ, ᑖᒃᑯᐊ ᑕᒡᒐ ᐊᖏᓂᖅᐹᖑᔪᑦ 

ᖃᖓᑕᔫᒃᑯᕕᓕᕆᔾᔪᑎᒋᓂᐊᖅᑕᕗᑦ 2014-15 

ᐊᕐᕌᒍᐊᓂ. 

 

ᐊᓯᖏᓐᓂᒃᑕᐅᖅ ᐱᓕᕆᐊᒃᓴᖃᖅᑐᒍᑦ ᑐᖔᓂᑐᑦ 

$250,000 ᑖᒃᑯᐊ ᑲᑎᑕᐅᓯᒪᓪᓗᑎ ᑕᐃᔭᐅᓪᓗᑎᒃ 

ᒥᑭᔫᑏᑦ ᐊᑭᑐᔪᐃᑦ. ᓴᓂᕐᕙᐃᓯᒪᔪᒍ $472,000 

ᑖᒃᑯᐊ ᐱᐊᓂᒃᑕᐅᔾᔪᑎᒃᓴᖏᓐᓂ ᑕᒪᒃᑯ 

ᐱᓕᕆᐊᒃᓴᐃᑦ ᐊᒻᒪᓗ ᓄᑖᒥᒃ ᖃᖓᑕᔫ 

ᒥᑦᑕᕐᕕᖃᕐᓗᓂ ᒪᕐᕉᖕᓄᑦ ᓄᓇᓕᖕᓄᑦ ᐊᒻᒪᓗ 

ᑕᒪᒃᑯᐊ ᐱᖁᑏᑦ ᖃᑦᓯᑲᓪᓚᐃᓐᓄ ᓄᓇᓕᖕᓄᑦ. 

 

ᐱᓕᕆᕕᐅᔪᖅ 250 ᓇᖕᒥᓂᖓᕐᒪᑕ 

ᐊᑐᖅᑕᐅᖃᑦᑕᖅᑐᑦ ᖃᖓᑕᔫᒃᑯᕕᖕᒧᑦ 

ᐋᖅᑭᐅᒪᔾᔪᑕᐅᓪᓗᑎᒃ, ᑖᒃᑯᐊ ᐱᖁᑏᑦ 

ᐱᑕᖃᕆᐊᖃᒻᒪᕆᖕᒪᑕ ᐊᑦᑕᕐᓇᖁᓇᒍ 

ᖃᖓᑕᔫᑦᑕᕐᓂᐅᔪᖅ ᐊᒻᒪᓗ ᑖᒃᑯᐊ 

ᐋᖅᑭᒃᓯᒪᑦᓯᐊᖏᓐᓇᕆᐊᖃᕐᒪᑕ 

ᐊᔪᕐᓇᖏᓐᓂᓕᒫᖓᓄᑦ. 

 

ᐊᒻᒪᒃᑕᐅᖅ ᑕᒡᕙᓂᒃᑕᐅᖅ ᒥᑭᓂᖅᓴᓂᒃ 

ᐊᑭᑑᔫᑎᓂᒃ $100,000 ᐸᕐᓇᐅᑕᐅᓂᐊᖅᑐᖅ 

ᑕᒪᒃᑯᓄᖓ ᑕᕆᐅᕐᒥᐅᑕᓄᑦ ᖃᖓᑕᔫᒃᑯᕕᓐᓄᑦ 

ᐊᓯᖏᓐᓄᓪᓗ ᐃᖏᕐᕋᔾᔪᑎᓄᑦ. 

 

ᐊᒥᓱᐃᑦ ᖃ{ᓯᑲᓪᓚᐃᑦ ᓂᐅᕕᖅᑕᐅᓂᐊᖅᑐᑦ 

ᐊᖏᔫᑏᑦ ᓴᓂᕐᕙᐃᓯᒪᔪᑦ $1.7 ᒥᓕᐊᓂᒃ 

ᑕᒪᒃᑯᓂᖓ ᐅᓯᓕᖅᑕᐅᑎᓂᒃ ᖃᒪᓂᑦᑐᐊᕐᒧᑦ, 

ᐃᒡᓗᓕᒻᖕᒧᑦ, ᓴᓂᕋᔭᖕᒧᑦ ᐊᒻᒪᓗ ᖁᕐᓗᖅᑑᕐᒧᑦ 

ᐊᒻᒪᓗ ᓴᓕᒎᑦ ᐊᕐᕕᐊᓄᑦ. 

 

ᐊᕕᑦᑐᖅᓯᒪᔪᓂ ᐳᓛᕆᐊᖅᑐᕐᕖᑦ 

 

ᐳᓚᕋᕐᕖᑦ, ᐳᓚᕋᖅᑐᓄᑦ ᐅᐸᑦᑕᕐᕖᑦ, 

ᑮᓇᐅᔭᖃᖅᑎᑦᑎᓂᐊᕐᒥᔪᒍᑦ ᑕᒪᒃᑯᓄᖓ 

ᐳᓚᕋᖅᑎᓄᑦ ᐅᐸᒐᕐᓂᑦ ᑭᕙᓪᓕᕐᒥ ᑖᓐᓇ 

ᐳᓚᕋᕐᕕᖃᓐᖏᑦᑐᑑᓕᕐᒪᑦ. ᑖᒃᑯᐊ ᐱᖓᓲᓕᖓᔪᑦ 

ᓂᕈᐊᖅᑕᐅᔪᓐᓇᕐᓂᐊᖅᑐᑦ ᑲᖏᖅᖠᓂᕐᒧᑦ, ᑕᐃᒪ 

ᓂᕈᐊᕇᖅᐸᑕ ᑖᓐᓇ Class A ᓈᓴᖅᑕᐅᓂᐊᖅᑐᑦ 

ᓇᓚᐅᑦᑖᖅᑕᐅᓗᑎᒃ ᓴᓇᔭᐅᕕᒃᓴᖓᓗ 

ᐱᒋᐊᕐᕕᒃᓴᖃᕐᓂᐊᕐᓗᓂ 2015-16-ᒥ.  

ᓱᓕᒃᑲᓐᓂᖅ $328,000 ᓴᓂᕐᕙᒃᑕᐅᓯᒪᔪᑦ ᒥᑭᔪᓄᑦ 

ᐊᑭᑐᔫᑎᒃᓴᓄᑦ ᐋᖅᑭᐅᒪᔾᔪᑕᐅᓂᐊᖅᑐᑦ ᐃᖃᓗᐃᑦ 

ᐳᓚᕋᕐᕕᖓᓄᑦ, ᐸᓐᓂᖅᑑᑉ ᐊᒻᒪᓗ ᐃᖃᓗᑦᑑᑦᑎᐊᑉ.  

 

ᓯᔾᔭᒥ ᐱᖁᑎᕐᔪᐊᑦ 

 

ᐃᒃᓯᕙᐅᑕᖅ, ᐃᓚᐅᑎᑦᑎᓯᒪᔪᒍᑦ $500,000-ᓂᒃ 

ᐊᑭᑐᔫᑎᒃᓴᓂᒃ ᒥᑭᔪᓂᑦ ᐱᐅᓯᕚᓪᓕᕈᑕᐅᓂᐊᖅᑐᓂᒃ 

ᑕᒪᒃᑯᓄᖓ ᑐᓚᑦᑕᕐᕕᕈᑯᔪᓐᓄᑦ ᓄᓇᓕᖕᓂᑦ. ᑖᒃᑯᐊ 

ᒥᑭᔫᒐᓗᐊᑦ ᑭᓯᐊᓂ ᐱᒻᒪᕆᐅᖕᒪᑕ 

ᑮᓇᐅᔭᐃᕈᑎᒋᒋᐊᖃᖅᑕᕗᑦ ᐅᒥᐊᕐᔪᐊᒃᑰᖃᑦᑕᕐᓗᒋᑦ.  

 

ᑖᒃᑯᐊ ᑮᓇᐅᔭᖅᑑᑎᔅᓴᑦ ᓄᓇᓕᖕᓂ 

ᐱᑕᖃᖅᑎᓐᓂᐊᖅᑕᕗᑦ ᓄᓇᓕᖕᓄᑦ 

ᐊᖏᖃᑎᒌᒍᑎᑎᒍᑦ, ᑖᒃᑯᐊ ᓇᖕᒥᓂᖅ 

ᐱᐅᓯᕚᓪᓕᖅᑎᑦᑎᒍᓐᓇᕐᓂᐊᕐᖓᑕ. 

 

ᓄᓇᕗᑦ ᒐᕙᒪᖏᑦ ᐃᒪᐃᓕᖓᒻᒪᑕ ᐋᖅᑭᒃᓱᐃᓗᑎᒃ 

ᑕᒪᒃᑯᓂᖓ ᑐᓚᑦᑕᕐᕕᒃᓴᓂᑦ, ᐃᓛᒃ ᓄᓇᕗᒻᒥ 

ᒐᕙᒪᑐᖃᒃᑯᑦ ᑲᒪᒋᒻᒪᒍ ᑕᐃᒪᐃᓯᒪᒻᒪᑦ ᐊᒻᒪᓗ 

ᑕᐃᒪᐃᓯᒪᓪᓗᓂ. ᑕᑯᒃᓴᐅᑎᑦᑎᒍᑦᑕ ᑕᒪᒃᑯᓂᖓ 

ᐱᐅᓯᕚᓪᓕᖅᑎᑦᑕᑦᑎᓐᓂᑦ ᑐᓚᑦᑕᕐᕕᕈᔪᓐᓄᑦ ᑖᓐᓇ 

ᑮᓇᐅᔭᖅ ᑎᓕᐅᕈᑕᐅᓂᐊᖅᑐᖅ ᒐᕙᒪᑐᖃᒃᑯᑦ 

ᐃᖃᓗᓕᕆᔨᖏᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ 

ᐊᖏᓪᓕᕙᓪᓕᐊᑎᑦᑎᖁᓪᓗᒋᑦ 

ᑮᓇᐅᔭᓕᐅᕈᑎᒋᖃᑦᑕᖅᑕᖏᓐᓂᑦ ᑐᓚᑦᑕᕐᕕᖕᓄᑦ 

ᓄᓇᕗᒻᒥ, ᐊᒻᒪᓗ ᑖᒃᑯᐊ ᐃᖏᕐᕋᔪᓕᕆᔩᑦ ᑲᓇᑕᒥ 

ᐱᒻᒪᕆᐅᑎᑦᑎᓪᓗᑎᒃ ᐱᕙᓪᓕᐊᑎᑦᑎᖁᓂᐊᕐᒪᖓᑕ 

ᐱᖁᑎᕐᔪᐊᑦᑎᓐᓂᑦ ᑕᒪᒃᑯᐊ ᐱᑕᖃᕆᐊᖃᕐᒪᑕ 

ᑮᓇᐅᔭᓕᐅᕈᑎᒋᒋᐊᖃᖅᑕᑦᑎᓐᓄᑦ. 

 

ᓄᓇᓯᐅᑎᓄᑦ 

 

ᓴᓂᕐᕙᐃᓯᒪᖕᒥᔪᒍᑦ $2.58 ᒥᓕᐊᓂᒃ ᑖᒃᑯᐊ 

ᐸᕐᓇᐅᑕᐅᓂᐊᖅᑐᑦ ᐊᒻᒪᓗ ᓄᑖᓄᑦ 

ᓄᓇᓯᐅᑎᓕᕆᔾᔪᑕᐅᓂᐊᕐᓗᓂ, ᑖᒃᑯᐊ  

ᐃᑲᔪᖅᑎᓪᓗᒋᑦ ᐱᔭᕆᐊᑐᔪᓕᕆᔨᔭᐅᓂᖏᑦ ᓄᓇᓖᑦ 

ᒐᕙᒪᓕᕆᔨᖏᑦ ᐱᔨᑦᑎᖅᑏᓪᓗ. 

 

ᑖᒃᑯᐊ MVIS-ᑯᑦ ᐊᐅᓚᑦᑎᓂᐊᖅᑐᑦ ᑖᒃᑯᐊ 

ᓄᓇᓯᐅᑎᓕᕆᔾᔪᑕᐅᔪᓂᑦ ᐊᒻᒪᓗ ᑲᑎᖅᓱᐃᓗᑎᒃ 

ᑐᑭᓯᒋᐊᕈᑎᒃᓴᓂᒃ ᓚᐃᓴᓕᕆᔨᐅᓪᓗᑎᒃ 

ᓇᓗᓇᐃᒃᑯᑕᕐᒥᓪᓗ ᓄᓇᓯᐅᑎᓄᑦ ᑎᑎᖅᑕᐅᓯᒪᔪᑦ, 

ᑕᒪᓐᓇ ᐱᒻᒪᕆᐅᒻᒪᑦ ᐱᔨᑦᓯᕈᑕᐅᔪᖅ 

ᓄᓇᓯᐅᑎᓕᕆᓂᕐᒧᑦ. 

 

ᑕᒪᓐᓇ ᖃᕋᓴᐅᔭᓕᕆᔾᔪᑏᑦ ᑖᒃᑯᐊ 

ᐊᑲᐅᓈᖅᑕᖃᑦᑕᖏᒻᒪᑕ, ᐃᖏᕐᕋᑦᑎᐊᕋᓗᐊᕐᒪᑦ 

ᑕᒪᓐᓇ ᐊᔪᓕᖃᑦᑕᕐᒪᑕ ᐊᐅᓚᑦᑎᐊᕆᐊᒃᓴᕐᓗ 

ᐅᕝᕙᓘᓐᓃᑦ ᐊᑕᒋᐊᒃᓴᖅ ᐊᓯᖏᓐᓄᑦ ᒐᕙᒪᒃᑯᑦ 

ᑎᒥᖏᓐᓄᑦ ᓄᓇᕗᒻᒥ ᑲᓇᑕᒥᓪᓗ. 

 

ᑐᓴᖅᓯᒪᔪᒍᑦ ᑖᒃᑯᐊ ᓚᐃᓴᓖᑦ 

ᑐᓂᔭᐅᒐᓱᐊᖃᑦᑕᕐᓂᖏᓐᓄᑦ ᐊᓯᖏᓐᓂᑦ 

ᓄᓇᓕᖕᓂᓪᓗ ᑕᒪᒃᑯᐊ 

ᐱᐅᓯᕚᓪᓕᖅᑎᒐᓱᐊᕐᓂᐊᖅᑕᕗᑦ ᑖᒃᑯᐊᓗ ᓄᑖᑦ 

ᖃᕋᓴᐅᔭᒃᑯᑦ ᐋᖅᑭᒃᓯᒪᔾᔪᑕᐅᓂᐊᖅᑐᑦ 

ᐃᓚᒋᓪᓗᓂᒋᑦ ᑕᒪᑐᒪᑉ. 

 

ᐃᓱᓕᔾᔪᑎᑦ 

 

ᐃᒃᓯᕙᐅᑖᖅ, ᑖᒃᑯᐊ ᐊᑎᑐᔪᖅᑑᑏᑦ 

ᐋᖅᑭᒃᓱᖅᑕᐅᓚᐅᖅᑐᖅ ᐃᓱᒪᒋᓪᓗᒋᑦ 

ᑮᓇᐅᔭᐃᔭᕐᓇᖅ, ᐃᑲᔫᑎᖁᓪᓗᒍ ᒐᕙᒪᒃᑯᖏᑦ 

ᑐᕌᒐᖏᓐᓄᑦ ᐊᒻᒪᓗ ᓇᓕᒧᒌᑦᑐᒥᑦ 

ᑮᓇᐅᔭᖅᑑᑎᖃᖁᓪᓗᒋᑦ. ᐱᔭᕆᐊᑐᔪᒥᑦ 

ᐃᓱᒪᓕᐅᕈᑎᖃᕆᐊᖃᓚᐅᕐᒪᑕ ᑭᓯᐊᓂ ᑕᒪᒃᑯᐊ 

ᐊᑭᑐᔫᑎᓄᑦ ᐸᕐᓇᐅᑎᒋᔭᐃᑦ ᐃᓚᓕᐅᔾᔨᔪᑦ 

ᐊᑦᑕᕐᓇᓐᖏᒋᐊᖃᖅᑐᓂᒃ ᑖᓐᓇ 

ᓯᕗᓪᓕᖅᐹᖑᑎᒃᑲᑦᑎᒍ ᖃᖓᑕᔫᒃᑯᕕᓕᕆᔾᔪᑎᓂᒃ. 

 

ᑖᓐᓇ ᐸᕐᓇᐅᑕᐅᔪᖅ ᓄᓇᕗᒻᒥ 

ᐃᖏᕐᕋᔾᔪᑎᓕᕆᓂᕐᒧᑦ ᐸᕐᓇᐅᑎ, ᐃᖏᕐᕋᓯᓕᖅᑕ  

ᑕᒪᓐᓇ ᓴᓐᖏᑦᑎᖅᐹᓪᓕᖅᑎᑦᑎᓂᐊᖅᑐᖅ 

ᐃᑲᔪᖅᑎᒋᔭᑦᑎᓐᓂᑦ ᒐᕙᒪᑐᖃᒃᑯᓐᓂᑦ, 

ᓴᓇᕐᕕᔾᔪᐊᓂᑦ ᐊᒻᒪᓗ ᓄᓇᓕᑦᑎᓐᓂᑦ ᐊᒻᒪᓗ 

ᑖᒃᑯᐊ ᑮᓇᐅᔭᐃᕈᑎᕗᑦ ᐱᑕᖃᕈᑕᐅᓂᐊᕐᓗᑎᒃ 

ᐱᐅᔪᓂᒃ ᓄᓇᕗᑦ ᑮᓇᐅᔭᓕᐅᕈᑎᔅᓴᖏᓐᓄᑦ ᐊᒻᒪᓗ 

ᐃᓅᓯᓕᕆᓂᕐᒧᑦ.  

 

ᖁᕕᐊᓱᑐᐃᓐᓇᕐᓂᐊᖅᐳᖓ 

ᐊᐱᖅᑯᑎᖃᖅᑐᖃᕐᓂᖅᐸᑦ ᓇᓪᓕᐊᑐᐃᓐᓇᖅ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, . 

ᑲᔪᓯᕙᓪᓕᐊᓂᐊᖅᑎᓪᓗᑕ ᐊᐱᕆᖅᑳᓚᐅᕐᓚᒋᑦ 

ᐊᐱᖅᓱᕐᓇᓚᐅᓐᖏᓐᓂᖓᓂ ᑕᕝᕗᖓ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᖕᒪᖔᖅᐱᑦ 

ᐃᖅᑲᓇᐃᔭᖅᑎᖕᓂᒃ? ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓗᐊᕋᔭᖅᐳᖅ 

ᑕᕝᕗᖓᖅᑎᑦᓯᒍᓐᓇᕈᒪ ᒫᓐᓇ ᑖᒃᑯᐊ ᐃᒻᒪᖃ 

ᑕᐃᓗᒋᒃ ᓱᓇᐅᖕᒪᖔᓂᒃ ᓯᕗᓪᓕᖅᐹᒥ ᐹᑉ ᓛᖕ-

ᖑᓇᔭᖅᖢᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ 

ᐊᖏᖅᐱᓰ ᑖᓐᓇ ᐃᖅᑲᓇᐃᔭᖅᑎᒥᓂᒃ 

ᐊᐱᖅᓱᖅᑕᐅᕕᖕᒦᖃᑎᖃᕈᓐᓇᖁᓪᓗᒍ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑮᒃ? 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ 

ᑎᑎᕋᖅᓯᒪᑦᑎᐊᕐᓂᐊᕐᒪᑦ ᐊᒻᒪᓗ 

ᓇᓗᓇᐃᖅᓯᒪᓂᐊᕐᒪᑦ ᑎᑎᖅᑲᑎᒍᑦ ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒎᑦ? ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐄ, ᐄᑦᓯᐊᖅ. ᑖᓐᓇ ᑕᓕᖅᐱᓃᑦᑐᖅ 

ᒫᓐᓇ ᐋᑦᓯ ᓯᑐᐊᑦ ᐊᑎᖃᖅᑐᖅ, ᐊᐅᓚᑦᑎᔨᐅᓪᓗᓂ 

ᐃᖏᕐᕋᔪᓕᕆᓂᕐᒥᒃ, ᐊᑐᐊᒐᓕᕆᓂᕐᒥᒃ ᐊᒻᒪᓗ 

ᐸᕐᓇᐃᓂᕐᒥᒃ ᑲᒪᔨᐅᔪᖅ, ᐊᒻᒪ ᑖᓐᓇ 

ᑕᓕᖅᐱᓃᑦᑐᖅ ᐹᑉ ᓛᖕ, ᑐᖏᓕᕆᔭᕋ, ᑐᒡᓕᕆᔭᕋ 

ᑕᕝᕙᓂ ᐱᓕᕆᕕᐅᔪᒥᒃ ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᑦ ᐃᓗᐊᓂ ᑐᒡᓕᕆᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓛᖕ 

ᐊᒻᒪᓗ ᒥᔅᑕ ᓯᑐᐊᑦ (ᑐᓵᔨᑎᒎᓕᖅᑐᖅ) ᑕᕝᕗᖓ 

ᑐᓐᖓᓱᒋᑦᓯ ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᑕᕝᕙᓐᖓᑦ ᑭᐅᔾᔪᑎᒃᓴᖅᑕᖃᖅᐹ 

ᑲᑎᒪᔨᑐᐃᓐᓇᕐᓃᓐᖔᖅᑐᒥᒃ ᑖᔅᓱᒧᖓ ᒥᓂᔅᑕᒧᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᖁᕕᐊᓱᑉᐳᖓ 

ᒪᑐᐃᖅᓯᔾᔪᑎᖃᕐᓂᐊᕋᒪ ᑭᒡᒐᖅᑐᕐᓗᒍ 

ᒪᓕᒐᓕᐅᖅᑎᑐᐃᓐᓇᖅ ᐱᔾᔪᑎᒋᓪᓗᒋᑦ 

ᕿᒥᕐᕈᓂᖏᑦ 2014-15 ᐊᑭᑐᔪᖅᑑᑎᒃᓴᑦ 

ᓇᓚᐅᑦᑖᖅᑕᐅᓯᒪᔪᑦ ᐱᕙᓪᓕᐊᔪᓕᕆᔨᒧᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. 

 

ᒪᓕᒐᓕᐅᖅᑏᑦ ᐅᔾᔨᕈᓱᖕᓂᐊᖅᑐᑦ ᑖᒃᑯᐊ 

ᑐᒃᓯᖅᑕᐅᔪᑦ ᑮᓇᐅᔭᖅᑑᑎᒃᓴᑦ 2014-15 $35.968 

ᒥᓕᐊᓐ. ᑖᓐᓇ ᐱᓕᕆᕕᐅᑉ ᐊᑭᑐᔪᖅᑑᑎᒃᓴᓂᒃ 

20.075-ᖑᔪᖅ 2013-14 ᐊᕐᕌᒍᐊᓄᑦ ᐊᒻᒪᓗ 14.4 

ᒥᓕᐊᓐ ᐊᕐᕌᒍᓄᑦ 2012-13.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 

ᐅᖃᓕᒪᖃᑎᖃᒻᒪᕆᓚᐅᕐᒪᑕ ᒥᓂᔅᑕᒥᒃ ᑖᒃᑯᐊ 

ᐱᔾᔪᑎᒋᓪᓗᒋᑦ ᑐᓚᑦᑕᕐᕕᓕᕆᔪᑦ. 

 

ᔫᓂ 5-ᖑᑎᓪᓗᒍ 2009-ᒥ, ᒐᕙᒪᒃᑯᑦ 

ᑐᑭᓯᒋᐊᖅᑎᑦᑎᓚᐅᖅᑐᑦ ᓄᓇᕗᑦ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᖏᑦ 

ᓴᖅᑭᑎᑕᐅᑎᓪᓗᖏᑦ ᒪᓕᒐᓕᐅᕐᕕᖕᒥ. ᑖᒃᑯᐊ 

ᑐᕌᒐᖏᑕ ᐃᓚᖏᑦ ᐸᕐᓇᐅᑏᑦ 

ᐊᑐᓕᖅᑎᑦᑎᓚᖓᔪᑦ ᒥᑭᔫᑎᓄᑦ 

ᑐᓚᒃᑕᕐᕕᓕᐅᕐᓗᑎᑦ ᓄᓇᕗᒻᒥ 

ᖃᓄᐃᓕᐅᕈᑎᒋᓗᒋᓪᓗ ᑖᒃᑯᐊ 

ᐅᓂᒃᑳᕆᔭᐅᓚᐅᖅᑐᑦ ᒥᑭᔪᓂᒃ ᑐᓚᒃᑕᕐᕕᓕᕆᔪᐃᑦ.  

 

ᑖᓐᓇ ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓐᓄᓪᓗ ᑐᒃᓯᖅᑕᖓᑦ 2014-15 

ᐊᑭᑐᔫᑎᓄᑦ ᐃᓚᖃᖅᑐᖅ $500,000 

ᑮᓇᐅᔭᖅᑑᑎᒃᓴᖅ ᓄᓇᕗᑦ ᒐᕙᒪᖏᑦᑕ ᐃᑲᔫᑎᖏᑦ 

ᑕᒪᒃᑯᓄᖓ ᓴᓇᔭᐅᓂᖏᓐᓄᑦ ᒥᑭᓐᓂᖅᓴᐃᑦ 

ᑐᓚᒃᑕᕐᕕᒃᓴᑦ ᓄᓇᕗᑦ ᓄᓇᓕᖏᓐᓂᒃ. ᑖᓐᓇ 

ᐅᓄᕐᓂᖓ ᐃᓚᐅᑎᑕᐅᓯᒪᔪᑦ ᐱᓕᕆᕕᐅᔪᑦ 

ᐊᕐᕌᒍᑕᒫᖅ ᐊᑭᑐᔪᖅᑑᑎᒃᓴᓕᕆᔾᔪᑎᖏᓐᓄᑦ 2009-

10 ᐊᕐᕌᒍᐊᓂ.  

 

ᑖᓐᓇ ᐱᓕᕆᕕᐅᔪᖅ ᐅᖃᖅᓯᒪᔪᖅ ᑖᓐᓇ 

ᑮᓇᐅᔭᖅᑑᑎᒃᓴᖅ ᐊᑐᖅᑕᐅᓂᐊᖅᑐᖅ 

ᖃᐅᔨᓴᕈᑕᐅᓗᓂ ᐱᔪᓐᓇᐅᑎᑖᕈᑕᐅᓗᓂ 

ᑎᑎᕋᐅᑕᕈᔭᐅᓗᓂ ᐱᐅᓯᕚᓪᓕᕈᑕᐅᓗᓂ 

ᐃᒪᓕᕆᔾᔪᑎᓄᑦ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᐱᓕᕆᐊᒃᓴᖏᑦ ᓴᖅᑭᑉᐸᑕ.  

 

ᐃᑲᔪᖅᓱᐃᖃᑦᑕᕋᓗᐊᖅᑎᓪᓗᑕ ᑕᐃᒪᓐᖓᓕᒫᖅ 

ᑮᓇᐅᔭᓂᒃ ᐱᓇᓱᒃᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᖃᐅᔨᒪᔪᒍᑦ ᑕᒪᒃᑯᐊ 

ᑐᓚᑦᑕᕐᕕᕐᔪᐊᑦ ᓴᓇᔭᐅᑎᓪᓗᒋᑦ ᐊᒃᓱᐊᓗᒃ 

ᑮᓇᐅᔭᖅᑐᓲᖑᒻᒪᑕ ᒥᓕᐊᖏᓐᓃᑦᑐᓂᑦ. 

ᐆᑦᑑᑎᒋᓗᒍ 2009 ᒐᕙᒪᑐᖃᒃᑯᖏᑦ 

ᐊᑐᐃᓐᓇᕈᐃᓚᐅᖅᓯᒪᔪᑦ $17 ᒥᓕᐊᓂᑦ 

ᓴᓇᔭᐅᔪᓐᓇᕐᓂᐊᕐᒪᑦ ᑐᓚᑦᑕᕐᕕᒃ ᐸᓐᓂᖅᑑᒥ. 

ᑮᓇᐅᔭᖅᑐᓗᐊᓐᖏᑦᑐᓂᒃ ᓴᓇᔾᔪᑎᔅᓴᓂᒃ ᐱᔪᒪᔪᒍᑦ 

ᓴᓇᔭᐅᖃᑦᑕᕈᓐᓇᕐᓂᐊᕐᒪᑕ ᑐᓚᑦᑕᕐᕖᑦ ᓄᓇᓕᓐᓂ 

ᓴᐳᒻᒥᐅᑎᖃᐅᓯᒪᓗᑎᓪᓗ ᐅᒥᐊᑦ ᓱᓇᒃᑯᑖᖏᓪᓗ. 

 

2005-ᒥ ᓄᓇᕗᒻᒥ ᐅᒥᐊᕋᓛᓄᑦ ᐅᓂᒃᑳᑦ 

ᓇᓗᓇᐃᖅᓯᓯᒪᓚᐅᖅᑐᑦ ᓄᓇᕗᒻᒥ 

ᑐᓚᑦᑕᕐᕕᖃᓐᖏᓐᓂᕐᒧᑦ ᒪᕐᕉᓐᓂᒃ 

ᐃᓅᔪᓐᓃᖅᑐᖃᖅᓯᒪᓕᖅᑐᖅ ᐊᕐᕌᒍᓂᑦ 

ᐊᓂᒍᖅᓯᒪᔪᓂᑦ. 2002-ᖑᑎᓪᓗᒍ 

ᒥᑦᑎᒪᑕᓕᒻᒥᐅᑕᖅ ᐃᖃᓗᒐᓱᒃᑎ ᐃᐱᓚᐅᖅᓯᒪᔪᖅ 

ᐅᒥᐊᒥᓄᓐᖓᐅᓇᓱᒃᖢᓂ ᑭᓴᖅᓯᒪᔪᒥᒃ ᐊᒻᒪᓗ 

ᑲᖏᖅᖠᓂᕐᒥ ᐃᓅᔪᓐᓃᖅᑐᖃᓚᐅᖅᓯᒪᒋᓪᓗᓂ 

2005-ᒥ. 

ᓯᑎᐱᕆ 10, 2013-ᒥ ᒥᓂᔅᑕᐃᑦ ᐅᖃᐅᓯᖏᑦ 

ᒪᓕᒐᓕᐅᕐᕕᒻᒥ ᐅᖃᖅᓯᒪᓚᐅᖅᑐᑦ ᑐᒃᓯᕋᐅᑎᓂᒎᖅ 

ᐱᔪᒪᔪᑦ ᑐᓂᓯᖁᔨᔪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ ᑕᒪᒃᑯᐊ ᑐᓚᑦᑕᕐᕖᑦ 

ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᑕ. ᒥᓂᔅᑕᐃᑦ ᐅᖃᐅᓯᖏᑦ 

ᐅᖃᒃᑲᓐᓂᖅᓯᒪᓚᐅᖅᑐᑦ 19 ᓄᓇᓖᑦ ᑖᒃᑯᓇᓐᖓᑦ 

ᑮᓇᐅᔭᖅᑖᖅᑎᑕᐅᓚᐅᖅᑐᑦ. ᐅᓪᓗᒥᒧᑦ ᑎᑭᒃᖢᒍ 

$1.6 ᒥᓕᐊᓐ ᑐᓂᖅᑯᑕᐅᓯᒪᓕᖅᑐᑦ 

ᐊᑐᖅᑕᐅᔪᒃᓴᐅᑕᐅᓪᓗᑎᒃ ᐊᔾᔨᒌᓐᖏᑦᑐᓄᑦ 

ᑐᓚᑦᑕᕐᕖᑦ ᐱᐅᓯᒋᐊᖅᑎᑕᐅᓂᖏᑦ ᐃᒪᐃᔭᐃᓂᖅ 

ᐃᓯᖅᓴᓕᐅᕐᓂᖅ ᐅᒥᐊᕆᕖᑦ ᐊᒻᒪᓗ ᐳᑦᑕᔪᓂᑦ 

ᑐᓚᑦᑕᕐᕕᓐᓂᑦ ᐃᓕᐅᖅᑲᐃᓪᓗᑎᒃ 

ᐅᒥᐊᕐᔪᐊᓕᕆᕕᓐᓂᓪᓗ. 

 

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓂᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᖃᑦᑕᖁᓪᓗᒍ ᑮᓇᐅᔭᖅᑐᕈᑎᒥᓂᕐᓂᑦ 

ᓴᖅᑮᓪᓗᓂ ᓇᓗᓇᐃᔭᐃᓪᓗᓂᓗ ᓇᓕᐊᑦ ᓄᓇᓖᑦ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ ᐊᑐᓚᐅᕐᒪᖔᖏᓪᓗ 

ᑮᓇᐅᔭᓂᑦ ᐊᖏᕈᑎᓕᐅᖅᓯᒪᓪᓗᑎᒃ. 

 

ᐃᒃᓯᕙᐅᑕᖅ, ᔫᓂ 2009-ᖑᑎᓪᓗᒍ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ $925,000-ᓂᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᑦ, ᐃᖃᓗᓐᓂ 

ᑐᓚᑦᑕᕐᕕᒃ ᐸᕐᓈᕆᔭᐅᔪᓐᓇᕐᒪᑦ ᑎᑎᕋᖅᑕᐅᓗᓂᓗ 

ᓄᓇᓕᓐᓂ ᐅᒥᐊᖃᖅᑏᑦ ᐊᐅᓪᓚᐅᔾᔨᔩᑦ 

ᐊᑐᖃᑦᑕᕐᓂᐊᖅᑕᖏᓐᓂᒃ. ᔫᓂ 2010-ᖑᑎᓪᓗᒍ 

ᒪᓕᒐᓕᐅᖅᑏᑦ ᐊᖏᓚᐅᖅᓯᒪᔪᑦ $532,000-ᓂᑦ 

ᐊᑭᑐᔪᖅᑐᕈᑎᒃᓴᓂᑦ ᓄᑕᐅᓐᖏᑦᑐᓂᑦ 

ᓄᑖᒨᖅᑎᓪᓗᒋᑦ ᑕᕝᕗᖓ ᐊᑐᖅᑐᒃᓴᓂᑦ. 

ᑐᑭᓯᐅᒪᔪᒍᑦ ᒪᓕᒐᓕᐅᖅᑏᑦ ᑕᐃᒪᐃᑦᑐᓂᑦ 

ᐃᑲᔪᖅᓯᐅᑎᓂᑦ ᓴᓇᓇᓱᒡᓗᓂ ᐱᔭᕇᖅᑕᐅᓂᖏᓪᓗ 

$100 ᒥᓕᐊᖏᓐᓃᒐᔭᖅᑐᑦ. 

 

ᐊᔭᐅᖅᑐᐃᕗᖓ ᒥᓂᔅᑕᕆᔭᐅᔪᓂᑦ 

ᐅᓂᒃᑳᕐᕕᐅᖃᑦᑕᕈᒪᓪᓗᑕ ᐊᑯᓚᐃᑦᑐᒃᑯᑦ, ᖃᓄᕐᓗ 

ᓇᓗᓇᐃᔭᐃᓗᑎᒃ ᐃᖅᑲᓇᐃᔭᖃᑎᖃᒻᒪᖔᑦ 

ᒐᕙᒪᑐᖃᒃᑯᓐᓂᑦ ᐊᒻᒪ ᓴᓇᔨᕐᔪᐊᓂᒃ. 

ᐃᒃᓯᕙᐅᑖᖅ, ᐃᓚᖏᑦ ᒐᕙᒪᒃᑯᑦ ᑐᕌᒐᓕᐊᖏᑦ 

ᓄᓇᕗᒻᒥ ᐃᖏᕐᕋᔾᔪᑎᓕᕆᓂᕐᒧᑦ ᑐᑭᒧᐊᕈᑏᑦ 

ᐃᒪᐃᓕᖓᔪᑦ, “ᓄᓇᕗᒻᒥ ᐃᖏᕐᕋᔾᔪᑎᓕᕆᔾᔪᑏᑦ 

ᒪᑭᒪᑦᑎᐊᖁᓪᓗᒋᑦ ᓄᓇᓕᓕᒫᑦ ᐱᖁᑎᕐᔪᐊᓂᒃ 

ᓈᒪᔪᓂᒃ ᐱᑖᕈᓐᓇᕐᓂᐊᕐᒪᑕ ᑕᒪᓐᓇ ᐊᖅᑯᑎᒋᓗᒍ” 

ᐊᒻᒪ “ᒫᓐᓇ ᒥᕝᕖᑦ ᐋᖅᑭᒃᓱᖅᑕᐅᓯᒪᓂᖏᑦ 

ᐱᐅᓯᒋᐊᕐᓗᒋᑦ.”  ᐊᓯᖏᑦ ᑐᕌᒐᓕᐊᕆᔭᐅᓯᒪᔪᑦ 

“ᒐᕙᒪᒃᑯᑦ ᐃᖏᕐᕋᔾᔪᑎᓂᒃ ᐊᑐᖃᑦᑕᕈᓯᖏᑦ 

ᓇᓗᓇᐃᔭᕐᓗᒋᑦ” ᐊᒻᒪ “ᕿᒥᕐᕈᓇᒃᑕᐅᒃᑲᓐᓂᖁᓪᓗᒍ 

ᒐᕙᒪᒃᑯᑦ ᖃᖓᑕᓲᑦ ᐱᔨᑦᑎᕈᑎᖏᓐᓂᒃ 

ᕿᒥᕐᕈᓂᐅᓚᐅᖅᑐᖅ.” 

 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ 

ᑐᒃᓯᕋᐅᑎᖏᑦ ᐊᕐᕌᒍᐊᓂ 2014-2015 

ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᖕᒪᑕ 

ᐅᖓᑖᓃᑦᑐᓂᒃ $30 ᒥᓕᐊᓐ ᑮᓇᐅᔭᓂᒃ 

ᐅᓄᑲᓪᓚᒃᑐᓄᑦ ᒥᑦᑕᕐᕕᖕᒥ ᐱᐅᓯᒋᐊᕈᑕᐅᓗᑎᒃ 

ᐱᓕᕆᔾᔪᑕᐅᓂᐊᖅᑐᓂᒃ, ᐊᖏᓂᖅᐹᖑᔪᖅ ᐃᖃᓗᐃᑦ 

ᓄᓇᕐᔪᐊᕐᒥᐅᓄᑦ ᒥᕝᕕᐅᔪᓐᓇᕐᓗᓂ ᒥᑦᑕᕐᕕᒃᓴᖓᓄᑦ 

ᐱᓕᕆᐊᒃᓴᖅ, ᑖᓐᓇ ᐱᓕᕆᔭᐅᓂᐊᖅᑐᖅ 

ᓇᖕᒥᓂᖃᖅᑐᓄᑦ ᒐᕙᒪᒃᑯᓐᓄᓪᓗ ᑲᑐᔾᔭᐅᓗᓂ. 

 

ᑲᑎᒪᔨᐅᖃᑕᐅᔪᑦ ᐃᖅᑲᐅᒪᕗᑦ ᓯᑎᐱᕆ 20, 2012-

ᖑᑎᓪᓗᒍ, ᒐᕙᒪᑐᖃᒃᑯᑦ ᓄᓇᕗᑦ ᒐᕙᒪᒃᑯᖏᓪᓗ 

ᓴᖅᑭᑦᑎᓚᐅᖅᓯᒪᖕᒪᑕ ᐱᕙᓪᓕᐊᔪᑎᒍᑦ ᑐᓴᒐᒃᓴᓂᒃ P3 

ᑲᓇᑕᒃᑯᑦ ᑮᓇᐅᔭᖃᖅᑎᓐᓂᐊᕐᒪᒍ $77.3 ᒥᓕᐊᓂᒃ 

ᑕᒪᑐᒧᖓ ᐱᓕᕆᔾᔪᑕᐅᓂᐊᖅᑐᖅ. ᐅᓪᓗᐊᓂ ᓯᑎᐱᕆ 

17, 2013, ᒐᕙᒪᒃᑯᑦ ᑐᓴᖅᑎᑦᑎᓚᐅᖅᓯᒪᔪᑦ 

ᐊᑎᓕᐅᖅᑕᐅᓚᐅᕐᓂᖓᓂᒃ ᑳᓐᑐᕌᒃ ᐱᖃᑎᒋᓪᓗᒋᑦ 

Arctic Infrastructure Partners ᐅᑭᐅᖅᑕᖅᑐᕐᒥ 

ᐱᖁᑎᕐᔪᐊᓕᕆᓂᕐᒧᑦ ᑕᐱᕆᔭᐅᔪᑦ ᐃᒪᐃᓕᐅᖁᓪᓗᒋᑦ 

“ᑎᑎᕋᐅᔭᖅᓯᒪᓂᖓᓂᒃ ᓴᓇᖁᓪᓗᒋᑦ, 

ᓇᑉᐸᖅᑎᕆᖁᓪᓗᒋᑦ, ᑮᓇᐅᔭᖃᖅᑎᑦᑎᓗᑎᒃ, 

ᐊᐅᓚᑦᑎᓗᑎᒃ ᐊᒻᒪ ᓴᓇᔭᕆᐊᓕᖕᓂᒃ ᓴᓇᖃᑦᑕᕐᓗᑎᒃ 

ᐃᖃᓗᖕᓂ ᓄᓇᕐᔪᐊᕐᒥᐅᓄᑦ ᒥᕝᕕᐅᔪᓐᓇᕐᓗᓂ 

ᒥᑦᑕᕐᕕᖓ ᐱᐅᓯᒋᐊᖅᑕᐅᓇᓱᐊᕐᓗᓂ 

ᐱᓕᕆᐊᕆᔭᐅᓕᖅᑎᓪᓗᒍ.” ᑐᓴᖅᑎᑦᑎᔾᔪᑎᖓᑦ 

ᓇᓗᓇᐃᖅᓯᓚᐅᖅᓯᒪᔪᖅ “ᐃᒡᓗᒃᓴᑦ ᐊᒻᒪ 

ᓴᓇᕐᕈᑎᒃᓴᖏᑦ ᐊᐅᓪᓚᖅᑎᑕᐅᓂᐊᖅᑐᑦ ᐊᕐᕌᒍᐊᓂ 

2013 ᐅᒥᐊᕐᔪᐊᒃᑯᑦ ᐅᓯᖃᖅᑕᕐᓂᖓᓂ ᐊᒻᒪ 

ᓇᑉᐸᖅᑎᒋᒋᐊᓕᕐᓂᕐᒧᑦ ᓴᓇᒋᐊᕐᓗᑎᒃ ᐅᐱᕐᖔᖓᓂ 

2014.” 

 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᐱᓕᕆᕕᖕᒥᒃ 

ᐅᔾᔨᖅᓱᖁᓪᓗᒋᑦ ᐊᒃᑐᐃᓂᕆᔪᓐᓇᖅᑕᖓᓂᒃ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ 

ᐱᓕᕆᐊᓄᑦ, ᓲᕐᓗ ᓄᓘᔮᖕᓂ ᐅᔭᕋᖕᓂᐊᕐᕕᖕᒥᒃ, 

ᓴᓇᓇᓱᒃᑎᓪᓗᒋᑦ ᓄᑖᒥᒃ ᐊᒡᒍᖅᑐᖅᓯᒪᓂᕐᒥ 

ᖃᖓᑕᓲᓄᑦ ᑐᖅᑲᖅᑕᕐᕕᒃᓴᒥᒃ. 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 

ᑐᓴᖅᑎᑦᑎᖃᑦᑕᖁᓪᓗᒋᑦ ᐊᑯᓚᐃᑦᑐᒃᑯᑦ 

ᐱᕙᓪᓕᐊᓂᕆᔭᐅᔪᒥᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᐱᓪᓗᒍ ᐱᓕᕆᕕᐅᑉ ᓴᓇᖃᑎᖃᕐᓂᖏᓐᓂᒃ ᑎᒥᐅᔪᓂᒃ 

ᓲᕐᓗ NAV CANADA-ᑯᓐᓂᒃ ᐊᒻᒪ ᐅᑭᐅᖅᑕᖅᑐᕐᒥ 

ᖃᖓᑕᓲᒃᑯᑦ ᐅᓯᖃᖅᑕᕐᓂᕐᒧᑦ ᑲᑐᔾᔨᖃᑎᒌᖑᔪᑦ 

ᐱᔾᔪᑎᖃᖅᑎᓪᓗᒋᑦ ᓄᓇᓕᖕᓂ ᖃᖓᑕᓲᓄᑦ 

ᓯᓚᓐᓂᐊᖅᑎᒋᔭᐅᔪᓄᑦ, ᔭᒐᔾᔭᐃᒃᑯᑎᓄᑦ ᐃᑲᔪᕈᑎᓂᒃ 

ᐊᒻᒪ ᒥᑦᑕᕐᕕᖕᒥ ᐊᐅᓚᑦᑎᔾᔪᑎᓄᑦ 

ᐱᖁᑎᕐᔪᐊᕆᔭᐅᔪᓄᑦ. 
 

ᐱᓕᕆᕕᐅᑉ ᐊᕐᕌᒍᐊᓂ 2010-2011 

ᐊᑭᑐᔪᖅᑐᕈᑎᒃᓴᖏᓐᓄᑦ ᐊᑐᕈᒫᖅᑐᑦ 

ᐱᖃᓯᐅᔾᔨᓯᒪᓚᐅᖅᑐᑦ $700,000-ᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᒃ ᑭᕙᓪᓕᕐᒥ ᐳᓚᕋᑎᓄᑦ 

ᐅᐸᒐᐅᔪᑉ.  ᔫᓂ 2011-ᖑᑎᓪᓗᒍ, ᒪᓕᒐᓕᐅᖅᑎᑦ 

ᑲᑎᒪᔨᖏᑦ ᐊᖏᖅᓯᓚᐅᖅᓯᒪᔪᑦ $697,000-ᓂᒃ 

ᐊᑭᑐᔪᓄᑦ ᐊᑐᖏᓐᓂᑯᓂᒃ ᓄᒃᑎᕆᔪᒪᓪᓗᑎᒃ ᐊᕐᕌᒍᒧᑦ 

ᓄᑖᒧᑦ ᐱᓕᕆᔾᔪᑎᒃᓴᐅᓚᐅᖅᑐᓂᒃ.  ᑲᑎᒪᔨᐅᖃᑕᐅᔪᑦ 

ᐅᔾᔨᕈᓱᒃᐳᑦ ᐱᓕᕆᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ 

ᐊᑭᑐᔪᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ $6 ᒥᓕᐊᓐ 

ᐊᑭᓕᐅᑕᐅᓂᐊᖅᑐᑦ ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ 

ᐊᑯᓐᓂᖏᓐᓂ ᐊᕐᕌᒍᑦ 2015-2016 ᐊᒻᒪ 2016-

2017 ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ. 
 

ᐱᓕᕆᕕᐅᑉ ᑐᒃᓯᕋᐅᑎᖓ ᐊᕐᕌᒍᐊᓂ 2014-2015 

ᐊᑭᑐᔪᖅᑐᕈᑎᒃᓴᖏᓐᓄᑦ ᐊᑐᕈᒫᖅᑐᑦ 

ᐱᖃᓯᐅᔾᔨᓯᒪᓚᐅᑐᑦ $2.5 ᒥᓕᐊᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᑭᑦᑑᑎᓄᑦ ᐊᒻᒪ 

ᐊᖏᓗᐊᖏᑦᑐᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ, 

ᐅᓄᕐᓂᖅᓴᐅᔪᑦ ᑮᓇᐅᔭᑦ ᓂᐅᕕᕈᑕᐅᓂᐊᖅᑐᑦ 

ᓄᒃᑕᐅᑎᖁᑎᒃᓴᖏᓐᓄᑦ ᓄᓇᕗᒥ ᒥᑦᑕᕐᕕᖁᑎᖏᑕ. 
 

ᑲᑎᒪᔨᐅᖃᑕᐅᔪᑦ ᓇᓗᓇᐃᖅᓯᒃᑲᓐᓂᖅᐳᑦ 

ᐱᒻᒪᕆᐅᓂᖓᓂᒃ ᑲᔪᓯᑎᑦᓯᒋᐊᒃᓴᖅ 

ᐊᔾᔨᒌᓕᖅᑎᑕᐅᓯᓚᔪᓂᒃ ᒪᓕᒐᕐᓂᒃ. ᐊᑐᐊᒐᐃᑦ 

ᑕᐃᒪᐃᑦᑐᓄᑦ ᐱᖁᑎᓄᑦ ᐊᑐᖅᑕᐅᖃᑦᑕᖁᓪᓗᒋᑦ 

ᐱᖁᑎᒋᔭᐅᔪᑦ ᓱᕋᒃᓯᒪᔪᖁᑎᖏᑦ ᓴᓇᔭᕐᓂᕐᓂᐊᕐᒪᑕ 

ᐊᒻᒪ ᑲᒪᒋᔭᕐᓂᕐᓂᐊᕐᒪᑕ.  ᑲᑎᒪᔨᐅᖃᑕᐅᔪᑦ 

ᑎᓕᐅᕆᕗᑦ ᐱᓕᕆᕕᖕᒥᒃ 

ᐃᖅᑲᓇᐃᔭᖃᑎᖃᑦᑎᐊᖁᓪᓗᒋᑦ ᓄᓇᓕᑦ ᒐᕙᒪᖏᓐᓂᒃ 

ᐱᓪᓗᒍ ᐊᐅᓚᑕᐅᓕᖅᑎᓪᓗᒋᑦ ᐊᖏᖃᑎᒌᒍᑎᐅᔪᑦ 

ᐱᓪᓗᒋᑦ ᕼᐋᒻᓚᒃᑯᑦ ᐊᑐᖃᑦᑕᕐᓂᕆᔭᖓᑦ ᓄᓇᕗᑦ 

ᒐᕙᒪᒃᑯᖏᑕ ᒥᑦᑕᕐᕕᖕᒥ ᓄᒃᑕᐅᑎᖁᑎᒋᔭᖏᓐᓂᒃ 

ᐱᖁᑎᖏᓐᓂᒡᓗ ᐱᔨᑦᓯᕈᑎᖃᖅᑎᓪᓗᒋᑦ ᑕᒪᒃᑯᐊ 

ᒪᓕᒐᖏᑦ ᓇᓗᓇᐃᖅᑕᐅᓯᒪᑦᑎᐊᖁᓪᓗᒋᑦ. 

 

ᐱᓕᕆᕕᐅᑉ ᑮᓇᐅᔭᑦ ᐊᑐᕈᒫᖅᑕᖏᑦ ᒥᑭᑦᑑᑎᓄᑦ ᐊᒻᒪ 

ᐊᖏᓗᐊᖏᑦᑐᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ 

ᐱᖃᓯᐅᔾᔨᓯᒪᒋᕗᑦ $428,000-ᓂᒃ ᐊᔾᔨᒌᖏᑦᑐᓄᑦ 

ᖃᐅᔨᓴᕈᑕᐅᓂᐊᖅᑐᓄᑦ, ᐊᒻᒪᓗ ᓴᓇᔾᔪᑕᐅᓂᐊᖅᑐᓄᑦ 

ᒫᓐᓇᐅᔪᖅ ᐳᓚᕋᖅᑎᐅᔪᓄᑦ ᐅᐸᒐᖁᑎᒋᔭᐅᔪᓄᑦ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᑎᑭᓪᓗᒍ ᔫᓂ 2007, $66,000 

ᑮᓇᐅᔭᖃᖅᑎᑕᐅᑎᓪᓗᒍ ᒫᓂᑑᐸᒥ ᓄᓇᕗᒥ 

ᐊᖅᑯᑎᑯᑖᒃᓴᖅ ᖃᐅᔨᓴᖅᑕᐅᓂᖓ 

ᐱᓕᕆᔭᐅᓚᐅᖅᑐᖅ ᐊᑐᖅᑕᐅᓪᓗᑎᒃ ᐃᓚᒋᐊᕈᑎᑦ 

ᑮᓇᐅᔭᖅᑐᕈᑎᓴᒃᓄᑦ.  ᑕᐃᑦᓱᒪᓂ, ᐱᓕᕆᕕᐅᑉ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᖓ 

ᐱᖃᓯᐅᔾᔨᓯᒪᓚᐅᖅᓯᒪᔪᖅ ᑮᓇᐅᔭᖅᑐᕈᑎᒃᓴᖏᓐᓂᒃ 

ᑖᑦᓱᒧᖓ ᐱᓕᕆᐊᒧᑦ. ᑭᓯᐊᓂᓕ ᑭᖑᕐᖓᒍᑦ 

ᐊᕐᕌᒍᓂ ᐊᑭᑐᔪᓄᑦ ᐸᕐᓇᐅᑎᖏᑦ 

ᐱᖃᓯᑎᐅᔾᔨᓯᒪᔪᓐᓃᓚᐅᖅᑐᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ ᑕᒪᑐᒧᖓ 

ᐱᓕᕆᔾᔪᑎᒃᓴᒧᑦ. 

 

ᐄᐳᕈ 26, 2013-ᒥ, ᑐᓴᒐᒃᓴᖃᖅᑐᖃᓚᐅᖅᐳᖅ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᒫᓂᑑᐸ 

ᒐᕙᒪᒃᑯᖏᓐᓂᑦ ᑲᑎᒪᓚᐅᖅᑎᓪᓗᒋᑦ 

ᑕᓯᐅᔭᕐᔪᐊᒥᐅᑕᐃᓪᓗ ᕼᐊᑦᓴᐲᒥᐅᑕᐃᓪᓗ. 

ᑐᓴᒐᒃᓴᓂ ᐅᖃᖅᓯᒪᓚᐅᖅᐳᖅ “ᐅᑭᐅᒃᑯᑦ 

ᐊᖅᑯᑎᒃᓴᖅ ᑰᒡᔪᐊᒥᑦ ᑲᖏᖅᖠᓂᕐᒧᑦ 

ᐅᖃᐅᓯᕆᔭᐅᕐᔪᐊᓚᐅᕐᓂᖓᓄᑦ ᑲᑎᒪᑎᓪᓗᒋᑦ.” 

ᑲᑎᒪᔨᑦ ᑎᓕᐅᕆᕗᑦ ᒥᓂᔅᑕᒥᒃ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᓪᓗ 

ᐱᓕᕆᖃᑎᖃᖁᔭᐅᑉᓗᓂ ᒥᓂᔅᑕᒥᒃ ᓄᓇᓕ`ᓂ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᒃᑯᓐᓄᓪᓗ, 

ᐃᒃᓯᕙᐅᑕᐅᖃᑕᐅᖕᒪᑦ ᕼᐊᑦᓴᑉᐲᒥ ᑲᑎᒪᔨᖏᓐᓄᑦ 

ᑕᒪᑐᒥᖓ. 

 

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᑉ 

ᑮᓇᐅᔭᖅᑐᕈᑎᒃᓴᖏᓐᓂ 2007-2008 ᐊᑭᑐᔫᑎᓄᑦ 

ᐱᑕᖃᖅᐳᖅ ᑮᓇᐅᔭᓂᒃ $800,000-ᓂᒃ 

ᐱᑕᖃᖅᑎᑎᒍᑎᒃᓴᓂᒃ “ᓚᐃᓯᓐᓯᓄᑦ 

ᓇᓗᓇᐃᒃᑯᑕᓄᓪᓗ ᖃᐅᔨᓴᖅᑕᐅᓯᒪᓂᕐᒧᑦ 

ᐊᑐᖅᑐᒃᓴᐅᓂᐊᖅᑐᓄᑦ ᓄᑖᓄᑦ.” 

 

ᐃᖅᑲᓇᐃᔭᕐᕕᐅᑉ ᐊᑐᕈᒫᕐᓂᐊᖅᑕᖏᓐᓂ  2014-

2015 ᐊᑭᑐᔫᑎᓄᑦ 2.8-ᒥᓕᔭᓐᑖᓚᓂᒃ 

ᑐᑭᓯᒋᐊᕈᑎᒃᓴᓄᑦ. ᑲᑎᓪᓗᒋᑦ $4.5 ᒥᓕᐊᓂᒃ 

ᐸᕐᓇᐅᑎᒃᓴᐅᓂᐊᕐᓗᑎᒃ ᐊᑐᖅᑕᐅᔪᒃᓴᐅᓂᐊᖅᖢᑎᒃ 

2014-2015 ᐊᒻᒪ 2016-2017 ᐊᑯᓐᓂᖓᓂ 

ᐊᕐᕋᒍᓂ. 

 

ᐃᖅᑲᓇᐃᔭᕐᕕᐅᑉ ᑎᑎᕋᖅᓯᒪᔪᖁᑎᖏᓐᓂ 

ᓇᓗᓇᐃᖅᑕᐅᓯᒪᔪᓂ ᑕᒡᕗᖓ ᐱᓕᕆᐊᒧᑦ 

ᐅᖃᖅᓯᒪᖕᒪᑦ “ᓄᓇᓯᐅᑎᓕᕆᔨᒃᑯᑦ 

ᐊᖁᒍᓐᓇᐅᑎᓂᒃ ᓚᐃᓯᓐᓯᖃᕐᒪᑕ, ᐊᖁᒍᓐᓇᐅᑎᓂᒃ  

ᑎᑎᖃᖁᑎᖃᖅᖢᑎᒡᓗ ᐅᓂᒃᑳᖅᓯᒪᔪᓂᒃ, 

ᓄᓇᓯᐅᑎᑦ ᓇᓗᓇᐃᒃᑯᑕᖃᕈᑎᖏᓐᓂᒡᓗ ᐊᒻᒪᓗ 

ᐃᓄᖕᒧᑦ ᓇᓗᓇᐃᒃᑯᑕᓂᒃ ᓄᓇᕗᒥᐅᓄᑦ.” 

ᐃᖅᑲᓇᐃᔭᕐᕕᒃ ᑮᓇᐅᔭᖅᑐᕈᑎᖏᑦ ᑎᑎᕋᖅᓯᒪᔪᑦ 

ᑕᒡᕗᖓ ᐅᖃᖅᓯᒪᓪᓗᑎᒃ “ᖃᕆᑕᐅᔭᒃᑯᑦ 

ᑎᑎᕋᖅᓯᒪᔪᑦ, ᖃᕆᑕᐅᔭᐃᑦ ᐃᓗᐊᓂ ᐱᓕᕆᒍᑎᑦ 

ᐊᐅᓚᒍᑎᖏᓪᓗ ᐊᑑᑎᖃᖏᓕᖅᖢᑎᒃ.” 

ᐅᖃᖅᓯᒪᓪᓗᓂᓗ ᓄᑖᖅ ᓄᓇᓯᐅᑎᓄᑦ 

ᑐᑭᓯᒋᐊᕈᑎᑦ “ᐊᑲᐅᓯᕚᓪᓕᕈᑕᐅᓂᐊᖅᑐᑦ 

ᑖᒃᑯᓄᖓ ᒪᓕᒐᑎᒍᑦ ᒪᓕᒃᑕᐅᒋᐊᖃᖅᑐᓄᑦ” 

ᐊᒻᒪᓗ “ᐱᕚᓪᓕᕈᑕᐅᓗᑎᒃ ᐋᓐᓂᐊᖅᑐᕆᔨᓄᑦ.” 

 

ᐃᒃᓯᕙᐅᑖᖅ, ᐱᒻᒪᕆᐅᖕᒪᑦ ᑕᒪᒃᑯᐊ ᑎᑎᖃᐃᑦ 

ᐊᖁᒍᓐᓇᐅᑎᑦ ᐊᒻᒪᓗ ᓇᓗᓇᐃᒃᑯᑕᐃᑦ ᐃᓄᖕᒧᑦ 

ᐊᑐᐃᓐᓇᕈᖅᑎᑕᐅᖃᑦᑕᕐᒪᑕ ᓈᒻᒪᒃᑐᒃᑯᑦ 

ᓄᓇᕗᒥᐅᓄᑦ ᑕᒪᓐᓇ ᐅᖃᐅᓯᕆᔭᐅᓯᒪᓪᓗᓂ 

ᒪᓕᒐᓕᐅᕐᕕᖕᒥ ᖃᑦᓰᖅᑕᖅᖢᑎᑭᐊᖅ. ᑲᑎᒪᔨᑦ 

ᓂᕆᐅᒃᐳᑦ ᑕᐃᒪᓐᓇ ᐊᑲᐅᓯᕚᓪᓕᕈᑕᐅᔪᓐᓇᕐᒪ 

ᐱᓕᕆᓂᕐᒧᑦ ᑕᐃᒪᓐᓇ ᑎᑎᖃᐃᑦ ᓄᓇᕗᒥ. 

 

ᑲᑎᒪᔨᑦ ᑎᓕᐅᕆᒃᑲᓐᓂᖅᐳᑦ ᒥᓂᔅᑕᒥᒃ 

ᓇᓗᓇᐃᖅᓯᖁᓪᓗᒍ ᐱᓕᕆᕕᐅᑉ ᐸᕐᓇᐅᑎᖏᑦ 

ᐊᒥᖅᑳᖅᑕᐅᒋᐊᖃᕐᓂᖏᓐᓄᑦ ᑐᑭᓯᒋᐊᕈᑎᒃᓴᐃᑦ 

“ᐸᓖᓯᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐱᔾᔪᑎᒋᓪᓗᒋᑦ.” 

 

ᐃᒃᓯᕙᐅᑖᖅ, ᐅᖃᐅᓯᒃᓴᒃᑲ ᐃᓱᓕᑉᐳᑦ 2014-15-

ᒥᓗ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᐱᔾᔪᑎᒋᓪᓗᒋᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓐᓄᓪᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐅᖃᓕᒫᑦᑎᐊᖅᐳᑎᑦ. ᖁᔭᓐᓇᒦᕌᓗᒃ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᕙᓪᓕᐊᓗᑕ 

ᑲᑎᒪᔾᔪᑎᔅᓴᑎᓐᓄᑦ. ᑲᔪᓯᕙᓪᓕᐊᓂᑦᑎᓐᓂ 

ᐃᖅᑲᐃᑎᓚᐅᕐᓚᔅᓯᐊ ᒪᓕᒐᕆᓂᐊᖅᑕᑦᑎᓐᓂᒃ 

ᑕᕝᕙᓂ ᑲᑎᒪᔨᑐᐃᓐᓇᐅᑎᓪᓗᑕ ᒪᓕᒐᑦᑎᓐᓂᒃ. 

ᓯᕗᓪᓕᖅᐹᖅ, ᒪᓕᒐᕗᑦ ᓇᐃᓴᐅᑎᓕᒃ 77(1) 

ᐅᖃᖅᓯᒪᔪᖅ, ᑭᓇᑐᐃᓐᓇᖅ ᑖᒃᑯᓄᖓ 

ᓇᓕᐊᓐᓄᑐᐃᓐᓇᖅ ᐅᖃᓪᓚᒍᒪᒍᓂ 10 ᒥᓂᔅᓯᒥᒃ 

ᐅᖃᓪᓚᕝᕕᖃᕈᓐᓇᖅᑐᓯ ᐊᒻᒪᓗ ᒪᓕᒐᓕᕆᔭᕗᑦ 

ᓇᐃᓴᐅᑎᓕᒃ 77(2) ᑭᓇᑐᐃᓐᓇᖅ 

ᐅᖃᓪᓚᒃᑲᓐᓂᕈᒪᒍᓂ 

ᐅᖃᓪᓚᑲᓐᓂᕈᓐᓇᖅᑎᑕᐅᔪᓐᓇᖅᑐᖅ ᐃᒃᓯᕙᐅᑕᐅᑉ  



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᖃᕈᒪᔪᓕᒫᑦ ᐅᖃᓪᓚᒌᖅᓯᒪᓕᖅᐸᑕ 

ᐊᒻᒪᓗ ᑭᓯᐊᓂ ᐃᒃᓯᕙᐅᑕᐅᑉ 

ᐃᓕᓴᕆᒃᑲᓐᓂᕈᒪᒍᓂᐅᒃ.  

 

ᑲᔪᓯᕙᓪᓕᐊᑎᓪᓗᑕ ᒫᓐᓇ, ᑖᔅᓱᒧᖓ 

ᐱᓕᕆᔭᑎᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᑦ ᐅᖃᐅᓯᔅᓴᑐᐃᓐᓇᕐᒥᒃ 

ᐅᖃᐅᓯᔅᓴᖃᖅᑐᖃᖅᐹ? 

ᐅᖃᐅᓯᔅᓴᖃᖅᑐᖃᖅᑰᖏᒻᒪᑦ. ᑕᕝᕗᖓ 

ᑲᔪᓯᕙᓪᓕᐊᓚᐅᖅᑕ ᑮᓇᐅᔭᖅᑑᑎᔅᓴᓄᑦ 

ᐊᑭᑐᔫᑎᓄᑦ. ᐅᑯᓇᓂ ᑎᑎᕋᕈᑎᑦᑎᓐᓂ 

ᐊᑭᑐᔫᑎᓄᑦ ᐊᑐᖅᑐᔅᓴᑦ 2014-15 

ᖃᓪᓗᓈᑎᑑᖓᔪᓂ K-3 ᒪᑉᐱᖅᓯᒪᖅᑰᖅᑕᓯ K-3. 

ᐃᓄᑦᑎᑑᖓᔪᓂ ᕕ-3. 

 

ᐅᖃᓪᓚᑎᓪᓗᖓ ᐊᐱᖅᑯᑎᔅᓴᖃᖅᑐᖃᕈᔅᓯ 

ᕿᕕᐊᖃᑦᑕᓂᐊᖅᐳᖓ ᐃᓵᖓᔪᖃᓕᕐᒪᖔᔅᓯ ᐊᒻᒪᓗ 

ᑕᑯᓐᓂᖏᒃᑯᔅᓯ ᐃᓵᑲᓂᒻᒪᕆᒋᐊᖃᑦᑕᓂᐊᖅᐳᓯ 

ᓂᓪᓕᐸᓗᒍᒪᒻᒪᕆᒃᑯᔅᓯᓘᓐᓃᑦ. ᐱᒋᐊᓚᐅᖅᑕᐃ 

ᑖᒃᑯᓄᖓ ᐱᓕᕆᕝᕕᐅᔫᑉ ᐃᓗᐊᓂ.  

 

ᐅᖃᓕᒫᓚᐅᕐᓚᖓᐃ. ᒪᒃᐱᖅᑰᕋᓯᐅᒃ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐱᓕᕆᕝᕕᒃ ᓇᐃᓈᕈᑎᓂᒃ. ᐃᖏᕐᕋᔪᓕᕆᔨᒃᑯᑦ 

ᑲᑎᒃᖢᒋᑦ ᐊᑭᑐᔫᑎᓄᑦ ᐊᑭᓕᖅᓱᕆᐊᓖᑦ 

$35,968,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᒪᒃᐱᕐᓗᒍ 

ᒪᖅᐱᖅᑐᕋᖓ ᖃᓪᓗᓈᑎᑑᖓᔪᓂ K-2, 

ᐃᓄᑦᑎᑑᖓᔪᓂᒃ ᕕ-2. ᑲᔪᓯᓗᖓ. ᐃᖅᑲᓇᐃᔭᕐᕕᒃ 

ᓇᐃᓈᕈᑎᓂᒃ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ. ᓇᓗᓇᐃᔭᖅᓯᒪᔪᑦ 

ᐊᑭᓕᖅᓱᕆᐊᓖᑦ ᑲᑎᒃᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ. $35-ᒥ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᑲᓐᓂᕈᒪᑐᐃᓐᓇᖅᖢᑕ ᐅᓪᓗᖓ. 

ᑕᐃᒃᑯᐊ K-4-ᒧᑦ ᑭᓯᐊᓂ ᑎᑭᒃᑯᑦᑕ ᐱᓕᕆᐊᓄᑦ 

ᐊᐱᖅᑯᑎᖃᕈᓐᓇᓂᐊᖅᐳᖓ ᐅᕝᕙᓘᓐᓃᑦ 

ᖃᓄᐃᓕᖓᓂᐊᖅᐱᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᕐᒥ 

ᐊᖏᖃᑎᒌᒋᐊᖃᕐᓂᐊᖅᑐᒍᑦ K-3-ᒧᑦ  

ᐅᑎᕈᒪᓂᐊᕈᑦᑕ ᐊᒻᒪᓗ ᑕᐃᒪᐃ 

(ᑐᓵᔨᑎᒎᕈᓐᓃᖅᑐᖅ) ᑕᐃᑲᓂ 

ᐊᐱᖅᑯᑎᒃᓴᖃᕐᓂᕈᔅᓯ K-3-ᒥ ᓂᓪᓕᖅᑐᖃᖏᒻᒪ 

ᑲᔪᓯᖅᑲᐅᒐᒪ, ᑭᓯᐊᓂ ᐊᐱᕆᔪᓐᓇᖅᑐᖓ ᑕᐃᑯᖓ 

ᐅᑎᕈᒪᒍᔅᓯ, ᐅᑎᕈᒪᕕᓰ K-3? ᐊᖏᖅᐱᓯᐅ 

ᐅᑎᕈᒪᓪᓗᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ K-3-ᒧᑦ ᐅᑎᓚᐅᖅᑕ. 

ᒪᒃᐱᖅᑐᕋᖓ K-3 ᑖᒃᑯᐊ K-3 ᖃᓪᓗᓈᑎᑑᖓᔪᓂᑦ 

ᐊᒻᒪ K-4 ᐊᑕᐅᓯᖕᒪᑎᒃ. ᑕᒡᕙᓃᒃᑲᑦᑕ 

ᒪᒃᐱᖅᑐᕋᖓᓂ K-3 ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᒃ ᓇᐃᓈᕈᑎᖏᑦ 

ᐃᖏᕐᕋᔪᓕᕆᔨᒃᑯᑦ ᑲᑎᒃᖢᒋᑦ ᐊᑭᑐᔫᑎᑦ, ᒥᔅᑕ 

ᕼᐃᒃᔅ ᐊᐱᖅᑯᑎᒃᓴᖃᕈᕕᑦ? 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑕᒪᓐᓇ ᑐᑭᓯᓇᖅᓯᑎᒃᑲᖕᓂ. $30 

ᒥᓕᐊᓐ ᓴᓂᕐᕙᖅᑕᐅᓯᒪᔪᑦ ᐃᖃᓗᐃᑦ 

ᐅᑕᖅᑭᕕᒃᓴᖓᓐᓄᑦ ᑖᒃᑯᐊ ᓈᓴᐅᑏᑦ 

ᐊᒡᒍᖅᑐᖅᓯᒪᓗᒋ ᓇᓗᓇᐃᔭᖅᑕᐅᔪᓐᓇᖅᐹᑦ ᑭᓱᒧᑦ 

ᐊᑐᕋᔭᕐᒪᖔᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᑖᓐᓇ 

ᐊᐱᖅᑯᑎᒋᒋᐊᖏᓐᓂᕐᓂ ᑭᐅᔭᐅᒋᐊᖏᓐᓂᖓᓂ 

ᑲᑎᒪᔩᑦ ᐃᖅᑲᐃᑎᓚᐅᑲᓪᓚᔅᓯ ᐊᐱᖅᑯᑎᒃᓴᖃᕈᔅᓯ 

ᑕᒡᕙᓂ ᐃᓵᒃᐸᓪᓕᐊᔪᓐᓇᖅᑐᓯ 

ᑎᑎᕋᖅᐸᓪᓕᐊᓂᐊᖅᐸᕗᓪᓕ ᐊᐱᖅᑯᑎᒃᓴᖃᖅᑐᑦ 

ᑕᐃᒃᑯᐊ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗᐊ ᖁᔭᓐᓇᒦᖅᐸᕋ ᐊᐱᖅᑯᑖᓂᒃ. ᑖᓐᓇ 

ᓯᖁᖅᑎᖅᓯᒪᔪᒥᒃ ᐃᓛᒃ ᐊᒡᒍᖅᓯᒪᓂᖓᓂᖅ 

ᑐᒃᓯᕋᖅᑕᖓ, ᐄ ᑐᓂᔪᓐᓇᓯᐊᖅᑲᕗᑦ ᒫᓐᓇ 

ᐱᕕᒃᓴᖃᖅᑎᑕᐅᔫᓚᐅᕋᑉᑕ ᑐᒡᓕᕆᔭᕋ ᑕᒡᕗᖓ 

ᐅᖃᐅᓯᒃᓴᖃᖅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᐅᕙᖓ 

ᓂᓪᓕᖅᑎᓐᓂᐊᖅᐸᕋ. ᒥᔅᑕ ᓛᖕ. 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᒥᑦᑕᕐᕕᐅᑉ ᐅᑕᖅᑭᕕᖓᑕ ᓴᓇᒪᓂᖓᑕ 

ᑎᑎᕋᐅᔭᖅᓯᒪᔭᖓ ᐅᑭᐅᒃᓵᖑᕋᑖᖅᑐᖅ ᑳᓐᑐᕌ 

ᐱᔭᐅᓚᐅᖅᑐᑦ $30,118,000 

ᓇᓗᓇᐃᖅᑕᐅᓯᒪᓪᓗᑎᒃ 2014-15 

ᐊᑐᖅᑕᓂᐊᖅᑐᖅ. ᑖᒃᑯᐊ ᑕᒡᕙ ᐅᓄᕐᓂᖅᓴᐅᔪᐃᑦ 

ᓇᑉᐸᖅᑎᕆᓂᕐᒧᑦ ᐊᑐᖅᑕᐅᓂᐊᖅᑐᑦ. ᑮᓇᐅᔭᑎᒍᑦ 

ᖃᑦᓯᕌᕐᓂᐊᕐᒪᖔᑦ ᐊᒡᒍᖅᑐᖅᓯᒪᓐᖏᒻᒪᑎᒃ ᑭᓯᐊᓂ 

ᓴᓇᒪᓂᖓᓄᑦ ᑎᑎᕋᐅᔭᖅᓯᒪᔪᑦ 

ᐃᖅᑲᓇᐃᖅᑕᐅᕙᓪᓕᐊᓕᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓛᖕ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ. 

ᑎᑎᕋᐅᔭᖅᓯᒪᓂᖓᓄᑦ ᓴᓇᒪᓂᖓ 

ᐱᔭᕇᖅᑕᐅᓕᖅᑎᓪᓗᒍ ᑖᒃᑯᐊ ᐃᖅᑲᓇᐃᔭᑏᑦ ᓲᕐᓗ 

ᐱᓱᒍᓐᓇᖏᑦᑐᑦ ᑕᐃᒃᑯᐊ ᑎᒥᒥᒍᑦ ᐱᒡᒐᕈᑎᖃᖅᑐᑦ 

ᓲᕐᓗᑦ ᐅᐱᓐᓇᑐᒃᑯᑦ 

ᐃᓯᕈᓐᓇᕋᓗᐊ….ᐃᓯᖅᑎᑕᐅᑎᐊᕐᓗᑎᑦ 

ᐊᓂᑎᑕᐅᖅᑎᐊᕐᓗᑎᒡᓗ ᖃᖓᑕᓲᒥ 

ᐱᖃᑦᑕᕆᐊᖃᕋᓗᐊᕐᒪᑕ ᑖᒃᑯᐊ ᐱᓱᒡᕕᒃᓴᒥᒃ 

ᐅᖃᐅᓯᖃᖅᐱᓰ ᖃᖓᑕᓲᑉ ᐃᓚᖓᓐᓂ 

ᑕᐃᒪᐃᑦᑐᓐᓇᕐᒪᖔᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᑖᖅ. 

ᑖᓐᓇ ᑭᐅᔭᐅᓂᐊᕐᓂᖓ ᑲᔪᓯᑎᓐᓂᐊᖅᐸᕋ 

ᑐᒡᓕᕆᔭᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ, ᐅᕙᖓ 

ᑭᐅᔭᐅᑎᓐᓂᐊᖅᐸᕋ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᐱᖓᓱᐃᑦ ᑕᐃᒃᑭᐊ ᐊᐅᓪᓚᕕᒃᓴᐃᑦ ᐅᐊᔅᓯᔨᓄᑦ 

ᖃᐅᔨᓴᖅᑕᐅᔭᕇᖅᑎᓪᓗᒋᑦ ᐅᐸᒃᑕᐅᔪᓐᓇᖃᑦᑕᖅᑐᑦ 

ᐊᓯᖏᓐᓄᑦ ᐊᐅᓪᓚᕐᕕᒃᓴᐅᔪᑦ ᓄᓇᕗᑦ ᓯᓚᑖᓄᑦ 

ᐃᓗᐊᓄᓪᓗ ᐊᑐᓂᓗ ᑖᒃᑯᐊ ᐅᐊᖏᓪᓗ 

ᐋᖅᑭᒃᓱᖅᑕᐅᓗᑎᒃ ᐹᖃᕐᓗᓂᓗ. ᑕᐃᒃᑯᐊᓗ 

ᐃᓕᐊᖅᑲᖅᑕᐅᓗᑎᒃ ᖃᖓᑕᓲᒥᑦ ᐃᑭᒋᐊᕐᕕᒃ 

ᐱᔭᕇᖅᑕᐅᓵᓕᔪᓐᓇᕐᓂᖅᓴᐅᓂᐊᖅᑐᖅ ᑭᓯᐊᓂ  

ᒫᓐᓇ ᐅᑕᖅᑭᑎᑲᐃᓐᓇᕋᑦᑎᒍ, ᐃᓕᓯᓐᖏᑲᐃᓐᓇᒪᑕ 

ᑕᒪᒃᑯᓂᖓ ᑕᐃᒪᐃᒃᑐᓂ ᑕᒡᕙᓂ ᐱᓕᕆᐊᒃᓴᒥ 

ᐊᐱᖅᑯᑎᒃᓴᖃᕈᑦᑕ ᖃᖓᓲᒧᑦ ᐱᔭᐅᔪᒪᖕᒫᑕ 

ᐊᐱᖅᓱᕋᑦᑎᒍ ᐃᓚᖏᓪᓗ ᖃᖓᑕᓲᑦ 

ᐊᑐᕈᓐᓇᖏᓐᓂᕋᖅᖢᑎᒃ ᑕᐃᒪᐃᑐᓂᒃ 

ᐃᑭᑎᑦᑎᔾᔪᑎᓂᒃ. 

 

ᑭᓯᐊᓂ ᓱᐴᔪᖅᑐᑦ ᑕᐃᒃᑯᐊ ᓱᐴᖅᑐᓄᑦ 

ᖃᖓᑕᓲᓄᑦ ᐃᑭᕝᕕᐅᓂᐊᖅᑐᖅ 

ᐋᖅᑭᒃᑕᐅᔪᓐᓇᓐᓂᐊᖅᑐᖅ ᖃᐅᔨᔪᓐᓇᓐᓂᐊᕈᑦᑕ 

ᖃᔅᓯᓂᒃ ᐊᑐᕆᐊᖃᒻᒪᖓᑦᑕ. ᓱᐴᖅᑐᑦ ᖃᖓᑕᓲᑦ 

ᑕᐃᒃᑯᐊ ᑕᐃᒪᐃᑦᑐᒥᒃ ᐊᑐᕈᓐᓇᖅᑑᒐᓗᐊᑦ. 

ᑕᐃᔅᓱᒪᓂᐅᓕᖅᐹᑦ ᖃᐅᔨᐋᓗᓛᒻᒥᔪᒍᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓛᖕ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ) ᖁᔭᓐᓇᒦᒃ ᑭᐅᒐᕕᑦ, ᒥᔅᑕ ᓛᖕ. 

ᐅᕙᖓᑦᑕᐅᖅ ᑕᐃᒪᓐᓇ ᐱᑕᖃᖁᓇᐅᒐᓗᐊᖅ 

ᑖᒃᑯᓂᖓ, ᒥᒃᓴᐅᓴᒃᑕᐅᓯᒪᔪᑦ ᓈᓴᐅᑏᑦ ᑕᐃᒃᑯᐊ 

ᑲᑎᒪᔾᔪᐊᖅᑎᑦᑎᑎᓪᓗᒋᑦ ᐃᓄᓕᒫᖅᑎᑦᑎᑎᓪᓗᒋᑦ 

ᑕᐃᒪᓐᓇ ᐅᖃᖅᓯᒪᓚᐅᒻᒪᑕ 1%-ᖏᒎᖅ 

ᑮᓇᐅᔭᖅᑐᕈᑏᑦ ᑕᐃᑯᖓ ᖃᖓᑕᓲᒧᑦ 

ᒪᔪᕋᐅᑎᒃᑰᓐᖏᓪᓗᑎᒃ ᐃᑭᔫᒥᑦᑕᕝᕕᒻᒥ 

ᐱᑕᖃᓐᓂᐊᓐᓂᕋᖅᑕᐅᓚᐅᖅᓯᒪᒻᒪᑕ. 

 

ᐊᒻᒪᓗᑦᑕᐅᖅ ᑕᐃᓐᓇ ᐃᓱᒫᓘᑎᒋᒻᒥᔭᕋ ᑐᑭᓯᒪᔭᒃᑯᑦ 

ᑐᑭᓯᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᒋᔭᐅᓯᒪᔪᖅ 

ᑕᐃᖕᓇ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᓯᒪᒻᒪᑦ 

ᐃᖃᓗᐃᓪᓗ ᓄᓇᓕᖅᐸᐅᔭᖏᓐᓄᑦ ᑲᑎᒪᔨᖏᓐᓄᑦ 

ᑲᒪᒋᔭᐅᓂᐊᕆᓪᓗᑎᒃ, ᐃᐳ 2014-ᒥ 

ᐅᖃᐅᓯᖃᒻᒪᑕ. ᖃᓄᐃᓕᖓᓕᖅᐸᑕ ᑕᐃᒃᑯᐊ 

ᒥᑦᑕᕝᕕᔅᓴᒧᑦ ᐅᓪᓗᖅ ᑕᐃᓐᓇ ᓴᓇᔭᐅᒋᐊᓐᓂᖓ 

ᐋᖅᑭᒃᑕᐅᓯᒪᕚ? ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑖ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᐊᐱᖅᑯᑖᓂᒃ. ᒫᓐᓇ   

ᑭᐅᒍᓐᓇᖅᐸᕋ ᑖᓐᓇ ᐅᕙᓐᓄᑦ ᕼᐅᓕ 

ᑎᑭᓚᐅᓐᖏᒻᒪᑦ. ᖁᔭᓐᓇᒦᒃ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ  

(ᑐᓵᔨᒃᑰᓕᖅᑐᖅ) ᒥᔅᑕ ᕼᐃᒃᔅ, ᐱᔭ.ᕇᖅᐱᓐ? ᐊᑏ. 

 

Hᐃᒃᔅ (ᑐᓵᔨᒃᑯᑦ) ᐱᔭᕇᓕᓪᓚᖔ? 

 

>>ᐃᒡᓚᖅᑐᓐ 

 

Hᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᓇᑉᐸᖅᑎᕆᓂᐊᒻᒪᑦ ᑕᖅᑭᕆᓂᐊᖅᑕᑦᑎᓐᓂ 

ᓴᓇᕙᓪᓕᐊᓕᓐᓂᐊᒻᒪᑕ ᐃᓱᒫᓘᑎᒋᒐᒃᑯ ᐅᓇ. 

ᐅᐸᓗᖓᐃᔭᐅᑎᖃᒻᒪᑕ, ᐅᐸᓗᖓᐃᔭᐅᑎᒥᓂᒃ 

ᐊᑐᓕᖅᑎᑦᑎᕙᓪᓕᐊᓕᒻᒪᑕ ᑕᐃᒪᓐᓇ ᐃᓄᐃᑦ 

ᐃᖅᑲᓇᐃᔭᖅᑎᑕᐅᑦᑎᐊᖁᓪᓗᒋᑦ ᓴᓇᓂᖏᓐᓂᒃ 

ᒥᑦᑕᕝᕕᔅᓴᒥᒃ, ᐃᓛᒃ ᐅᑕᖅᑭᕕᒃᓴᒥᒃ ᐊᒻᒪᓗᑦᑕᐅᖅ 

ᐃᓄᐃᑦ ᓴᓇᑎᑕᐅᖁᔭᐅᓪᓗᑎᒃ. ᖃᓄᖅ ᑕᐃᓐᓇ 

ᐅᐸᓗᖓᐃᔭᐅᑎᓯ ᐊᑐᓕᖅᑎᑕᐅᕙᓪᓕᐊᕙ? 

ᖁᔭᓐᓇᒦᒃ ᐃᒃᓯᕙᐅᑖᕐᔭ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ 

ᑯᒃᓲᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑏ, 

ᐃᓛᒃ ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑖ 

ᐱᓕᕆᑎᑦᓯᓂᒻᒥᒃ ᑕᒪᑯᓄᖓ ᐃᓄᖕᓂᒃ ᑕᒫᓂ 

ᐃᓄᖁᑎᑉᑎᓐᓂᒃ, ᑖᓐᓇ ᐱᓕᕆᐊᕆᔭᐅᑎᑦᓗᒍ 

ᐱᔪᓐᓇᓐᓂᓕᒃ ᐊᔪᖏᓂᓕᒫᒧᑦ 

ᐋᖅᑭᒃᕼᐅᖅᕼᐃᒻᒪᖕᒪᑦ. ᖃᓄᓪᓚᕆᒃ 

ᐋᖅᑭᒃᕼᐃᒪᖕᒪᖔᑦ ᑖᓐᓇ ᐱᓕᕆᑎᑦᓯᓂᐅᑉ 

ᐃᓄᖁᑎᑉᑕ ᒥᒃᕼᐋᓄᑦ, ᑐᒡᓕᕆᔭᒪ 

ᑭᐅᑦᓯᐊᖅᑑᓪᓗᐊᒻᒪᒍ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. 

ᑐᒡᓕᕆᔭᕕᑦ ᓇᓕᐊᑭᐊᖅ (ᑐᓵᔨᒃᑰᓕᖅᑐᖅ) ᒥᔅᑕ 

ᓛᖕᒥᖅᑲᐃ ᐱᒋᐊᓐᓂᐊᖅᐳᖓᐃ? ᒥᔅᑕ ᓛᖕ. 

 

ᓛᖕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖏᑦ ᒪᓕᒃᖢᒋᑦ, ᓱᓕᔪᖅ. ᑕᐃᒃᑯᐊ 

ᓈᓴᐅᑎᖓ 24-ᒥ ᓄᓇᑖᕈᑎᓂᒃ ᑲᑎᒪᔨᕋᓛᓄᑦ 

ᓴᖅᑭᑦᑎᓯᒪᓕᖅᑐᒍᑦ ᑖᔅᓱᒥᖓ ᑲᒪᓂᐊᖅᑐᓂᒃ. 

ᑭᒡᒐᖅᑐᐃᔩ ᑳᓐᑐᕌᒻᒥ ᐱᓇᓱᒃᑐᑦ ᑕᒪᐅᖓ 

ᑎᑭᓛᒻᒪᑕ ᐱᓇᓱᐊᕈᓯᐅᓛᖅᑐᒥᒃ.  

ᑭᖑᓪᓕᒻᒥᓪᓗᑭᐊᖅ, ᑕᐃᒃᑯᓂᖓ ᐃᓄᖕᓂᒃ 

ᐃᖅᑲᓇᐃᔭᖅᑎᑖᓐᓂᒻᒧᑦ ᐱᓕᕆᕙᓪᓕᐊᓂᐊᓕᖅᑐᒍᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᑕ. 

 

ᒫᓐᓇ ᐱᓕᕆᖃᑎᒌᑦᑎᐊᖅᑐᒍᑦ, 

ᐱᓕᕆᖃᑎᖃᑦᑎᐊᖅᑐᒍᑦ ᑲᑎᒪᔨᕋᓛᓂᒃ, 

ᐱᓕᕆᕕᕗᑦ ᒪᓕᒋᐊᖃᒻᒪᑕ ᒐᕙᒪᑐᖃᒃᑯᓐᓂᒃ 

ᐊᒻᒪᓗᑦᑕᐅᖅ ᓄᓇᑖᕈᑕᐅᓯᒪᔪᓂᒃ. 

ᑲᑎᒪᖃᑎᖃᓐᓂᐊᖅᑐᒍᑦ ᑲᒻᐸᓂᐅᔪᒥᒃ ᑕᐃᒃᑯᓂᖓ 

ᐊᒻᒪᓗ ᐅᖃᖃᑎᒋᓗᑎᒍᑦ, ᑕᓯᐅᓪᓗᑎᒍᓪᓗ 

ᑕᒪᑐᒧᖓᓕᕆᓂᒻᒧᑦ. ᐅᖃᖃᑎᒋᒋᐊᓕᓛᖅᑕᕗᑦ 

ᑕᒪᒃᑯᐊ ᐱᐅᓯᒋᐊᓛᕋᑦᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 

ᒥᔅᑕ ᓛᖕ. ᐊᔾᔨᖓᓂᒃ ᑐᓂᔭᐅᔪᓐᓇᖅᐳᖔ 

ᑲᑎᒪᔨᕋᓛᒃᑯᑦ ᑭᒃᑰᒻᒪᖔᑕ ᒥᓂᔅᑕ 

ᖃᓄᐃᒃᓴᓐᖏᑉᐸᑦ ᐱᔪᒪᖦᖤᕋᓗᐊᖅᐳᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ, ᐄᓪᓚᕆᒃ ᑐᓂᔫᓪᓗᐊᕈᒫᖅᐸᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᖁᒃᓱᒃ. 

ᑕᕝᕙᓂᓱᓕ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᐊᑦᑐᐊᓂᖃᖅᑐᑦ 

ᐃᖃᓗᐃᑦ ᒥᒃᓵᓄᑦ. ᑐᓚᑦᑕᕐᕕᔅᓴᖅ ᑖᓐᓇ 

ᐃᖃᓗᓐᓂ ᑕᒪᓐᓇ ᐊᑯᓂᑲᓪᓚᒃ 

ᐅᖃᐅᓯᕆᖃᑦᑕᖅᓯᒪᓕᕋᑦᑎᒍ ᑭᖑᓂᑦᑎᓐᓂᓗ 

ᑖᒃᑯᐊ ᑮᓇᐅᔭᐃᑦ ᑐᓂᐅᖅᑲᖅᑕᐅᓚᐅᖅᓯᒪᒻᒪᑕ 

ᑖᒃᑯᓄᖓ. ᖃᓄᐃᓕᐅᖃᑦᑕᖅᓯᒪᓕᖅᐱᓯ  

ᓯᕗᒧᐊᑦᑕᐅᖁᓪᓗᒍ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ, 

ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑎᑦᑎᐊᖑᒻᒪᑦ, 

ᒪ’ᓈᕆᕙᕋᑦᑕᐅᖅ ᑕᐃᓐᓇ ᐊᐱᕆᔪᖅ. 

ᖃᐅᔨᒪᓗᑦᑖᕋᑦᑕ ᑕᒪᓐᓇ ᐊᐱᖅᑯᑎᒋᔭᖓᑕ ᐃᓚᖓ 

ᑖᕙᓐᖓᑦ, ᑕᒫᓃᓐᖏᑦᑎᓪᓗᖓᓘᓐᓃᑦ ᕼᐅᓕ 

ᐱᒋᐊᕐᓂᑯᓗᕿᐅᒻᒪᑕ. ᑐᒡᓕᕆᔭᕐᒪ 

ᑭᐅᔪᓐᓇᕐᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕋᑖᖑᓚᐅᖅᑐᓂᑦ ᑕᖅᑭᓂᑦ 

ᐅᖃᐅᓯᖃᖃᑦᑕᖅᓯᒪᒻᒪᑕ ᐅᒥᐊᕐᔪᐊᓕᕆᔨᒃᑯᑦ ᓃᐋᔅ-

ᑯᑦ ᕗᑦᕘᑦᑯᓪᓗ ᑕᒪᒃᑮᒃ ᐅᖃᖅᓯᒪᓕᕐᒪᑕ ᐃᒻᒪᖄᒎᖅ 

ᐊᑭᑭᓐᓂᖅᓴᐅᒐᔭᕐᒪᑦ ᑕᐃᓐᓇ ᐊᑐᖅᑕᐅᑉᐸᑦ 

ᓄᕗᑯᑖᓕᐊᕆᔭᐅᓯᒪᔪᖅ ᐃᖃᓗᓐᓂ. ᑕᐃᒃᑯᐊ 

ᐅᒥᐊᕐᔪᐊᓄᑦ ᑐᓚᑦᑕᕐᕕᓐᓂᑦ ᑲᒪᔨᐅᖃᑦᑕᖅᑐᑦ 

ᖃᐅᔨᒪᓪᓚᕆᑦᑐᑦ ᑕᐃᒪᓐᓇ ᐅᖃᖃᑦᑕᖅᓯᒪᔪᑦ 

ᐃᖃᓗᓐᓂᒎᖅ ᑕᐃᓐᓇ ᓄᕗᑯᑖᓕᐊᕆᔭᐅᓯᒪᔪᖅ 

ᐊᑐᖅᑕᐅᔪᓐᓇᖅᐸᓪᓚᐃᒻᒪᑦ $100 ᒥᓕᐊᕌᕐᓗᓂ. 

ᒫᓐᓇ ᐱᓕᕆᓇᓱᑉᐸᓪᓕᐊᔭᕗᑦ 

ᐅᓂᒃᑳᓕᐅᕈᓐᓇᕐᒥᔪᒍᑦ ᖃᐅᔨᓴᕆᔭᑦᑎᓐᓂᑦ 

ᒪᓕᒐᓕᐅᕐᕕᒻᒧᑦ, ᓯᕗᒧᐊᑦᑎᐊᖅᓯᒪᓪᓚᕆᓕᕐᒪᑦ 

ᑕᒪᑐᒧᖓ ᖃᐅᔨᓴᕈᑎᒋᔭᐅᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅ ᐊᖕᓇᑲᖅ. 

 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒃᓱᐊᓗᒃ 

ᖁᔭᓐᓇᒦᑦᑕᐅᖅ ᑖᔅᓱᒥᖓ ᓴᖅᑭᑦᑎᒐᕕᑦ. ᐄ, 

ᐃᖃᓗᓐᓂ ᑖᓐᓇ ᑭᓐᖒᒪᓪᓚᕆᒃᑲᑦᑎᒍ ᐊᑯᓂᕈᓗᒃ 

ᐱᔪᒪᓯᒪᓪᓗᑎᒍ. 

 

ᐊᓯᐊᓄᐊᒃᑲᓐᓂᐊᕐᔪᓪᓗᖓ, ᐊᕐᕌᓂ ᒪᐃ 2013-

ᖑᑎᓪᓗᒍ ᒪᓕᒐᓕᐅᖅᑏᑦ ᑖᒃᑯᐊ ᐅᓄᑲᓪᓚᑦᑐᓂᒃ  

ᐊᑐᓐᖏᓐᓂᑯᓂᒃ ᐊᐅᓪᓚᖅᑎᑦᑎᓯᒪᓕᕐᒪᑕ 

ᐊᒻᒪᓗᑦᑕᐅᖅ ᑖᒃᑯᐊ ᐅᓄᕐᓂᖅᓴᐅᔪᑦ ᒥᑦᑕᕐᕕᒻᒧᑦ 

ᑐᕌᖓᓚᐅᖅᓯᒪᒻᒪᑕ. ᑭᓱᓂᓪᓕ ᐱᔾᔪᑎᖃᖅᑐᑎᒃ 

ᐱᓕᕆᕕᓯ ᐊᑐᖅᑕᐅᖏᓐᓂᑯᐃᑦ ᓲᕐᓗ ᑕᒪᒃᑯᐊ 

ᐊᕐᕌᒍᒧᑦ ᐊᓯᐊᓄᑦ ᓄᑦᑎᖅᑕᐅᖏᓐᓇᓕᖅᐸᑦ 

ᐱᓕᕆᐊᔅᓴᑐᖃᐃᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒍ 

ᒪᓕᒐᓕᐅᖅᑎᐅᖃᑎᒋᔭᕋ ᑖᔅᓱᒥᖓ ᐊᐱᕆᑎᓪᓗᒍ. 

ᑖᓐᓇ ᑭᐅᔪᓐᓇᑦᑎᐊᕐᓂᖅᐹᖑᓂᐊᕐᒪᑦ ᐸᕐᓇᐃᓂᕐᒧᑦ 

ᑲᒪᔨᓪᓚᕆᒋᔭᖅᐳᑦ ᐃᖏᕐᕋᔪᓕᕆᓂᖅ ᐱᔾᔪᑎᒋᓪᓗᒍ, 

ᐋᑦ ᓯᑑᐊᑦ ᑖᓐᓇ ᑭᐅᔫᓪᓗᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅᑕ 

ᓯᑑᐊᑦ. 

 

ᓯᑑᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑐᖅᑕᐅᖏᓐᓂᑯᐃᑦ ᐱᓕᕆᐊᔅᓴᐅᔫᒐᓗᐊᑦ 

ᓄᑦᑎᖅᑕᐅᖃᑦᑕᕐᒪᑕ ᒫᓐᓇ 

ᓴᓇᔭᐅᕙᓪᓕᐊᓇᓱᖃᑦᑕᕋᓗᐊᖅᑎᓪᓗᒋᑦ 

ᑭᖑᕙᖅᓯᒪᓐᖏᓪᓗᑎᒃ 

ᐱᓕᕆᓇᓱᖃᑦᑕᕋᓗᐊᖅᑎᓪᓗᒋᑦ 

ᑕᐃᒪᓐᓇᐃᓕᐅᖃᑦᑕᖅᓯᒪᓐᖏᓐᓇᑦᑕ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᑎᑦᑎᖃᑦᑕᖅᓯᒪᓚᐅᕋᑦᑕ, 

ᐃᖅᑲᓇᐃᔭᖅᑎᑖᕈᓐᓇᐃᓕᐅᖅᑲᓪᓗᑕ ᖃᐅᔨᓴᖅᑎᒥᒃ 

ᐱᑕᖃᓚᐅᓐᖏᓇᑦᑕ ᑖᒃᑯᓂᖓ 

ᐱᓕᕆᐊᖃᕐᓂᐊᓕᖅᑐᒍᑦ. ᑕᐃᓐᓇ ᖃᐅᔨᓴᖅᑎ 

ᓴᓇᒪᓂᖓᓂ 

ᐃᖅᑲᓇᐃᔭᖅᑎᑖᕆᓂᐊᖅᑕᔅᓴᕆᓕᖅᑕᕗᑦ ᑕᖅᑮᒃ 

ᒪᕐᕉᒃ ᐃᓗᐊᓂ. ᑕᕝᕙ ᑖᒃᑯᐊ 

ᐱᔾᔪᑎᒋᓪᓗᐊᑕᖅᑕᖏᑦ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᑑᐊᑦ. ᒥᔅ 

ᐊᖕᓇᑳᖅ, ᐊᑏ ᐊᐱᖅᓱᒃᑲᓐᓂᕐᓂᐊᕈᕕᑦ 

ᐃᓵᑲᐅᑎᒋᖃᑦᑕᕐᓂᐊᖅᐳᑎᑦ ᑭᐅᒡᒍᓯᕆᔭᐅᔪᖅ 

ᐃᖅᑲᓇᐃᖅᑕᐅᓚᐅᓐᖏᓐᓂᖓᓂ 

ᐊᓯᐊᓅᕈᒪᓕᖃᑦᑕᕋᑦᑕ. ᒥᔅ ᐊᕐᓇᒃᑲᖅ. 

 

>>ᐃᓪᓚᖅᑐᑦ 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᖃᐅᓯᕆᓪᓗᑎᒍ ᒥᑦᑕᕐᕕᒃ 

ᖃᓄᐃᓕᖓᓕᕐᒪᑦ ᐸᓐᓂᖅᑑᒥ, ᒥᑦᑕᕐᕕᒃ 

ᓄᑦᑎᖅᑕᐅᓂᐊᓚᐅᖅᓯᒪᒐᓗᐊᕐᒪᑦ ᐊᕐᕌᒍᒐᓴᓐᓄᑦ 

ᖃᓄᐃᓕᖓᓕᕐᒪᓪᓕ ᑕᐃᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᒪ’ᓈᕆᕙᕋ ᐊᐱᖅᑯᑖᓂᒃ. 

ᑖᓐᓇ ᐅᕙᑉᑎᓐᓄᑦ ᐃᓯᐅᖅᑐᐃᑦ ᑐᓴᐅᒪᒡᓚᒃᖢᒍ 

ᑐᓴᐅᒫᓂᑦᑎᐊᖏᑦᑐᖓᓕ ᐅᕙᖓᓕ ᒫᓐᓇ 

ᓇᓃᓐᓇᕋᐃᒻᒪᖔᑦ. ᑭᓯᐊᓂ ᐸᕐᓇᒍᑕᐅᓯᒪᓚᐅᖅ 

ᖃᓄᐃᑦᑑᓗᒍ ᑕᑯᔭᐅᒋᐊᕐᓂᒻᒪᖔᑦ 

ᐸᕐᓇᒍᑕᐅᓂᐊᕐᒪᖔᕐᓗ ᑲᔪᓯᓂᐊᕐᒪᖔᕐᓗ 

ᐃᓗᓕᖏᓐᓂᒃ ᑭᐅᔪᓐᓇᑦᑎᐊᕐᒪᑦ ᑖᒻᓇ ᑐᖏᓕᕋ 

ᓛᖕ ᐅᓪᓗᒥ ᓂᐊᖅᐸᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᐅᕙᖓ 

ᑐᓂᓂᐊᖅᐸᕋ. ᒥᔅᑐ ᓛᖕ`. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᕙᑎᖓᓂᒃ ᖃᐅᔨᓴᓚᐅᖅᑐᒍᑦ ᐊᒻᒪᑦᑕᐅᖅ 

ᐅᓂᒃᑳᓕᐊᖑᓯᒪᑦ ᐃᓗᐃᑦᑐᐃᑦ ᐊᕐᕌᓂ 

ᐱᓚᐅᖅᑕᕗᑦ ᐊᒻᒪ ᑕᐃᑲᓐᖓᑦ ᖃᐅᔨᓴᕐᓂᖅ 

ᓇᓗᓇᐃᖅᓯᓯᒪᓚᐅᕐᖓᑦ 7-ᓂᑦ 

ᒥᕝᕕᖃᕐᕕᒃᓴᐅᒍᓐᓇᖅᑐᓂᑦ ᐸᓐᓂᖅᑑᑉ ᓴᓂᐊᓂ. 

ᑖᒃᑯᐊ ᐊᕙᑎᓕᕆᓂᕐᒧᑦ ᐅᓂᒃᑳᑦ 

ᓇᓗᓇᐃᖅᓯᓯᒪᓚᐅᖅᑐᑦ 8. ᑕᐃᒪ ᐊᑕᐅᓯᒃᑲᓐᓂᕐᒥᒃ 

ᓱᓕ ᓄᓇᓂᑦ ᕿᒥᕐᕈᐊᒐᒃᓴᓂᑦ ᖃᐅᔨᓯᒪᒻᒪᑕ 8-

ᖑᓕᖅᑐᐃᑦ ᑖᒃᑯᐊ ᒥᕝᕕᖃᕐᕕᒃᓴᐅᔪᓐᓇᖅᑐᒋᔭᐃᑦ. 

ᐸᓐᓂᖅᑑᒨᓛᖅᑐᒍᑦ ᐱᓇᓱᐊᕈᓯᑦ ᐊᒥᓲᓐᖏᑦᑐᑦ 

ᓈᑉᐸᑕ ᐅᖃᖃᑎᒋᒃᑲᓐᓂᕆᐊᖅᑐᕐᓗᒋᑦ ᕼᐋᒻᓚᒃᑯᑦ 

ᑲᑎᒪᔨᖏᑦ ᑕᐃᑲᓂ, ᑕᐃᑲᓂᐅᓛᖅᑐᕐᓗ ᓇᓕᐊᓐᓂᒃ 

ᓂᕈᐊᕐᒪᖔᑕ ᐅᖃᐅᔾᔭᐅᒐᔭᖅᑐᒍᑦ  

ᓂᕈᐊᖃᑎᒌᒐᔭᖅᑐᒍᑦ ᓇᓕᐊᓐᓂ ᓄᓇᒥ 

ᐃᓂᖃᕋᔭᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓛᖕ. ᒥᔅ ᐊ`ᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᖓᓄᑦ. 

ᐊᐱᕆᒃᑲᓐᓂᕈᒪ, ᖃᓄᑎᒋ ᑕᐃᒪ ᓯᕗᓂᑦᑎᓐᓂ 

ᐸᕐᓇᐅᑎᓕᐅᖅᓯᒪᕕᓯ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᖃᖓᑕᓲᓕᕆᔨ ᐅᖄᓚᐅᓯᕆᔨᒃᑯᖏᓐᓂ 

ᐊᖏᖃᑎᒌᒍᑎᖃᖅᓯᒪᕕᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊᖕᓇᑲᖅ. ᒥᓂᔅᑑ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑐᑭᓯᐅᒪᓂᒃᑯᑦ ᑖᒻᓇ 

ᐱᓕᕆᖃᑎᒌᓐᓂᖅ ᐸᕐᓇᖃᑎᒌᓐᓂᖅ NavCanada-

ᑯᓪᓗ ᐅᕙᒍᓪᓗ ᐱᓕᕆᕕᑎᒍᑦ ᒐᕙᒪᖑᔪᑎᒍᓂᓛᒃ 

ᓄᓇᕗᑦ ᐃᓗᐊᓂ ᐱᓕᕆᖃᑎᒌᓂᖃᕆᐊᖃᕋᑉᑕ 

ᒥᑦᑕᕐᕕᓕᕆᓃᑦ ᑕᒪᒃᑯᐊ ᐱᓕᕆᕕᒻᒪ ᐃᓗᐊᓂ 

ᐊᒥᓲᑎᑉᓗᒋᑦ, ᐱᓗᐊᖅᑐᒥ ᐃᓚᖓᒍᑦ ᐅᕙᒍᐃᓐᓇᖅ 

ᐊᔪᖅᓴᖅᑎᓪᓗᑕ. 

 

ᐄ, ᑕᒪᓐᓇ ᑭᐅᒋᐊᒃᑲᓐᓂᖅᑎᓐᓂᐊᕋᒃᑯ 

ᐸᕐᓇᐃᔨᒋᔭᑦᑎᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᓯᑎᐅᐊᑦ. 

 

ᓯᑎᐅᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

NavCanada-ᑯᑦ ᑲᑎᒪᖃᑎᒋᔪᔭᕗᑦ ᑕᓪᓕᒪᐃᑦ 

ᐱᓇᓱᐊᕈᓯᑦ ᐊᓂᒍᖅᓯᒪᓕᖅᑐᑦ ᐊᒻᒪᓗ 

ᐋᖅᑮᓯᒪᓕᖅᑐᑦ ᒫᑦᓯ 31, 2015 ᐱᒋᐊᕐᓗᒍ ᑖᒃᑯᐊ 

ᑳᓐᑐᕌᖏᑦ ᐃᓱᓕᒃᑲᔭᖅᑐᑦ NavCanada-ᑯᑦ 

ᑳᓐᑐᕌᖃᕐᓂᕗᑦ. ᑭᓯᐊᓂᓕ ᐊᖏᖃᑎᒌᒍᑎᕗᑦ 

ᓄᓇᕗᒻᒥ ᓯᓚᑦᑐᓴᕐᕕᑯᓐᓂᑦ 

ᐃᓕᓐᓂᐊᑎᑦᑎᖃᑦᑕᕐᓂᐊᕐᓗᑎᒃ 

ᐅᖄᓚᐅᓯᕆᔨᒃᓴᓂᑦ ᒥᕝᕕᓐᓂ. ᑖᓐᓇ ᓱᓕ 

ᑲᔪᓯᓂᐊᖅᑐᖅ ᐊᕐᕌᒍᓄᑦ ᑎᓴᒪᓄᑦ ᐊᒡᒋᖅᑐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓯᑎᐅᐊᑦ. 

ᑲᔪᓯᓗᑕ.ᒥᔅᑐ ᒪᑉᓴᓛᒃ. 

 

ᒪᑉᓇᓚᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᔅᓯᕙᐅᑕᖅ, 

ᑕᐃᑲᓂ ᒥᓂᔅᑑᑉ ᐅᖃᐅᓯᖏᓐᓂ ᐅᖃᖅᑲᐅᒻᒪᓄᓇ 

ᑕᒪᒃᑯᐊᒎᖅ ᐱᓕᕆᐊᖏᑦ ᒫᓐᓇᐅᔪᖅ ᒥᕝᕕᐅᑉ 

ᒥᔅᓵᓄᑦ ᐊᐱᖅᑯᑎᖃᕈᒪᓗᐊᖅᑐᖓ, ᐅᖃᖅᑲᐅᒻᒪᑦ 

ᐱᓕᕆᐊᖑᕙᓪᓕᐊᓂᐊᕐᒪᒎᖅ ᑖᒃᑯᐊ 

ᑐᐊᕕᕐᓇᖅᑐᐃᓐᓇᐃᑦ ᒫᓐᓇ ᑕᐃᒪᓐᓇᐃᓕᖅᑲᐅᒻᒪᑦ, 

ᐱᔾᔪᑎᖏᓪᓗᒍ ᐅᓗᕆᐊᓇᖅᑐᒦᓗᐊᕐᓂᖏᑦ 

ᑐᐊᕕᕐᓇᖅᑑᓂᖏᓐᓄᑦ. ᖃᓄᑭᐊᖅ 

ᑕᐃᒪᓐᓇᐃᓕᖅᑲᐅᑎᓪᓗᒍ ᑐᑭᖓᓂᒃ 

ᑐᑭᓯᔪᒪᑦᑎᐊᖦᖤᕋᓗᐊᖅᐳᖓ ᑐᐊᕕᕐᓇᖅᓯᓲᖑᕙᑦ 

ᓱᓇᒥᒃ ᐱᔾᔪᑎᖃᓕᕌᖓᒥᒃ ᒥᕝᕕᐅᑉ ᒥᔅᓵᓄᑦ. 

ᑖᔅᓱᒥᓐᖓ ᐊᐱᕆᐊᓪᓚᖅᑳᕐᓗᖓ 

ᐊᐱᕆᒃᑲᓐᓂᕈᒪᓂᐊᖅᑐᖓ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒪᑉᓴᓛᒃ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ ᐊᒻᒪᓗ ᐃᓕᒪ’ᓈᕆᕙᕋ ᐊᐱᖅᑯᑖᓂᒃ. 

ᓇᓗᓇᐃᕆᐊᒃᑲᓐᓂᖁᒐᓗᐊᖅᖢᒍ ᒥᕝᕖᑦ 

ᓇᓕᐊᓂ’ᓗᐊᕝᕕᒃ ᒥᕝᕕᒻᒥᒃ ᑎᒻᒥᓲᖃᕐᕖᓪᓗ 

ᒥᑦᑕᕐᕖᓪᓗ ᑕᒪᒃᑯᐊ ᐊᔾᔨᒌᓐᖏᑦᑑᒻᒪᑕ 

ᓇᓪᓕᐊ’ᓂ’ᓗᐊᕕᒃ ᓇᓗᓇᐃᖁᔨᕕᑦ ᐅᑯᐊᓘᕝᕙ 

ᖃᓪᓗᓈᑐᑦ ᐅᖃᕋᔭᕈᒃᑯ Airport Terminal 

Buildings, ᑕᒪᒃᑯᐊ ᑎᐊᑦᓇ ᑕᐃᔭᐅᔪᑦ ᒥᕝᕕᒃ 

ᒥᑦᑕᕐᕕᓪᓘᕝᕙ ᑖᓐᓇ ᒥᑦᑕᕐᕕᓪᓚᕆᒃ 

ᐅᖃᐅᓯᕆᕙᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᓇᓗᓇᐃᕆᐊᓚᐅᕉᒃ ᒥᔅᑕ ᒪᑉᓴᓛᖅ?  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓛᒃ 

ᐅᖃᐅᓯᕆᖅᑲᐅᔭᖓ ᑕᐃᓐᓇ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᑎᐊᒻᒪᕆᒃᖢᒍ ᐃᓚᒋᐊᒃ. 

ᑕᒪᒃᑯᐊ ᒥᕝᕕᐅᒐᓗᐊᖅᐸᑦ ᐅᑕᖅᑭᕝᕕᐅᒐᓗᐊᖅᐸᑦ. 

ᖃᓄᖅ ᐅᓗᕆᐊᓇᖅᑐᖃᓕᓲᕈᓐᓇᕐᒪᑦ 

ᓇᓕᐊᓐᓂᑐᐃᓐᓇᑎᐊᒻᒪᕆᒃ. ᑖᒃᑯᐊ 

ᑐᑭᓯᓐᓂᖅᐸᖏᑦ ᒥᕝᕕᐅᒐᓗᐊᖅᐸᑦ  

ᐅᑕᖅᑭᕐᕕᐅᒐᓗᐊᖅᐸᑦ ᑐᐊᕕᕐᓇᖅᓯᓲᖑᓂᖓ 

ᖃᓄᖅ ᐅᖃᐅᓯᕆᔪᓐᓇᖅᐸᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇ, ᐃᒃᓯᕙᐅᑖᖅ 

ᐊᒻᒪᓗ ᒪ’ᓇᓪᓗᐊᕕᒃ ᑐᑭᓯᓇᑦᑎᐊᓕᕐᒪᑦ. ᐄ, 

ᐊᔾᔨᒌᓐᖏᑑᒻᒪᑕ ᐊᔾᔨᒌᓐᖏᑦᑐᐃᓇᐅᔪᓐᓇᕐᒪᑕ 

ᑐᐊᕕᕐᓇᖅᑑᓂᖏᑦ ᐊᒥᓲᒻᒪᑕ ᐃᓚᖏᑦ 

ᓄᑕᐅᓐᖏᓗᐊᓕᕐᓂᖏᓪᓘᕝᕙ 

ᐅᓗᕆᐊᓇᕐᓂᖏᓪᓘᕝᕙ ᖃᓄᑭᐊᖅ 

ᐊᔾᔨᒌᓐᖏᑦᑐᓂᒃ ᐱᔾᔪᑎᑕᖃᖅᖢᓂ 

ᑐᐊᕕᕐᓇᖅᑐᖃᒃᑲᓚᔪᒻᒪᑦ ᑕᕝᕗᓇ ᑭᐅᔪᓐᓇᖅᐸᕋ 

ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᑐᑭᓯᓇᑦᑎᐊᖅᑐᒥ ᑭᐅᒻᒪᑦ. ᐃᓛᒃ, ᑕᐃᒪᓕ ᑕᕝᕙᓂ 

ᐸᕐᓇᒃᑕᐅᓯᒪᔪᓂ ᑮᓇᐅᔭᓂᑦ ᑕᕝᕙᓂ ᐱᑕᖃᓐᖏᒻᒪᑦ 

ᐊᒻᒪᓗ ᑕᑯᔅᓴᐅᔪᐱᓪᓛᕐᔪᖏᑦᑎᐊᒻᒪᕆᒻᒪᑦ ᑖᒃᑯᓄᖓ 

ᐱᖓᓲᔪᑦ ᐅᖃᐅᓯᐅᖅᑲᐅᔪᑦ ᒥᕝᕖᑦ ᐅᑕᖅᑭᕖᓪᓗ 

ᒥᔅᓵᓄᑦ ᐋᖅᑭᓱᖅᑕᐅᓯᒪᓂᖓ ᐸᕐᓇᒃᑕᐅᓯᒪᓂᖓ. 

ᐅᓗᕆᐊᓇᖅᑐᒦᑲᑦᑖᒻᒪᕆᖅᑰᕐᒪᖑᖃᑕᐅᖅᑰᕐᒪᑦ 

ᓇᐅᔮᑦ ᐅᖃᐅᓯᕆᓚᐅᖅᖢᒍ ᐃᒃᓯᕙᑎᓪᓗᑕ ᑕᒪᓐᓇ 

ᖃᓄᖅ ᐅᓗᕆᐊᕐᓇᖅᑐᒦᒐᓱᒌᓐᓂᑎᓐᓂ.  

 

ᐱᔾᔪᑎᒋᓪᓗᐊᖅᖢᒍ ᐃᓛᖅ ᖃᐅᔨᒪᔭᐅᖅᑰᖏᒻᒪᑦ 

ᒐᕙᒪᒃᑯᓄᑦ ᓄᓇᕗᑦ ᒐᕙᒪᒃᑯᖏᓐᓂ 

ᖃᐅᔨᒪᔭᐅᔭᐅᐱᓪᓛᔪᖏᑦᑎᐊᖅᑰᕐᒪᑦ 

ᐅᖃᕋᓱᔅᓯᒪᖃᑦᑕᖅᑑᒐᓗᐊᑦ ᕼᐋᒻᓚᒃᑰᒐᓗᐊᕈᑎᒃ 

ᐅᕝᕙᓘᓐᓃᑦ ᐊᓯᖏᑦ ᑖᓐᓇ 

ᐅᓪᓗᕆᐊᓇᖅᑐᒦᓚᑦᑖᕆᓕᖃᑦᑕᕐᓂᖓᓂ 

ᐅᑕᖅᑭᕕᑉᐳᑦ. 

 

16X16, 1,000-ᓂᒃ ᐃᓄᖃᓕᖅᑎᓪᓗᒍ 

ᒥᑭᑦᑐᓚᑦᑖᕐᒪᕆᑯᓘᒻᒪᑦ ᐊᒻᒪ ᐱᖁᑎᖃᐅᓕᕌᖓᑎ 

ᐱᕕᖃᕈᓐᓃᖅᖢᓂ 27-ᓂᒃ 20-ᓂᓪᓘᓃᑦ 

ᐊᐅᓪᓚᖅᑐᖃᕐᓂᐊᖅᐸᑦ ᐅᑕᖅᑭᓚᐅᖅᑳᕐᓗᑎᑦ 

ᑭᓯᐊᓂ ᓯᓚᒥ. ᑕᐃᒪᓐᓇ ᑭᓯᐊᓂ ᐱᓕᕆᔪᑦ.  

ᑐᐊᕕᕐᓇᖅᑐᓪᓛᑦᑖᒻᒪᕆᐅᖅᑰᕐᒪᑦ. ᑕᒪᓐᓇᓕᖃᐃ 

ᕿᒥᕐᕈᔭᐅᑲᓐᓂᐊᕐᔪᒍᓐᓇᖏᑦᑐᖃᐃ 

ᑐᐊᕕᕐᓇᓪᓚᑦᑖᒻᒪᕆᑦᑐᒃᑯᑦ ᕿᓂᕈᑕᐅᓂᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᔅᓯᐊᕙᒻᒪᕆᐅᒻᒪᑦ 

ᑖᓐᓇ ᒪ’ᓈᕆᕙᒋᑦᑕᐅᖅ. ᑐᑭᓯᑦᑎᐊᖅᑐᒍᓗ 

ᐊᐱᖅᑯᑎᒋᔮ. ᑕᒪᒃᑯᐊ ᒥᑦᑕᕐᕖᑦ ᐅᑕᖅᑭᕖᓪᓘᓐᓃᑦ 

ᓇᓕᐊᒍᑦ ᑕᐃᔭᐅᕙᑦᑎᒍᑦ ᑐᑭᓯᓇᓂᐊᖅᑰᕐᒪᑕ. 

 

ᒫᓐᓇ ᑕᒪᓐᓇ ᖃᐅᔨᓴᖅᑕᐅᓂᖓ 

ᑕᑯᒋᐊᖅᑕᐅᓂᖓᐃᓛᒃ ᒥᑦᑕᕐᑯᑦ ᐅᑕᖅᑭᕖᓘᓐᓃᑦ 

ᓄᓇᕗᑦ ᐃᓕᐊᓂ ᑕᑯᔭᐅᕙᓪᓕᐊᓯᒪᒻᒪᑕ. ᒫᓐᓇ 

ᑕᐃᓐᓇ ᐅᕙᑦᑎᓐᓄᑦ ᐅᑎᖅᑎᑕᐅᓐᖏᒻᒪᑦ ᓱᓕ 

ᖃᓄᖅ ᑕᒪᒃᑯᐊ ᐃᓚᐅᖃᑕᐅᓪᓗᓂ ᓇᐅᔮᑦ 

ᒥᑦᑕᕐᕕᖓ ᐊᓯᖏᓪᓗ ᑕᒪᒃᑯᐊ ᒥᑦᑕᕐᕖᑦ ᐊᓯᖏᓪᓗ 

ᑕᒪᒃᑯᐊ ᒥᑦᑕᕐᕖᑦ ᐅᑕᖅᑭᕕᐅᔪᑦ ᓄᓇᕗᑦ ᐃᓗᐊᓂ. 

ᑕᑯᔭᐅᒋᐊᕐᒪᑕ ᐅᕙᑦᑎᓐᓄᑦ ᑕᐃᓐᓇ ᐅᑎᖅᐸᑦ 

ᐅᓂᒃᑳᖅ ᐅᓂᒃᑳᓕᐊᕆᔭᐅᔪᖅ ᒥᑦᑕᕐᕖᑦ ᐅᑕᖅᑭᕖᑦ 

ᒥᔅᓵᓄᑦ ᑕᐃᑲᓐᖓᑦ ᑕᑯᓘᑎᑯᑦᑎᐊᖅᓯᒪᓗᒍᓗ 

ᐸᕐᓇᐃᒍᑎᒋᑦᑎᐊᓂᕆᐊᖅᑑᓪᓗᐊᕈᒫᕋᑦᑎᒍ ᓇᓕᐊᑦ 

ᐱᔭᕆᐊᖃᓗᐊᕐᓂᖅᐹᖑᓇᔭᕐᒪᖔᑕ ᒫᓐᓇᐅᔪᖅ 

ᑎᐊᑦᓇᐃᒻᒪᑦ ᐅᕙᑉᑎᓐᓄᑦ ᑕᐃᓐᓇ 

ᐅᓂᒃᑳᓕᐊᕆᔭᐅᔪᖅ ᑎᑭᓚᐅᓐᖏᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᖅᓱᖅ. ᒥᔅᑕ 

ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᖅᑳ 

ᕿᓚᒥᐅᔪᒃᑯᑦ ᓇᐅᔮᓄᑦ ᑎᑭᑦᑐᖃᕐᓂᐊᖅᑑᖅ 

ᑕᕝᕙᓐᖓᑦ ᒥᓂᔅᑑᕝᕕᒋᔭᖓᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒪᑉᓴᓚᒃ. ᒥᓂᔅᑕ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᖢᒍ. 

ᐅᖃᖅᑐᖓ ᑕᐃᓐᓇ ᕿᒥᕐᕈᑎᑦᓯᓂᐅᔪᖅ ᑕᒪᑉᑯᓂᐊ 

ᒥᑦᑕᕐᕕᖕᒥ ᐊᔾᔨᒌᓐᖏᑦᑐᓂᒃ ᓄᓇᕗᓕᒫᒧᑦ 

ᑐᕌᖓᔪᖅ ᐅᓂᑉᑳᓕᐊᕆᔭᐅᓂᐊᖅᑐᖅ ᐅᕙᑉᑎᓐᓄᑦ 

ᑐᓂᔭᐅᓂᐊᕐᒪᑕ. ᑐᓂᔭᐅᓯᒪᓕᖅᐸᓪᓕ 

ᖃᓄᐃᑦᑑᓂᖏᑦ ᓇᓗᓇᐃᖅᑕᐅᓯᒪᓗᑎᑦ ᓇᓕᐊᑦ 

ᒥᑦᑕᕐᕖᑦ ᖃᓄᖅ ᓄᑕᐅᓐᖏᑎᒋᕙᑦ ᐊᒻᒪᓗ ᓇᓕᐊᑦ 

ᒥᑭᓂᖅᓴᐅᕙᑦ. ᑕᒪᒃᑯᐊ ᐅᕙᒃᑎᓐᓄᐊᒐᓂᒃᐸᑕ 

ᐅᕙᑉᑎᓐᓂ ᐱᓕᕆᕝᕕᖓᓂᑦ 

ᓇᓗᓇᕈᓐᓃᑦᑎᐊᓂᖃᐅᓂᐊᖅ ᓇᓕᐊᒃ ᓇᓕᐊᑦ 

ᓯᕗᓪᓕᐅᑎᑕᐅᓇᔭᖅᑑᔭᕐᒪᖔᑕᑦ 

ᒥᑦᑕᕐᕕᑖᕆᐊᖃᖅᑐᓂᒃ ᑕᐃᒪᐃᑦᑐᓂᒃ ᑭᐅᕙᕋ. 

 

ᐊᒻᒪᓗ ᑕᐃᓐᓇ ᐅᓂᑉᑳᓕᐊᕆᔭᐅᔪᖅ ᐅᕙᑉᑎᓐᓄᑦ 

ᐊᑯᓂᐅᓗᐊᓐᖏᑦᑐᖅ ᖃᐃᑕᐅᓘᔪᐊᕈᒫᕐᒪᑦ, 

ᑕᐃᑲᓐᖓᑦ ᓇᓗᓇᐃᑦᑎᐊᖅᓯᒪᓂᖅᑲᒥᒃ 

ᐅᓂᒃᑳ…ᑭᐅᔾᔪᑎᖃᑕᑑᓪᓗᐊᕆᐊᕋᔭᐅᖅᑐᒍᑦ 

ᒥᑦᑕᕐᕖᑦ ᐱᔾᔪᑎᒋᓗᒋᑦ ᑕᒪᒃᑯᐊ ᐅᖃᖅᑭᕖᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᖅᑲᐃᓯᓗᖓ 

ᑲᑎᒪᔨᓄᑦ ᑖᒃᑯᐊ ᐊᐱᖅᓲᑎᒋᔭᕗᑦ ᐅᕗᖓ 

ᐊᑭᑐᔫᑎᓄᑦ ᐱᓕᕆᐊᖑᔪᒪᔪᓄᑦ 

ᑐᓐᖓᕕ…ᑐᓐᖓᑐᑦᑎᓐᓇᕈᑦᑎᒍ 

ᑕᕝᕙᓃᑦᑐᐃᓐᓇᓐᓂᓪᓗᑦ ᐅᖃᐅᓯᖃᕈᓐᓇᕈᑦᑕ 

ᐊᑲᐅᒐᔭᐅᖅᑐᖅ, ᒥᔅᑕ ᒥᒃᑭᓐᖑᐊᖅ 

 

ᒥᒃᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑖᓐᓇᓕ 

ᐊᐱᖅᑯᑎᒋᓱᐊᒐᕋ ᑖᑉᓱᒪ ᐃᖃᓗᐃᑦ 

ᑎᖕᒥᓲᖃᕐᕕᐊᑕ ᑭᒃᓵᓄᑦ, (ᑐᓵᔨᑎᒍᑦ) ᑖᒃᑯᐊ 

ᐅᑉᐱᓇᑦᑎᑦᑎᒍᑎᖏᑦ ᐃᖃᓗᓐᓂᑦ ᒥᕝᕕᒻᒥ 

ᐋᖅᑭᒋᐊᓯᔾᔪᑎᒃᓴᐃᑦ ᓇᓗᓇᐃᖅᓯᒪᒻᒪᑕ ᑖᒃᑯᐊ 

ᑳᓐᑐᕌᖏᑦ ᑐᓂᐅᖅᑲᖅᑕᐅᓚᐅᖏᓐᓂᖏᓐᓂ ᐅᑯᐊ 

ᐱᓕᕆᖃᑎᒌᑦᑐᑦ ᑲᑐᔾᔨᓪᓗᑎᒃ ᒐᕙᒪᒃᑯᓐᓄᑦ 

ᐱᒍᒪᖅᑳᖅ ᖃᓄᖅ, ᐱᑎᑕᐅᒍᒪᖅᑳᑐᒥᓃᑦ. 

ᑕᐃᒪ ᐃᓱᖃᕐᓗᑎ ᐅᑯᓂᖓ ᖃᑦᑏᓐᓇᐅᓂᖅᐹᓂᒃ 

ᐃᓄᓐᓂᑦ ᐃᖅᑲᓇᐃᔭᖅᑐᖃᕆᐊᖃᕐᒪᖔ 

ᓇᓗᓇᐃᖅᓯᓂᐊᕐᓂᕐᖓᑕ ᐊᒻᒪᑦᑕᐅᖅ 

ᐊᒥᓱᕈᕆᐊᑎᑦᑎᒍᑎᔅᓴᓂᒃ ᓴᖅᑮᓂᐊᕐᓂᕆᓪᓗᑎᒃ 

ᐃᓄᓐᓂ ᐃᖅᑲᓇᐃᔭᖅᑎᑕᐅᔪᓂᒃ. 

ᓇᓗᓇᐃᖅᓯᒍᓐᓇᖅᑭᓰ ᖃᓄᖅ ᑕᒪᓐᓇ 

ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᖅ ᐸᕐᓇᐅᑎᓰ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

(ᑐᓵᔨᑎᒍᑦ) ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᒪ’ᓈᕆᑉᓗᒍ ᖃᒪᓂᑉᑐᐊᖅ 

ᒪᓕᒐᓕᐅᖅᑎᖓ ᐊᐱᖅᑯᑎᒃᓯᐊᕙᖕᒥᑦ ᐊᐱᕆᖕᒪᑦ. 

ᑕᒪᓐᓇ ᐸᕐᓇᐸᓪᓕᐊᓕᖅᑎᓪᓗᒍ ᒥᑦᑕᕐᕕᒃ ᑖᓐᓇ 

ᐅᑕᖅᑭᕕᒡᔪᐊᖅ ᐃᓛᒃ ᐅᖃᖅᑭᕕᒃ ᐃᖃᓗᖕᓂ 

ᐱᓕᕆᐊᕆᔭᐅᓂᐊᓕᖅᑎᓪᓗᒍ ᑕᒪᑉᑯᐊ ᐃᓄᐃᑦ 

ᐱᓕᕆᐊᔾᔫᑎᑕᐅᒋᐊᖃᕐᓂᖏᑦ 

ᑲᒪᒋᔭᐅᑦᓯᐊᓚᐅᕐᒪᖏᓛᑦ ᐅᕙᒍᑦ. 

 

ᒐᕙᒪᐅᔪᒍᑦ ᐊᒻᒪᓗ ᑐᓐᖓᕕᒃᑯᑦ ᖃᓄᖅ 

ᖁᑦᑎᑎᒋᔪᒥᒃ ᐱᓕᕆᑎᑦᓯᔭᕆᐊᖃᕐᓂᖓ ᑕᐃᑉᑯᐊ 

ᐱᓕᕆᓂᐊᖅᑐᑦ ᑖᑉᓱᒥᖓ ᒥᑦᑕᕐᕕᖕᒥ 

ᓴᓇᓂᐊᖅᑎᓪᓗᒋᑦ ᑕᒪᓐᓇ ᕿᒥᕐᕈᔭᐅᑦᓯᐊᖢᓂ 

ᐊᒻᒪᓗ ᐊᑐᐊᒐᖅᑕᖃᖅᓯᐊᕐᓂᐊᖅᖢᓂ 

ᐱᓕᕆᑎᑦᓯᔭᕆᐊᖃᕐᓂᖏᑦ ᑕᒃᑯᐊ ᓴᓇᓂᐊᖅᑐᑦ 

ᑖᑉᓱᒥᖓ ᐅᑕᖅᑭᕕᖕᒥ. ᑕᒪᓐᓇ 

ᓯᕗᓪᓕᐅᖃᑕᐅᓯᒪᔪᖅ ᒫᓐᓇᒧᑦ. 

 

ᖃᓄᖅ ᐊᖏᑎᒋᔪᒥ ᐳᓴᓐᑎᒥᒃ ᐅᕙᖓ 

ᐱᓯᒪᓐᖏᓐᓇᒪ ᑖᓐᓇ ᑐᒡᓕᕐᒪᑕ 

ᐃᓚᒋᐊᖅᑑᓗᐊᕌᓗᐊᖅᖢᓂᐅᒃ ᐊᐱᖅᑕᐅᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ ᑐᑭᓯᑦᑎᐊᕋᑖᓐᖏᓐᓇᑯᑦ 

ᐅᖃᐅᓯᕆᔭᐃᑦ ᑭᖑᓪᓕᖅᐹ. ᐅᖃᒃᑲᓐᓂᕆᑦ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐅᖃᖅᑐᖓ ᑕᒪᓐᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒪ ᑖᒻᓇ ᐊᖏᖃᑎᒋᐅᒍᑦ 

ᐱᔾᔪᑎᒋᓪᓗᒍ ᐱᓕᕆᑎᑦᓯᓂᖅ ᑕᒪᒃᑯᓂᖓ ᐃᓄᖕᓂ 

Article 24 ᐊᐱᖅᑯᑎᖃᖅᑎᓪᓗᒍ ᖃᓄᖅ ᐃᑦᑐᒥᒃ 

ᑕᐃᓐᓇ ᐊᑐᖅᑕᐅᓂᖓ ᐋᖏᖃᑎᒌᑦᓯᒪᑦᓯᐊᕐᒪᖔᑕ 

ᑐᑭᓯᐅᒪᓂᑉᑯᓪᓕ ᐅᕙᒍᑦ ᒐᕙᒪᑎᒍᓪᓗ 

ᑐᓐᖓᕕᒃᑯᓪᓗ ᐊᐱᖅᑯᑎᒋᖅᑰᕐᒪᒍ ᐃᓚᒋᐊᖁᑉᓗᒍ 

ᑖᓐᓇ ᑐᖏᓕᕆᔭᕐᓄᑦ ᐅᖃᖅᐳᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ, ᒪᒥᐊᓇᖅ 

ᑐᑭᓯᑦᑎᐊᓐᖏᖃᑖᕋᒃᑭᑦ. ᒥᔅᑐ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᑯᖓ 

ᐊᖏᖃᑎᒌᒐᓱᐊᕐᓂᕐᒧᑦ ᑎᑭᐅᑎᒐᓱᐊᖅᑎᓪᓗᑕ 

ᒥᕝᕕᓕᕆᓪᓗᑕᐃᓛᒃ ᑕᐃᒃᑯᐊ ᐃᓄᐃᑦ 

ᓇᒻᒥᓂᖃᐅᑎᖏᑦ QC-ᑯᑦ ᐊᒻᒪ ᐊᐃᑉᐸᖏᑦ 

ᐅᖃᐅᓯᖃᖃᑦᑕᓚᐅᖅᑐᑦ ᖃᓄᖅ ᐃᓄᓐᓂᑦ 

ᐃᖅᑲᐃᓇᐃᔭᕐᕕᐅᔪᓐᓇᕋᔭᕐᒪᖔᑕ. 

ᐊᑐᐃᓐᓇᕈᖅᓴᐃᑎᓪᓗᑕᓕ ᑎᑎᖅᑲᓂᒃ ᑖᒃᑯᓂᖓ 

ᐃᓄᓐᓄᑦ ᐃᖅᑲᓇᐃᔭᕐᓂᐅᒐᔭᖅᑐᓄᑦ 

ᐋᖅᑭᓱᖅᑕᐅᓯᒪᔪᓂᑦ ᐅᖃᓕᒫᕐᕕᒃ 24-ᒧᑦ 

ᐊᑦᑐᐊᓂᓕᓐᓂᑦ ᑖᒃᓱᒧᖓ ᑳᓐᑐᕌᖓᓄᑦ. ᑖᓐᓇ 

ᐅᖃᐅᓯᐅᓚᐅᖅᑐᖅ ᑐᓐᖓᕕᒃᑯᑦ ᐱᖃᑕᐅᓪᓗᑎᒃ 

ᒪᕐᕈᐊᑎᖅᑐᑕ. 

 

ᑕᐃᑲᓐᖓᓪᓕ ᓈᓴᐅᑎᓂᑦ 

ᐊᖏᖃᑎᒌᒍᑎᖃᓚᐅᖅᑐᒍᑦ ᓈᒻᒪᑦᑐᒋᔭᑦᑎᓐᓂᑦ 

ᖁᑦᑎᖅᑐᐊᓘᒍᓐᓇᖅᐸᓚᐅᓐᖏᑦᑐᖅ ᐃᓚᖓᒍᑦ 

ᐱᔾᔪᑎᑦᒋᓪᓗᒍ ᓴᓇᔭᐅᔭᕆᐊᓖᑦ ᐃᓄᓐᓄᑦ 

ᓇᒻᒥᓂᖃᐅᑎᒋᔭᐅᔪᓄᑦ 

ᓴᓇᔭᐅᔪᓐᓇᖅᑑᔮᓚᐅᓐᖏᒻᒪᑕ. ᑭᓯᐊᓂ 

ᐊᓯᖔᖏᓐᓂᒃ ᐃᓄᓐᓄᑦ ᓇᒻᒥᓂᖃᐅᑎᓄᑦ 

ᐱᓕᕆᐊᖑᔪᓐᓇᖅᑑᔮᖅᑐᓂᑦ 

ᐊᖏᓂᖅᓴᐅᑎᑦᑎᕙᓚᐅᖅᑐᒍᑦ ᓈᓴᐅᑎᖏᓐᓂᑦ. 

 

ᐊᐅᓚᑕᐅᓂᕆᒐᔭᖅᑕᖓᓄᓪᓕ ᐊᕐᕌᒍᓄᑦ 30-ᓄᑦ 

ᑖᒃᑯᐊ ᓈᓴᐅᑎᖏᑦ ᐱᓯᒪᓐᖏᓯᐊᕐᒥᒐᒃᑭᑦ  

ᐃᖅᑲᐅᒪᓐᖏᓯᐊᕐᒥᒐᒃᑭᑦ. ᐱᒋᐊᕈᑎᖃᕋᔭᖅᑐᖅ 

ᖃᔅᓰᓇᐅᓂᖅᓴᐅᑲᐃᓐᓇᕐᓗᑎᑦ ᐃᓄᐃᑦ 

ᐃᖅᑲᓇᐃᔭᖅᑐᑦ ᐊᕐᕌᒍᓂᑦ ᑕᓪᓕᒪᓂᒃ 

ᓯᕗᓪᓕᖅᐹᖏᓐᓂᑦ ᐊᒻᒪᑦᑕᐅᖅ ᓂᕆᐅᒋᔭᐅᔪᒍᑦ 

ᐃᓕᓐᓂᐊᕈᑎᔅᓴᓂᑦ 

ᐋᖅᑭᑦᑎᕆᓛᕐᓂᐊᖅᑐᒋᔭᐅᓪᓗᑕ ᑖᓐᓇ ᑳᓐᑐᕌᒃ 

ᐃᖏᕐᕋᓂᖓᓂ. ᑕᐃᑲᓂᖃᐃ ᐃᓱᓕᑉᐸᓪᓕᐊᓕᖅᑲᑦ 

60 ᐳᓴᖓᓂ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᖁᔨᒐᔭᖅᑐᒍᑦ. 

 

ᑖᓐᓇ ᕿᒥᕐᕈᔭᐅᑦᑎᐊᖃᑦᑕᓂᐊᖅᑐᖅ 

ᐅᐊᑦᑎᔭᐅᑦᑎᐊᖃᑦᑕᓂᐊᖅᑐᖅ. ᑕᐃᒫᒃ 

ᑎᑭᐅᑎᔭᐅᕙᓪᓕᐊᔫᔮᓐᖏᑉᐸᑕᓗ 

ᐃᑲᔫᓯᐊᒃᑲᓐᓂᖃᑦᑕᓂᐊᖅᑐᑦ ᐊᒻᒪᑦᑕᐅᖅ 

ᖃᑦᑏᓐᓇᐅᑎᑦᑎᓗᐊᕋᐃᑉᐸᑕ 

ᐊᑭᓖᒃᑲᓐᓂᖅᑎᑕᐅᖃᑦᑕᕈᓐᓇᕐᓂᐊᕐᒥᔪᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᓛᖕ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ, ᐃᔅᓯᕙᐅᑕᖅ. 

ᑕᒪᑦᓱᒥᖓ ᐃᖃᓗᐃᑦ ᒥᑦᑕᕐᕕᐊᓂ 

ᐅᖃᐅᓯᖃᖅᑎᓪᓗᑕ ᓄᓇᕘᒥ ᐊᒥᓱᓄᑦ ᓄᓇᓕᓐᓄᑦ 

ᐊᑦᑐᐃᓂᖃᓐᓂᐊᕐᒪᑦ ᓇᓗᓇᓐᖏᒻᒪᑦ, ᑭᓯᐊᓂᓕ 

ᑖᒻᓇ ᑭᐅᔾᔪᓯᖓ ᖁᕕᐊᒋᑉᓗᒍ ᐊᒻᒪᓗ 

ᐊᐱᕆᒻᒫᕆᐊᖅᖢᖓ ᖃᐅᔨᒪᑦᑎᐊᕐᒪᑕ 

ᐃᖏᕐᕋᔪᓕᕆᔨᒃᑯᑦ ᑕᒪᑦᓱᒥᖓ 

ᖃᐅᔨᒪᑦᑎᐊᕐᓇᓕᕆᐊᒻᒪᑕ. ᐊᕐᕌᓂ ᐅᖓᑖᓂ 

ᐊᒻᒪᓗ ᐊᕐᕌᓂ ᐊᐅᔭᐅᓂᖓᓂ ᖃᒪᓂᑦᑐᐊᕐᒥ 

ᑎᒻᒥᓲᓪᓗ ᖁᓕᒥᒎᓪᓗ ᐊᕐᓕᐊᓛᖑᓚᐅᕐᒪᑕ 

ᓄᓇᕘᓗᑦᑖᒥ. ᑖᒻᓇᓕ ᐊᐱᖅᑯᑎᒋᕙᕋ 

ᖃᒪᓂᑦᑐᐊᖅ ᐃᓱᒪᒋᔭᐅᓯᒪᒻᒪᖔᖅ ᓄᑖᕐᒥᒃ 

ᐃᒡᓗᕐᔪᐊᒥᒃ? ᒪ’ᓇ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᑦᓯᕙᐅᑕᖅ. ᑖᒻᓇ ᐅᕙᑦᑎᐊᖅ ᓯᕗᓂᖓᓂ 

ᐊᐱᖅᑯᓚᐅᖅᑳᖅᑎᓐᓇᒍ ᐅᓂᒃᑳᓗᒃᑲᒪ 

ᐃᓚᖓᓃᒻᒪᑦ. ᑕᑯᒋᐊᖅᑎᑦᑎᓯᒪᔪᒍᑦ ᐱᓕᕆᕕᒃ  

ᑕᒪᓐᓇ ᐃᓚᐅᖃᑕᐅᒻᒪᑦ ᒥᑦᑕᕐᕖᑦ ᐅᑕᖅᑭᕖᑦ 

ᓄᓇᕗᓕᒫᖅ ᐃᓗᐊᓂ ᑕᑯᔭᐅᓂᐊᖅᑎᑉᓗᒋᑦ. 

 

ᑕᐃᓐᓇ ᐅᓂᒃᑳᕆᔭᐅᔪᖅ ᑕᑯᐊᓂᒃᑯᑦᑎᒍ 

ᓇᓗᓇᓐᖏᑦᑐᒥᑦᑕᐅᖅ ᓱᓕ ᓲᕐᓗ ᐅᐊᑦᑎᐊᖅ 

ᐊᐱᕆᖃᓚᐅᕐᒪᑦ ᓄᓇᓕᒃᑲᓐᓂᕐᒥ 

ᒥᑦᑕᕐᕕᑦᑖᕈᒫᕐᓂᖓ ᖃᖓᒎᓇᔭᕐᒪᖔᖅ, 

ᑕᐃᓐᓇᑦᑎᐊᖅ ᒫᓐᓇ ᑕᐃᓐᓇ ᐊᐱᖅᑯᑎᒋᔮ 

ᐱᔾᔪᑎᒋᓪᓗᒍ ᒫᓐᓇ ᑭᐅᒍᓐᓇᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ. ᑖᑉᑯᓂᖓᑦᑕᐅᖅ K-

4-ᒥ, K-3, ᐊᓯᐊᒍᑦᑕᐅᖅ ᐊᐱᖅᑯᑎᖃᕐᒥᒐᒪ 

ᑖᒃᑯᓄᖓ ᓱᓕ. ᐅᑯᐊ ᐅᖃᐅᓯᐅᓚᐅᕐᒪᑕ 

ᓄᓇᓯᐅᑎᓄᑦ ᑐᓴᕈᑎᖃᕐᕕᖓᑦ ᑕᒪᑦᓱᒪᖓᓕ 

ᑐᕌᖓᔪᒥᒃ ᐊᐱᖅᑯᑎᔅᓴᖃᕐᒥᒐᒪᑦᑕᐅᖅ. 

 

(ᑐᓵᔨᑎᒍᑦ) ᑎᑎᕋᖅᓯᒪᔪᑦ ᑮᓇᐅᔭᑦ ᑕᕝᕙᓂ 

ᐱᓕᕆᐊᕆᔭᐅᓂᐊᖅᑐᓂᑦ ᐅᖃᖅᓯᒪᒻᒪᑕ ᓄᑖᒥᒃ 

ᑐᑭᓯᒋᐊᕈᑎᒃᓴᓂᑦ ᓄᓇᓯᐅᑎᓕᕆᓂᕐᒧᑦ ᑕᐃᒪᓐᓇᒃ 

ᐱᓂᐊᕐᒪᑕ ᑖᒃᑯᐊ  ᓲᕐᓗ ᐱᓕᕆᖃᑎᒋᔭᐅᓗᑎᒃ 

ᐸᓖᓯᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. 

 

ᐅᓂᒃᑳᕈᓐᓇᖅᐲᑦ ᖃᓄᐃᑦᑐᓂᒃ ᑐᑭᓯᐅᒪᒍᑎᔅᓴᓂᒃ 

ᓄᓇᕗᒻᒥᐅᓂᒃ ᐱᓕᕆᖃᑎᖃᕐᓂᐊᕐᒪᖔᔅᓯ 

ᑖᒃᑯᓂᖓ ᐊᓯᖏᓐᓂᑦ ᓄᓇᓕᐅᔪᓂᑦ 

ᑐᑭᓯᒋᐊᕈᑎᒃᓴᐃᑦ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᒃᑭᓐᖑᐊᖅ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᒪᓐᓇ ᐊᐱᖅᑯᑎᑦᑎᐊᕙᐅᒻᒪᑦ ᐊᒻᒪᓗ ᑕᕝᕙᓂ 

ᐱᓕᕆᔨᒪ ᐃᓚᖓᑦ ᑕᒪᔅᓱᒥᖓ 

ᐱᓕᕆᐊᖃᓪᓚᕆᑦᑐᖅ. 

ᐅᕗᓐᖓᓚᐅᐱᓪᓚᖁᒐᓗᐊᖅᑐᒍ ᑕᒪᓐᓇ  

ᐊᐱᖅᑯᑎᒋᔭᖓᑕ ᒥᒃᕼᐋᓄᑦ ᑭᐅᔭᐅᑦᑎᐊᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᐊᐱᕆᖅᑰᕋᕕᑦ ᐃᖅᑲᓇᐃᔭᖅᑎᓐᓂᒃ 

ᑕᕝᕗᖓᓚᐅᑲᖁᔨᓪᓗᑎᑦ ᐊᓯᐊᓂᒃ ᐅᕙᓃᓐᖏᑦᑐᒥᒃ. 

ᑲᑎᒪᔩᑦ ᐊᖏᖅᐱᓰ ᐃᖅᑲᓇᐃᔭᖅᑎᒥᒃ ᑕᕝᕗᖓ, 

ᐃᖅᑲᓇᐃᔭᖅᑎᒃᑲᓐᓂᐊᓂᒃ ᐃᓯᕈᓐᓇᖁᔨᓪᓗᓯ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑕᐃᓐᓇ 

ᐃᓯᖁᔭᖓ ᐃᓯᖅᑎᑲᐃᓐᓇᓚᐅᕈᒃ.  

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᖁᒃᓱᒃ, ᑖᓐᓇ 

ᖃᐅᔨᒪᔭᐅᑦᑎᐊᕐᓂᐊᕐᒪᑦ ᐅᕙᑦᑎᓐᓄᑦ ᑭᓇᐅᒻᒪᖔᑦ 

ᐅᖃᐅᓯᕆᑲᐃᓐᓇᓚᐅᕈᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᐅᑉ ᑐᖏᓕᐊᓂ ᑕᕝᕙᓂ 

ᐱᓕᕆᕝᕕᒋᔭᕐᒪ ᐃᓗᐊᓂ, ADM-ᖑᔪᖅ ᐸᐅᓗᓯ 

ᓱᕕᒐᕐᒥ ᐊᑎᖃᖅᑐᓂ ᑕᒪᔅᓱᒥᖓ MVIS-ᓕᕆᓂᕐᒥᑦ 

ᐱᓕᕆᐊᖃᓪᓚᕆᖃᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. 

ᑐᓐᖓᓱᒋᑦ, ᒥᔅᑕ ᓱᕕᒐᖅ. ᑎᑎᕋᖅᓯᒪᓂᐊᕐᒪᑦ 

ᑕᐃᓐᓇ ᐊᐱᖅᑯᑎᒋᖅᑲᐅᔭᐃᑦ ᑕᕝᕙᓂ 

ᑭᐅᔪᓐᓇᕐᓂᐊᕐᒪᑎᑦ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓂᐊᔭᕋ MVIS-ᑯᓐᓄᑦ ᑐᕌᖓᔪᖅ. 

 

(ᑐᓵᔨᑎᒍᑦ) ᐃᖅᑲᓇᐃᔭᖅᑎᓯ ᑕᕝᕙᓂ 

ᑎᑎᕋᖅᓯᒪᔪᓂᒃ ᑮᓇᐅᔭᓂᒃ ᐅᖃᖅᓯᒪᒻᒪᑦ ᓄᑖᒥᒃ 

ᓄᓇᒃᑰᕈᑎᓕᕆᓂᕐᒧᑦ ᑐᑭᓯᐅᒪᒍᑎᒃᓴᐃᑦ 

ᑲᑎᑦᑎᓂᐊᕐᒪᑦ ᑕᐃᑲᓂ ᐳᑭᖅᑕᓕᓐᓄᑦ 

ᐱᓕᕆᐊᕆᖃᑦᑕᖅᑕᖏᓐᓄᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ ᐅᓂᒃᑳᕈᓐᓇᖅᐲᑦ 

ᖃᓄᐃᑦᑑᓂᐊᕐᒪᖔᑕ ᑐᑭᓯᒋᐊᕈᑎᒃᓴᐃᑦ 

ᓄᓇᕗᒻᒥᐅᑕᐅᔪᓂᑦ ᖃᓄᐃᑦᑐᓂᒃ ᐱᓯᒪᒻᒪᖔᔅᓯ 

ᐊᓯᖏᓐᓄᓪᓗ ᑐᓴᖅᑎᖃᑦᑕᕐᓂᐊᖅᑕᔅᓯᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᒃᑭᓐᖑᐊᖅ. ᑕᐃᒪ ᐊᖏᖅᓯᒪᖅᑰᕋᕕᑦ ᑖᓐᓇ ᒥᔅᑕ 

ᓱᕕᒐᖅ ᑭᐅᓂᐊᕐᓗᓂ. ᒥᔅᑕ ᓱᕕᒐᖅ, ᑭᐅᓕᕆᑦ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᓴᐅᒪᔾᔪᑏᑦ ᓇᓗᓇᐃᖅᓯᒪᓚᖓᔪᐃᑦ ᓲᕐᓗ ᒪᑯᐊ 

ᑎᒥᒥᒍᑦ ᐊᔪᕈᑎᓖᑦ, ᐃᔨᖓᑎᒍᑦ ᐅᕝᕙᓘᓐᓃᑦ 

ᑎᒥᖓᑎᒍᑦ ᑕᒪᒃᑯᐊ ᖃᐅᔨᒪᔭᐅᔭᕆᐊᖃᓲᖑᒻᒪᑕ 

ᐊᖁᑦᑐᖅᓯᐅᑎᓕᓐᓄᑦ. ᓯᓚᑖᒎᖃᑦᑕᕐᓂᐊᖅᐸᑕ 

ᓄᓇᕗᑦ ᐊᒻᒪᑦᑕᐅᖅ ᓄᓇᕗᑦ ᐃᓗᐊᓂ 

ᐊᑐᖅᑕᐅᖃᑦᑕᕐᓂᐊᖅᑎᓪᓗᒋᑦ ᑕᒪᒃᑯᐊ 

ᐊᖁᑦᑐᖅᓯᐅᑏᑦ ᑕᒪᒃᑯᐊ ᖃᐅᔨᒪᔭᐅᔭᕆᐊᓖᑦ 

ᖃᖓᓕᒫᖅ. 

 

ᑐᑭᓯᓇᖅᑐᔅᓴᐅᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕ, ᐃᒃᓯᕙᐅᑖᖅ. 

ᑐᑭᕼᐃᓐᓇᖅᑑᒐᓗᐊᖅ ᑭᕼᐃᐊᓂ ᐃᓚᖓᒍᑦ 

ᑭᖑᒐᓂᑦᑑᔭᓐᖏᒻᒪᑕ ᐃᓚᒋᐊᕈᒻᒥᑦ 

ᐊᐱᕆᓇᕼᐅᐊᖅᑐᖓ ᑕᐃᒪ ᑖᒃᑯᐊ. 

 

(ᑐᓵᔨᑎᒍᑦ) ᑕᑯᓐᓇᖅᑐᒋᑦ ᑕᒪᒃᑯᐊ 

ᓄᓇᓯᐅᑎᓕᕆᔨᒃᑯᓐᓄᑦ ᑐᑭᓯᒋᐊᕈᑎᔅᓴᐃᑦ 

ᐋᖅᑭᒋᐊᕐᓂᐊᕈᔅᓯᐅᒃ ᐸᓖᓯᒃᑯᓐᓄᑦ ᐱᔭᐅᔪᓐᓇᖅᑐᑦ 

ᐊᓯᖏᓐᓄᓪᓗ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ ᑖᒃᑯᐊ ᒪᕐᕉᒻᒪᑎᒃ 

ᐊᔾᔨᒌᓐᖏᑦᑑᒃ ᐱᓕᕆᕕᐅᒻᒪᑎᒃ. ᑖᓐᓇ ᐊᐱᖅᑯᑎᒐ 

ᐃᒪᓐᓇᐃᑦᑐᖅ. ᓲᕐᓗ ᑐᓂᓯᓲᖑᒐᑦᑕ 

ᑐᑭᓯᒋᐊᕈᔅᓴᓂᒃ ᓇᒻᒥᓂᕆᔭᑦᑎᓐᓂ 

ᑎᑎᖅᑲᖁᑎᒋᔭᑦᑎᓐᓂᒃ. ᖃᓄᖅ ᒪᓕᒐᑎᒍᑦ ᑕᒪᓐᓇ  

ᐊᖏᕈᑎᖃᖃᑦᑕᓂᐊᖅᐸᑦ ᖃᓄᑎᒋᓗ ᑕᒪᓐᓇ 

ᐊᑯᓂᐅᑎᒋᔪᖅ ᐱᓕᕆᐊᕆᔭᐅᓂᐊᖅᐸ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑖᓄᑦ. ᑖᒻᓇ ᐸᐅᓗᓯ 

ᑲᔪᓯᒋᐊᖁᒐᓗᐊᖅᑐᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᐅᓂᐊᕐᓗᒍ ᑖᓐᓇ ᖃᓪᓗᓈᑎᑐᑦ. ᑕᐃᒪᓐᓇ 

ᑎᑎᖅᑲᐃᑦ ᑖᒃᑯᐊ ᑐᑭᓯᒋᐊᕈᑎᔅᓴᐃᑦ ᓲᕐᓗ ᑖᒃᑯᐊ 

ᓄᓇᓯᐅᑎᓕᕆᔨᒃᑰᒋᔭᐅᔪᓄᑦ ᑖᒃᑯᐊ 

ᑐᑭᓯᐅᒪᖃᑎᒋᓂᐊᖅᑕᕗᑦ ᑐᑭᓯᒋᐊᕈᑎᓂᒃ 

ᐅᔾᔨᑐᖅᓯᐊᑦᑕᐅᒐᓗᐊᕐᓗᑎᑦ. ᑕᐃᒪᓗ ᑕᒪᒃᑯᐊ 

ᐊᖅᑯᓯᐅᑎᑖᕈᒪᔪᑦ ᓄᓇᕗᑦ ᓯᓚᑖᓅᕈᓐᓇᖁᓪᓗᒋᑦ. 

 

ᐸᓖᓯᒃᑯᓪᓗ ᓲᕐᓗ ᖃᐅᔨᒪᔪᓐᓇᖁᓪᓗᒋᑦ 

ᐊᖁᒍᓐᓇᐅᑎᒋᔭᐅᔪᓂᒃ. ᑖᒃᑯᐊ 

ᐱᓕᕆᖃᑎᒋᓂᐊᖅᑕᕗᑦ ᑲᓇᑕᒥ. ᑐᑭᓯᒋᐊᕈᑎᔅᓴᐃᑦ 

ᐱᓯᒪᔭᐅᔪᓐᓇᖁᓪᓗᒋᑦ ᐊᒻᒪᓗ ᐸᓖᓯᒃᑯᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ, ᑖᒃᑯᐊ ᓴᓂᐊᒍᑦ ᑖᓐᓇ 

ᐊᐱᖅᑯᑎᒋᓂᐊᕐᒥᔭᕋ. ᑕᐅᑐᓪᓗᒋᑦ ᑖᒃᑯᐊ ᑮᓇᐅᔭᑦ 

ᐊᑐᖅᑐᔅᓴᐃᑦ, ᑖᒃᑯᐊᓗ ᓱᖁᑎᑖᕈᑕᐅᓂᐊᖅᑐᑦ 

ᐊᑭᑐᔫᑎᑦ ᑕᒪᓐᓇ ᐱᓕᕆᐊᕆᔭᐅᓂᐊᖅᑎᓪᓗᒍ.  

ᑖᒃᑯᐊ ᑕᒪᐃᓐᓄᑦ ᓄᓇᓕᓐᓄᑦ ᓄᓇᕗᒻᒥ 

ᐊᑐᖅᑕᐅᔪᔅᓴᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒪ’ᓇᓗᐊᕕᒃ ᐊᐱᖅᑯᑕᐅᔪᖅ. 

ᑐᑭᓯᐅᒪᓂᒃᑯᑦ ᑕᒪᓐᓇ ᓄᓇᕘᓕᒫᒧᑦ ᐋᖅᑭᒋᐊᕐᓂᖅ 

ᑕᒪᒃᑯᓂᖓ ᐊᐱᖅᑯᑎᒋᔭᖅᐱᑦ ᑐᕌᖓᔪᖅ. ᑕᐃᓐᓇ 

ᑮᓇᐅᔭᐅᑉ ᐊᖏᓂᖓ ᒥᑦᑕᕐᕕᓗᑦᑖᓄᑦ 

ᓄᓇᒃᑰᕈᑎᓕᕆᓂᕐᒧᑦ Information System-ᖑᔪᖅ 

ᑕᐃᓐᓇ ᓄᓇᕘᓕᒫᒧᑦ ᑐᕌᖓᔪᖅ 

ᑐᑭᓯᐅᒪᑦᑎᐊᓕᖅᑯᒃᑯ ᑭᓯᐊᓂ ᐃᓚᒋᐊᕈᐊᓂᑉᐸᒍ 

ᓱᓕ ᓱᕕᒐᒧᑦ ᐃᓚᒋᐊᖅᑎᑦᑐᓐᓇᖅᐸᕋ ᐊᐱᖅᑯᑖ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓚᒋᐊᕈᒪᓐᓂᕈᕕᐅᒃ, 

ᒥᔅᑕ ᓱᕕᒐᖅ ᐱᕕᖃᖅᑎᑉᐸᒋᑦ.  

 

ᓱᕕᒐᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓛᖅ ᒥᓂᔅᑕ ᐅᖃᖅᑲᐅᒻᒪᑦ ᓄᓇᕗᓕᒫᒧᑦ 

ᑖᓐᓇ ᐊᑑᑎᖃᕋᔭᖅᑐᖅ ᑖᓐᓇ ᐃᓇᖏᖅᑕᐅᖏᑉᐸᑦ 

ᐊᓯᔾᔨᖏᑉᐸᑦ ᐊᒻᒪᓗ ᓯᖁᒥᑉᐸᑦ ᐊᑐᕈᓐᓃᖅᐸᐃᓛᒃ 

ᑕᒪᒃᑯᐊ ᓴᖅᑭᑕᐅᕙᑦᑐᐃᑦ ᓄᑖᑦ ᑐᐱᖅᓲᑕᐅᕙᑦᑐᐃᑦ 

ᐊᖁᑦᑐᖅᓯᐅᑏᑦ ᐅᕝᕙᓘᓐᓃᑦ 

ᓇᓗᓇᐃᒃᑯᑕᑐᐃᓐᓇᐃᑦ ᓄᖅᑲᑦᑕᐅᑎᒋᒐᔭᖅᑐᑦ 

ᐊᒻᒪᓗ ᑕᒪᒃᑯᐊ ᐊᑦᑐᖅᑕᐅᒐᔭᕆᓪᓗᑎᑦ 

ᐊᐅᓪᓚᖃᑦᑕᕈᒪᔪᐃᑦ ᓄᓇᕗᑦ ᓯᓚᑖᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ. ᑖᓐᓇ 

ᐊᐱᖅᓱᕈᑎᒋᓗᐊᒐᕋ ᐃᓚᖏᑦ ᐃᓄᐃᑦ ᑕᒪᑦᑐᒥᖓ 

ᐊᑯᓂ ᐊᕐᕌᒍ ᐃᓚᖏᑦ ᐊᓪᓛᒃ ᐆᒃᑑᑎᒋᓗᒍ ᑕᐃᒻᓇ 

ᒐᕙᒪᑐᖃᒃᑯᓐᓂ ᐊᑐᒐᐅᑦᑕᖅᑐᖅ ᐃᓚᖏᑦ ᓄᓇᓖᑦ  

ᐊᕐᕌᒍ ᑕᖅᑭᓂᑦ ᐊᕐᕕᓂᓕᓪᓘᓐᓃᑦ 

ᐊᕐᕌᒍᓗᑦᑕᒥᐊᑦᑐᐊᒥ ᐊᒡᓛ ᐅᑕᖅᑭᕙᒻᒪᑕ. 

 

ᑖᒻᓇ ᓴᖅᑭᑕᐅᕙᓪᓕᐊᔪᖅ ᐱᓕᕆᐊᖑᔪᖅ 

ᒫᓐᓇᐅᔪᖅ ᐅᖃᐅᓯᕆᔭᖅᐳᑦ ᒫᓐᓇᐅᔪᖅ ᑖᑉᑯᓂᖓ 

ᐋᓐᓂᐊᖅᑐᓕᕆᔨᓂᒃ ᐊᒻᒪᓗ ᐃᖏᕋᔪᓕᕆᓂᕐᒧᑦ 

ᒥᒃᓵᓄᑦ ᒪᓕᒐᕐᓄᓪᓗ ᐱᖁᔭᓕᕆᔨᓄᓪᓗ 

ᑖᒻᓇᐅᓂᐊᕐᓂᖅᐸᑦ ᑕᐃᒃᑯᐊᓕ ᑖᒃᑯᓄᖓ ᒪᕐᕉᒃ 

ᐅᖃᐅᓯᐅᖃᑕᐅᔪᒃ ᓇᓗᓇᐃᒃᑯᑕᖏᑦ 

ᐊᑐᕐᓂᐊᓂᐊᖅᐸᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᔭ ᓇᓗᓇᐃᒃᑯᑕᓕᕆᓂᖅ 

ᑐᑭᓯᑦᑎᐊᖏᓐᓇᒃᑯ. ᑐᑭᓯᑦᑎᐊᕐᓗᒍ 

ᐱᒍᐊᕋᓗᐊᖅᐳᖓ ᓇᓗᓇᐃᒃᑯᑕᓕᕆᓂᕐᒥᒃ 

ᑐᑭᓯᓐᖏᓐᓇᒪ ᐄᑯᓗᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. 

ᓇᓗᓇᐃᕆᐊᕈᓐᓇᕈᕕᐅᒃ ᒥᔅᑕ ᒥᒃᑭᓐᖑᐊᖅ. 

 

ᒥᒃᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒻᒪᖄ ᖃᓪᓗᓈᑎᑐᑦ 

ᐅᖃᕈᒪᖃᐃ. ᑖᓐᓇ ᓄᓇᓯᐅᑎᓕᕆᓂᖅ 

ᓄᓇᓯᐅᑎᒃᑯᑦ ᐊᖁᒍᓐᓇᐅᑎᖃᕐᓂᖅ ᐱᔾᔪᑎᖃᕐᓂᖅ. 

ᑕᐃᒪᓐᓇᖃᐃ 

ᓇᓗᓇᐃᒃᑯᑕᖃᕆᐊᖃᔾᔮᕈᓐᓃᑐᒃᓴᐅᕙ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᐋᓐᓂᐊᕐᕕᓕᐊᕈᑏᑦ ᐊᑐᖅᑕᒍᓐᓃᕋᔭᖅᐹ? 

ᓇᓗᓇᐃᒃᑯᑕᕆᔭᐅᓂᐊᕐᓗᑎᒃ 

ᐊᖁᒍᓐᓇᐅᑎᖃᓕᖅᐸᑕ ᓇᓗᓇᐃᒃᑯᑕᖃᕐᓗᑎᒃ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᒃᑭᓐᖑᐊᖅ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ 

ᐃᒃᓯᕙᐅᑖᖅ. ᑐᑭᓯᓐᓇᓯᐊᓕᖅᐳᖅ, ᑐᑭᓯᐅᒪᓂᒃᑯᑦ  

ᑖᓐᓇ ᐅᖃᐅᓯᕆᔭᖅᐳᑦ ᒪᒃᑯᓂᖓ 

ᐆᒃᑑᑎᖃᖅᑑᓗᐊᖅᐳᖓ ᓄᓇᒃᑰᕈᑏᑦ 

ᐊᑐᕈᓐᓇᑎᖕᓂᒃ Driver License ᑕᒪᒃᑯᓂᖓ 

ᑎᐊ’ᓇᐃᑦᑐᓂᒃ motor vehicle information 

system ᑖᓐᓇ ᑐᑭᖃᖅᑐᒥᒃ ᑐᑭᓯᐊᒐᑉᑯ ᓴᓂᐊᒍᑦ 

ᑕᐃᒃᑯᐊ ᐅᖃᐅᓯᕆᔭᖏᑦ ᑕᐃᑉᑯᓄᖓ ᑖᓐᓇ 

ᐊᑦᑐᐊᓂᖃᓐᖏᑦᑐᖅ ᑐᑭᓯᐅᒪᓂᒃᑯᑦ 

ᐃᓚᒋᐊᑐᖃᓗᐊᖅᐸᓪᓘᓐᓃᑦ ᓱᕖᔪᒧᑦ 

ᐃᓚᒋᐊᖅᑕᑐᓐᓇᕆᐊᖃᖅᑐᓂ ᐊᐱᖅᑯᑖ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓱᕕᖓᖅ 

ᐃᓚᒋᐊᖅᓯᔪᒪᒍᕕᑦ ᐱᕕᖃᖅᑎᒃᐸᒋᑦ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᓴᖅᑭᑕᐅᓂᖓ ᑲᐅᑦᓯᒐᔭᓐᖏᑦᑐᖅ ᑕᒪᒃᑯᓂᖓ 

ᐃᓂᖃᕇᖅᑐᓂᒃ ᐃᓚᒋᐊᖅᓯᑐᐃᓐᓇᕋᔭᖅᑐᖅ 

ᐃᑲᔫᑎᒋᔪᓐᓇᕋᔭᖅᑕᖓ ᑐᓴᐅᒪᔾᔪᑎᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᓱᕕᖓᖅ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓪᓕᕐᒥᒃ 

ᐊᐱᖅᑯᑎᒐ ᑖᒃᑯᐊ small and minor capital 

ᐃᓄᒃᑎᑑᑯᐊ ᐊᑎᖃᖅᑎᖅᑰᓚᐅᖅᑕᖏᑦ ᒥᔅᑕ ᐃᓅᑉ 

ᐊᑭᑭᒪᔮᖅᑐᖏᑦ ᐅᕝᕙᓘᓐᓃᑦ ᐅᑭᑐᔫᑎᕋᓛᑦ 

ᐃᒪᐃᓕᒍᓐᓇᖅᐸᒃᑲᖃᐃ. 

 

ᑖᒃᑯᐊ ᓇᓗᓇᐃᕆᐊᕈᓐᓇᖅᑲ ᒥᓂᔅᑕ $100,000-ᓂ 

ᓴᓂᕐᕙᐃᓯᒪᒻᒪᖔᑦ 2014-15-ᒧᑦ ᐊᑐᕐᓂᐊᖅᑐᓂᒃ 

ᖃᐅᔨᓴᕈᑎᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᖢᒍᓗ ᑕᐃᒻᓇ 

ᒪᓕᒐᓕᐅᖅᑎᐅᖃᑎᒋᔭᕋ. ᑖᓐᓇ ᐸᕐᓇᕐᓂᕐᒧᑦ 

ᓴᓂᕐᕙᐃᓯᒪᓂᖅ ᑐᖏᓕᕆᔭᖕᓄᑦ ᑐᓂᓂᐊᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕ 

ᐃᖅᑲᐃᑎᓚᐅᕐᓚᖏᑦ ᐃᒃᓯᕙᐅᑕᒐᒪ ᐅᕙᒃᑯᑦ  

ᐃᒃᓯᕙᐅᑕᒃᑯᑦ ᑭᓯᐊᓂ ᐊᓯᖕᓂᑦ 

ᐅᖃᖅᑐᖃᕈᓐᓇᕐᒪᑦ, ᐃᖅᑲᐃᑐᐃᓐᓇᖅᐸᒋᑦ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᓇᓗᓇᐃᖅᓯᓯᒪᔪᒍᑦ $100,000-ᓂᒃ 

ᖃᐅᔨᓴᕈᑕᐅᓂᐊᕐᓗᓂ ᑖᒃᑯᓄᖓ ᒥᑭᔫᑎᓄᑦ 

ᐊᑭᑐᔪᖅᑐᕈᑎᓄᑦ ᐃᓚᒋᔭᐅᓪᓗᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᑦ ᐃᒃᓯᕙᐅᑖᖅ. ᓇᑯᕐᒦᑦ ᑭᐅᒻᒪᑦ. 

ᐊᒻᒪᓗ ᒥᓂᔅᑕᑦᑕᐅᖅ ᐃᖅᑲᐅᓚᔪᑦᓴᐅᒻᒪᑦ 

ᐊᐱᖅᓱᓚᐅᕋᒃᑯᐃᓛᑦ ᑕᓪᓕᕐᒥᐅᑎᓪᓗᒍ 

ᐅᓪᓗᑐᐃᓐᓇᕐᒥ ᑕᕝᕙᓂ ᑭᒻᒥᕈᕐᒧᑦ ᒥᑦᑕᕐᕕᖓ 

ᓅᑕᐅᒍᓐᓇᕐᓂᖓ ᖃᐅᔨᓴᖅᑕᐅᒍᓐᓇᕐᒪᖔᑦ. 

ᒥᓂᔅᑕᓕ ᐊᖏᖅᓯᒍᓐᓇᑐᑦᓴᐅᕙ ᑖᓐᓇ ᖃᐅᔨᓴᕈᑎ 

ᐃᓛᒃ ᑮᓇᐅᔭᐃᑦ ᐊᑐᖅᑕᐅᒍᓐᓇᕐᒪᖔᑦ ᑕᒪᒃᑯᓄᖓ 

ᖃᐅᔨᓴᕈᑎᓄᑦ ᑭᒻᒥᕈᕐᒥ. ᓇᑯᕐᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᔪᐊᓇᓯ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑯᒋᐊᕆᐊᖃᕐᓂᐅᑉ ᐊᔾᔨᒌᓐᖏᑦᑐᑦ ᒥᒃᓵᓄᑦ 

ᑕᐃᓐᓇ ᐊᑐᖅᑕᐅᔫᓗᐊᕐᒪᑦ ᑕᑯᒋᐊᕐᓂᐅᓂᐊᖅᐸᑦ, 

ᐄ ᐊᑐᕐᓗᒍ ᑕᑯᒋᐊᕈᓐᓇᖅᐳᒍᑦ ᒥᑦᑕᕐᕕᖓᑕ 

ᒥᒃᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕙᓂ 

ᓄᖅᑲᖅᑎᑐᐃᓐᓇᓕᖅᑲᕋ. ᐊᓯᐊᒍᓪᓕ ᑕᕝᕙᓂ K-4-

ᒥᑦᑕᐅᖅ MVIS ᒥᒃᓵᓄᑦᑕᐅᖅ ᖃᓪᓗᓈᑎᑑᕐᓗᒍ 

ᐊᐱᕆᓕᕋᒃᑯ ᐅᓇ: 

 

(ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᖅᑲᐅᒐᒪ ᑕᐃᒃᑯᐊ 

ᓄᓇᕐᔪᐊᑉ ᐊᓯᐊᓅᕐᓂᐊᕐᓗᓂ 

ᐊᔾᔨᓐᖑᐊᖃᕆᐊᖃᕐᓂᖅ. ᑭᐅᖅᑲᐅᒻᒪᑦ ᓯᕗᓕᖅᑎ  

ᐅᖃᖅᑐᓂ ᑖᒃᑯᐊ ᐱᓕᕆᕕᖓ ᑕᐃᒃᑯᐊ 

ᒐᕙᒪᒃᑯᓐᓄᑦ ᑐᓴᐅᒪᑎᑦᑎᔨᖏᑦ 

ᐱᓕᕆᖃᑎᖃᕐᓂᐊᕐᓂᕋᖅᑐᒋᑦ 

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ 

ᑕᒪᓐᓇ ᐱᓪᓗᒍ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ 

ᐱᓕᕆᕕᖓ ᐊᑭᑐᔫᑎᓄᑦ ᐃᓇᖐᓂᐊᕐᒪᖔᖅ 

ᑕᒪᒃᑯᓂᖓ ᓄᓇᓯᐅᑎᓄᑦ ᑐᑭᓯᒋᐊᕈᑎᔅᓴᓂᒃ 

ᐋᖅᑭᔅᓯᓗᑎᒃ ᐊᔾᔨᓕᐅᕈᑎᓂᒃ ᐊᔾᔨᒌᓐᖏᑦᑐᓂᒃ 

ᓄᓇᓕᐅᔪᓂᑦ ᓄᓇᕐᔪᐊᑉ ᐊᓯᐊᓅᕐᓂᐊᕐᓗᓂ 

ᐊᔾᔨᓐᖑᐊᖁᑎᖃᕆᐊᖃᕐᓂᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒍᑦᑕᐅᖅ. ᑖᓐᓇ 

ᑕᐃᑯᖓ ᐅᖃᐅᓯᕇᓐᓇᖅᑐᒍ ᐅᕙᑦᕼᐃᐊᖅ 

ᐊᐱᖅᑯᑕᐅᑦᑕᓚᐅᖅᑐᒧᑦ, ᑕᕝᕙ ᐃᓚᒋᒻᒪᒍ ᐊᔾᔨᓂᒃ, 

ᐊᔾᔨᓕᐅᖅᑎᖅᑎᔪᖅᑲᓘᕐᓗᐊᕐᓂᖅ 

ᐊᔾᔨᓕᐅᕈᑎᑦᑎᐊᓂᓪᓗ ᐅᕝᕙ ᓈᒻᒪᑦᑐᓂᒃ. 

ᐊᖏᖅᑕᐅᓯᒪᑦᑎᐊᕐᓂᖅ ᐊᑐᖅᑕᐅᔫᓪᓗᐊᖅᑐᓂ 

ᑕᒪᒃᑯᓂᖓ ᐱᓕᕆᕝᕕᖓᑕ ᐃᓗᐊᓂ motor 

vehicles information system-ᖃᕐᓂᐅᑉ 

ᐃᓗᐊᓂᓐ ᐊᔾᔨᒋᒻᒪᒍ ᑕᒪᓐᓇ ᐃᓚᐅᓇᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑭᐅᕋᑖᕋᕕᑦ. ᑕᐃᒪᓕ ᑭᖑᓪᓕᖅᐹᖅ 

ᐊᐱᖅᑯᑎᒋᔭᕋ $500,000-ᓂᒃ ᐱᒍᒪᒐᕕᑦ 2014-

15 ᐊᕐᕌᒍᐊᓂ ᒥᑭᔪᓄᑦ ᑐᓚᑦᑕᕐᕕᑦᑖᕈᑎᔅᓴᓄᑦ. 

ᑖᓐᓇ ᐱᔾᔪᑎᓂᑦ ᐅᖃᖅᓯᒪᒻᒪᑕ ᑖᒃᑯᐊ ᐱᓕᕆᐊᑦ 

ᖃᐅᔨᓴᕈᑕᐅᓂᐊᕐᓗᓂ ᑎᑎᕋᐅᔭᕈᑕᐅᓗᓂ ᐊᒻᒪᓗ 

ᒥᑭᔪᓄᑦ ᑐᓚᑦᑕᕐᕕᓐᓄᑦ ᐱᐅᓯᕚᓪᓕᕈᑕᐅᓗᓂ 

ᑖᒃᑯᓇᓐᖓᑦ ᐃᖃᓗᓕᕆᔨᒃᑯᓐᓂᑦ, 

ᐃᒪᕐᒥᐅᑕᓕᕆᔨᒃᑯᓐᓂᓪᓗ. 

 

ᑕᒪᓐᓇ ᐱᕕᔅᓴᖃᓕᑐᐊᖅᐸᑦ ᐅᖃᕈᓐᓇᖅᐲᑦ 

ᖃᓄᐃᑦᑐᓂᒃ ᖃᐅᔨᓴᖅᑐᖃᖅᓯᒪᓕᖅᐸ ᐅᕝᕙᓘᓐᓃᑦ  

ᖃᓄᐃᑦᑐᓂᒃ ᐱᐅᓯᕚᓪᓕᖅᑎᑦᑎᕈᑎᖃᕐᓂᐊᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᐊᐱᕆᔪᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ 

ᑭᐅᔭᐅᑦᑎᐊᕐᓗᓂ ᖃᓄᐃᑦᑑᒻᒪᖔᑦ ᐊᐱᖅᑯᑎᖓᑕ 

ᐃᓗᐊᓃᑦᑐᓂᒃ ᑖᓐᓇ ᕼᐊᓂᓐᓃᑦᑐᖅ ᑐᖏᓕᕐᒪ 

ᑐᖏᓕᖓ, ᓱᕕᒐᖅ ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᖃᐅᔨᓴᐅᑎᔅᓴᐃᑦ ᐊᑐᖅᑕᐅᔪᓐᓇᖅᑐᐃᑦ 

ᐸᕐᓇᐅᑎᖏᑦ ᖃᓄᐃᓕᖓᓪᓚᕆᑦᑕᕐᒪᖔᑕ 

ᓇᓗᓇᐃᔭᖅᓯᒪᓐᖏᑦᑑᒐᓗᐊᖅ, ᑭᓯᐊᓂ 

ᐊᑐᐃᓐᓇᐅᔫᒐᓗᐊᖅ ᐊᖏᖅᑕᐅᔪᒥᓂᐅᑉᐸᑕ ᑖᒃᑯᐊ 

ᑮᓇᐅᔭᖅᑑᑎᔅᓴᐃᑦ ᐊᑭᑐᔫᑎᓄᑦ. ᑕᒪᒃᑯᐊ 

ᑐᐱᖅᓲᑕᐅᕙᑦᑐᐃᑦ ᐊᒥᓱᐸᕈᓘᒻᒪᑕ ᑮᓇᐅᔭᐃᓪᓗ 

ᐊᒥᒐᖅᑐᑎᒃ, ᑕᒪᒃᑯᐊ ᐊᒥᓱᐃᑦ ᓄᓇᓕᕋᓴᐃᑦ 

ᐊᐱᕆᖃᑦᑕᖅᓯᒪᒻᒪᑕ ᑐᓚᑦᑕᕐᕕᑦᑖᕈᒪᔪᒍᑦ 

ᐅᕝᕙᓘᓐᓃᑦ ᐅᒥᐊᒃᑯᕕᑦᑖᕈᒪᓯᒪᔪᒍᑦ ᑕᒪᒃᑯᐊ 

ᖃᐅᔨᓴᐅᑏᑦ ᐱᒋᐊᕈᑎᑦᑎᐊᕙᐅᓲᑦ 

ᐊᖅᑯᑎᒋᒐᓱᐊᖅᑐᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ ᑭᐅᒐᕕᑦ. 

ᐅᓇ ᑭᖑᓪᓕᖅᐹᒥ ᐊᐱᖅᑯᑎᒋᓕᖅᑕᕋ ᑕᒫᓂ 

ᐃᖃᓗᓐᓂ ᒥᑦᑕᕐᕕᒃ ᓴᓇᔭᐅᓂᐊᕐᓂᖓ 

ᐱᔾᔪᑎᒋᓪᓗᒍ. ᓇᓗᓇᐃᔭᐃᒍᓐᓇᕐᒪᖔᔅᓯ ᑖᔅᓱᒪ 

ᑳᓐᑐᕌᖑᓂᐊᖅᑑᑉ ᐃᓗᓕᖏᑦ (ᑐᓵᔨᒃᑯᑦ) ᑐᑭᑖᕈᑎᑦ 

ᐅᑭᐅᖅᑕᖅᑐᒥ ᐱᖁᕐᔪᐊᓕᕆᓂᕐᒧᑦ  

ᐱᓕᕆᖃᑕᐅᔪᑕᖃᕐᓗᓂ ᐊᑐᐃᓐᓇᐅᓂᐊᖅᑐᖅ 

ᑕᖅᑲᒃᑯᓄᖓ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᕆᓪᓗᒍ ᑖᓐᓇ ᐊᐱᖅᑯᑖ. 

ᑕᒪᓐᓇ ᐃᓗᓕᖏᑦ ᖃᓄᐃᑦᑑᓂᐊᕐᒪᖔᑕ ᑕᐃᒪ 

ᐃᖃᓗᐃᑦ ᒥᑦᑕᕐᕕᖓ ᐱᔾᔪᑎᒋᓪᓗᒍ, 

ᑭᐅᑦᑎᐊᕐᓂᖅᐹᖑᔪᓐᓇᖅᑐᖅ ᑕᒪᓐᓇ ᐱᔾᔪᑎᒋᓪᓗᒍ 

ᑐᖏᓕᕆᔭᕋ ᑖᓐᓇ ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑐᑭᓯᒋᐊᕈᑎᔅᓴᐃᑦ ᐃᖃᓗᐃᑦ ᒥᑦᑕᕐᕕᔅᓴᖓᓄᑦ 

ᖃᕋᓴᐅᔭᒃᑰᖅᓯᒪᔪᖅ. ᖃᓪᓗᓈᑎᑑᖓᒻᒪᑦ ᑭᓯᐊᓂ 

ᐃᓄᑦᑎᑑᓕᖅᑕᐅᒍᓐᓇᖅᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ ᔪᐊᓇᓯ, 

ᐱᔭᕇᖅᐲᑦ? ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᑲᔪᓯᓗᑕ. 

ᒥᔅᑕ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᐊᐱᖅᑯᑎᒐ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᕐᒪᑕ ᑕᐃᒃᑯᐊ ᑲᓇᑕᒥ 

ᐱᕈᖅᓴᐃᕙᓪᓕᐊᓂᐅᑉ ᐃᓚᒋᓪᓗᓂᐅᒃ ᓄᓇᕗᑦ 

ᑐᓂᐅᓂᐊᕐᒪᑕ $400 ᒥᓕᐊᓃᑦᑐᓂᒃ, 

ᐊᖅᑯᑎᓕᐅᕈᑎᔅᓴᐃᑦ, ᐃᑳᕈᑏᑦ ᐊᓯᖏᓐᓂᓪᓗ 

ᐱᖁᑎᕐᔪᐊᑦ ᐊᕐᕌᒍᓄᑦ ᖁᓕᐅᓂᐊᖅᑐᓄᑦ. 

ᓇᓗᓇᐃᖅᓯᒍᓐᓇᖅᐲᑦ ᑖᒃᑯᐊ ᑮᓇᐅᔭᖅᑑᑎᔅᓴᐃᑦ 

ᐊᑐᖅᑕᐅᒍᓐᓇᕐᓂᐊᕐᒪᖔᑕ 

ᑐᓚᑦᑕᕐᕕᓕᕆᔾᔪᑕᐅᓗᓂ ᑕᒫᓂ ᓄᓇᕗᒻᒥᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐋᑕᑎᓪᓗ. ᑖᓐᓇ ᓴᓂᓐᓃᑦᑐᖅ  

ᑭᐅᔪᓐᓇᑦᑎᐊᕐᒪᑦ ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ 

ᑐᓂᓂᐊᖅᐸᕋ ᒥᔅᑕ ᓛᖕᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅᑕ ᓛᖕ, 

ᑭᐅᑎᒍᓐᓇᕐᓂᐊᖅᐸᕋ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᕕᐊᓱᓚᐅᖅᑐᒍᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᒻᒪᑕ 

ᑖᒃᑯᓂᖓ ᑮᓇᐅᔭᓂᒃ, ᑭᓯᐊᓂ ᑭᓱᓄᑦ 

ᐊᑐᕆᐊᖃᕐᒪᖔᑕ ᓱᓕ ᐅᖃᖅᓯᒪᓐᖏᒻᒪᑕ ᒫᓐᓇ. 

ᑕᐃᒪ ᓂᕆᐅᒋᓂᐊᖅᑕᕋᓗᐊᕗᑦ ᑕᐃᒃᑯᐊ ᑭᓱᓄᑦ 

ᐊᑐᕈᓐᓇᕐᓂᐊᕐᒪᖔᑎᒍᑦ ᑭᓯᐊᓂ ᖃᓄᐃᓕᖓᓂᖓ 

ᓱᓕ ᐱᓐᖏᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. 

ᑲᔪᓯᕙᓪᓕᐊᓗᑕ. ᐅᕙᓃᑦᑐᒍᓇᐃ, 

ᐃᖅᑲᐃᑎᑲᐃᓐᓇᓚᐅᕐᓚᔅᓯ ᒪᑉᐱᖅᑐᒐᖓᓂ 

ᖃᓪᓗᓈᑎᑑᖓᔪᓂᑦ K-3, ᐃᓄᑦᑎᑑᖓᔪᓂᑦ ᕕ-3, 

ᑕᕝᕙᓃᒃᑲᑦᑕ ᓱᓕ ᒪᑉᐱᖅᑐᒐᖓᓂ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᕈᓘᔭᕐᒪᑕ ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ 

ᓇᐃᓈᕐᓂᐊᖅᐸᒃᑲ. 

 

ᑕᐃᒪ ᑐᓚᑦᑕᕐᕕᒻᒥᑦ ᓂᐅᕕᕋᓱᐊᕐᓂᖅ 

ᓈᒻᒪᒋᔭᖏᓐᓂᑦ ᓄᓇᓕᖁᑎᑦᑕ, ᑕᒪᒃᑯᐊ ᐊᒥᓱᓄᑦ 

ᐊᕐᕌᒍᓄᑦ ᐅᖃᐅᓯᕆᓯᒪᓕᕋᑦᑎᒍ. ᐃᓱᒪᓕᕋᒪ 

ᖃᓄᐃᓕᐅᖅᓯᒪᒻᒪᖔᔅᓯ ᑮᓇᐅᔭᓂᒃ 

ᐱᒐᓱᐊᒃᑲᓂᖅᑎᓪᓗᓯ ᒐᕙᒪᑐᖃᒃᑯᓐᓂᑦ ᑖᒃᑯᓂᖓ 

ᓈᒻᒪᑦᑐᓂᒃ ᑐᓚᑦᑕᕐᕕᓕᐅᕈᑎᔅᓴᖏᓐᓂᑦ ᓄᓇᓖᑦ 

ᑭᓐᖒᒪᒋᔭᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᑦᑕᐅᖅ ᐊᐱᕆᔪᖅ ᒪ’ᓈᖅᑐᒍ. 

ᑕᐃᒪᐃᓛᒃ ᓇᓗᓇᐃᖅᕼᐃᒪᐃᓐᓇᕋᑦᑕ 

ᐱᓕᕆᕝᕕᐅᔪᒍᑦ ᑕᒪᒃᑯᐊ ᑐᓚᑦᑕᕐᕖᑦ ᐊᖏᔪᑦ,  

ᐊᖏᓗᐊᓐᖏᑦᑐᑦ, ᒥᑭᓂᖅᕼᐊᓪᓘᓐᓃᑦ ᐃᓚᖏᑦ 

ᒪᑯᐊ ᒥᑭᓛᑦ, ᐃᓛᒃ ᐱᑦᑎᕆᐊᕐᓃᑦ 

ᐊᑭᑐᓗᐊᓐᖏᓂᖅᕼᐊᐅᔪᑦ ᓇᒻᒥᓂᖅ 

ᐱᓕᕆᐊᕆᔫᓪᓗᐊᖅᑕᕋᑦᑎᒍ, ᒪᑯᐊ 

ᐋᖅᑭᒋᐊᖃᕐᓂᖏᑦ ᐅᕿᓐᓂᖅᕼᐊᓄᑦ ᐅᒥᐊᓄ 

ᑐᓚᑦᑕᕐᕖᑦ, ᐊᒧᕼᐃᕝᕖᓪᓘᓐᓃᑦ, 

ᐃᒫᕆᐊᖅᑐᕐᕖᓪᓘᓐᓃᑦ ᐊᖑᓇᓱᑦᑎᖁᑎᒋᔭᑦᑎᓐᓄᑦ.  

 

ᑭᕼᐃᐊᓂ ᒪᑯᐊ ᐅᖁᒪᐃᑦᑐᑦ, ᐃᓛᒃ ᐊᖏᓂᖅᕼᐊᑦ 

ᐅᒥᐊᓂᒃ ᐊᖏᓂᖅᕼᐊᓂᒃ, ᐅᒥᐊᕐᔪᐊᕐᓂᓪᓘᓐᓃᑦ 

ᑕᒪᒃᑯᓂᖓᐃᑦᑐᓂᒃ ᐊᖏᓂᒃᕼᐅᓂᒃ ᑭᕼᐃᐊᓂ 

ᐊᑐᖅᑕᐅᔪᓐᓇᓐᖏᑦᑐᑦ. ᑕᒪᒃᑯᐊ ᐃᑦᑕᕐᕖᑦ, 

ᑐᓚᑦᑕᕐᕖᑦ ᒐᕙᒪᑐᖃᒃᑯᑦ, ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑎᒋᓗᒋᑦ 

ᑮᓇᐅᔭᖃᖅᑎᑦᑎᓪᓚᕆᓐᓂᖅᐹᖑᓇᔭᕐᒪᑕ 

ᑕᒪᒃᑯᓂᖓ, ᑕᐃᑰᓇ ᑭᓯᐊᓂ 

ᑮᓇᐅᔭᖃᑎᑕᐅᓇᔭᕈᑉᑕ ᑕᒪᒃᑯᐊ ᐊᑭᑐᔪᑦ ᐊᖏᔪᑦ 

ᑐᓚᑦᑕᕐᕕᒡᔪᐃᑦ ᑲᔪᓯᒋᐊᕈᓐᓇᑐᔪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅ ᒥᓂᔅᑕ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔪᖓ ᒐᕙᒪᑐᖃᒃᑯᓐᓂ 

ᐱᓕᕆᖃᑎᖃᕆᐊᖃᖅᑐᓯ 

ᑮᓇᐅᔭᖅᑖᑲᓐᓂᕋᓱᐊᕐᓗᓯ ᐊᐱᖅᑯᑎᒐᓕ 

ᐱᓕᕆᕕᓯᓕ ᖃᓄᐃᓕᐅᖅᐸᑦ ᑮᓇᐅᔭᓂᒃ 

ᑎᒍᓯᒃᑲᓐᓂᕋᓱᐊᕐᓗᑎᒃ ᑐᓚᒃᑕᕐᕕᒃᑖᕈᑎᒃᓴᓂᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐅᖃᖅᐳᖓ ᐅᕙᒃᓯᐊᖅ ᑕᒪᒃᑯᐊ ᒐᕙᑐᖃᒃᑯᑦ 

ᑮᓇᐅᔭᓂᒃ ᑮᓇᐅᔭᖃᖅᑎᑕᐅᑦᑕᕐᓂᖏᑦ ᑕᒪᒃᑯᐊ 

ᐃᑦᓴᕐᕕᓕᕆᓃᑦ ᐊᖏᔪᓂᒃ ᐱᓕᕆᐊᖃᖅᓯᒪᓕᖅᑐᒍᑦ 

ᐆᒃᑑᑎᒃᓴᒃᓯᐊᕙᒃ ᐸᖕᓂᖅᑑᖅ, ᐸᖕᓂᖅᑑᒥ 

ᐱᓕᕆᖃᑎᖃᓚᐅᖅᑐᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᒥᒃ 

ᑮᓇᐅᔭᖄᓂᖕᓂᖅ ᐊᔪᕋᑉᑕ ᓇᖕᒥᓂᖅ. 

ᐃᒪᕐᒥᐅᑕᓕᕆᔨᒃᑯᑎᒍᑦ ᒐᕙᒪᑐᖃᒃᑯᑎᒍᑦ ᑮᓇᐅᔭᖅ 

ᑐᓂᔭᐅᓪᓗᑕ ᑭᓯᐊᓂ ᑲᔪᓯᔫᓗᐊᑕᕐᒪᑕ ᐊᒻᒪᓗ 

ᐸᕐᓇᒃᓯᐊᖅᓯᒪᓂᖏᑦ ᑕᐅᑐᒃᖢᒋᑦ 

ᑮᓇᐅᔭᖃᖅᑎᑕᐅᒋᐊᑕᕐᒪᑕ 

ᐃᑦᓴᕕᒃᑖᕈᐊᕋᓂᒥᐊᑐᐃᓐᓇᕐᒥᒃ. 



ᓇᒡᒐᔾᔭᐅ, ᒫᑦᓯ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᓂ ᑕᐃᓐᓇ ᐊᔪᓐᓇᖅᑐᔾᔫᓇᔭᕐᒪ. 

ᐊᑑᑎᖃᑦᓯᐊᓂᐊᕐᓗᓂ ᓄᓇᓕᖕᒧᑦ ᓄᓇᕗᒧᓪᓗ 

ᐃᖃᓗᓕᕆᓃᑦ ᑕᒪᑉᑯᐊ ᐊᔾᔨᒌᓐᓂᖏᑦᑐ 

ᐱᕙᓪᓕᐊᑎᑦᓯᔫᐊᓂᖓᓗ ᓄᓇᓕᐅᑉ. ᑕᐅᑐᒡᓗᒍ 

ᐸᕐᓇᒃᓯᒪᑦᑎᐊᑐᖅ ᑕᒪᒃᑯᐊ ᑮᓇᐅᔭᒥᒃ 

ᓂᕆᖕᓇᕐᓂᖃᐅᑦᑕᕐᒪᑕ ᑭᓯᐊᓂ 

ᓇᓗᓇᐃᓯᓯᒪᓐᖏᓇᑦᑕ ᓱᓂ 

ᓇᓕᐊᖑᓂᐊᓕᖅᐸᑭᐊᖅ ᑕᐃᒪ ᖃᖓᒎᑭᐊᖅ 

ᓇᓕᐊᒃ ᑕᐃᒪ ᐃᒃᓴᕐᕕᒃᑖᕆᐊᕐᓂᐊᓕᖅᐸᑦ, 

ᓇᓕᐊᖑᓂᐊᓕᖅᐸ. ᑖᓐᓇ ᐊᐱᖅᑯᑎᒋᔫᔭᕐᒪᒍ 

ᑕᐃᑯᖓ ᓱᓕ ᑎᑭᓐᖏᓇᑉᐸ ᓇᓗᓇᐃᖅᓯᒪᔪᒧᑦ 

ᐃᒃᓴᕕᒃᑖᓂᐊᓕᕐᒪᖔᑦ ᓇᓕᐊᒃ. ᑖᓐᓇ ᒫᓂ 

ᑭᐅᔪᓐᓇᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᖁᒃᓱᒃ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᐅᔾᔨᖅᑐᑦᑎᐊᕋᑖᖅᑐᖓ ᐃᒪᓐᓇ 

ᑭᒥᔫᓚᔭᐅᑦᑕᐃᓕᓯᐊᕋᑖᖅᑐᖓ ᑕᒪᒃᑯᐊ ᒥᑭᔪᑦ 

ᑐᓚᑦᑕᕐᕖᑦ ᒐᕙᒪᒃᑯᑦ ᐃᓱᒪᖏᑎᒍᑦ ᒥᓕᐊᓐᑐᕐᒪᑕ 

ᐊᒥᓱᐊᓗᓐᓂᑦ. ᒥᑭᔪᕈᓗᓐᓂᑦ ᓄᓇᓖᑦ ᕿᓂᓐᖏᒻᒪᑕ 

ᑐᓚᑦᑕᕕᒃᓴᓂᒃ, ᐅᒥᐊᓄᑦ ᓴᐳᔾᔨᓯᒪᕕᒃᓴᒥᑦ 

ᕿᓂᕋᓗᐊᕐᒪᑕ ᓯᓚᐅᑉ ᖃᓄᐃᖃᑦᑕᕐᓂᖓᓂ 

ᐊᐱᖅᑯᑎᒋᓗᒍ. 

 

ᑕᐃᒃᑯᐊ ᒥᑭᔪᐃᑦ ᐃᓱᒪᒋᓐᖏᓪᓗᒋᑦ. ᐱᓕᕆᕕᓰ 

ᑮᓇᐅᔭᓂᒃ ᕿᓂᖅᓯᒪᕕᑦ 

ᑐᓚᒃᑕᕐᕕᒃᑖᒃᑲᓐᓂᕈᑎᒃᓴᓂᒃ ᓈᖕᒪᒃᑐᓂᒃ 

ᒥᑭᔪᑯᓗᑐᐃᓐᓇᐅᖏᑦᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᒃ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑖᓂᒃ ᐊᐱᕆᔪᖅ 

ᒪ’ᓈᖅᖢᒍ. ᑕᒪᒃᑯᐊ ᒥᑭᓂᖅᓴᓂᒃ 

ᑮᓇᐅᔭᖃᖅᑑᓗᐊᖅᑕᖅᑐᑦ ᐃᓛᒃ ᑮᓇᐅᔭᒥᒃ 

ᒥᑭᓂᕐᓇᒥᒃ ᐊᑐᖅᑕᖅᑐᑦ. ᑕᐃᒪ ᐅᖃᐅᓯᕆᓚᐅᖅᐸᕋ 

ᐅᕙᑦᓯᐊᖅ ᒪᑯᐊ ᐊᖑᓇᓱᒃᑎᓄᒡᓘᕙ. 

ᐃᓄᑐᐃᓐᓇᒥᐊᓄᓪᓗ ᒪᒃᑯᓄᖓ ᐅᖁᒥᐊᑐᕐᔪᐊᓂ 

ᐅᒥᐊᖃᓐᖏᑦᑐᓄ ᐅᕿᑦᑐᓄᑦ ᓇᑦᓴᑦᓯᐊᓂᕈᑎᓄᑦ 

ᐊᖑᓇᓱᒍ…ᒪᖃᐃᓐᓂᐅᑎᑦ. ᑕᒪᒃᑯᐊ  

ᐅᕿᓐᓂᖅᓴᐅᔪᓄᑦ ᐊᑐᑕᐅᑦᓯᐊᑑᓗᐊᖅᑐᑦ ramp 

ᑕᒪᑉᑯᐊ ᑕᐃᒪᐃᑦᑐᑦ ᐊᒥᓲᑦ ᓄᓇᕗᑦ ᐃᓗᐊᓂ 

ᐋᖅᑭᓱᑕᐅᓗᕿᓯᒪᔪᖅᑕᖃᑦᒪᑦ ᑭᓯᐊᓂ ᑕᒪᑐᒧᖓ 

ᑐᕌᖓᔪᒧᑦᑕᐅᖅ ᑮᓇᐅᔭᒥᑦ ᓴᓂᕐᕙᐃᓯᒪᒋᕗᒍᑦ 

ᐊᑭᑐᓗᐊᓐᖏᒻᒪᑕ ᓇᓗᓇᖏᒻᒪᑦ 

ᐋᖅᑭᒃᑯᐃᑎᑦᓯᓂᕐᒥᑦ ᑕᒪᒃᑯᓄᖓ ᒥᑭᓐᓂᖅᓴᓄ 

ᐊᑐᖅᑕᐅᔫᓗᐊᖅᑐᓄᑦ ᐅᒥᐊᕋᓛᓄᑦ ᐊᖑᓇᓱᒃᑎᓄᑦ 

ᐃᒫᕆᐊᑐᕐᕕᐅᔫᓗᐊᑐᓪᓕᑦ ᖃᒃᑭᔭᖅᑐᕐᕕᐅᔫᐊᑐᑦ 

ᑎᐊᑦᓇᐃᑦᑐᓂ ᐊᐱᕆᖅᑰᕐᒪᑦ ᑐᑭᓯᖅᑰᖅᖢᒍ 

ᑕᐃᑯᐊ ᑐᕌᖓᔪᓂᒃ ᐸᕐᓇᐃᖅᓯᒪᒋᕗᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑲᔪᓯᕙᓪᓕᐊᓗᑕ. 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᓕ ᐊᐱᖅᑯᑎᒋᓂᐊᖅᑕᕋ 

ᑭᐅᔭᐅᑲᐅᑎᒋᓂᐊᖅᑐᑦᓴᐅᒻᒪᑦ. ᑖᓐᓇ 

ᑐᑭᓯᒋᐊᕈᒪᑐᐃᓐᓇᑕᕋᓕ ᑕᒡᕙᓂ K-4-ᒥ ᐅᓇ 

$30,118,000 ᐊᑕᐅᓰᓐᓇᕐᒧᑦ 

ᐊᑐᓕᒑᕐᓂᕋᖅᑰᖅᑲᐅᒐᓐᓂ. ᑖᓐᓇ 

ᑕᕝᕙᑐᐊᖑᓂᐊᖅᑑᖅ ᑮᓇᐅᔭᖅ ᑕᕝᕙᓂ 

ᐅᑭᐅᕆᓂᐊᖅᑕᑎᓐᓂ ᐊᕐᕌᒍᒧᑦ 

ᓴᖅᑭᖅᑐᖃᒃᑲᔾᔮᖏᑦᑑᖅ? 

ᑖᓐᓇᑐᐃᓐᓇᑦᑎᐊᖑᓂᐊᖅᐹ ᒫᓐᓇ ᑎᑎᕋᖅᓯᒪᔪᖅ 

ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑦ 

ᑭᐅᔭᐅᑦᑎᐊᕆᐊᖃᕐᒪᑦ ᐊᐱᖅᑯᑎᑦᑎᐊᕙᐅᒻᒪᑦ. 

ᑭᐅᑦᑎᐊᕈᓐᓇᖅᑐᒧᑦ ᑐᓂᓂᐊᕋᒃᑯ ᒥᔅᑕ ᓛᖕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᖅ. 

(ᑐᓵᔨᑎᒎᓕᖅᑐᖅ) ᒥᔅᑕ ᓛᖕ ᑭᐅᑎᓐᓂᐊᖅᐸᕋ. ᒥᔅᑕ 

ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐅᓇ 

$30,118,000 ᐊᑐᖅᑕᐅᓂᐊᖅᑐᖅ 2014-15 

ᐊᕐᕌᒍᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᒪᑉᓴᓛᖅ.  

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᒍᑦ 

ᑕᐃᒫᒃ ᑮᓇᐅᔭᕐᒥᒃ ᒐᕙᒪᒃᑯᑦ ᑕᐃᑯᖓ ᑐᕌᖓᔪᒧᑦ  

ᐊᑐᒃᑲᓂᔾᔮᖏᑦᑎᐊᖅᑐᑦ ᓯᕗᓂᕆᓂᐊᖅᑕᑎᓐᓂᒃ. 

ᑖᓐᓇᑐᐊᑦᑎᐊᖅ ᐊᐱᖅᑯᓯᕆᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒪᑉᓴᓛᖅ. ᒥᓂᔅᑕᕆᔭᐅᔪᖅ, ᒥᔅᑕ ᒪᑉᓴᓛᖅ ᑕᐃᒪᓐᓇ 

ᑐᑭᓯᑦᑎᐊᖅᐹ? ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ, ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᐱᖅᑯᑎᒋᔭᖓᑕ ᐃᓚᖓᓄᑦ 

ᑭᐅᔭᐅᑎᑦᑎᐊᕐᓂᐊᕋᒃᑯ, ᐹᑉ ᓛᖕ, 

ᐊᖏᕈᓐᓇᕈᑉᑎᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ, ᖁᔭᓐᓇᒦᒃ ᐊᐱᕆᒐᕕᓐᖓ. 

ᒥᔅᑕ ᓛᖕ.  

 

ᓛᖕ (ᑐᓵᔨᑎᒍᑦ): ᑕᕝᕙᓂ ᒪᒃᐱᒐᕐᒥ 

ᐊᑭᑐᔪᖅᑐᕈᑎᔅᓴᐃᑦ 2016-19-ᒨᖅᓯᒪᔪᑦ 

$107,417,000 ᓂᑦᑕᐅᖅ ᓴᓂᕐᕙᐃᓯᒪᔪᑦ 2014-

15 ᐊᓂᒍᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ ᒪᑉᓴᓛᖅ 

ᐱᔭᕇᖅᐲᑦ? ᐊᐱᖅᑯᑎᔅᓴᖃᒃᑲᓂᖅᐲᑦ? ᐱᔭᕇᖅᐱᑦ 

ᑕᐃᒫᖅᐱᑦ? ᖁᔭᓐᓇᒦᒃ. ᖁᔭᓐᓇᒦᓪᓗ. ᐅᕙᓃᒃᑲᑦᑕ 

ᒪᒃᐱᖅᑐᕋᖓᓂ K-3 ᖃᓪᓗᓈᑎᑑᖓᔪᓂ, 

ᐃᓄᑦᑎᑑᖓᔪᓂ ᕕ-3. ᑖᓐᓇ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐱᓕᕆᕝᕕᒃ ᓇᐃᓈᕈᑎᓂᒃ 

ᐃᖏᕐᕋᔪᓕᕆᔨᒃᑯᓪᓗ. ᑲᑎᒃᖢᖏᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ $35,968,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᒃᐱᖅᑐᕋᖓ 

ᖃᓪᓗᓈᑎᑐᑦ K-2, ᐃᓄᑦᑎᑐᑦ ᕕ-2. ᒥᔅᑕ ᓴᕕᑲᑖᖅ 

ᓂᓪᓕᐅᑎᔅᓴᖃᕋᕖᑦ? ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ. 

ᐃᓵᔅᓯᒪᖃᑦᑕᖅᑲᐅᒐᒪ  

ᐅᔾᔨᕆᔭᐅᓚᐅᖐᓇᖅᑐᐋᓘᒐᒪ ᐅᐊᑦᑎᐊᑲᓪᓚᒃ 

ᐃᓵᓯᒪᖃᑦᑕᓕᖅᑲᐅᒐᓗᐊᖅᑕᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᑉᐳᖓ 

ᑕᑯᖅᑲᐅᓐᖏᑕᕈᓗᒋᒐᒃᑭᑦ. ᐊᑏᓪᓗ ᑕᑯᓚᐅᕐᓇᒍ. 

ᐃᓱᒪᓕᐅᕋᒪ ᐊᐱᖅᓱᕈᓐᓇᑎᑉᐸᒋᑦ. ᐊᖏᖅᐱᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑕᕝᕗᖓ ᐅᑎᓚᐅᕐᒥᓗᑕ K-3. 

ᒪᒥᐊᕝᕕᒋᒃᑲᓂᖅᐸᒋᑦ (ᑐᓵᔨᑎᒎᕈᓐᓃᖅᑐᖅ) 

ᐊᑎᕐᓂᓪᓗ ᑕᑯᓚᐅᕐᓇᖓ 

ᖄᖐᓐᓇᓱᓐᖏᒃᑲᓗᐊᖅᑐᖓ. ᑲᑎᒪᔩᑦ ᐊᖏᖅᑰᕐᒪᑕ 

K-3-ᒧᑦ ᐅᑎᕈᓐᓇᖁᓪᓗᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓕᐅᖅᑐᐋᓐᓅᒐᕕᑦ. ᐃᓵᒃᑯᒪ ᐅᐊᑦᑎᐊᕈ 

ᐸᐅᖓᒃᑲᓃᕐᓄᐊᖅᐳᖓ. 

 

>>ᐃᓪᓚᖅᑐᑦ 

 

ᐊᐃᐳᕈ 2013-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᒫᓂᑑᕙᒥᐅᑕᐃᑦ ᐃᓱᒪᓕᐅᓚᐅᖅᓯᒪᒻᒪᑕ ᐊᒻᒪᓗ 

ᑲᑎᒪᓚᐅᖅᑎᓪᓗᒋᑦ ᑕᓴᐅᔭᕐᔪᐊᒥ ᑲᑎᒪᔨᖏᑦ. 

ᑖᒃᑯᐊ ᐱᕙᓪᓕᐊᔪᓕᕆᔨᒃᑰᖅᑎᑕᐅᔪᑦ 

ᐅᖃᖅᓯᒪᓚᐅᖅᓯᒪᔪᑦ ᒫᓂᑑᐸᒥ ᑲᖏᖅᖠᓂᕐᒧᑦ 

ᐃᓱᒪᓕᐅᕈᑎᒋᔭᐅᓂᐊᕐᓂᖓ 

ᐅᖃᐅᓯᕆᔭᐅᓗᐊᑕᕐᓂᐊᖅᖢᓂ. 

ᖃᓄᐃᖓᓕᖅᐸᓕᑭᐊᖅ ᑕᐃᓐᓇ ᐅᑭᐅᒃᑯᑦ 

ᐊᖅᑯᑎᒋᔭᐅᖃᑦᑕᕈᒪᓂᐊᓚᐅᖅᑐᖅ ᒫᓂᑑᕙᒥᑦ 

ᑭᕙᓪᓕᕐᒧᑦ. 

 

ᐅᓪᓗᒥᒧᑦ ᑎᑭᓪᓗᒍ, ᖃᓄᐃᓕᖓᕙ ᐅᑭᐅᒃᑯᑦ 

ᐊᖅᑯᑎᒃᓴᖅ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᓂᒃ ᓴᓂᕐᕙᐃᓯᒪᓕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᒪ’ᓈᕆᓪᓗᒍᑦᑕᐅᖅ 

ᒪᓕᒐᓕᐅᖅᑎᐅᖃᑎᒋᔭᕋ ᐊᕐᕕᐊᓂ. ᒫᓐᓇᒧᑦ  

ᑎᑭᑦᑐᒍ ᑕᐃᓐᓇ ᐊᐱᖅᑯᑎᒋᔮ ᐊᖅᑯᑕᐅᓇᔭᖅᑐᖅ 

ᐅᑭᐅᒃᑯᑦ ᖃᓄᐃᓕᖓᓂᖓ. ᓇᓗᓇᐃᖅᕼᐃᒪᔪᒥᒃ, 

ᑐᑭᖃᓪᓚᕆᑦᑐᒥᒃ ᑕᒪᑦᕼᐅᒧᖓ 

ᑮᓇᐅᔭᖅᑐᕈᑎᐅᕈᓘᔭᕐᒪᖔᖅ 

ᓇᓗᓇᐃᖅᕼᐃᒪᔪᑕᖃᓐᖏᑦᑐᖅ. ᑭᕼᐃᐊᓂ 

ᐊᐱᖅᑯᑎᖓᑕ ᐃᓚᖓᓄᑦ ᑕᒪᓐᓇ 

ᐱᔾᔪᑎᖃᖅᑎᓪᓗᒍ ᐃᓚᒋᐊᖅᑑᓪᓗᐊᒐᕋ ᒫᓐᓇ.  

ᐅᖃᖃᑎᖃᖅᕼᐃᒪᒐᑦᑕ ᒫᓂᑑᕙ ᒐᕙᒪᒃᑯᖏᓐᓂᑦ 

ᐅᕙᒍᓪᓗ, ᑕᒪᓐᓇ ᑲᑎᒪᓂᐅᑦᑕᖅᑐᖅ 

ᒫᓂᑑᕙᒥᐅᓪᓗ ᑭᕙᓪᓕᕐᒥᐅᓪᓗ ᒪᐃᔭᖏᑦ ᑕᒪᓐᓇ 

ᐊᖅᑯᑎᓕᕆᓂᖅ ᐱᔾᔪᑎᒋᓪᓗᒍ 

ᐅᑭᐅᖅᕼᐃᐅᑕᐃᓐᓇᐅᒐᓗᐊᖅᐸᑦ ᐅᕝᕙᓘᓐᓃᑦ 

ᐊᐅᔭᒃᑯᓪᓗ ᐅᑭᐅᒃᑯᓪᓗ ᐊᖅᑯᑎᓕᕆᓂᖅ 

ᐱᔾᔪᑎᒋᓪᓗᒍ.  

 

ᑕᒪᓐᓇ ᐊᖅᑯᑎᑐᐃᓐᓇᕐᒧᑦ ᑕᐅᑐᑦᑕᐅᖏᒻᒪᑦ 

ᑲᑎᒪᖃᑎᒌᓐᓂᐅᑦᑕᖅᑐᖅ ᒫᓐᓇ ᐸᕐᓇᑉᐸᓪᓕᐊᒻᒪᑕ 

ᑕᐃᑲᓂ ᑰᔾᔪᐊᕐᒥ ᑲᑎᒪᓂᖅᑕᖃᕈᒫᖅᑐᓂ ᐊᐃᐳᕈ 

ᐃᓗᐊᓂᐅᒐᓗᐊᖅ ᐅᕙᑦᑎᓐᓄᑦ ᕼᐅᓕ 

ᑐᓂᔭᐅᕼᐃᒪᓐᖏᒻᒪᑦ, ᐅᕙᖓᓕ ᓇᒻᒥᓂᖅ 

ᑕᑯᓇᒃᕼᐃᒪᓐᖏᓐᓇᒃᑯ. 

ᑲᑎᒪᓂᖅᑕᖃᕐᓂᐊᖅᑑᒐᓗᐊᖅ ᑕᐃᑲᓂ ᑕᒪᓐᓇ 

ᐱᔾᔪᑎᒋᓪᓗᒍ ᕼᐊᕕᑲᑖᑉ ᐊᐱᖅᑯᑎᒋᔭᖓᑕ 

ᐃᓗᐊᓄᑦ. ᑕᐃᑲᓂ ᑕᐃᒃᑯᐊ 

ᐅᖃᐅᕼᐃᐅᒋᐊᒃᑲᓂᕐᓂᐊᕐᒪᑕ. 

 

ᑐᑭᕼᐃᓐᓇᕐᓂᕈᒪ, ᕼᐊᕕᑲᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᒃᑲᓂᖅᑲᐅᒐᓗᐊᖅᑐᖓ 

ᐅᑕᖅᑭᐅᑎᑲᐃᓐᓇᕐᓂᐊᕋᒃᑭᑦ ᑲᑎᒫᓂᑉᐸᑕ 

ᐊᐱᖅᑯᑎᖃᒃᑲᓂᕐᓂᐊᖅᑐᖓ ᑕᒪᑐᒪ ᒥᒃᓵᓄᑦ. 

 

ᐊᐱᖅᑯᑎᒋᒃᑲᓐᓂᕈᒪᒻᒥᔭᕋ ᐅᑭᐊᔅᓵᖑᑎᓪᓗᒍ 

2006-ᒥ ᒪᓕᒐᓕᐅᖅᑏᑦ ᐱᖁᔨᕗᖔᓕᐅᓚᐅᖅᓯᒪᔪᑦ 

ᒐᕙᒪᒃᑯᑦ ᒥᕝᕕᓕᕆᔨᓂᑦ ᑲᑎᒪᖃᑎᖃᖁᔨᓪᓗᑎᒃ 

ᐸᕐᓇᐅᓯᐅᕈᓐᓇᕐᓂᐊᕐᒪᑕ ᖃᖓᑕᓲᑦ ᒥᑭᓐᓂᖅᓴᐃᑦ 

ᑕᒪᒃᑯᐊ ᑲᑎᒪᔾᔪᑎᒋᔭᐅᓗᑎᒃ. ᐊᑭᑭᓐᓂᖅᓴᓂᓐ 

ᐅᑯᐊ ᐅᖃᐅᓯᖃᖅᐸᓪᓚᐃᔪᑦ 

ᖃᖓᑦᑕᐅᑎᒋᔭᐅᖃᑦᑕᖅᑐᓂᒃ. 

ᑖᓐᓇ ᐊᐱᖅᑯᑎᒋᓗᒍ, ᓈᕝ-ᑲᓇᑕᒃᑯᓐᓂᑦ 

ᑳᓐᑐᕌᖃᕐᓂᕋᕋᕕᑦ, ᐊᐱᖅᑯᑕᐅᖅᑲᐅᒻᒪᑦ ᑖᓐᓇ. 

ᑖᓐᓇ ᑳᓐᑐᕌ ᐃᓱᓕᓇᓱᓐᓂᖓᓂ ᓈᕝ-ᑲᓇᑕᒃᑯᓐᓂᑦ 

ᐅᖃᓪᓚᖃᑎᖃᖅᐱᓰ ᐊᓯᖏᓐᓂᑦ 

ᓱᓇᒃᑯᑖᑕᖃᕆᐊᖃᕐᒪᖔᑦ, ᓲᕐᓗ ᓇᐸᔪᓂᒃ, 

ᒪᑯᓂᖓᓗ ᑕᒻᒪᕇᒃᑯᑎᓂᒃ ᐃᓕᐅᖅᑲᐃᓂᐊᕐᒪᖔᑦ? 

 

ᒥᑦᑐᖃᓐᖏᑦᑕᕌᖓ ᖃᖓᑕᓲᕐᒥᑦ 

ᐊᑭᓕᖅᓱᐃᒃᑲᓐᓂᓕᑐᐃᓐᓇᖃᑦᑕᕋᑦᑕ, ᐃᓛᒃ 

ᑕᑯᓐᓇᓐᖏᑕᕋᓗᐊᕗᑦ ᐊᑭᓖᑎᑕᐅᖃᑦᑕᕋᑦᑕ 

ᒥᑦᑐᖃᓐᖏᑐᐊᕌᖓᑦ. ᑕᐃᒪ ᑐᒃᓯᕌᖃᕐᓂᐊᖅᐱᓰ 

ᓄᑖᕈᕆᐊᖅᑎᑕᐅᓂᐊᕐᒪᑕ ᑕᒪᒃᑯᐊ ᖃᖓᑕᓲᕋᓛᓄᑦ 

ᑕᒻᒪᕇᒃᑯᑎᓕᐊᕆᔭᐅᖃᑦᑕᖅᑐᑦ 

ᓇᑉᐸᖅᑯᑕᐅᖅᖤᕋᓗᐊᖅᐸᑕ, ᑭᓲᑦᖤᕋᓗᐊᖅᐸᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒍ ᒥᔅᑕ ᕼᐊᕕᑲᑖᒃ 

ᑕᐃᓐᓇ ᐊᐱᖅᑯᑎᒋᔪᒫᓃᕆᔮ, ᕼᐃᕗᓪᓕᖅ 

ᐊᐱᖅᑯᑎᒋᓚᐅᒑ ᑲᑎᒪᓂᐅᔪᒫᖅᑐᖅ, 

ᑲᑎᒪᓂᐅᑦᑕᖅᑐᖅ ᑕᐃᓐᓇ ᑭᖑᓂᖓᒍᑦ 

ᐊᐱᕆᑦᑎᐊᕈᒫᒻᒪᓐᖒᖅ. ᑭᕼᐃᐊᓂ 

ᐃᓚᒋᐊᖅᑑᓗᐊᓕᖅᑕᕋ ᒫᓐᓇᕼᐋᖅ ᑕᐃᓐᓇ 

ᑲᑎᒪᓂᐅᓂᐊᖅᑐᖅ ᑰᔾᔪᐊᕐᒥ ᐅᕙᒍᑦ 

ᐱᓕᕆᕝᕕᖓᓄᑦ ᐊᒻᒪᓗ ᐊᕼᐃᖏᑦ ᐱᓕᕆᕝᕖᑦ 

ᐃᓚᖏᑦ ᑕᐃᑯᖓ ᖃᐃᖁᔨᔪᒥᑦ 

ᑐᓂᔭᐅᕼᐃᒪᓕᖅᑐᒍᑦ. ᐅᕙᑦᑎᐊᖅ ᐅᖃᓚᐅᕋᒪ 

ᖃᐅᔨᒪᓐᖏᓐᓂᕋᓚᐅᖅᑐᖓ ᑲᕼᐃᐊᓂ ᒫᓐᓇ 

ᒫᓐᓇᕼᐋᖅ ᑕᕝᕙ ᐅᖃᕈᓐᓇᓕᖅᐳᖓ ᑕᐃᑯᖓ 

ᖃᐃᖃᑕᐅᕼᐃᒪᒐᑦᑕ. ᑖᓐᓇ ᐃᓚᒋᐊᒥᐊᖅᐸᕋ 

ᐅᕙᑦᑎᐊᖅ ᐊᐱᖅᑯᑎᒋᓚᐅᕐᒪᒍ. ᑭᕼᐃᐊᓂ ᑖᓐᓇ 

ᐊᐱᖅᑯᑎᒋᔮ ᓈᕝ-ᑲᓇᑕᒃᑯᓐᓂᑦ ᑳᓐᑐᕌᖃᕐᓂᕗᑦ 

ᐱᔾᔪᑎᒋᓪᓗᒍ.  

 

ᐊᒻᒪᓗ ᐊᕼᐃᖏᑦ ᐊᐱᖅᑯᑎᒋᔭᖏᑦ ᑕᕝᕗᖓ 

ᑐᖏᓕᓐᓄᑦ ᑐᓂᓂᐊᕋᒃᑯ, ᑐᓂᔪᒪᕋᓗᐊᕋᒃᑯᐃᓛᒃ 

ᐊᖏᕋᔭᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᒃᑲᓐᓂᕆᐊᕐᓗᒍ, ᑕᐃᓐᓇ ᑳᓐᑐᕌ 

ᓈᕝ-ᑲᓇᑕᒃᑯᓐᓅᖓᔪᖅ ᐃᓱᓕᓐᓂᐊᖅᑐᖅ 

ᐊᕐᕌᒍᓪᓗᐊᖅ. ᒥᒡᕕᓐᓄᑦ ᓈᓚᐅᑎᖃᕐᕕᖕᓄᑦ 

ᑳᓐᑐᕌᒃᓯᖃᑦᑕᕋᑦᑕ ᐃᒻᒥᒃᑰᖅᑐᓂᒃ ᒐᕙᒪᒃᑯᑦ 

ᐊᖅᑯᑎᒋᓐᖏᖔᖅᖢᑎᒃᑯᑦ. 

ᑲᑎᒪᖃᑎᒌᓐᓇᕐᓂᐊᖅᑕᕗᑦ ᑖᒃᑯᐊ NavCanada-

ᒃᑯᑦ ᐊᓯᖏᓪᓗ ᒥᒡᕕᓕᕆᔨᐅᔪᑦ ᐊᒻᒪᓗ 

ᐃᖏᕐᕋᔾᔪᑎᓕᕆᔨᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂ. 

ᑕᐃᒃᑯᐊ ᐅᖃᓪᓚᖃᑎᒌᓐᓇᐅᔭᕋᑦᑎᒃᑯᑦ ᐊᒻᒪᓗ 

ᐅᕙᑦᑎᓐᓂ ᓇᐅᑎᖅᓱᐃᓐᓇᐅᔭᖅᖢᓂᑦ 

ᑕᐃᒫᑦᑎᐊᖑᓕᕋᓗᐊᕐᒪᖔᑦ ᐊᒻᒪᓗ 

ᑲᑎᒪᖃᑎᒌᒻᒥᔭᕗᑦ ᑕᒪᒃᑯᐊ ᖃᖓᑕᓲᖅᑏᑦ 

NavCanada-ᒃᑯᓪᓗ ᑕᒻᒪᕇᒃᑯᑏᑦ ᐱᔾᔪᑎᒋᓪᓗᒋᑦ. 

 

ᐄ, ᑕᐃᒃᑯᐊ ᑕᑯᔪᒪᑦᑎᐊᖅᑕᕗᑦ 

ᐃᓕᐅᖅᑲᖅᑕᐅᕙᒃᐸᑕ ᑕᐃᒃᑯᓂᖓᓕ 

ᐊᑎᖅᓱᐃᖃᑦᑕᖏᑦᑐᒍᑦ. ᐊᑐᕆᐊᖃᕋᑦᑎᒃᑯᑦ 

ᒥᒡᕕᖕᓄᑦ ᐃᓕᐅᖅᑲᐅᓂᐊᖅᐸᑦ NavCanada-

ᒃᑯᓐᓄᑦ ᐊᑭᓕᖅᓱᖅᑕᐅᓂᐊᖅᑐᑦ ᑕᒃᑯᐊ 

ᑕᒻᒪᕇᒃᑯᑎᕈᔪᐃᑦ ᐊᖏᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓛᖕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ ᑖᔅᓱᒧᖓ 

ᒥᓂᔅᑕᕆᔭᐅᔪᒧᑦ ᐱᓕᕆᕝᕕᖓᑦ ᐊᔭᐅᖅᑐᐃᔪᑦ 

ᑕᖕᒪᕇᒃᑯᑎᓂᒃ ᐃᓕᐅᖅᑲᐃᖁᓪᓗᒋᑦ ᓄᓇᓕᒫᓂ. 

ᐊᑭᑭᓐᓂᖅᓴᐅᓲᖑᖕᒪᑦ 

ᐊᑦᑕᓇᕐᔭᐃᖅᓯᒪᓐᓇᓂᖅᓴᐅᖕᒪᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐄᓪᓚᕆᒃ, ᐊᖏᖃᑎᒋᕙᕋ. ᐊᖏᖅᐸᕋ ᐊᐱᖅᑯᑖᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. ᑲᔪᓯᓗᖓ 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᖓᕕᒃ ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᓐᓂᓪᓗ ᐃᓚᖏᓐᓂ 

ᐊᐱᓱᓚᐅᖅᑐᓂᒃ ᑐᓵᓚᐅᖅᑐᓂ ᐊᐱᖅᑯᓯᖅᓴᖅᑕᐅᖅ  

ᑎᑎᖅᑲᓂᒡᓗ ᑕᐅᑐᖕᒫᖅᖢᓂ. ᑖᑉᓱᒧᖓ ᓱᓕ 

ᐊᐱᖅᑯᑎᒃᓴᖃᒃᑲᓐᓂᕋᒪ MVIS-ᒧᑦ ᒥᒃᓵᓄᒃ ᓱᓕ. 

 

ᑕᐃᒪ ᒪᓕᒐᓕᐅᖅᑎᐅᖅᑳᖅᑎᓐᓇᑕ ᑖᒻᓇ 

ᐊᖏᖅᑕᐅᓚᐅᖅᓯᒪᖕᒪᑦ 2007-08 capital 

estimates, (ᑐᓵᔨᑎᒍᑦ) ᐃᓚᖃᓚᐅᖅᓯᒪᒡᓗᑎᒡᓗ 

$800,000-ᓂᒃ ᓄᑖᕈᕆᐊᖅᑎᑕᐅᔪᓐᓇᕐᓂᐊᕐᒪᑕ 

ᒐᕙᒪᒃᑯᑦ ᐊᖁᑏᑦ ᓚᐃᓴᑖᖅᑎᑦᑎᓂᖏᓐᓄᑦ ᐊᒻᒪᓗ 

ᒪᑯᐊ ᐅᔾᔨᓐᖑᐊᓖᑦ ᐊᐅᑦᑕᔫᑦ. ᑖᒃᑯᐊ ᐱᓕᕆᕝᕕᓯ 

ᖃᓄᖅ ᓇᓗᓇᐃᖅᓯᖃᑦᑕᖅᐸᑕ 

ᓄᑖᓐᖑᕆᐊᑎᑕᐅᑦᑎᐊᖕᒪᕆᖕᓂᐊᒪᖔᑦ ᑕᒪᒃᑯᐊ 

ᐊᔾᔨᖑᐊᓕᐅᕈᑎᒋᔭᐅᖃᑦᑕᖅᑐᑦ ᐊᖁᑎᓄᑦ ᐊᒻᒪᓗ 

ᐊᓯᖏᓐᓄᑦ ᐊᑐᖅᑐᑦᓴᐅᑕᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕᕆᔭᐅᔪᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᓱᓕ 

ᑕᕝᕗᖓ ᑖᑉᓯᖓᓕᕆᔨᒻᓄᕐ ᑐᓂᓂᐊᕆᕙᕋ 

ᐊᖏᕋᔭᕐᓂᕈᒪᐃᓛᒃ ᓱᓕ ᑭᓯᐊᓂ, ᓱᕖᒐᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᕈᒪᓪᓗᒍᓗ ᑖᓐᓇ ᐊᐱᖅᑯᑎᒋᔭᐅᖕᒪᑦ. 

ᐅᖃᐅᓯᖃᕋᑦᑕ ᒪᕐᕈᐃᓕᖓᔫᓐᓂᒃ ᑕᐃᒃᑯᐊ 

ᐅᔾᔨᓐᖑᐊᑐᐃᓐᓇᐃᑦ ᐊᒻᒪᓗ ᐊᖁᔾᔪᑎᓖᑦ ᐃᓛᒃ 

ᐊᖁᔾᔪᑏᓖᑦ ᐊᔾᔨᓐᖑᐊᓖᑦ. ᑖᒃᑯᓂᖓᔅᓴᐃᓐᓇ 

ᐊᔾᔨᓕᐅᕈᑎᓂᒃ ᐊᑐᖅᑲᑦᑕᕐᒪᑕ ᐊᒻᒪᓗ ᑕᐃᒃᑯᐊ 

ᐸᐃᑉᐹᖁᑎᕈᔪᐃᑦ ᖃᕋᓴᐅᔭᕐᓄᑦ 

ᐴᖅᑲᖅᑕᐅᖃᑦᑕᖅᖢᑎᒃ. 

 

ᑕᐃᒃᑯᐊ ᖃᖓᑕᓲᓄᑦ ᐃᑭᔪᓐᓇᐅᑏᑦ ᐊᔾᔨᓐᖑᐊᓖᑦ 

ᓄᑖᖑᕆᐊᖅᑎᑕᐅᓂᐊᕐᒪᑕ, ᓲᕐᓗ 

ᐊᔾᔨᒋᓐᖏᑕᖏᓐᓂᑦ ᐊᔾᔨᒋᓐᖏᐊᕐᔪᒃᑕᖏᓐᓂᒃ 

ᐊᔾᔨᖑᐊᓕᓐᓂᒃ ᐊᐅᑦᑕᔫᓂᒃ ᓴᓇᑎᒃᑎᓗᑕ ᑕᒫᓂ 

ᓄᓇᕗᒻᒥ ᓴᓇᔭᐅᖃᑦᑕᕋᔭᕐᓗᑎᒃ. 

ᐊᒻᒪᓗ ᑕᐃᒃᑯᐊ ᓄᓇᓯᐅᑎᓂᒃ ᐊᖁᑎᓄᒡᓗ ᐱᔪᑦ 

ᑖᓐᓇ ᐊᔾᔨᒋᓐᖏᑦᑎᐊᖅᑕᖓᓕ. ᒪᑯᐊ ᐊᖁᔾᔪᑏᑦ 

ᓲᕐᓗ ᐅᒃᑑᑎᒋᓗᒋ, ᑕᐃᒃᑯᐊ ᐊᖁᔾᔪᑎᓄᑦ ᑐᕌᖓᔪᑦ 

ᑐᓴᐅᒪᔾᔪᑏᑦ ᑲᓇᑕᓕᒫᒥ ᑐᖅᑯᖅᑕᐅᕐᕕᐊᓗᖕᒧᑦ 

ᑕᐃᑯᖓ ᐱᑐᒃᑕᐅᓯᒪᖕᒪᑕ ᐊᒻᒪᓗ ᑲᓇᑕᒥ 

ᐊᕕᑦᑐᖅᓯᒪᔪᓄᑦ ᐅᑭᐅᑦᑕᖅᑐᒥᐅᓄᓪᓗ 

ᒐᕙᒪᖃᕐᕕᖕᓄᑦ ᐊᑐᖅᑕᐅᓗᓐᓂ ᑕᐃᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓱᕕᒐᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑕᐃᒪ 

ᑖᒻᓇ ᐊᐱᖅᓱᕈᑎᒋᓗᐊᖅᐸᕋ ᑖᒻᓇ 

ᑮᓇᐅᔭᖅᑐᓪᓚᕆᓐᓂᐊᕐᒪ ᓇᓗᓇᓐᖏᒻᒪᑦ 

ᓄᓇᕗᑦᒥᐅᑕᓗᒃᑖᓄᑦ ᐱᕚᕈᑕᐅᓂᓗᕐᓂᐊᖅᓱᓂ. 

 

ᑕᐃᒪ ᐱᒋᐊᓕᓵᖅᑎᓪᓗᑕ ᐅᖃᓚᕐᒪᑦ 

ᐋᓐᓂᐊᖅᑐᓕᕆᔨᓂᒃ ᐃᓚᖏᓐᓂᒃ ᐊᒻᒪᓗ 

ᐃᖅᑲᖅᑐᐃᔨᓕᕆᔨᓂᒃ ᑕᒪᒃᑯᓂᖓ ᑕᒪᒃᑯᓂᖓᕋᓗᒃ 

ᐱᓕᕆᐊᖃᕐᓂᐊᕐᒪᑦ ᑖᒻᓇ ᐃᓄᓕᕆᓂᕐᒧᑦ 

ᐊᒃᑐᐃᓂᖃᕐᓂᐊᖅᑐᓂ. 

 

ᐃᒪᓐᓇ ᐅᖃᓕᖅᐹᑦ ᑖᒻᓇ ᑖᒃᑯᐊ ᖃᖓᓴᕐᓂᓴᐃᑦ 

ᐃᓄᓰᑦ ᐃᓅᓂᖓᓄᓪᓗ ᖃᐅᔨᒪᔭᐅᓕᖅᑐᑦ ᖃᓄᖅ 

ᒥᐊᓂᕆᔭᐅᓗᑎᒃ ᖃᓄᕐᓗ ᐊᑐᖅᑕᐅᑐᐃᓐᓇᕋᔭᖅᐸᑦ 

ᑮᓇᐅᔭᖅᑐᖅ ᐅᕝᕙᓘᕝᕙ ᑖᒃᑯᐊ 

ᐊᑐᒐᐅᓐᖏᓗᒃᑖᓕᕐᓗᑎᑦ 

ᑮᓇᐅᔭᖅᑐᓗᐊᕆᓐᓂᕈᑎᒋᓕᖅᐸᑦᑐᑦ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᖅ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ. ᐆᒪ ᐃᓗᐊᓃᓐᓇᖅ ᑕᐅᑐᒃᑲᑉᑕ 

Motor Vehicles Branch-ᖑᔪᖅ Motor 

Vehicles Information System-ᓕᕆᓂᐅᑉ 

Information-ᓕᕆᓂᖓᑕ System-ᓗᑦᑖᖅ ᑖᓐᓇ 

ᓄᓇᕗᓕᒫᒧᑦ ᑕᐅᑐᒃᖢᒍ ᓱᓇᐅᒐᓗᐊᖅᐸᑦ Drivers 

License ᐅᕝᕙᓘᓐᓃᑦ 

ᖃᕆᑕᐅᔭᖃᖅᑎᑦᑎᔭᕆᐊᖃᕐᓂᖅ ᑕᒪᒃᑯᓇᓂ 

ᓄᓇᓕᓐᓂ ᓄᓇᒃᑰᕈᑎᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ Motor Vehicles-ᓕᕆᓂᐅᑉ 

ᒥᔅᓵᓄᑦ ᑖᔅᓱᒧᖓ ᑖᓐᓇ ᑐᕌᖓᒻᒪᑦ. ᑕᐃᓐᓇ 

ᐅᖃᐅᓯᕆᔭᖅᐳᑦ ᐊᕗᖓ ᓯᓚᑖᓄᑦ ᑐᑭᓯᔫᔭᕋᒃᑯ 

ᒥᑭᓐᖑᐊᖅ ᐊᓯᖏᓐᓂᒃ ᐃᓚᐅᓂᕋᖅᑑᔭᖅᖢᓂᐅᒃ 

ᐅᖃᐅᓯᕆᕐᒪᒍ ᑕᒻᒪᐅᔭᕐᓂᕈᒪ  

ᑐᑭᓯᑦᑎᐊᕈᐊᓗᐊᖅᐸᕋ ᑐᑭᓯᓐᓂᕈᒃᑭᑦ 

ᑎᐊᑦᓇᐃᑦᑐᒋᖅᑰᕋᓐᓂᖅ ᑭᓯᐊᓂ ᐅᕗᖓ Motor 

Vehicles-ᓕᕆᓂᐅᑉ ᐃᓗᐊᓃᓐᓇᖅ ᐃᑦᑐᓂᒃ 

Information-ᓕᕆᓂᕐᒥᒃ ᐱᓕᕆᐊᖃᖅᑐᒍᑦ ᑕᕝᕙᓂ 

MVIS ᐃᓗᐊᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ 

ᑕᐃᒫᖅᐱᑦ? ᐊᐱᖅᑯᑎᔅᓴᖅ ᓱᓕ 

ᓅᒋᐊᓚᐅᓐᖏᓂᓐᓂ ᐃᓵᒍᒪᔪᖃᕈᓂ ᐃᓵᒃᐸᒌᕆᑦᑎ. 

ᐅᕙᓃᒃᑲᑦᑕ ᐃᓄᑦᑎᑐᑦ ᕕ-3, ᖃᓪᓗᓈᑎᑐᑦ K-3. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᐱᓕᕆᕝᕕᒃ ᓇᐃᓈᕈᑎᖏᑦ ᐃᖏᕐᕋᔪᓕᕆᔨᒃᑯᓪᓗ. 

ᑲᑎᒃᖢᒋᑦ ᐊᑭᑐᔫᑎᑦ ᐊᑭᓕᖅᓱᕆᐊᓖᑦ 

$35,968,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏᓗ ᒪᒃᐱᖅᑐᕋᖓ 2. 

3-ᒧᑦ ᐅᑎᔾᔮᔪᓐᓃᖅᑐᖓ. 

 

>>ᐃᓪᓚᖅᑐᑦ 

 

ᒪᒃᐱᖅᑐᕋᖓ 2. ᐅᕙᓃᒃᑲᑦᑕ ᐃᖅᑲᓇᐃᔭᕐᕕᒃ 

ᓇᐃᓈᕈᑎᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᓇᓗᓇᐃᖅᓯᒪᔪᑦ 

ᐊᑭᓕᖅᓱᕆᐊᓖᑦ. ᑲᑎᒃᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓖᑦ $35,968,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᑖᓐᓇ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᔭᕇᕐᓂᕋᖅᑐᓯᐅᒃ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᑲᑎᒪᔩ. 

ᒥᓂᔅᑕ ᑖᓐᓇ ᐱᔭᕇᕋᑦᑎᒍ ᐱᔭᕇᕈᑎᓂᒃ 

ᐅᓂᒃᑳᖅᓴᖃᕈᕕᑦ ᒫᓐᓇ ᐱᕕᖃᖅᑎᑦᑐᒪᕙᒋᑦ. 

ᒥᓂᔅᑕ ᖁᒃᓱᖅ.  

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑖᖅ ᐊᒻᒪᓗ ᒪ’ᓇᖅᖢᒋᑦ ᑖᒃᑯᐊ 

ᑲᑎᒪᔨᐅᖃᑎᒋᔭᒃᑲ ᒪᓕᖓᓕᐅᖅᑎᐅᖃᑎᒋᔭᒃᑲᐃᓛᒃ 

ᐊᒻᒪᓗ ᑖᒃᑯᐊ ᐅᕙᒻᓂᒃ ᐱᓕᕆᕕᒋᔭᒻᓂ 

ᑕᕝᕙᓃᖃᑎᔫᓗᐊᓚᐅᒃᑲᒃᑲ ᐅᑉᓗᒥ. 

 

ᓯᕗᓪᓕᖅᐹᕆᓪᓗᒍᓗ ᑕᕝᕙᓂ ᑎᐊᑦᓇ 

ᐊᐱᖅᓱᖅᑕᐅᓪᓗᓂ ᖁᕕᐊᒋᓪᓗᒍᓗ ᐊᒻᒪᓗ 

ᐃᓚᖓᒍᑦ ᓇᓗᕙᒃᑲᓗᐊᖅᖢᖓ ᑕᐅᕙᓂ 

ᐱᔪᑐᖃᐅᓕᕈᑦᑕ ᐃᒻᒪᖃ 

ᑭᐅᔪᓐᓇᑦᓯᐊᓂᖅᓴᐅᔫᓪᓗᐊᕈᐊᕋᓗᐊᖅᐳᖓ 

ᓯᕗᓂᕐᒥ. ᒪ’ᓇᓪᓗᐊᕕᒃ ᑕᕝᕗᖓ 

ᐃᓱᓕᓚᐅᕐᓂᐊᖅᐳᖓᑦᑕᐅᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᖁᖅᓱᖅ 

ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᑖᒃᑯᐊ, ᐃᖅᓱᒃᑎ, 

ᐃᖅᑲᓇᐃᔭᖅᑎᖏᑦ ᐊᒡᕕᐊᖅᑎᑲᐃᓐᓇᓚᐅᕐᒥᒃᑮᑦ 

ᐊᒻᒪᓗ ᒥᓂᔅᑑ, ᐃᓂᒋᔭᕐᓄᐊᕈᒪᒍᕕᑦ. 

 

ᖁᔭᓐᓇᒦᒃ ᐃᖅᓱᒃᑎ. ᑲᑎᒪᔩᑦ ᖃᓄᐃᓘᕈᑦᑕ ᑕᐃᒪ? 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑕᖅ. 

ᐱᒋᐊᖅᑎᑦᑎᔪᒪᕗᖓ ᓄᖅᑲᖁᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. 

ᐱᒋᐊᖅᑎᑦᑎᔾᔪᑎᑕᖃᕐᒪᑦ ᓇᑎᕐᒥ ᐅᓂᒃᑳᕈᒪᔾᔪᑎᒥᒃ 

ᐊᒻᒪᓗ ᑖᓐᓇ ᓂᓪᓕᕐᕕᐅᔪᓐᓇᕋᓂ. ᑖᔅᓱᒥᖓ 

ᐱᒋᐊᖅᑎᑦᑎᔪᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. 

ᓈᒻᒪᒃᓴᖏᑦᑐᑦ. ᓂᕈᐊᓐᖏᑦᑐᑦ. ᖁᔭᓐᓇᒦᒃ, ᑲᔪᓯᔪᖅ. 

ᒫᓐᓇ ᓇᖏᖅᓯᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᕐᓂᐊᖅᖢᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖅ ᑲᑎᒪᔨᑐᐃᓐᓇᐃᑦ 

ᑲᑎᒪᑐᐃᓐᓇᖅᑎᓪᓗᒋᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑲᑎᒪᔨᖁᑎᑎᑦ ᐱᖁᔭᒃᓴᒥᒃ ᓇᐃᓴᐅᑎᓕᖕᒥᒃ 2 

ᐱᓕᕆᐊᖃᕋᑖᕐᒪᑕ ᐊᑭᑐᔫᑎᓄᑦ ᐊᑐᖅᑕᐅᔪᒪᔪᑦ, 

ᐱᔭᕇᖅᐹᓪᓕᐊᓂᕋᕈᒪᓪᓗᑕᓗ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓇᑎᕐᒦᑦᑐᖃᕐᒪᑦ. 

ᐊᐃᑉᐲᕙ? (ᑐᓵᔨᑎᒍᑦ) ᒪᓕᒐᓕᐅᖅᑎ ᒥᔅᑕ ᐅᑲᓕᖅ. 

ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᔪᒪᓪᓗᓯ ᖃᐅᒃᐸᑦ 10:00-ᒧᐊᖅᐸᑦ 

ᐅᓪᓛᒃᑯᑦ ᑐᒃᑐ ᑲᑎᕕᐊᓂ ᑲᑎᒪᓛᕐᒪᑕ 

ᑲᑎᒪᔨᑐᐃᓐᓇᓕᒫᑦ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 11, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕆᕗᒍ 

ᐊᐃᑉᐱᓐᖑᕋᓱᓐᓂᖓᓂ, ᒫᑦᓯ 11, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 17:39ᒥ



 

 

 


